
ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᐄᐳᕈ 30, 2002 

 
 

ᒪᓕᒐᓕᐅᖅᑏᑦ ᐅᐸᒃᑐᑦ: 
 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᒋᓕᓐ ᒪᒃᓖᓐ, ᐅᖃᖅᑎ ᑭᐅᓪᕕᓐ ᐃᖕ, 
ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ,  ᔪᕋᐃᐊᔅ ᐳᑭᕐᓇᖅ, ᕼᐊᓐᑐ ᑐᑐ, 
ᕇᐱᑲ ᐅᐃᓕᐊᒻᔅ. 
 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
 
ᐅᖃᖅᑎ (ᐅ'ᐳᕋᐃᐊᓐ): ᑐᒃᓯᐊᓚᐅᖅᑕ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓗᒃᑯᑦ. ᐅᓐᓄᓴᒃᑯᑦ ᓯᕗᓕᖅᑏ ᒪᓕᒐᓕᐅᖅᑏᓪᓗ. ᑲᑎᒪᔾᔪᑎᒃᓴᑦ, ᓈᓴᐅᑖ 2, ᑮᓇᐅᔭᖅᑐᕈᑎᒃᓴᓄᑦ 
ᐅᓂᒃᑳᖅ. ᒥᓂᔅᑕ ᐃᖕ. 
 
 

ᑲᑎᒪᔾᔪᑎᒃᓴᖅ 2: ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 
 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. 
 
ᓇᓗᓇᐃᓈᕈᑎᑦ 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑳ, ᓄᓇᕗᖕᒥᐅᓪᓗ. 
 
ᐱᙳᖅᑎᑕᐅᓚᐅᖅᑎᓪᓗᒍ ᓄᓇᕗᑦ, ᐅᑭᐅᑉ ᐱᖓᓱᓗᐊᕋᔾᔪᑐᐃᓐᓇᖅᑐᖅ ᓈᓯᒪᓕᖅᐳᑦ, ᐃᓄᖏᑦ ᓄᓇᕘᑉ ᓄᑖᒥᒃ 
ᐊᑑᑎᖃᕈᑎᒋᓕᖅᓯᒪᒐᑦᑎᒍ ᐊᒻᒪ ᖁᓚᕈᓐᓂᕈᑎᒋᓯᒪᒐᑦᑎᒍ ᐊᑐᓂᑦ ᐃᑲᔪᕈᓐᓇᑐᐃᓐᓇᐅᓂᑦᑎᓐᓄᑦ. ᓯᕗᓂᕗᑦ 
ᐋᖅᑭᓲᔾᔭᐅᓂᐊᖅᐳᖅ ᐃᓄᓐᓄᑦ ᐊᒻᒪ ᓄᓇᒋᔭᑦᑎᓐᓄᑦ. 
 
ᐅᖃᖅᑏ, ᒪᑭᓯᒪᕗᒍᑦ ᐱᓕᕆᐊᓴᖃᓚᐅᖅᑐᑕ ᐱᙳᖅᑎᐅᑎᓪᓗᒍ ᓄᓇᕗᑦ ᐊᒻᒪ ᐊᐅᓚᓂᖃᓕᖅᑐᒥᒃ 
ᒐᕙᒪᖃᓕᕋᑦᑕ.  ᐃᓛᒃ ᓱᓕ ᐅᓄᕋᓗᐊᖅᑎᓪᓗᒋᑦ ᐃᓕᒋᐊᓕᕗᑦ ᐊᒻᒪ ᐅᓄᕋᓗᐊᖅᑎᓪᓗᒋᑦ ᐱᑦᑎᕆᐊᙱᑦᑐᑦ, 
ᓱᕐᕋᐅᑎᓯᒪᕗᖑᑦ.  ᐱᕙᓪᓕᐊᓂᖃᖅᐳᖅ, ᐃᓱᒪᓕᐅᕈᓐᓇᐸᓪᓕᐊᓂᕗᑦ ᓇᖕᒥᖅ ᓇᒧᙵᐸᓪᓕᐊᔪᒪᓂᑦᑎᓐᓂᒃ. 
 
ᐅᓪᓗᒥ ᐱᕕᖃᖅᑎᑕᐅᖑᐊᑕᖅᓯᓇᖅᑐᖓ ᓇᓗᓇᐃᖅᓯᓂᕐᒥᒃ ᓄᓇᕗᑦ ᒐᕙᒪᒃᑯᑦ ᐸᕐᓇᐅᑎᖓᓂᑦ ᑮᓇᐅᔭᖏᓐᓄᑦ 
2002-2003 ᐊᕐᕌᒍᖓᓂ, ᑕᒪᑐᒨᓇᓗ ᓇᓗᓇᐃᕈᑎᒋᕙᕗᑦ ᓯᕗᒧᐊᖅᐸᓪᓕᐊᖏᓐᓇᕐᓂᑎᓐᓄᑦ. 
 
ᑕᒪᓐᓇ ᑎᓴᒪᖓᓐᓂᒃ ᑮᓇᐅᔭᖅᑐᕈᑎᒃᓴᖅ ᑕᕐᕋᕆᔭᐅᕗᖅ ᒐᕙᒪᑦᑕ ᐱᕈᖅᐸᓪᓕᐊᓂᖓᓂᒃ. ᐱᖓᓲᓚᐅᖅᑐᑎᑐᑦ 
ᐃᑲᔪᖅᑐᐃᕗᖅ ᐊᖏᖅᓯᒪᓂᑦᑎᓐᓄᑦ ᐊᐅᓚᑦᑎᑦᑎᐊᕐᓂᐊᕐᓂᕐᒥᒃ ᑮᓇᐅᔭᖁᑎᑦᑎᓐᓂᑦ. ᑕᑯᑎᑦᑎᒍᑎᒋᕙᕗᑦ 
ᑭᐅᖃᑦᑎᕆᐊᖃᕈᒪᓂᑦᑎᓐᓂᑦ ᐋᖅᑭᑦᑕᑦᑎᓐᓄᑦ, ᐊᒻᒪ ᒪᑐᐃᖓᓂᑦᑎᓐᓄᑦ ᓄᓇᕗᒥᐅᓄᑦ. ᐊᒻᒪᓗ 

ᓇᓗᓇᐃᖅᓯᒋᐊᒃᑲᓐᓂᕈᑎᒋᕙᕗᑦ ᓄᑖᓂᑦ ᐱᔪᓐᓇᐅᑎᑖᓂᑦ ᓄᓇᕗᒥᐅᑦ ᑎᒍᓯᒪᔭᖏᓐᓂᑦ ᓇᒻᒥᓂᖅ 
ᐊᐅᓚᑦᑎᔪᓐᓇᖅᓯᓕᕐᓂᕐᒧᑦ ᐊᑐᓂ ᐊᒻᒪ ᑲᑐᔾᔨᓗᑕ ᑲᒪᒋᔭᖃᕋᑦᑕ. 
 
ᐅᖃᖅᑏ, ᑕᒪᑐᒪᓂ ᑮᓇᐅᔭᖅᑐᕈᑎᒃᓴᓂ ᓴᖅᑭᑎᑦᑎᕗᒍᑦ ᑮᓇᐅᔭᖁᑎᑦᑕ ᖃᓄᐃᑦᑑᓪᓚᑦᑖᕐᓂᖏᓐᓂᑦ ᐊᒻᒪ 
ᐱᔭᕆᐊᖃᒻᒪᕆᓐᓂᐊᖅᑕᑦᑎᓐᓂᑦ. ᓇᓗᓇᐃᖅᓯᕗᖅ ᑮᓇᐅᔭᖅᑐᕈᑎᓂᑦ ᐱᒋᐊᖅᑎᑕᑦᑎᓐᓂᑦ ᓯᕗᓪᓕᐅᑎᑕᑦᑎᓐᓂᓪᓗ 
ᐊᕐᕌᒎᓂᐊᖅᑐᒥ ᖃᐃᔪᒥᒃ. ᓴᖅᑭᑎᑦᑎᒍᑎᒋᕙᕗᑦ ᑐᑭᓕᐊᑦᑎᐊᖅᑐᒥᒃ ᐸᕐᓇᐅᑎᖃᕐᓂᑎᓐᓂᑦ ᐃᓄᖁᑎᓕᒫᑦᑎᓐᓄᑦ 
ᓇᒻᒥᖃᖅᑐᓂᓪᓗ ᐃᑲᔫᑕᐅᓂᐊᖅᑐᓂᑦ ᑎᐅᕆᑐᐊᕆᐊᖁᑎᑦᑎᓐᓂ, ᑕᒪᓐᓇᓗ ᐸᕐᓇᐅᑎᒋᔪᓐᓇᕐᓂᐊᖅᑐᑎᒍ  
 
ᐊᖏᔪᒥᒃ ᓯᕗᒧᐊᕈᑎᒋᒃᑲᓐᓂᕈᓐᓇᕐᓂᐊᖅᑐᑎᒍ ᖃᓄᐃᓘᕈᓐᓇᕐᓂᕗᑦ ᐊᓱᐃᓪᓛᖑᓕᕈᓐᓇᖁᓪᓗᒍ ᓯᕗᓂᒃᓴᒥᒃ 
ᓴᓇᔪᓐᓇᑦᑎᐊᖁᓪᓗᑕ ᕿᑐᕐᖓᑦᑎᓐᓄᑦ ᓇᒻᒥᓂᑦᑎᓐᓄᓪᓗ. 
 
ᑮᓇᐅᔭᑦ ᒫᓐᓇᒧᑦ ᑎᑭᓪᓗᒍ 

ᐅᖃᖅᑏ, ᐅᖃᐅᓯᕆᖅᑳᓂᐊᖅᑕᒃᑲ ᓇᐃᓈᕐᓗᒋ ᖃᐅᔨᒋᐊᕈᑎᓂᒃ ᑮᓇᐅᔭᑦ ᐃᒪᐃᑦᑑᓕᕐᓂᖏᓐᓂᒃ 2001-2002-ᒥ. 

ᖁᕕᐊᒃᐳᖓ ᑐᓴᕐᑎᑦᓯᔪᓐᓇᕋᒪ, ᑕᐃᒪᙵᓂᑦ ᑭᖑᓪᓕᕐᒥᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᒐᕙᒪᒃᑯᑦ ᓯᕕᑭᑦᑐᒧᑦ ᑮᓇᐅᔭᑦ 
ᐊᑑᑎᒍᑎᐅᓚᐅᖅᑐᑦ ᐱᐅᓯᒋᐊᒃᑲᓂᕐᓯᒪᕗᑦ. 

ᑮᓇᐅᔭᐃᕈᑎᐅᓯᒪᔪᑎᒍᓪᓕ, ᑲᑎᓪᓗᒋᑦ ᑮᓇᐅᔭᕆᔭᐅᔭᕆᐊᖃᓚᐅᖅᑐᑦ ᐊᑐᕈᒫᕐᓂᐊᕐᓗᑎᒃ ᐅᓄᕐᓯᒋᐊᖅᓯᒪᕗᑦ $745.3 
ᒥᓕᐊᓄᑦ.  ᑖᒃᑯᐊ $65.8 ᒥᓕᐊᓂᒃ ᐅᓄᕐᓯᒋᐊᕈᑎᖃᖅᓯᒪᔪᑦ ᓂᖏᓚᐅᕐᓯᒪᔭᑦᑎᓐᓂᒃ ᑮᓇᐅᔭᐃᕈᑎᒋᓂᐊᖅᑕᑎᓐᓂᒃ. 
ᑖᒃᑯᐊ ᑮᓇᐅᔭᐃᕈᑎᐅᔪᑦ ᐋᖅᑭᒃᑕᐅᓯᒪᓂᖃᓚᐅᖅᑐᑦ ᐱᖓᓲᓕᖓᓪᓗᑎᒃ ᐃᓚᒋᐊᕈᑎᐅᓚᐅᖅᑐᑦ ᓴᓂᕐᕙᕐᑕᐅᓚᐅᖅᑐᑦ 
ᐊᑑᑎᖃᕈᒫᕐᓂᐊᕈᑎᖃᑦᑕᐅᑎᒋᓪᓗᑎᒃ ᐊᖏᕈᑎᐅᓚᐅᖅᑐᑦ ᒪᓕᒐᓕᐅᖅᑎᓄᑦ ᐊᕐᕌᒍᕆᕋᑖᓚᐅᖅᑕᑎᓐᓂ.  
ᐃᓚᔭᐅᒋᐊᒃᑲᓐᓂᓚᐅᕐᒪᑕ ᑮᓇᐅᔭᑦ ᐊᑑᑎᖃᓐᓂᐊᕐᓗᑎᒃ ᐅᓄᕐᓯᒋᐊᖅᓯᒪᓂᖏᓐᓄᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᑮᓇᐅᔭᐃᕈᑎᓄᑦ ᐊᒻᒪ ᓄᑖᑦ ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᖏᑦ ᓄᓇᕗᖕᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑎᒍᑦ. 
 
ᑕᐃᒪᓐᓇᓴᐃᓐᓇᖅ ᓯᕗᓪᓕᕐᓂ ᐊᕐᕌᒍᓂ, ᓈᓛᒍᕋᓱᐊᖅᓯᒪᕙᕗᑦ ᒪᓕᒃᑐᒋᑦ ᐱᕙᓪᓕᐊᓯᒪᔪᑦ ᑖᒃᑯᓄᖓ ᐃᓚᖏᓐᓄᑦ 
ᐱᓕᕆᒡᕖᓄᑦ ᑮᓇᐅᔭᓂᒃ ᓄᖒᑦᑎᔪᐃᓐᓇᐅᓂᐊᖅᑐᒋᙱᒻᒥᔭᕗᑦ ᓂᖏᓚᐅᖅᓯᒪᔭᖏᓐᓂᒃ ᐊᕐᕌᓂ. ᑖᒃᑯᐊ ᐱᖃᓯᐅᑎᔪᑦ 
ᖃᓂᒋᔭᖓᓃᒃᑐᑦ $15 ᒥᓕᐊᓐ ᐸᕐᓇᒍᑎᑎᒍᑦ ᐊᐅᓚᑦᑎᒍᑎᓂ ᐊᒻᒪ ᒪᑭᒪᐃᓐᓇᕈᑎᓂ ᑮᓇᐅᔭᐃᕈᑎᐅᓯᒪᔪᑦ, 
ᐱᖃᑎᖃᖅᑐᑎᒃ $16 ᒥᓕᐊᑲᓴᓐᓂᒃ ᐊᑭᑐᔪᓅᖓᔪᑦ ᑲᔪᓯᑎᑕᐅᓂᐊᖅᑐᑦ ᒫᓐᓇᐅᔪᖅ ᑮᓇᐅᔭᓕᕆᓂᐅᑉ ᐊᕐᕌᖑᖓᓄᑦ. 
 
ᑮᓇᐅᔭᓪᓕ ᐃᓯᕐᐸᓪᓕᐊᔪᑦ, ᓈᓛᒍᕋᓱᐊᖅᓯᒪᕙᕗᑦ ᒪᓕᒃᑐᒋᑦ ᐱᕙᓪᓕᐊᓯᒪᓂᐊᔪᑦ ᑲᑎᓪᓗᒋᑦ ᐃᓯᕐᐸᓪᓕᐊᔪᑦ ᐊᕐᕌᒍᖓᓄᑦ 
2001-2002 ᖃᓂᒋᔭᖓᓃᓚᐅᕐᒪᑕ $765 ᒥᓕᐊᓐ. ᑖᓐᓇᓕ ᐃᒪᓐᓇ ᑐᑭᖃᖅᐳᖅ ᐅᓄᕐᓯᒋᐊᕐᓯᒪᕗᑦ $95 ᒥᓕᐊᑲᓴᓐᓂᒃ 
ᖄᖓᒍᑦ ᑮᓇᐅᔭᑦ ᐊᑐᕈᒫᕐᓂᐊᖅᓯᒪᔪᑦ. ᑖᒃᑯᓇᖔᖅᑐᑦ, ᖃᓂᒋᔭᖓᓂ $92 ᒥᓕᐊᓐ ᐱᓂᐊᖅᑐᒋᔭᕗᑦ ᐋᖅᑭᒃᓯᒪᓪᓗᒋᑦ 
ᑮᓇᐅᔭᓂᒃ ᑐᓂᔭᐅᕙᒃᑐᑦ ᒐᕙᒪᑐᖃᒃᑯᓐᓂᒃ. ᐃᓚᓕᐅᓯᒪᕗᖅ ᐊᑕᐅᓰᔭᐅᓪᓗᓂ ᐋᖅᑭᒋᐊᕈᑎᐅᓚᐅᖅᑐᖅ $46 ᒥᓕᐊᓐ, 
ᑐᕌᖓᓂᖃᖅᑐᖅ ᓯᕗᓪᓕᕐᓄᑦ ᐊᕐᕌᒍᓄᑦ. 
 
ᑕᐃᒪᐃᒪᑦ ᑖᒃᑯᐊ ᐊᓯᔾᔨᕐᓯᒪᓂᖏᓐᓄᑦ, ᑮᓇᐅᔭᑦ ᐸᐸᑕᐅᓪᓚᑖᖅᑐᑎᒍᑦ, ᐊᐅᓚᑦᑎᔾᔪᑏᑦ ᐊᒥᐊᒃᑯᓂᐊᖅᑐᒋᕙᕗᑦ 2001-
2002 ᑮᓇᐅᔭᓕᕆᓂᐅᑉ ᐊᕐᕌᒍᖓᓂ $50.7 ᒥᓕᐊᙳᓂᐊᕆᐊᖏᑕ. 
 
ᐅᖃᖅᑏ, ᐅᖃᐅᓯᕆᓂᐊᓕᕆᕙᒃᑲ 2002-2003 ᑮᓇᐅᔭᓕᕆᓂᕐᒧᑦ ᐊᕐᕌᒍᒥ ᐸᕐᓇᒍᑏᑦ. 
 
ᐅᐱᒋᓪᓗᒍ ᖃᐅᔨᒃᑲᕈᓐᓇᕋᒃᑭᒃ ᒪᓕᒐᓕᐅᖅᑎᐅᖃᑕᐅᔪᑦ ᒪᓕᒐᓕᐅᕐᕕᖕᒧᑦ ᓈᓛᒍᕋᓱᐊᖅᓯᒪᔭᕗᑦ ᒪᓕᒃᑐᒋᑦ 
ᐱᕙᓪᓕᐊᓯᒪᓂᐅᔪᑦ, ᑮᓇᐅᔭᓪᓚᑦᑖᑦ, ᐊᐅᓚᑦᑎᔾᔪᑏᑦ ᐊᒥᐊᒃᑯᓂᐊᖅᑐᑦ $1.6 ᒥᓕᐊᓂᒃ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ 
ᖃᐃᔪᒧᑦ. ᑖᓐᓇᓕ ᐃᒫᒃ ᑲᑦᑐᑎᓂᖃᖅᑎᑕᐅᓂᐊᖅᑐᖅ, ᐃᒪᐃᒃᑲᓗᐊᖅᑎᓪᓗᒍ 11 ᐳᓴᓐᒥᒃ 
ᐅᓄᕐᓯᒋᐊᓐᓂᐊᕋᓗᐊᖅᑎᓪᓗᒋᑦ ᐊᑭᓕᐅᑎᐅᔪᑦ ᐊᕐᕌᒎᓚᐅᖅᑐᒥ. 
 
ᑲᑎᓪᓗᒋᑦ ᑮᓇᐅᔭᐃᕈᑎᐅᔪᑦ ᑕᕝᕙᓂ ᑮᓇᔭᐅᑦ ᐊᑐᕈᒫᕐᓂᐊᖅᑐᑦ $759.9 ᒥᓕᐊᓐ.  ᑖᒃᑯᓇᖔᖅᑐᓂᒃ, 
ᓂᖏᖅᓯᓂᐊᖅᑐᒍᑦ ᐅᓄᕐᓂᕐᓴᓂᒃ $689 ᒥᓕᐊᓂᒃ ᐊᐅᓚᑦᑎᔾᔪᑎᓄᑦ ᐊᒻᒪ ᒪᑭᒪᐃᓐᓇᕈᑎᓄᑦ ᑮᓇᐅᔭᐃᕈᑎᒃᓴᓂᒃ. 
 
ᓄᕕᑉᐱᕆᐅᑎᓪᓗᒍ ᐅᓄᕐᓂᕐᓴᑦ $70 ᒥᓕᐊᓂᒃ ᐊᖏᕈᑎᐅᓚᐅᕐᒪᑕ ᐊᑭᑐᔪᓄᑦ ᐱᓕᕆᐊᒃᓴᓄᑦ 2002-2003-ᒧᑦ. 
ᑖᓐᓇᓕ ᓯᕗᓪᓕᕐᐹᕆᔭᐅᓚᐅᖅᑐᖅ ᐊᑭᑐᔪᓄᑦ ᓈᓚᐅᑦᓵᕈᑎᐅᓪᓗᓂ ᓴᖅᑭᑕᐅᓚᐅᖅᑐᑦ ᐅᑭᐊᒃᓴᖑᑎᓪᓗᒍ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ.  ᑖᓐᓇ ᓴᖅᑭᑕᐅᒋᐊᙵᓚᐅᖅᑐᒃ ᑲᒪᒋᐊᕈᑎᐅᓪᓗᓂ ᑐᒃᓯᕋᖅᑲᑦᑕᕐᑕᖏᓐᓄᑦ ᒪᓕᒐᓕᐅᖅᑎᐅᖃᑕᐅᔪᓄᑦ 
ᒪᓕᒐᓕᐅᕐᕕᑎᓐᓂ, ᓄᓇᓕᖕᓂ ᓯᕗᓕᖅᑎᐅᔪᓄᑦ, ᐊᒻᒪ ᓄᓇᕗᖕᒥᐅᑦ ᓇᖕᒥᓂᖅ ᐱᓕᕆᕕᖁᑎᖃᑦᑐᖁᑎᖏᓐᓂᒃ. ᑖᓐᓇ  
ᐱᒋᐊᖅᑎᑕᐅᓯᒪᓂᖓ ᐱᐅᓯᒋᐊᕈᑎᐅᓂᐊᖅᐳᖅ ᐊᑭᑐᔪᓄᑦ ᐸᕐᓇᒍᑎᓕᐅᕐᐸᓪᓕᐊᒍᑎᐅᕙᒃᑐᓄᑦ ᐊᒻᒪ ᓈᖕᒪᓈᕐᓗᒍᑦ 
ᐊᒻᒪ ᑮᓇᐅᔭᕐᑐᓗᐊᙱᓪᓗᓂ ᓴᖅᑭᒃᓯᒍᑕᐅᕙᓐᓂᐊᖅᑐᖅ ᐱᓕᕆᐊᒃᓴᓄᑦ. 
 
ᐅᖃᖅᑏ ᑲᑎᓪᓗᒋᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᕐᕌᒍᖓᓄᑦ 2002-2003 ᓇᓛᒍᕋᓱᐊᖅᓯᒪᕙᕗᑦ ᒪᓕᒃᑐᒋᑦ 
ᐱᕙᓪᓕᐊᓯᒪᓂᐊᔪᑦ ᐃᒪᓐᓇᐃᑑᕗᑦ $745.5 ᒥᓕᐊᓐ. 
ᓇᓚᐅᑦᓵᕆᓯᒪᒋᕗᒍᑦ $70.3 ᒥᓕᐊᓂᒃ ᓇᖕᒥᓂᖅ ᑮᓇᐅᔭᓕᐅᕐᕕᒋᕙᒃᑕᑎᓐᓂᒃ ᑮᓇᐅᔭᑦ ᐃᓯᖅᐸᓪᓕᐊᓂᐊᖅᑐᓂᒃ. 
ᐊᖏᓛᖅ ᓇᖕᒥᓂᖅ ᑮᓇᐅᔭᓕᐅᕐᕕᒋᕙᒃᑕᑎᓐᓄᑦ ᑮᓇᐅᔭᓂᒃ ᐃᓯᕐᑎᑦᑎᕕᒋᕙᒃᑕᕗᑦ ᑭᓇᑐᐃᓐᓇᕐᓄᑦ 
ᑖᒃᓯᔭᕈᑎᐅᕙᒃᑐᑦ, ᐃᓯᕈᑎᐅᓂᐊᖅᑐᒋᔭᕗᑦ ᖃᓂᒋᔭᖏᓐᓃᒃᑐᓂᒃ $10.2 ᒥᓕᐊᓐ. ᐊᓯᖏᑦ ᑮᓇᐅᔭᖅᑖᕐᕕᒋᓲᕗᑦ 
ᐱᖃᓯᐅᔾᔨᕗᑦ ᑐᐹᑮᑦ, ᑮᓇᐅᔾᔭᒃᓵᑦ, ᑯᕆᐳᕆᓴᖑᔪᑦ ᑮᓇᐅᔭᓕᐊᖏᑦ, ᐅᕐᓱᒃᓴᑦ, ᐊᒻᒪ ᓇᖕᒥᓂᕆᔭᐅᔪᑦ 
ᐱᖁᑎᒻᒪᕇᑦ ᑖᒃᓯᖏᑦ.  
 
ᐅᖃᖅᑏ, ᐃᓛᓐᓂᒃᑯᑦ ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ ᓴᓐᖔᕙᒻᒪᑦ ᐱᔭᓐᓂᖏᑦᑐᓂᒃ ᐱᓕᕆᐊᓴᓂᒃ 
ᖃᐅᔨᒃᑲᐃᓂᐊᕈᓂ ᑖᒃᓯᔭᕈᑎᑦ ᐅᓄᕐᓯᒋᐊᖅᑎᑕᐅᔭᕆᐊᖃᖅᑎᓪᓗᒋᑦ. 
ᖁᕕᐊᒃᐳᖓ ᐊᒃᓱᐊᓗᑦ ᑕᐃᒫᒃ ᑐᓴᕐᑎᑦᓯᒋᐊᖃᙱᓐᓂᕋᓂᒃ ᐅᓪᓗᒥ. 
 
ᐃᓛᒃ, ᖁᕕᐊᒃᑐᖓ ᐅᖃᐅᑎᔪᓐᓇᕋᑦᓯ - ᓯᕗᓪᓕᐹᑦᑎᐊᕐᒥᒃ ᑕᐃᒪᙵᓂᑦ ᒐᕙᒪᐅᓕᕆᐊᙵᔪᒐᑦᑕᓂᑦ - 
ᐊᑐᓕᖅᑎᑦᓯᒋᐊᓛᕋᑦᑕᑦ ᐋᒃᓯᔭᕈᑎᓄᑦ ᑲᒪᒋᐊᕈᑎᐅᔪᒫᕐᑐᓂᒃ ᓄᓇᕗᖕᒥᐅᑦ ᑮᓇᐅᔾᔭᒃᓵᕆᕙᒃᑕᖏᑦᑎᒍᑦ ᑖᒃᓯᔭᕈᑎᖏᑦ 
ᒥᑭᓪᓕᒋᐊᖅᑕᐅᓛᕐᓗᑎᒃ ᐱᒋᐊᕐᓗᒋᑦ ᑕᒪᑐᒪᓂ ᐊᕐᕌᒍᒥ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐊᕐᕌᓂ ᐊᑐᓕᖅᑎᑦᓯᓚᐅᕐᓯᒪᒐᑦᑕ ᑖᒃᓯᓂᒃ ᑮᓇᐅᔾᔭᒃᓵᑎᒍᑦ ᐋᖅᑭᒐᓱᐊᕐᓂᐊᕐᓗᒍ ᓄᓇᕗᖕᒥ ᑮᓇᐅᔾᔭᓴᕐᑐᓄᑦ 
ᐃᓐᑲᒻᑖᓯᔭᕈᑎᐅᕙᒃᑐᑦ.  ᑕᐃᒪᓐᓇ ᐋᖅᑭᕚᓪᓕᕈᑎᒋᔪᓐᓇᓚᐅᖅᑕᕗᑦ ᐊᔾᔨᒋᔭᐅᙱᑦᑐᒥᒃ ᑖᒃᓯᔭᕈᓯᕐᒥᒃ ᓄᓇᕗᖕᒥᐅᓄᑦ. 
 
ᐅᖃᖅᑏ, ᓯᕗᓪᓕᖅᐹᒥᒃ ᓴᖅᑭᕈᒫᕆᕙᒃᑲ ᐋᖅᑭᒋᐊᖅᑎᑦᓯᒍᑏᑦ ᐃᓐᑲᒻᑖᒃᓯᑦ ᐱᖁᔭᖏᑦ ᓄᓇᕗᖕᒥ ᑖᒃᓯᔭᕈᑎᐅᔪᑦ 
ᐃᓗᓐᓇᖏᓐᓄᑦ ᑮᓇᐅᔾᔭᒃᓴᕈᑎᓄᑦ ᒥᑭᓪᓕᒋᐊᖅᑕᐅᓛᕐᒪᑕ. ᐊᒻᒪᓗ, ᐊᖏᓂᖏᑦ ᐅᓄᕐᓗᐊᑲᓪᓚᒃᑐᑦ ᓄᓇᕗᖕᒥ 
ᑖᒃᓯᕈᑎᓄᑦ ᐅᑎᖅᐸᒃᑐᑦ ᐅᓄᕐᓯᒋᐊᖅᑕᐅᓗᑎᒃ. 
 
ᐅᓄᙱᓂᕐᓴᐃᑦ ᓄᓇᕗᖕᒥ ᑖᒃᓯᔭᕈᑎᑦ ᐊᒻᒪ ᐅᓄᕐᓯᒋᐊᕐᓯᒪᔪᑦ ᐅᑎᖅᑐᒃᓴᐃᑦ ᐊᑐᓕᕈᒫᕐᑐᑦ 2002-ᒥ ᑖᒃᓯᔭᕐᓂᐅᑉ 
ᐊᕐᕌᒍᖓᓂ.  ᑖᒃᑯᐊ ᑲᒪᒋᐊᕈᑎᐅᓯᒪᔪᑦ ᐅᓄᕈᓐᓃᐹᓪᓕᑎᑦᓯᓂᐊᖅᐳᑦ ᑖᒃᓯᔭᕈᑎᖃᖅᐸᓐᓂᖏᓐᓄᑦ ᐅᓄᖅᑐᓂᒃ 
ᓄᓇᕗᖕᒥᐅᓄᑦ. 
 
>>ᐸᑦᑕᑐᖅᑐᑦ 
 
ᓇᐃᓈᕆᐊᕐᓯᒪᓗᒋᑦ ᐅᖃᐅᓯᕆᓂᐊᓕᕆᕙᒃᑲ ᐊᑭᖏᑦ ᐊᒻᒪ ᐅᑎᖅᑐᒃᓴᑦ ᐋᖅᑭᒋᐊᕈᑎᐅᔪᑦ ᐊᑐᓕᖅᑎᑕᐅᔪᒫᕐᑐᑦ-  
 

 ᑖᒃᓯᔭᖅᑕᐅᔪᓐᓇᖅᑐᑦ ᑮᓇᐅᔾᔭᒃᓵᑦ ᑎᑭᓪᓗᒍ $31,700, ᓄᓇᕗᖕᒥ ᐃᓄᖕᒧᑦ ᐃᓐᑳᒻᑖᓯᔭᕈᑦ ᐊᑭᖓ 
ᑲᑕᒋᐊᓐᓂᐊᖅᐳᖅ 7.2 ᐳᓴᙳᓚᐅᖅᑐᑦ 4 ᐳᓴᙳᓕᕐᓗᓂ. 

 ᑖᒃᓯᓄᔭᖅᑕᐅᔪᓐᓇᖅᑐᑦ ᑮᓇᐅᔾᔭᒃᓴᑦ ᐊᑯᓐᓂᖓᓃᒃᑐᑦ $31,700 ᐊᒻᒪ $63,400, ᐊᑭᖓ ᑲᑕᒋᐊᓐᓂᐊᖅᐳᖅ 9.9 
ᐳᓴᙳᓚᐅᖅᑐᑦ 7 ᐳᓴᙳᓕᕐᓗᓂ. 

 ᑖᒃᓯᔭᖅᑕᐅᔪᓐᓇᖅᑐᑦ ᑮᓇᐅᔾᔭᒃᓵᑦ ᐊᑯᓐᓂᖓᓃᒃᑐᑦ $63,400 ᐊᒻᒪ $103,000, ᐊᑭᖓ ᑲᑕᒋᐊᓐᓂᐊᖅᐳᖅ 11.7 
ᐳᓴᙳᓚᐅᖅᑐᑦ 9ᐳᓴᙳᓕᕐᓗᓂ. 

 ᑮᓇᐅᔾᔭᒃᓵᑦ ᐅᖓᑖᓃᒃᑐᑦ $103,000, ᐅᓪᓗᒥᐅᔪᖅ ᐊᑭᖓ ᐅᖓᑖᓃᕋᔾᔪᖕᒪᑦ 13 ᐳᓴᓐ 11.5 ᐳᓴᙳᓂᐊᓕᕐᓗᓂ. 

 ᐃᓄᖕᒧᑦ ᐊᑕᐅᓯᕐᒧᑦ ᐅᑎᖅᑐᒃᓴᖁᑎᑖᕆᔭᐅᓲᑦ ᐅᓄᕐᓯᒋᐊᓐᐊᖅᑐᑎᒃ $7,634-ᖑᕙᓚᐅᕐᒪᑕ $10,000-
ᖑᓂᐊᓕᖅᑐᑎᒃ. 

 ᐊᐃᒃᐸᕆᔭᒧᑦ ᐅᑎᖅᑐᒃᓴᑦ ᐅᓄᕐᓯᒋᐊᓐᓂᐊᕆᓪᓗᑎᒃ $6,483-ᖑᕙᓚᐅᕐᒪᑕ $10,000-ᖑᓂᐊᓕᖅᑐᑎᒃ 

 

 ᐅᑎᖅᑐᒃᓴᑦ ᓄᓇᕗᖕᒥᐅᓄᑦ ᐃᓐᓇᒻᒪᕆᐅᓕᖅᑐᓄᑦ ᐅᖓᑖᓂ 65 ᐅᑭᐅᓕᓐᓄᑦ ᐅᓄᕐᓯᒋᐊᓐᓂᐊᕆᓪᓗᑎᒃ $3,728-
ᖑᕙᓚᐅᕐᒪᑕ $7,500-ᖑᓂᐊᓕᖅᑐᑎᒃ. 

 
>>ᐸᑦᑕᑐᖅᑐᑦ 
 

 ᓯᕕᑐᔪᒧᑦ ᑎᒥᒥᒍᑦ ᐊᔪᕈᑎᓕᖕᓄᑦ ᐅᑎᖅᑐᒃᓴᑦ ᐅᓄᕐᓯᒋᐊᖅᑕᐅᓂᐊᖅᑐᑦ $6,180-ᒥᑦ $10,000-ᓄᑦ.  

ᐊᑭᖏᑦ ᐃᓅᓇᓱᐊᕐᓗᓂ ᑖᒃᓯᓄᑦ ᐅᑎᖅᑐᒃᓴᑦ, ᐱᒻᒪᕆᐅᓪᓗᑎᒃ ᐃᓚᐅᔪᑦ ᐃᓐᑲᒻᑖᒃᓯᓕᕆᔾᔪᓯᓄᑦ, 
ᐋᖅᑭᒋᐊᖅᑕᐅᓛᕆᓪᓗᑎ ᓄᓇᕗᖕᒥᐅᓕᒫᑦ ᑖᒃᓯᔭᕐᐸᒃᑐᑦ ᐱᑎᑕᐅᖁᓪᓗᒋᑦ ᐅᓄᕐᓯᒋᐊᕐᓯᒪᔪᓂᒃ 
ᐃᑲᔪᓐᓂᖃᕋᔭᖅᑐᓂᒃ ᐊᑭᑐᓂᖏᓐᓄᑦ ᐃᓅᓇᓱᐊᕈᑏᑦ ᐅᑭᐅᖅᑕᖅᑐᒥ.  ᐅᓄᕐᓂᖅᐹᑦ ᐅᑎᕈᓐᓇᖅᑐᑦ 
ᐊᑭᑦᑐᕆᐊᖅᑕᐅᓛᖅᑐᑦ $645-ᖑᕙᓚᐅᕐᒪᑕ $750-ᖑᖔᓕᕐᓗᑎᒃ. 
 
ᑲᑎᓪᓗᒋᒃ, ᑖᒃᑯᐊ ᐱᒻᒪᕆᐅᔪᑦ ᐋᖅᑭᒋᐊᕈᑏᑦ ᐃᒪᓐᓇ ᑐᑭᖃᓐᓂᖃᖅᑐᑦ ᐊᖏᕐᕋᐅᔾᔭᖏᑦ ᑮᓇᐅᔭᑦ 
ᐊᖏᓂᕐᓴᐅᓕᕐᓗᑎᒃ - ᐊᒻᒪ ᐱᐅᓂᕐᓴᒥᒃ ᐃᓅᓯᖃᕈᑎᐅᓕᕐᓗᑎᒃ - ᐊᑐᓂᑦ ᐃᓗᓐᓇᖏᓐᓄᑦ ᓄᓇᕗᖕᒥᐅᑕᓕᒫᓄᑦ. 
 
>>ᐸᑦᑕᑐᖅᑐᑦ 
 
ᑕᒃᑯᐊ ᐋᖅᑭᒋᐊᕈᑎᐅᔪᑦ ᐃᒪᓐᓇ ᑐᑭᖃᓐᓂᐊᖅᐳᑦ ᑖᒃᓯᔭᐸᒃᑐᑦ ᑮᓇᐅᔾᔭᓵᖃᕈᓂ $16,400-ᓂᒃ ᑐᖔᓂᓘᓐᓃᑦ 
ᐊᑭᓖᔭᕆᖃᖃᑦᑕᓂᐊᙱᑦᑐᑦ ᓄᓇᕗᖕᒥ ᐃᒻᒥᓃᖓᖅᑐᓂᒃ ᑖᒃᓯᔭᕈᑎᓂᒃ  2002-ᒥ. ᑕᐃᒪᓐᓇᑲᓴᒃᑕᐅᖅ, 
ᐃᓄᑐᐊᖅ ᑖᒃᓯᔭᕐᐸᒃᑐᖅ ᐊᐃᒃᐸᓕᒃ ᕿᑐᙵᖃᕈᓂᓘᓐᓃᑦ ᑮᓇᐅᔾᔭᓴᖅᑐᖅ $27,180-ᓂᒃ ᑐᖔᓂᓘᓐᓃᑦ 
ᐊᑭᓖᕙᓐᓂᐊᖏᓚᖅ ᓄᓇᕗᖕᒥ ᐃᓐᑲᒻᑖᓯᔭᕈᑎᓂᒃ 2002-ᒥ. 
 
ᐊᑐᓂᑦ ᓄᓇᕗᖕᒥᐅᑦ ᓄᓇᕗᖕᒥ ᐃᓐᑲᒻᑖᒃᓯᔭᕈᑎᒋᕙᒃᑕᖏᑦ ᐅᓄᕈᓐᓃᕆᐊᕐᓯᒪᓪᓗᐊᑲᓪᓚᓂᐊᖅᑐᑦ ᐃᓗᓐᓇᖏᓐᓂ 
ᐃᓐᑲᒻᑖᓯᔭᕈᑎᓄᑦ. ᐅᑯᐊ ᐆᒃᑐᑎᒋᖑᐊᕐᓗᒋᑦ.  
 

 ᐃᓄᑐᐊᖅ ᑖᒃᓯᔭᖅᑐᖅ ᒥᓇᕋᖅᑎᒋᔭᐅᙱᑐᖅ ᑮᓇᐅᔾᔭᒃᓴᔪᖅ $40,000 ᓄᓇᕗᖕᒥ ᐃᓐᑲᒻᑖᒃᓯᔭᕈᑎᒋᕙᒃᑕᖏᑦ 
ᐅᓄᕈᓐᓃᕆᐊᖅᑕᐅᓂᐊᖅᐳᑦ $865.00ᓂᒃ. 

 ᐃᓄᐊᑦ ᐃᓛᔮᕆᓄᑦ ᑮᓇᐅᔾᔭᒃᓴᔨᑐᐊᓖᑦ ᒥᓇᕋᖅᑎᐅᒍᓂ ᒪᕐᕉᓐᓄᑦ ᑮᓇᐅᔾᔭᒃᓴᔪᖅ $70,000ᓂᒃ ᓄᓇᕗᖕᒧᑦ 
ᐃᓐᑲᒻᑖᒃᓯᔭᕈᑎᖏᑦ ᐅᓄᕈᓐᓃᖅᑎᑕᐅᒋᐊᓐᓂᐊᖅᐳᑦ ᐃᒪᓐᓇᓗᐊᑲᓴᖅ $1670.ᓂᒃ 

 
ᐅᖃᖅᑏ, ᖃᐅᔨᒪᓪᓗᒋᑦ ᐃᒻᒥᒃᑯᑦ ᐱᓕᕆᕕᓖᑦ ᑮᓇᐅᔾᔭᒃᓴᕕᐅᕙᒃᑐᑦ ᐊᒥᓱᓄᑦ ᑮᓇᐅᔾᔭᒃᓴᔨᓄᑦ ᐊᒻᒪ ᑖᒃᑯᐊ 
ᓇᖕᒥᓂᖅ ᐱᓕᕆᕕᐅᔪᑦ ᐱᒻᒪᕆᐅᔪᒥᒃ ᐱᓕᕆᖃᑕᐅᓂᖃᕐᒪᑕ ᐅᓄᕐᓯᕙᓪᓕᐊᑎᑦᓯᓂᕐᒥᒃ ᑮᓇᐅᔾᔭᒃᓵᒃᓴᓂᒃ, 
ᓴᖅᑮᓂᐊᕆᕗᖓ ᐋᖅᑭᒋᐊᕈᑎᓂᒃ ᓄᓇᕗᖕᒥ ᑯᕆᐳᕆᓴᓄᑦ ᐃᓐᑲᒻᑖᒃᓯᔭᕈᑎᖏᑕ ᐊᑭᖏᓐᓂᒃ. 
ᑖᒃᑯᐊ ᐋᖅᑭᒋᐊᕈᑎᐅᔪᑦ ᐱᑕᖃᕈᑎᐅᓂᐊᖅᐳᑦ ᐅᓄᕈᓐᓃᐸᓪᓕᕈᑎᒃᓴᓂᒃ ᐃᓐᑲᒻᑖᒃᓯᔭᕈᑎᐅᕙᒃᑐᓄᑦ ᐊᑭᓂᒃ 
ᐃᓗᓐᓇᖏᓐᓄᑦ ᑯᕆᐳᕆᓴᓄᑦ ᑮᓇᐅᔭᓕᐊᕆᔭᓄᑦ ᓂᖏᖅᑕᐅᕙᒃᑐᓄᑦ ᓄᓇᕗᖕᒧᑦ ᐊᒻᒪ ᐅᓄᕈᓐᓃᐸᓪᓕᓪᓗᒋᑦ 
ᑖᒃᓯᔭᕈᑎᓄᑦ ᐊᑭᑦ ᒥᑭᓂᕐᓴᓂᒃ ᐃᒻᒥᒃᑯᑦ ᐱᓕᕆᕕᖃᖅᑐᓄᑦ. 
 
ᐊᑐᕆᐊᓕᕐᓗᓂ  2002-ᒥ, ᓄᓇᕗᖕᒥ ᑯᕆᐳᕆᓴᓄᑦ ᐃᓐᑲᒻᑖᒃᓯᔭᕈᑎᓄᒃ ᐊᑭᑦ ᐅᓄᕈᓐᓃᕆᐊᖅᑕᐅᓂᐊᖅᐳᑦ 14 
ᐳᓴᙳᕙᓚᐅᕐᒪᑕ 12 ᐳᓴᙱᓐᓃᓕᕐᓗᑎᒃ. ᓄᓇᕗᖕᒥ ᒥᑭᓂᕐᓴᓂᒃ ᐃᒻᒥᒃᑯᑦ ᐱᓕᕆᕕᓖᑦ ᐊᑭᓕᕆᐊᓕᖏᑦ 
ᐅᓄᕈᓐᓃᕆᐊᖅᑕᐅᓂᐊᖅᑐᑎᒃ 5 ᐳᓴᖏᓐᓃᒃᐸᓚᐅᕈᓗᐊᕐᒪᑕ 4 ᐳᓴᙳᓕᕐᓗᓂ. 

ᐅᖃᖅᑏ, ᑖᒃᑯᐊ ᐃᒪᓐᓇ ᑐᑭᖃᓐᓂᐊᕐᐳᑦ, ᑕᕝᕙᙵᑦ ᑮᓇᐅᔭᓄᑦ ᐊᑐᕈᒫᕐᓂᐊᖅᑐᑦ ᑭᒡᓕᒐᔭᐅᓗᓂ, ᓄᓇᕗᖕᒥ 
ᐅᓄᖏᓂᕐᐹᖑᓕᕐᓂᐊᕐᐳᖅ ᑯᕆᐳᕆᓴᓄᑦ ᐊᒻᒪᓗ ᐃᓄᓕᒫᑦ ᑖᒃᓯᔭᕈᑎᖏᑕ ᐊᑭᖏᑦ ᑲᓇᑕᒥ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᑖᒃᓯᔭᕈᑎᓄᑦ ᑲᒪᒋᐊᕈᑎᐅᔪᑦ, ᐅᖃᖅᑏ, ᓴᖅᑭᑕᐅᒋᐊᙵᖅᐳᑦ ᐅᓄᖅᑐᓂᒃ ᐱᔾᔪᑎᖃᖅᑐᑎᒃ, 
ᐱᖃᓯᐅᑎᓪᓗᒋᑦ ᐅᑯᐊ: 

 ᐱᑕᖃᕈᑎᐅᓂᐊᕐᓗᑎᒃ ᐃᑲᔪᕐᓯᕈᑎᒃᑲᓂᕐᓂᒃ ᑕᐃᒃᑯᓄᖓ ᐃᑲᔪᕐᓯᔭᐅᔭᕆᐊᖃᓛᓄᑦ 

 ᐃᑲᔪᖅᓱᕐᓗᒋᑦ ᐃᖅᑲᓇᐃᔭᕆᐅᖅᓴᓕᖅᑐᑦ; 

 ᐱᕙᓪᓕᐊᓂᖃᖅᑎᑕᐅᑲᓐᓂᕆᐊᕈᑎᒋᓗᓂᒋᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᒍᑏᑦ; 

 ᑖᒃᓯᑖᕆᕙᒃᑕᕗᑦ ᓴᓐᖏᑦᑎᑕᐅᒋᐊᖁᓪᓗᒍ ᐊᑭᑦᑐᕋᐅᑎᖃᑕᐅᔪᓐᓇᖅᓯᓂᖅᓴᐅᑎᒋᐊᕐᓗᑕ 
ᑖᒃᓴᐃᔨᐃᑎᑦᑎᖃᑦᑕᕐᓂᑎᒍᑦ; ᐊᒻᒪ; 

 ᐱᔪᒪᔭᐅᓂᕐᓴᐅᓂᐊᕐᒪᑕ ᐊᒻᒪ ᓄᖅᑲᒃᓴᕋᐃᖃᑦᑕᖏᓪᓗᑎᒃ ᑭᒃᑯᑐᐃᓐᓇᑦ ᖃᐅᔨᒪᓂᖃᖅᑐᑦ 
ᐃᖅᑲᓇᐃᔭᖅᑎᒋᔭᕆᐊᖃᖅᑕᕗᑦ ᑲᔪᓯᓯᒪᐃᓐᓇᖁᓪᓗᒍ ᐱᕙᓪᓕᐊᔭᐅᓂᖓ ᓄᑖᖅ ᓄᓇᕗᑦ;  

ᐅᖃᖅᑏ, ᑕᐃᒪᐅᖕᒪᑦ ᐊᑕᐅᓯᖅ ᑖᒃᓯᔭᕈᑎᓄᑦ ᐅᓄᕐᓯᒋᐊᕈᑦ ᖃᐅᔨᒃᑲᐅᑎᔭᕆᐊᓕᒐ. ᑕᒫᒃ ᖃᐅᔨᒪᔪᐃᓐᓇᐅᒐᑦᑕ, ᓄᓇᕗᑦ 
ᐊᑐᖅᑎᒃᑎᓂᕐᐹᖑᒻᒪᑦ ᑐᐸᑭᒥᒃ ᑲᓇᑕᒥ - ᑕᒪᐃᓪᓗᐊᕆᔭᖅ, ᖃᐅᔨᒪᔭᐅᑦᑎᐊᖅᑐᓂᓗ ᑐᐸᑭᑐᖅᐸᒃᑐᑦ ᐱᒻᒪᕆᐅᔪᒥᒃ 
ᐋᓐᓂᐊᑖᕈᑎᐅᔪᓐᓇᕐᓂᖓᓂᒃ ᑭᒃᑯᑐᐃᓐᓇᕐᓄᑦ ᐊᒻᒪ ᐃᓱᒪᒋᔭᐃᓐᓇᕆᓗᒍ ᐋᓐᓂᐊᖃᓐᓇᖏᔾᔪᑎᓕᔾᔪᑎᑦᑎᓐᓄᑦ 
ᐊᑦᑐᐃᓯᒪᓐᖃᒻᒪᕆᒻᒪᑦ. 
 
ᐅᖃᖅᑏ, ᓄᓇᕗᖕᒥ ᑖᒃᓯᔭᕈᑎᑦ ᓯᒡᒐᓕᐊᓄᑦ ᐅᓄᕐᓯᒋᐊᓐᓂᐊᖅᐳᖅ ᓯᒡᒐᓕᐊᖅ ᐊᑕᐅᓯᖅ 12.6 ᐳᓴᙳᕙᓚᐅᕈᓗᐊᕐᒪᑕ 
ᓯᒡᒐᓕᐊᖅ ᐊᑕᐅᓯᖅ 15.6 ᐳᓴᓐᕌᓐᓂᐊᓕᖅᑐᑦ ᐊᑐᓕᕆᐊᕐᓗᓂ ᐅᓐᓄᒃ ᖂᓛᓄᖅᐸᑦ.  ᑖᓐᓇᓕ ᐃᓚᒋᐊᓐᓂᐊᖅᑐᖅ 
$6.00-ᒥ ᐃᓗᐃᑦᑐᓄᑦ ᓯᒡᒐᓕᐊᓄᑦ.  ᐃᒪᓐᓇᐃᖁᒥᓇᖅᐳᖅ ᑖᓐᓇ ᐊᑭᑦᑐᕆᐊᕈᑎᐅᔪᖅ ᐊᒥᓱᓄᑦ 
ᐃᓱᒪᒃᓴᕐᓯᐅᒃᑲᓐᓂᖁᒥᓇᖅᐳᖅ ᓯᒡᒐᓕᐊᖅᑐᐸᒃᑐᓄᑦ. 
 
ᐅᖃᖅᑏ, ᒐᕙᒪᑐᖃᒃᑯᓐᓂᒃ ᐊᐅᓪᓛᖅᑎᑕᐅᕙᒃᑐᑦ ᐱᒻᒪᕆᐅᖕᒪᑕ ᐃᑲᔪᕈᑎᐅᕙᒃᑐᑎᒃ ᒐᕙᒪᒋᔭᑦᑕ ᑲᑎᓪᓗᒋᑦ ᑮᓇᐅᔭᓄᑦ 
ᐃᓯᖅᑎᐸᓪᓕᐊᔭᖏᓐᓄᑦ.  ᒐᕙᒪᒋᔭᕗᑦ ᖃᐅᔨᒪᕗᑦ ᐱᒻᒪᕆᐅᓂᖏᓐᓂᒃ ᑖᒃᑯᐊ ᐊᐅᓪᓛᖅᑎᑕᐅᕙᒃᑐᑦ ᑮᓇᐅᔭᑦ 
ᐃᓅᓯᖏᓐᓄᑦ ᓄᓇᕗᖕᒥᐅᑦ. 
 
2002-2003-ᒥ ᓈᓛᒍᕋᓱᐊᖅᓯᒪᕙᕗᑦ ᒪᓕᒃᑐᒋᑦ ᐱᕙᓪᓕᐊᓯᒪᔪᑦ $681.8 ᒥᓕᐊᓐ ᒐᕙᒪᑐᖃᒃᑯᓐᓂᑦ ᐊᐅᓪᓛᖅᑎᑕᐅᔪᑦ.  
ᖃᓂᒋᔭᖏᓐᓃᒃᑐᑦ $632.6 ᒥᓕᐊᓐ ᐱᑕᖃᖅᑎᑕᐅᓂᐊᖅᑐᑎᒃ ᐊᖅᑯᑎᒋᔭᐅᓗᓂ ᐋᖅᑭᒃᓯᒪᔪᖅ ᑮᓇᐅᔭᓄᑦ 
ᐊᖏᖃᑎᒌᒍᑎᐅᓯᒪᔪᖅ. 
 
ᐋᖅᑭᒃᓯᒪᔪᑎᒍᑦ ᑮᓇᐅᔭᑦ ᑐᓂᕐᕈᑎᐅᔪᑦ ᐊᖏᓛᖑᒻᒪᑕ ᐊᒻᒪ ᐃᓯᕐᐸᓪᓕᐊᔪᓂᖔᖅᑐᑦ.  ᑐᓂᕐᕈᑎᐅᔪᑦ ᒪᓕᓐᓂᖃᖅᓯᒪᕗᖅ 
ᑲᓇᑕᓕᒫᒥ ᐱᔾᔪᑎᐅᔪᑦ ᒪᓕᒃᑐᒋᑦ ᒪᑯᐊ ᐅᓄᕐᓯᓯᒪᓂᖏᑦ ᑲᓇᑕᒥ ᓄᓇᓖᑦ ᐊᕕᒃᑐᖅᓯᒪᓂᖏᑦᑎᒍᑦ ᑮᓇᐅᔭᐃᔭᕈᑎᐅᔪᑦ 
ᐊᒻᒪ ᑮᓇᐅᔾᔭᓴᕕᒃᓴᑦ. 
 
ᐊᒻᒪᓗ, ᐊᑦᑐᐃᓯᒪᓂᖃᖅᑐᑦ ᑐᕌᖓᓗᐊᖅᑐᑦ ᓄᓇᕗᖕᒧᑦ ᒪᑯᐊ ᐃᓄᒋᐊᒃᓯᕙᓪᓕᐊᓂᕗᑦ ᐊᒻᒪ ᑖᒃᓯᔭᕈᑎᓄᑦ 
ᐃᓯᖅᐸᓪᓕᐊᔪᑦ ᐱᕙᓪᓕᐅᑎᓯᒪᒋᕗᑦ ᐱᔪᓐᓇᕐᑕᑦᑎᓐᓄᑦ. 
 
ᐊᕐᕌᒎᓚᐅᖅᑐᒥ ᑲᓇᑕᐅᑉ ᑮᓇᐅᔾᔭᒍᑎᒃᓴᖏᑦ ᐅᓄᕐᓯᓯᕙᓪᓕᐊᓂᖏᑦ ᓱᒃᑲᐃᓕᓪᓗᐊᑲᓪᓚᒃᓯᒪᓚᐅᕐᒪᑕ.  
ᑕᐃᒪᐃᓐᓂᖓᓄᑦ, ᐊᕐᕌᒍᓚᐅᖅᑐᒥ ᐊᒥᓲᓂᕐᓴᑦ ᑲᓇᑕᒥ ᓄᓇᓖᑦ ᐊᕕᒃᑐᖅᓯᒪᓂᖏᑦᑎᒍᑦ ᒐᕙᒪᐅᔪᑦ ᓴᖅᑭᑎᑦᓯᓚᐅᖅᐳᑦ 
ᑮᓇᐅᔭᓂᒃ ᐊᑐᓗᐊᖅᑕᐃᓕᒪᒍᑎᒃᓴᒥᓂᒃ ᑲᒪᒋᐊᕈᑕᐅᓪᓗᓂ ᑮᓇᐅᔭᑦ ᐃᓯᕐᐸᓪᓕᐊᔪᑦ ᐅᓄᖏᓂᕐᓴᐅᓂᖏᓐᓄᑦ.  ᑖᒃᑯᐊ 
ᐊᑦᑐᖅᓯᓯᒪᔪᑦ ᐱᔾᔪᑎᒋᓪᓗᒋᑦ ᓯᕗᓂᑦᑎᓐᓂ ᐅᓄᕐᓯᒋᐊᕈᑎᒃᓴᑦ ᐋᖅᑭᒃᓯᒪᓪᓗᑎᒃ ᑮᓇᐅᔭᑦ ᑐᓂᕐᕈᑎᐅᕙᒃᑐᓂᒃ 

ᐱᔪᓐᓇᑕᑦᑎᓐᓂᒃ ᐊᑦᑐᖅᓯᓯᒪᓂᐊᖅᐳᑦ. ᖃᓂᑦᑐᒥᖃᐃ ᓂᕆᐅᒃᐳᒍᑦ ᐋᖅᑭᒃᓯᒪᓪᓗᑎᒃ ᑮᓇᐅᔭᑦ ᐊᐅᓪᓛᖅᑎᑕᐅᕙᒃᑐᑦ 
ᐅᓄᕐᓯᒋᐊᓐᓂᐊᖅᐳᑦ ᐊᑭᖏᑦ ᐅᓄᖏᓂᕐᓴᐅᓗᑎᒃ ᐅᑭᐅᖑᓚᐅᖅᑐᓂ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᖕᒥ ᑮᓇᐅᔭᖁᑎᕗᑦ ᓯᕕᑭᓐᓂᕐᓴᒧᑦ ᓱᕐᕋᓂᐊᖏᑦᑐᑦ. ᑕᒪᑐᒪᓂ ᐊᕐᕌᒍᑦᑎᓐᓂ 
ᑮᓇᐅᔭᓕᕆᓂᕐᒧᑦ ᓈᓛᒍᕋᓱᖅᓯᒪᔪᑦ ᒪᓕᒃᑐᒋᑦ ᐱᕙᓪᓕᐊᓯᒪᔪᑦ, ᒪᑭᒪᐃᓐᓇᖅᑎᒍᓐᓇᓂᐊᖅᑕᕗᑦ ᐱᓕᕆᐊᒃᓴᑦ ᐊᒻᒪ 
ᐱᔨᑦᑎᕈᑏᑦ, ᐊᒻᒪ ᐋᖅᑭᒋᐊᕐᓯᐊᔾᔪᓪᓗᑕ ᐃᓚᖏᓐᓂᒃ ᓯᕗᓪᓕᐹᖑᑎᒋᐊᖃᖅᑕᑎᓐᓂᒃ. 
 
ᑭᓯᐊᓂᓗ, ᐱᕕᒃᓴᖃᙱᓇᑦᑕ ᑖᒃᑯᐊ ᓇᓛᒍᕋᓱᐊᖅᓯᒪᔭᕗᑦ ᒪᓕᒃᑐᒋᑦ ᐱᕙᓪᓕᐊᓯᒪᔪᑦ ᐊᓯᐊᒍᑦ, ᐅᖃᖅᑏ, 
ᑲᒪᒋᒋᐊᓐᓂᐊᕐᓗᒋᑦ ᐊᔾᔨᒌᙱᑦᑐᑦ ᐱᑦᑎᕆᐊᙱᑦᑐᑦ ᓴᖓᔭᕗᑦ.  ᓯᕗᓂᕆᔭᑦᑎᓐᓄᑦ ᐅᑭᐅᓄᑦ ᖃᐃᔪᓄᑦ, 
ᑮᓇᐅᔭᐃᔭᕈᑎᐅᔪᑦ ᐅᓄᕐᓯᕙᓪᓕᐊᓂᖏᓐᓄᑦ ᓅᖑᑦᑎᔪᓐᓇᕐᒪᑕ ᑮᓇᐅᔭᓂᒃ ᐃᓯᕐᐸᓪᓕᐊᔪᓂᒃ 
ᐅᓄᕐᓯᕙᓪᓕᐊᓂᖃᕋᓗᐊᖅᑎᓪᓗᒋᑦ. 
 
ᐊᒻᒪ ᑕᕝᕙ ᑖᓐᓇ ᐱᒻᒪᕆᐅᓂᖓ ᐅᖃᐅᓯᕆᖅᑲᐅᕙᕋ - ᑲᒪᑦᑎᐊᕆᐊᖃᒃᑲᓂᕐᓂᕗᑦ ᓴᖅᑭᓐᓂᐅᓴᑐᐃᓐᓇᕐᒪᑦ 
ᐅᓄᕐᓂᕐᓴᓂᒃ ᐊᔪᙱᓐᓂᖃᖅᑎᑕᐅᓪᓗᓂ - ᐃᖅᑲᓇᐃᔭᖃᑎᒌᒃᑕᕆᐊᖃᖅᐳᒍᑦ. 
 
ᐅᕙᑦᑎᓐᓄᑦ ᓇᖕᒥᓂᖅ ᓴᖅᑮᔪᓐᓇᕈᑦᑕ, ᐊᒻᒪ ᐊᓯᑦᑎᓐᓄᑦ ᑲᓇᑕᒥᐅᑕᓄᑦ, ᐊᔪᙱᓂᑦᑎᓐᓂᒃ 
ᑲᒪᒋᔭᖃᑦᑎᐊᕈᓐᓇᓂᕐᒥᒃ ᓇᖕᒥᓂᖅ ᐊᐅᓚᑦᓯᓗᑕ, ᐊᒻᒪ ᓇᓗᖅᑯᑎᔭᐅᓂᐊᖏᑯᑦᑕ ᑮᓇᐅᔭᖅᑎᒍᑦ 
ᐱᕈᖅᐸᓪᓕᐊᑎᑦᓯᔪᒪᔪᓄᑦ, ᑕᑯᒃᓴᐅᓂᖃᕆᐊᖃᖅᐳᒍᑦ ᐊᔪᙱᓐᓇᑦᑕ ᐱᐅᔪᓂᒃ ᓂᕈᐊᕈᓐᓇᓂᑦᑎᓐᓂᒃ 
ᐋᖅᑭᒃᓲᑕᐅᓂᐊᖅᑐᓂᒃ ᓯᕗᓂᑦᑎᓐᓄᑦ. ᐱᔭᕆᔭᕐᓯᒪᑦᑎᐊᕆᐊᖃᖅᐳᒍᑦ ᑲᒪᖏᐊᖁᑎᒃᓴᑎᓐᓂᒃ ᐃᒻᒪᕿᐅᒧᓄᑦ 
ᐃᑦᑎᕿᐊᙱᑦᑐᓄᑦ. 
 
ᑲᒪᒋᐊᕈᑎᒃᓴᑦ ᐱᑦᑎᕆᐊᙱᑦᑐᓂᒃ 
 
ᐅᖃᖅᑏ, ᐱᙳᖅᑎᑕᐅᓚᐅᖅᑎᓪᓗᒍ ᓄᑖᖑᓪᓗᓂ ᓄᓇᕘᑦ ᓴᖅᑭᓚᕿᓯᒪᕗᑦ ᐅᓄᕐᓯᒋᐊᕈᑎᒃᓴᑦ 
ᑮᓇᐅᔾᔭᒃᓴᕕᒃᓴᓄᑦ ᐱᓕᕆᐊᓄᑦ ᐊᒻᒪ ᓄᑖᓂᒃ ᐃᖅᑲᓇᐃᔮᒃᓴᖅᑕᖃᓕᖅᓯᒪᓪᓗᓂ ᐅᓄᕐᑐᓄᑦ ᓄᓇᓕᖕᓄᑦ. ᑖᒃᑯᐊ 
ᐱᐅᓂᖅᓴᐅᓕᕈᑎᐅᓯᒪᔪᑦ ᑮᓇᐅᔾᔭᒃᓴᕕᒃᓴᓄᑦ ᐱᐅᓯᒋᐊᓐᓂᖃᕈᑕᐅᓯᒪᒻᒪᑕ, ᑭᓯᐊᓂᓗ, ᐅᓄᖏᓗᐊᖅᒪᑕ ᐊᒻᒪ 
ᐱᕙᓪᓕᐊᑎᒃᑲᓐᓂᕆᐊᓕᕈ ᐊᔾᔨᒌᙱᑦᑐᑦ ᑮᓇᐅᔾᔭᒃᓴᕕᒃᓴᑦ ᓄᓇᕘᓕᒫᕐᒥ. 
 
ᓴᖅᑭᑕᐅᕋᑖᓚᐅᖅᑎᓪᓗᒋᑦ ᓇᐅᔮᓂ ᑲᑎᒪᓂᐅᓚᐅᖅᑐᑦ; ᐃᖅᑲᓇᐃᔭᖃᑎᒌᓐᓂ, ᑮᓇᐅᔾᔭᒃᓴᕕᒃᓴᓂᒃ 
ᐱᕙᓪᓕᐊᑎᑦᓯᓄᓂᕐᒥᒃ ᐅᐸᓗᖓᐃᔭᕐᓂᐊᓚᐅᖅᑐᑦ, ᖃᐅᔨᒪᒍᑎᐅᓕᐅᕈᓐᓇᖅᐳᖅ ᓄᓇᕗᖕᒥᐅᓄᑦ ᖃᐅᔨᒪᒐᑦᑎᒍ 
ᓄᑖᓂᒃ ᑲᒪᒋᐊᕈᑎᒃᓴᓂᒃ ᑮᓇᐅᔾᔭᒃᓴᕕᒃᓴᓂᒃ ᐱᕙᓪᓕᐊᑎᑦᑎᔭᕆᐊᖃᓐᓂᕗᑦ. 
 
ᑐᓐᒐᕕᐅᒐᔭᖅᑐᑦ ᑖᒃᓱᒧᖓ ᓄᑖᕐᒧᑦ ᑲᒪᒋᐊᕈᑎᐅᒐᔭᖅᑐᒧᑦ ᑐᑭᓯᔭᐅᓯᒪᑦᑎᐊᕆᐊᓕᒃ ᑖᒃᑯᐊ ᒐᕙᒪᒃᑯᑦ, ᓇᖕᒥᓂᖅ 
ᐱᓕᕆᕕᓖᑦ, ᐃᓄᐃᑦ ᑎᒥᖁᑎᖏᑦ ᐊᒻᒪ ᐱᔨᑦᑎᕐᑎᖏᑦ, ᐃᖅᑲᓇᐃᔭᖃᑎᒌᒋᐊᖃᕐᒪᑕ, ᑖᒃᓱᒧᖓᒃᓴᐃᓐᓇᖅ 
ᑐᕌᕐᓗᑎᒃ. 
 
ᐅᖃᖅᑏ, ᐱᓂᐊᖅᓯᒪᓂᖃᐳᒍᑦ ᐱᐅᓯᒋᐊᒃᑲᓂᖅᑕᐅᒋᐊᖃᓐᓂᖏᓐᓄᑦ ᑮᓇᐅᔭᒃᓴᕕᒃᓴᓂᒃ ᐱᕕᖃᕐᕕᓴᖃᖁᓪᓗᒍ 
ᓄᓇᕗᖕᒥ ᓴᐳᑎᓯᒪᓯᓐᓈᕐᓗᒋᑦ ᐱᖅᑯᓯᑐᖃᒃᑯᑦ ᐱᒡᓗᐊᑕᕆᔭᕗᑦ ᐊᒻᒪ ᐃᓕᖅᑯᓯᑐᖃᒃᑯᑦ.  ᑮᓇᐅᔾᔭᒃᓴᕕᒃᓴᑦ 
ᐱᕙᓪᓕᐊᓂᖃᖅᑎᓪᓗᒍ ᑲᔪᓯᓯᒪᐃᓐᓇᓐᓂᖃᓐᓂᐊᖅᐳᒍᑦ ᖃᐅᔨᓇᓱᐊᕐᕕᒋᕙᓪᓗᒋᑦ ᓄᓇᕗᖕᒥᐅᑦ 
ᓇᓚᐅᑦᑎᓂᖃᑦᑎᐊᕋᓗᐊᕐᒪᖔᑕ ᑲᒪᒋᐊᕈᑎᕗᑦ ᐊᒻᒪ ᓯᕗᓪᓕᐅᑎᔭᕆᐊᓕᕗᑦ ᑕᐃᒫᒃᑎᐊᖅ ᐃᓕᖅᑯᓯᑦᑎᓐᓂᒃ ᐊᒻᒪ 
ᐱᖅᑯᓯᒃᑎᓐᓂᒃ ᐱᒡᓗᐊᑕᖃᓐᓂᕗᑦ ᐱᖃᓯᐅᔾᔭᐅᓯᒪᒐᓗᐊᕐᒪᖔᑦ. ᐊᒻᒪ ᐃᓕᑕᖅᓯᓯᒪᓂᖃᓪᓗᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ. 
 
ᑕᒪᑐᒪᓂ ᐊᕐᕌᒍᒥ, ᐅᖃᐅᔾᔭᐅᒋᐊᖅᓯᒪᓂᕗᑦ ᒪᓕᓪᓗᒍ ᐱᓕᕆᒡᕕᖓᓄᑦ ᐃᓕᖅᑯᓯᑐᖃᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓐᓇᐃ ᐊᒻᒪ ᐃᓅᓱᒃᑐᑦ, ᐱᑕᖃᓕᖅᑎᑦᓯᓂᐊᕐᒥᔪᒍᑦ ᐃᓐᓇᕐᓄᑦ ᑲᑎᒪᔨᓂᒃ. ᑖᒃᑯᐊ ᑲᑎᒪᔩᑦ 
ᐱᔭᕆᐊᑭᓪᓕᑎᕆᔨᐅᕙᓐᓂᐊᕐᓗᑎᒃ ᐊᐅᓚᑕᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᒪᒋᐊᖅᑎᑦ, ᐊᒻᒪ 
ᐃᑲᔪᖅᑎᒋᔭᐅᕙᓪᓗᑎᒃ ᓄᓇᓕᖕᓂ ᐃᓅᑦᑎᐊᓂᒃᑯᑦ, ᐃᓕᓐᓂᐊᓂᒃᑯᑦ, ᐃᓕᖅᑯᓯᓕᕆᓂᒃᑯᑦ, ᐊᒻᒪ ᐃᓄᓕᕆᓂᒃᑯᑦ 
ᐃᓱᒫᓗᒍᑎᐅᔪᓂᒃ. 

ᐅᖃᖅᑏ, ᓄᓇᕗᖕᒥ ᑮᓇᐅᔾᔭᒃᓴᕕᒃᓴᑦ ᑕᑎᖃᐃᓐᓇᕐᒪᑦ ᓱᓕ ᒐᕙᒪᒃᑯᓐᓂᒃ. ᒐᕙᒪᒃᑯᕗᑦ ᐃᓂᓪᓚᐸᓪᓕᐊᑎᓪᓗᒍ 
ᐅᔾᔨᑐᑦᑎᐊᓂᐊᖅᐳᒍᑦ ᐃᑲᔪᕈᑏᑦ ᒐᕙᒪᒃᑯᑦ ᐱᓕᕆᐊᖏᓐᓃᖔᖅᑐᑦ ᑎᑭᐅᑎᓂᐊᕋᓗᐊᕐᒪᖔᑕ ᓄᓇᕗᖕᒥᐅᓄᑦ. 
 
ᐱᓕᕆᐊᒃᓴᑦ ᓄᓇᓕᖕᓄᑦ ᐊᐅᓪᓛᖅᑕᐅᓚᐅᖅᑎᓪᓗᒋᑦ ᐊᒻᒪ ᓱᓕ ᐊᐅᓪᓛᖅᑕᐅᕙᓪᓕᐊᖏᓐᓇᑎᓪᓗᒋᑦ ᓯᕕᑐᓂᕐᓴᒧᑦ 
ᐃᖅᑲᓇᐃᔮᒃᓴᓂᒃ ᓴᖅᑮᖁᓪᓗᒋᑦ ᓄᓇᕘᓕᒫᕐᒥ.  ᐄ, ᐃᓚᖓᒍᑦ ᑕᒪᑦᓱᒪ ᐱᕙᓪᓕᐊᓂᖓ ᒪᓕᓐᓂᖃᓐᓂᐊᕋᓗᐊᖅᑎᓪᓗᒍ 
ᓄᓇᕗᖕᒥᐅᑦ ᖃᐅᔨᒪᓂᕆᔭᐅᔭᕆᐊᓕᓐᓂᒃ ᖃᐅᔨᒪᓂᖏᓐᓂᒃ ᐊᒻᒪ ᓴᓇᔪᓐᓇᕐᓂᖏᓐᓂᒃ. 
 
ᒫᓐᓇᕋᑖᖑᔪᔪᖅ ᐱᓕᕆᒡᕕᖓᑦ ᑮᓇᐅᔭᓕᕆᔨᒃᑯᑦ ᐅᒃᑯᐃᕐᓯᕋᑖᔪᖕᒥᒻᒪᑕ ᐱᖓᔪᒋᓪᓗᓂᐅᑦ ᓄᓇᓖᑦ 
ᐊᕕᒃᑐᖅᓯᒪᓂᖏᑦᑎᒍᑦ ᑐᒃᑕᕐᕕᐅᓪᓗᓂ ᑎᑎᕋᕐᕕᖕᒥᒃ ᐃᒡᓗᓕᖕᒥ.  ᑖᓐᓇᓕ ᓴᖅᑮᓯᒪᔪᖅ 17-ᓂᒃ ᐃᖅᑲᓇᐃᔮᒃᓴᓂᒃ 
ᓄᓇᓕᖕᒥ.  ᓂᕆᐅᒃᐳᒍᑦ ᐃᒡᓗᓕᖕᒥᐅᓄᑦ ᑖᒃᑯᐊ ᐃᖅᑲᓇᐃᔮᒃᓴᑦ ᐃᖅᑲᓇᐃᔭᑖᕆᔭᐅᔪᐃᓐᓇᐅᓂᐊᕆᐊᖏᓐᓂᒃ 
ᐊᑕᐅᓯ ᐋᒡᒐ. ᑖᓐᓇ ᐆᒃᑑᑎᑦᑎᐊᕙᐅᔪᖅ ᖃᓄᖅ ᐱᓕᕆᐊᒃᓴᑦ ᐊᐅᓪᓛᖅᑎᑕᐅᓂᖏᑦ 
ᑲᔪᓯᑦᑎᐊᕐᓂᖃᕈᓐᓇᕐᓂᖏᓐᓄᑦ. 
 
ᐱᓕᕆᐊᒃᓴᓂᒃ ᐊᐅᓪᓛᑎᑦᓯᓂᖅ ᓴᖅᑮᓯᒪᕗᖅ ᐱᔭᐅᔭᕆᐊᓕᓐᓂᒃ ᓂᐅᕕᕐᓂᕐᒥᒃ ᓱᓇᒃᑯᑖᓂᒃ ᐊᒻᒪ ᐱᔨᑦᑎᕈᑎᓂᒃ 
ᓄᓇᓕᖁᑎᑦᑎᓐᓄᑦ. ᐊᒻᒪᓗ ᑕᐃᒪᐃᓐᓂᖓᓄᑦ ᐅᓄᕐᓯᓂᕐᓴᐅᓯᒪᑎᓪᓗᒋᑦ ᒐᕙᒪᒃᑯᑦ ᐊᒻᒪ ᓇᖕᒥᓂᖅ ᐱᓕᕆᕕᓖᑦ 
ᐱᓕᕆᐊᒃᓴᖏᑦ, ᐱᔨᑦᑎᖅᑎᐅᔪᑦ ᐊᒥᓱᕈᖅᐸᓪᓕᐊᓯᒪᐃᓐᓇᖅᐳᑦ ᐊᒻᒪ ᐊᖏᔪᒥᒃ ᐱᕙᓪᓕᐅᑎᓯᒪᓂᖃᖅᐳᑦ 
ᑮᓇᐅᔾᔭᒃᓴᕕᒃᓴᓄᑦ ᑕᑎᒋᔭᐅᓂᕐᒧᑦ ᐱᓕᕆᐊᕆᔭᓄᑦ. 
 
ᐅᖃᖅᑏ, ᐱᒻᓚᕆᐅᔪᕐᑕᐅᖅ ᐃᓚᓕᐅᓯᒪᓂᖃᖅᑐᖅ ᑮᓇᐅᔾᔭᒃᓴᕕᒃᓴᓄᑦ ᐸᕐᓇᒍᑎᓄᑦ ᐱᑕᖃᖅᑎᑦᓯᓂᖅ ᑮᓇᐅᔭᓂᒃ 
ᐊᒻᒪ ᐊᑐᐊᒐᓐᓂᒃ ᑕᑎᒋᔭᐅᔪᓐᓇᖅᑐᓂᒃ ᓄᓇᓕᖕᓄᑦ ᐊᒻᒪ ᓇᖕᒥᓂᖅ ᐱᓕᕆᕕᓕᓐᓄᑦ ᐊᖅᑯᑎᒋᓪᓗᒋᑦ 
ᐱᒋᐊᖅᑎᑕᐅᓯᒪᔪᑦ ᓲᕐᓗ ᐅᓇ ᓄᓇᕗᖕᒥ ᓇᖕᒥᓂᖃᖅᑐᓂᒃ ᐃᑲᔪᖅᑏᑦ,  ᓄᓇᕗᖕᒥ ᐱᕙᓪᓕᐊᔪᓕᕆᔨᒃᑯᑦ 
ᑯᕆᐳᕆᓴᒃᑯᖏᑦ, ᓄᓇᓕᖕᒥ ᑮᓇᐅᔾᔭᒃᓴᕕᒃᓴᓄᑦ ᐱᕙᓪᓕᐊᑎᑦᑎᔩᑦ ᐃᖅᑲᓇᐃᔮᖏᑦ, ᐊᒻᒪ ᐊᒥᓱᑦ ᐱᓕᕆᐊᒃᓴᑦ 
ᐊᕙᒃᑯᑎᐅᓯᒪᔪᑦ ᐊᖅᑯᑎᒋᓪᓗᒍ ᐱᓕᕆᒡᕕᖓ ᐃᑯᐱᒃᑐᓕᕆᔨᒃᑯᑦ. 
 
ᑕᐃᒪᓐᓇ ᒪᓕᒐᓕᐅᖅᑎᐅᖃᑎᒃᑳ ᖃᐅᔨᒪᖕᒪᑕ, ᓄᓇᕗᖕᒥ ᐅᔭᕋᓐᓂᐊᕐᕕᐅᔪᓐᓇᖅᑐᑦ ᖃᐅᔨᒪᔭᐅᓕᕐᒪᑦ 
ᓄᓇᕐᔪᐊᕐᓕᒫᕐᒥ.  ᐅᔭᕋᓐᓂᐊᕐᓂᖅ ᑮᓇᐅᔭᓂᒃ ᓴᖅᑮᓯᒪᐃᓐᓇᐅᔭᕐᒪᑕ ᒥᓕᐊᖏᓐᓃᒃᑐᓂᒃ ᐊᕐᕌᒍᑕᒫᑦ ᐅᔭᕋᓐᓂᒃ 
ᕿᓂᕐᓂᒃᑯᑦ, ᐅᔭᕋᓐᓂᐊᓂᒃᑯᑦ, ᐊᒻᒪ ᓇᓗᓇᐃᖅᓯᓪᓗᑎᒃ ᐱᕕᖃᕐᕕᒃᓴᓂᒃ. ᑕᐃᒪᐅᖕᒪᑕ ᐅᓄᖅᑐᑦ 
ᐱᓕᕆᐊᒃᓴᓂᒡᕕᐅᔪᓐᓇᑐᐃᓐᓇᕆᐊᓖᑦ ᓄᓇᕗᖕᒥ - ᔨᐅᕆᑰ ᐊᓕᒍᔮᓂᒃ ᐅᔭᕋᓐᓂᐊᕐᕕᒃ ᕿᑎᕐᒥᐅᓂ ᐊᒻᒪ 
ᐊᐳᒃᑎᓐᓈᖅᑐᕐᒥ ᒎᓗᑕᓕᒃ ᐅᐊᓐᓇᖓᓃᒃᑐᖅ ᖃᒪᓂᑦᑐᐊᑉ ᑖᒃᑯᐊ ᒪᕐᕉᒻᒪᑎᒃ ᐱᒻᒪᕆᐅᓛᖑᓪᓗᑎᒃ ᓂᕆᐅᓐᓇᓛᒃ. 
ᑮᓇᐅᔭᐃᕈᑎᐅᓪᓗᑎᑦ ᑮᓇᐅᔭᓕᕈᑎᑕᖃᐃᓐᓇᕋᓱᐊᕋᓗᐊᖅᑎᓪᓗ ᕿᓂᕐᓂᒃᑯᑦ,  
 
ᐅᔭᕋᓐᓂᐊᕐᕕᑖᑐᐃᓐᓇᕆᐊᖃᓐᓂᕗᑦ ᓱᓕ ᑲᒪᒋᐅᓗᐊᖅᓯᒪᙱᒻᒪᑦ.  ᒐᕙᒪᒃᑯᕗᑦ ᐊᒃᓱᕉᑎᖃᐃᓐᓇᓂᐊᖅᐳᑦ - 
ᐃᖅᑲᓇᐃᔭᖃᑎᖃᓪᓗᑎᒃ ᓄᓇᕗᖕᒥ ᑐᙵᕕᒃᑯᓐᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ ᐊᓯᖏᓐᓂᒃ 
ᐱᔨᑦᑎᖅᑎᐅᔪᓂᒃ - ᐱᕙᓪᓕᐊᑎᒐᓱᑕᐅᑎᖓᓄᑦ ᓄᓇᕘᑦ ᐊᒻᒪ ᐱᕙᓪᓕᐊᑎᑕᐅᓂᖃᑦᑎᐊᕋᓗᐊᕐᒪᖔᑕ 
ᑲᔪᓯᓂᖃᑦᑎᐊᕈᓐᓇᖅᑐᑦ ᐱᓕᕆᐊᒃᓴᑦ. 
 
ᐊᒻᒪᓗ, ᐋᒃᓱᕉᑎᖃᓐᓂᐊᖅᐳᒍᑦ ᐊᒻᒪ ᑕᑎᖃᕈᑎᐅᓗᑕ ᐱᒋᐊᙵᖅᑎᑕᓄᑦ ᒪᑯᓄᖓ ᕿᖓᐅᕐᒥ 
ᐊᖅᑯᑎᓕᐅᕐᕈᑎᓄᑦ ᐊᒻᒪ ᑐᓚᒃᑕᕐᕕᑖᕈᑎᓄᑦ ᐱᔭᕆᐊᑭᓪᓕᒍᑎᐅᔪᓐᓇᖅᑐᓂᒃ ᐱᕙᓪᓕᐊᑎᑕᐅᑎᓪᓗᒋᑦ 
ᓄᓇᒥᖔᖅᑐᑦ. 
 
ᓯᕗᓪᓕᖅᐹᒥᒃ ᑮᓇᐅᔭᓄᑦ ᐊᑐᖅᑐᒃᓴᓄᑦ ᐅᓂᒃᑳᕆᔭᓐᓂ, ᐅᖃᓚᐅᖅᓯᒪᒐᒪ ᐱᓂᐊᕐᓂᖃᕈᑎᖃᓐᓂᕋᖅᑐᑕ 
ᐱᕙᓪᓕᐊᓂᐅᔪᓐᓇᖅᑐᓂᒃ ᐊᐅᓪᓛᖅᑎᑕᐅᓂᖏᓐᓄᑦ ᐊᔪᙱᓐᓂᐅᔪᑦ ᐊᒻᒪ ᑲᒪᒋᔭᐅᔭᕆᐊᖃᖅᑐᑦ ᓄᓇᕘᑉ 
ᓄᓇᒥᐅᑕᖁᑎᖏᓐᓂᒃ ᒐᕙᒪᑐᖃᒃᑯᓐᓂᒃ ᓄᓇᕘᑉ ᒐᕙᒪᒃᑯᖏᓐᓄᑦ. 
 
ᐅᖃᖅᑏ, ᑖᓐᓇ ᐊᔪᙱᓂᕐᒥᒃ ᐊᐅᓪᓛᖅᑎᑦᓯᒍᑎᐅᔪᖅ ᐱᓯᒪᔭᕆᐊᖃᕋᑦᑎᒍ ᐃᓱᒪᑕᕆᔭᐅᓂᐊᕈᑦᑕ ᐊᔪᙱᓂᑦᑎᒍᑦ 
ᐊᐅᓚᑕᑦᑎᓐᓄᑦ ᐊᒻᒪ ᑕᐃᒪᓐᓇᓗᐊᖅ ᐱᖃᑕᐅᑎᑕᐅᓂᐊᕈᑦᑕ ᑮᓇᐅᔾᔭᒃᓴᕕᒃᓴᓂᒃ ᐃᑲᔪᕈᑎᓂᒃ ᐱᔭᐅᔪᓂᒃ 
ᐅᔭᕋᒃᓯᐅᓂᕐᒥᒃ ᐊᒻᒪ ᐅᔭᕋᓐᓂᐊᕐᕕᑖᕐᓂᕐᒥᒃ ᓄᓇᒥᐅᑕᖁᑎᑦᑎᓐᓂᒃ.  ᐱᕚᓪᓕᕐᓯᒪᓂᖃᖅᐳᑦ 
ᐅᖃᓪᓚᖃᑎᒋᖃᑦᑕᖅᑎᑐᒋᑦ ᒐᕙᒪᑐᖃᒃᑯᑦ, ᑭᓯᐊᓂ ᓄᑖᖑᓕᖅᑎᒋᐊᖃᖅᑕᕗᑦ ᐱᓂᐊᕐᓂᕋᕈᑎᒋᓯᒪᔭᕗᑦ ᑖᒃᓱᒧᖓ 

ᐱᒻᒪᕆᐅᔪᒧᑦ ᑲᔪᓯᓂᖃᑦᑎᐊᓂᐊᖅᑲᓪᓕ. ᑖᒃᓱᒧᖓᓕ ᐃᑲᔪᖅᑕᐅᔭᕆᐊᖃᓐᓂᐊᖅᐳᒍᑦ ᐊᒻᒪ 
ᐃᖅᑲᓇᐃᔭᖃᑎᒋᔭᐅᑦᑎᐊᕐᓗᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ. 
 
ᐅᖃᖅᑏ, ᓄᓇᕗᑦ ᐊᔾᔨᐅᖏᑦᑐᓂᒃ ᓄᓇᖃᒻᒪᑦ ᐊᒻᒪ ᐃᓅᓂᒃᑯᑦ ᐱᑦᑎᕆᐊᙱᑦᑐᓂᒃ 
ᐃᒃᐱᒋᔭᐅᙱᑕᐃᓐᓇᕈᓐᓇᖏᑦᑐᓂᒃ - ᐱᑦᑎᕆᐊᙱᑦᑦ ᐊᑦᑐᐃᓂᖃᕈᓐᓇᖅᑐᑦ ᒐᕙᒪᒃᑯᑦ ᑮᓇᐅᔭᐃᕈᑎᖏᓐᓂᒃ. 
 
ᓯᕗᓪᓕᖅ ᐃᓄᒋᐊᒃᓯᕙᓪᓕᐊᓂᕗᑦ ᓱᑲᑦᑐᒥᒃ. ᑕᐃᒪᙵᓂᑦ 1966-ᒥ 2001-ᒧᑦ ᓄᓇᕘᑉ ᐃᓄᒋᐊᓐᓂᖏᑦ 
ᐅᓄᕐᓯᓯᒪᒻᒪᑕ 8.1 ᐳᓴᓐᒥᒃ, ᑖᓐᓇᓗ ᒪᕐᕈᐃᕋᓪᓗᐊᖅᑐᓂ ᐊᖏᓂᕐᓴᐅᖕᒪᑦ ᑲᓇᑖᓕᒫᕐᒥ.  ᐃᓚᖃᖅᑐᒍ, 
ᐃᓄᒋᐊᓐᓂᖅᓴᑦ ᐃᓅᓱᒃᑐᖕᒪᑕ - ᓇᑉᐸᓪᓗᐊᕆᑲᓴᒃᑕᖏᑦ ᓄᓇᕗᖕᒥᐅ ᐅᑭᐅᖃᕐᒪᑕ ᑐᖔᓂ 20. 
 
ᐅᓄᖅᑐᓪᓗᐊᑲᓪᓚᓐᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᑦᑐᖃᕆᐊᖃᓐᓂᐊᖅᑐᖅ ᓄᓇᕗᓕᒫᕐᒧᑦ ᓇᓕᒧᒋᐊᕐᓗᒋᑦ 
ᐃᓄᒋᐊᓕᖅᐸᓪᓕᐊᓂᕗᑦ.  ᐃᓅᓱᒃᑐᑦ ᓄᓇᕗᖕᒥᐅᑦ ᐱᕕᒃᓴᖃᕐᕕᖃᕆᐊᖃᓐᓂᐊᕐᒪᑕ ᐊᒻᒪ 
ᑲᔪᖏᓴᖅᑕᐅᒍᑎᖃᓪᓗᑎᒃ ᐃᓕᓐᓂᐊᓂᕐᒥᒃ ᐃᖅᑲᓇᔭᕈᓐᓇᓂᕐᒧᑦ ᐊᔪᙱᓕᕈᑎᒋᓂᐊᖅᑕᖏᓐᓂᒃ 
ᑲᔪᓯᑦᑎᐊᕈᓐᓇᕐᓗᑎᒃ ᐱᓇᓱᐊᖃᑕᐅᕙᓐᓂᐊᕐᒪᑕ ᓯᕗᓂᑦᑎᓐᓂ ᐃᖅᑲᓇᐃᔮᒃᓴᓂᒃ. 
 
ᑕᐃᒪᙵᓂᑦ ᓯᕗᓪᓕᖅᐹᕐᒥᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᑭᐅᑦ ᐱᖓᓱᑦ ᓈᓕᖅᑯᑦ ᓂᖏᖅᓯᓚᐅᖅᓯᒪᒐᑦᑕ 
ᐅᖔᑖᓃᒃᑐᓂᒃ $70 ᒥᓕᐊᓐ ᐊᑭᑐᔪᓄᑦ ᐱᓕᕆᐊᒃᓴᓄᑦ ᐱᓕᕆᒡᕕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
ᐅᓄᕐᓯᒋᐊᖅᓯᒪᓕᕆᕙᕗᑦ ᐃᓕᓴᐃᔨᑦ ᐃᓕᓐᓂᐊᕐᕕᖁᑎᑦᑎᓐᓂ, ᐊᒻᒪ ᑕᒪᑐᒪᓂ ᐊᕐᕌᒍᒥ 
ᐅᓄᕐᓯᒋᐊᕈᑎᒃᓴᕐᑕᖃᓐᓂᐊᖅᑐᓂ ᑮᓇᐅᔭᕐᑎᒍᑦ ᐃᑲᔪᖅᑕᐅᒍᑎᒋᕙᒃᑕᖏᓐᓄᑦ ᓯᓚᑦᑐᓴᕐᕕᖕᒥ ᐃᓕᓐᓂᐊᖅᑏᑦ. 
 
ᐃᓅᓱᒃᑐᕗᑦ ᐊᒻᒪ ᐃᓄᒋᐊᒃᓯᕙᓪᓕᐊᓪᓗᑕ ᐊᒃᓲᕈᕈᑎᐅᖕᒪᑦ ᒐᕙᒪᒃᑯᑦ ᐱᓕᕆᒡᕕᖏᓐᓄᑦ ᐊᒻᒪ ᐱᔨᑦᑎᕈᑎᖏᓐᓄᑦ. 
ᑲᒪᒋᔭᐅᒐᓱᐊᕐᑐᑎᒃ ᑖᒃᑯᐊ ᐱᔭᐅᔭᕆᐊᓖᑦ, ᐱᓗᐊᖅᑐᒥᒃ ᐃᓄᓕᕆᔾᔪᑎᐅᔭᕆᐊᓖᑦ, ᐱᑦᑎᕆᐊᙱᓐᓇᖑᓱᖕᒪᑕ 
ᒐᕙᒪᒃᑯᑎᓐᓄᑦ.  ᐱᖃᓯᐅᔾᔭᕋᐃᒐᑦᑎᒍ ᐊᖏᓂᖓ ᓄᓇᑦᑕ, ᒥᑭᑦᑑᑕᐅᓂᖏᓪᓗ ᓄᓇᓖᑦ, ᐊᒻᒪ ᓂᓪᓚᑕᖅᑐᒦᒃᑐᑕ 
- ᐱᔭᕐᓂᐸᙱᒻᒪᑦ ᐱᑕᖃᖅᑎᑦᓯᒐᓱᐊᖅᑐᓂ ᓈᖕᒪᒃᑐᓂᒃ ᐱᓕᕆᐊᒃᓴᓂᒃ ᐊᒻᒪ ᓴᓇᓇᓱᐊᕐᓗᓂ ᓈᖕᒪᒋᔭᔭᓂᒃ 
ᐃᒡᓗᖁᑎᓂᒃ ᐱᓗᐊᒃᑲᓐᓂᓕᕈᑎᐅᕙᒻᒪ. 
 
ᑕᒪᓐᓇ ᓱᓕ ᐱᔭᓐᓂᖏᒍᑎᖃᒃᑲᓂᖅᐸᒃᑭᕗᖅ ᐊᖅᑯᑎᖃᙱᓂᑦᑎᓐᓄᑦ ᖃᓗᓐᓈᑦ ᓄᓇᖓᓐᓅᖓᔪᓂᒃ. 
ᑕᐃᒪᓐᓇᑲᓴᖅ ᐊᑦᑐᐊᖃᑦᑕᐅᑎᙱᒥᒻᒪᑕ ᐊᖅᑯᑎᒃᑯᑦ ᓄᓇᓕᐅᖃᑎᒌᑦ. ᓄᓇᕗᖕᒥᐅᑦ ᐊᑭᑐᔪᒻᒪᕆᐊᓗᒃᑯᑦ 
ᐃᖏᕐᕋᖃᑦᑕᕆᐊᖃᖅᐸᒻᒪᑕ ᖃᖓᑕᓲᒃᑯᑦ. 
 
ᐃᓗᓐᓇᑎᒃ ᓱᓇᑐᐃᓐᓇᐃᑦ ᓄᓇᕗᖕᒧᑦ ᑎᑭᑎᑕᐅᔪᑦ ᐅᒥᐊᕐᔪᐊᒃᑯᕆᐊᖃᖅᐸᒃᑐᑎᒃ ᐊᒻᒪ ᖃᖓᑕᓲᒃᑯᑦ. 
ᐅᑭᐅᖑᓂᖓᓗ ᓯᕕᑐᕙᒃᑐᓂ, ᐊᐅᔭᐅᑎᓪᓗᒍ ᐅᒥᐊᕐᔪᐊᖃᓐᓇᖅ ᓇᐃᒃᑑᕙᒃᑐᓂ - ᑎᑭᕝᕕᐅᔪᓐᓇᐸᒻᒪ ᑕᖅᑭᓂᒃ 
ᑎᓴᒪᓂᒃ, ᔪᓚᐃᒥᑦ ᓄᕕᑉᐱᕆᑉ ᐱᒋᐊᓐᓂᖓᓄᑦ. ᐊᑭᑐᓗᐊᙱᑦᑐᓂᒃ ᐅᓯᔭᐅᑎᑦᑎᓇᓱᐊᕋᓗᐊᖅᑐᓂ ᐊᓛᑦ, 
ᐅᒥᐊᕐᔪᐊᒃᑯᑦ, ᐊᑭᖏᑦ ᓱᓇᑐᐃᓐᓇᐃᑦ ᓄᓇᕗᖕᒥ ᐊᑭᑐᓂᕐᓴᓪᓗᐊᑲᓪᓚᐅᖕᒪᑕ ᓴᓂᐊᓂᓕ ᐊᓯᑦᑕ ᑲᓇᑕᒥ.   
 
ᐊᕐᕌᒍᓚᐅᖅᑐᒥ $20 ᒥᓕᐊᖑᓗᐊᖅᑐᑦ ᐃᓚᒋᐊᕈᑎᐅᔪᑦ ᑮᓇᐅᔭᓄᑦ ᑮᓇᐅᔭᖃᖅᑎᑦᓯᒍᑎᐅᓚᐅᖅᐳᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐊᒻᒪ ᐃᓄᓕᕆᔨᒃᑯᓐᓄᑦ ᑲᔪᓯᓯᒪᐃᓐᓇᖁᓪᓗᒋᑦ ᐱᓕᕆᔾᔪᑎᐅᔭᕆᐊᖃᖅᑐᑦ 
ᐱᓕᕆᐊᒃᓴᖏᓐᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᐃᓐᓇᓴᐃᓐᓇᑲᓴᒃᑕᐅᖅ ᑲᓇᑕᒥ ᓄᓇᓖᑦ ᐊᕕᒃᑐᖅᓯᒪᔪᖏᑎᒋᑦ 
ᐊᒻᒪ ᓄᓇᑦᓯᐊᕐᑎᑐᑦ, ᔪᑲᓐᒥᐅᑎᑐᑦ, ᐋᓐᓂᐊᖃᓐᓇᖏᑦᑐᓕᕆᔾᔪᑎᕗᑦ ᐋᒃᓱᕈᐃᓐᓇᖅᐳᑦ. ᐊᑭᖏᑦ 
ᐱᔭᐅᔭᕆᐊᖃᓗᐊᖅᑐᑦ ᐱᔨᑦᑎᕈᑏᑦ ᒪᑯᐊ ᐋᓐᓂᐊᕕᓕᐊᖅᑐᓄᑦ ᐃᖏᕐᕋᔾᔪᑏᑦ ᐊᒻᒪ ᐃᓄᓕᓴᖅᑕᐅᒍᑏᑦ 
ᐅᓄᕐᓯᕙᓪᓕᐊᓯᒪᐃᓐᓇᖅᐳᑦ. 
 
ᐅᖃᖅᑏ, ᐊᒃᓱᕉᑎᒋᓂᐊᖅᐸᕗᑦ ᓄᓇᕗᖕᒥᐅᑦ ᐊᑑᑎᖃᖅᑎᐊᕐᓗᑎᒃ ᐋᓐᓂᐊᖃᓐᓇᖏᑦᑐᓕᕆᔭᐅᔾᔪᑎᖏᑦ. 
ᓄᓇᕗᖕᒥᐅᑕᑦ ᐱᔪᓐᓇᖅᑎᑕᐅᒋᐊᖃᖅᐳᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᔨᑦᑎᕈᑎᓂᒃ ᐊᔾᔨᑲᓴᖏᓐᓂᒃ ᓄᓇᑦᑕ 
ᐊᓯᐊᓂ ᐊᑐᖅᑕᐅᔪᓂᒃ. 
 
ᐃᖅᑲᓇᐃᔮᖃᐃᓐᓇᕋᓱᒃᐳᒍᑦ ᓄᓇᖃᖅᑳᖅᓯᒪᔪᑦ ᑯᕆᐳᕆᓴᖏᓐᓂᒃ ᓴᓇᔭᐅᓂᐊᕐᓂᖓᓄᑦ ᐋᓐᓂᐊᕕᒃᓴᐅᑉ 
ᐃᖃᓗᓐᓂ ᐊᒻᒪ ᒪᕐᕉᒃ ᐋᓐᓂᐊᕕᒃᓵᒃ ᐊᐃᒃᐹ ᑲᖏᖅᖠᓂᕐᒥ ᐊᒻᒪ ᐃᖃᓗᒃᑑᑦᑎᐊᕐᒥ.  ᑲᑎᓪᓗᒋᑦ ᐊᑭᖏᑦ ᑖᒃᑯᐊ 

ᐱᓕᕆᐊᒃᓴᑦ ᐅᖓᑖᓃᓐᓂᐊᖅᑐᑦ $80 ᒥᓕᐊᓐ. ᖃᐅᔨᓇᓱᐊᕐᓯᓈᖅᑐᑕ ᐊᓯᐊᒍᖔᔾᔪᑎᐅᔪᓐᓇᖅᑐᓂᒃ ᑖᒃᑯᐊ ᐃᒡᓗᑦ 
ᓇᑭᒃ ᑮᓇᐅᔭᖃᖅᑎᑕᐅᓂᐊᕐᓂᖏᓐᓂᒃ, ᖃᐅᔨᒪᑎᒍᒪᕙᒃᓯ ᑖᒃᑯᐊ ᐊᓐᓂᐊᕕᒃᓴᑦ ᓴᓇᔭᐅᓛᖅᑐᑦ ᐊᒻᒪ 
ᓇᒻᒥᓂᕆᔭᐅᓛᖅᑐᑎᒃ ᒐᕙᒪᒃᑯᖏᓐᓄᑦ ᓄᓇᕘᑉ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᒃᑯᐊ ᐱᒻᒪᕆᐅᓪᓗᑎᒃ ᑮᓇᐅᔭᐃᕈᑎᐅᓂᐊᕐᒪᑕ ᐱᐅᓂᕐᓴᒥᒃ ᐱᔪᓐᓇᕐᕕᐅᓂᐊᕐᓗᑎᒃ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᓄᓇᑦᑎᓐᓂ. 
 
ᐃᒻᒪᖄ ᐊᑕᐅᓯᖅ ᐃᒻᒥᒃᑯᑦ ᐱᔭᕐᓂᖏᑦᑐᖅ ᓴᙵᔭᕗᑦ ᐃᒡᓗᓕᕆᓂᖅ. 
ᐃᒡᓗᓕᕆᓂᖅ ᐊᑭᑐᔪᒻᒪᕆᐊᓗᖕᒪᑦ ᓄᓇᕗᖕᒥ - ᐃᒪᓐᓇᐃᒐᔪᒃᑐᓂ ᑎᓴᒪᐃᕋᓪᓗᐊᕐᓗᒍ ᐊᑭᑐᓂᕐᓴᐅᕙᖕᒪᑦ 
ᑲᓇᑕᓕᒫᕐᒥ ᐊᑭᒋᔭᐅᒐᔪᒃᑐᓂᒃ.  ᑕᐃᒪᐃᓐᓂᖓᓄᑦ, ᓄᓇᕗᖕᒥᐅᑦ ᐃᒡᓗᖃᖅᐳᑦ ᒐᕙᒪᒃᑯᓐᓂᒃ ᐊᑭᖓᑕ ᐃᓚᖓ 
ᐊᑭᓕᖅᓱᕐᑕᐅᓪᓗᓂ, ᐱᔾᔪᑎᒋᓗᐊᖅᑐᒍ ᑮᓇᐅᔭᖃᑦᑎᐊᖏᒧᑦ ᐃᒡᓗᒥᒃ ᓂᐅᕕᕈᓐᓇᖃᑦᑕᖏᒻᒪᑕ ᓇᖕᒥᓂᒃᓴᒥᓂᒃ. 
 
ᐃᒡᓗᖁᑎᒋᔭᕗᑦ ᓄᓇᕗᖕᒥ ᐃᓚᕙᓪᓕᐊᓯᒪᓂᖏᑦ ᐊᖑᒻᒪᑎᔪᓐᓇᕋᑎᒃ ᐃᓄᒋᐊᒃᓯᕙᓪᓕᐊᓂᑦᑎᓐᓄᑦ.  ᑕᒪᓐᓇᓕ 
ᐃᒪᓐᓇᐃᖃᑦᑕᕈᑎᐅᕗᖅ ᐃᓄᒋᐊᓗᐊᖅᐸᒃᑐᑎᒃ ᐃᒡᓗᒥᐅᖃᑎᒌᑦ ᐅᓄᖅᑐᑦ ᓄᓇᕗᖕᒥ, ᑕᐃᒪᐃᓐᓂᖓᓄᑦ, 
ᐱᓗᖅᑯᓯᐅᕙᒻᒪᑦ ᐊᓯᖏᓐᓄᑦ ᐃᓅᓯᕐᒧᑦ ᐊᒻᒪ ᐋᓐᓂᐊᖃᓐᓂᕐᒧᑦ ᐊᑲᐃᓪᓕᐅᕈᑎᓄᑦ. 
 
ᐅᑭᐅᑦ ᐱᖓᓱᑦ ᓈᓇᓱᐊᖅᑎᓪᓗᒋᑦ, ᒐᕙᒪᒃᑯᕗᑦ ᓂᖏᖅᓯᓯᒪᕗᑦ ᑮᓇᐅᔭᓂᒃ ᐃᒡᓗᓕᐅᕈᑎᐅᓂᐊᖅᑐᓂᒃ 150-ᓂᒃ 
ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᔪᓐᓇᖅᑐᓂᒃ.  ᑖᒃᑯᐊ ᑮᓇᐅᔭᐃᕈᑕᐅᓪᓗᐊᖅᓯᒪᒐᓗᐊᖅᑎᓪᓗᒋᑦ, ᐊᒥᒐᖅᑐᒻᒪᕆᐅᔪᑦ 
ᐃᒡᓗᒋᔭᐅᔭᕆᐊᖃᖅᑐᑦ ᐃᓱᒪᒋᓗᒋᑦ ᓄᓇᕗᖕᒥ. 
 
ᑮᓇᐅᔭᓕᕆᓂᕐᒧᑦ ᐊᕐᕌᒍᒥ ᑕᒪᑐᒪᓂ ᓂᖏᖅᓯᓯᒪᕗᒍᑦ $17.7 ᒥᓕᐊᓂᒃ ᐊᑭᑐᔪᓄᑦ ᑮᓇᐅᔭᖃᕈᑎᒃᓴᓂᒃ 
ᓄᓇᕗᖕᒥ ᐃᒡᓗᓕᕆᔨᕐᔪᐊᑯᓐᓄᑦ. ᑕᓐᓇ ᐃᓚᓕᐅᑎᑎᓪᓗᒍ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᔭᖁᑎᖏᓐᓄᑦ 
ᑐᕌᖓᔪᓄᑦ ᓴᓇᔭᐅᒋᐊᕈᑎᒃᓴᑦ $4.3 ᒥᓕᐊᓐ ᐊᒻᒪᓗ ᑲᑐᔾᔭᐅᔪᑦ ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᑲᓇᑕᒥ 
ᐃᒡᓗᓕᕆᔨᕐᔪᐊᑯᓐᓄᑦ ᓂᐅᕕᖅᑕᐅᔪᓐᓇᖅᑐᑦ ᐃᒡᓗᓂᒃ ᐱᓕᕆᐊᒃᓴᖅ $5 ᒥᓕᐊᑲᓴᐅᖕᒪᑕ, ᑲᑎᓪᓗᒋᑦ ᐊᑭᑐᔪᓄᑦ 
ᑭᒃᑯᑐᐃᓐᓇᕐᓄᑦ ᐃᒡᓗᖃᕈᑎᐅᔪᓐᓇᖅᑐᑦ ᐃᒪᓐᓇᐃᓂᐊᖅᐳ $27 ᒥᓕᐊᓐ. 
 
ᐅᖃᖅᑏ, ᑕᒪᑐᒪᓂ ᐃᒡᓗᓕᐅᕐᓇᐅᑎᓪᓗᒍ ᐊᑕᐅᓯᕐᒥ ᐃᒡᓗᓕᐅᖅᑐᖃᓐᓂᐊᖅᑐᖅ ᐊᑐᓂᑦ ᓄᓇᓕᖕᓂ ᓄᓇᕗᖕᒥ.  
78-ᖑᔪᑦ ᓄᑖᑦ ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᔪᓐᓇᖅᑐᑦ ᐃᒡᓗᓕᐊᕆᔭᐅᓛᖅᑐᑦ ᓄᓇᕘᓕᒫᕐᒥ. 
 
>>ᐸᑦᑕᑐᖅᑐᑦ 
 
ᐃᓚᒋᔭᐅᓪᓗᓂ ᐃᓅᓯᕐᒧᑦ ᐊᒻᒪ ᑮᓇᐅᔭᒃᓴᕕᒃᓴᓄᑦ ᐱᑦᑎᕆᐊᙱᒍᑎᓄᑦ, ᐃᒡᓗᓕᕆᓂᕐᒧᑦ ᐊᐅᓚᑦᓯᓂᖅ 
ᐱᑦᑎᕆᐊᙱᒥᒻᒪᑦ ᓄᑖᖑᓪᓗᑕ ᒐᕙᒪᒋᔭᑦᑎᓐᓄᑦ.  ᓇᖕᒪᑎᓐᓇᒋᑦ ᐃᒡᓗᑦ ᐃᖅᑲᓇᐃᔭᖅᑎᒃᓴᓂᒃ 
ᐊᔪᙱᓐᓂᖃᖅᑐᓂ ᐃᖅᑲᓇᐃᔭᖅᑎᑖᕈᓐᓇᖃᑦᑕᖏᑦᑐᒍᑦ ᐊᒻᒪ ᐊᕕᒃᑎᓂᐊᖏᑦᑐᓂᒃ. ᑖᓐᓇ ᐊᑲᐅᙱᑦᑐᒥᒃ 
ᐊᒃᑐᐃᓯᒪᒍᑕᐅᖕᒪᑦ ᐱᐅᔫᓂᕆᔭᕆᐊᖃᖅᑕᖏᓐᓄᑦ ᐱᓕᕆᐊᒃᓴᐅᔪᑦ ᐊᒻᒪ ᐱᔨᑦᑎᕈᑎᐅᔪᑦ, 
ᐱᕙᓪᓕᐊᑎᑕᐅᓂᖃᓐᓂᐊᑎᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ, ᐊᒻᒪ ᐃᓗᓐᓇᓂ ᑕᑯᓐᓇᖑᐊᕐᓗᒍ ᑐᕌᒐᖏᑦ 
ᒐᕙᒪᒃᑕ. 
 
ᑲᒪᒋᒋᐊᓐᓂᐊᕐᓗᒋᑦ ᑖᒃᑯᐊ ᐱᑦᑎᕆᐊᙱᑦᑐᑦ, ᐊᒻᒪ ᐱᐅᓯᒌᐊᖅᑕᐅᓂᐊᖅᐸᑕ ᐊᑑᑎᖃᑦᑎᐊᕈᑎᖏᑦ 
ᐊᐅᓚᑦᑎᔾᔪᑎᑦᑕ, ᐊᐅᓪᓛᖅᑎᑦᑎᓯᒪᕗᑦ ᑲᒪᒋᔭᐅᓂᖏᓐᓂᒃ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ ᓴᓇᔪᓕᕆᔨᒃᑯᓐᓂᒃ 
ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᑲᑎᑕᐅᑎᓪᓗᒋᒃ ᑭᒃᑯᑐᐃᓐᓇᕐᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᑦ 
ᑲᒪᒋᔭᐅᔾᔪᑎᖏᑦ ᐱᔪᓐᓇᖅᓯᓕᕈᑎᒃᑲᓐᓂᐅᓂᐊᖅᑐᑦ ᑲᒪᔨᖃᑦᑎᐊᓕᕐᓗᑎᒃ , ᖃᐅᔨᒪᓂᖃᖅᑐᑦ, ᐊᒻᒪ ᓯᕕᑐᓂᕐᓴᒧᑦ, 
ᐊᓯᔾᔨᕐᑕᓗᐊᙱᓂᖅᓴᐅᓂᐊᕐᒪᑕ ᐱᕙᓪᓕᐊᑎᑕᐅᑎᓪᓗᒋᑦ ᐊᒻᒪ ᓴᖅᑭᑕᐅᑎᓪᓗᒋᑦ ᒐᕙᒪᒃᑯᑦ ᓄᓇᕗᖕᒥ 
ᐃᒡᓗᓕᕆᔾᔪᑎᖏᑦ ᐱᓕᕆᐊᒃᓴᑦ. 
 

 



ᐊᐃᑉᐱᖅ, ᐄᐳᕈ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

168 

ᐅᖃᖅᑏ, ᖃᐅᔨᓴᐃᓐᓇᓂᐊᕆᕗᒍᑦ ᑲᔪᖏᓐᓂᕐᓴᐅᓕᕈᓐᓇᕈᑎᒋᒐᔭᕐᑕᖏᓐᓂᒃ ᓂᐅᕕᕈᒪᓂᕐᒥᒃ ᐃᒡᓗᓂᒃ 
ᓂᐅᕕᐊᒃᓴᓂᒃ. ᖄᐅᔨᒪᒐᑦᑕ  ᓄᑖᓂᒃ ᑲᒪᒋᐊᕈᑎᖃᕆᐊᖃᕋᑦᑕ ᑭᒃᑯᑐᐃᓐᓇᕐᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ 
ᐃᒡᓗᖃᕈᑎᓂᒃ. 
 
ᐆᒃᑑᑎᑦᑎᐊᕙᐅᕗᖅ ᑲᒪᒋᐊᕈᑕᐅᒍᓂ ᐃᖅᑲᓇᐃᔭᖅᑎᑦ ᑕᒃᓱᒪ ᑲᒪᒋᔭᐅᒋᐊᕈᑎᖓ ᓴᖅᑮᓂᐊᖅᑐᖅ 130-ᓂᒃ 
ᓄᑖᓂᒃ ᐃᖅᑲᓇᐃᔭᕐᑎᓄᑦ ᐃᒡᓗᖃᕈᑎᓂᒃ ᐃᖃᓗᓐᓂ ᐊᒻᒪ ᓄᓇᓕᖕᓂ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ 
ᐊᐅᓪᓛᑎᑦᑎᕕᐅᓯᒪᔪᓄᑦ, ᐃᖅᑲᓇᐃᔭᖅᑎᑎᓐᓄᑦ ᓂᐅᕆᐊᕆᔭᐅᔪᓐᓇᓛᖅᑐᓂᒃ. 
 
ᐃᒡᓗᓕᕆᔨᕐᔪᐊᒃᑯᑦ ᐋᔩᖃᑎᖃᖅᐸᓪᓕᐊᓕᖅᑐᑦ ᐃᒡᓗᓕᐅᖅᑎᐅᕙᒃᑐᓂ ᓴᓇᔭᐅᓂᒃᓴᖏᑕᑦ ᐊᒻᒪ 
ᓂᐅᕕᖅᑕᐅᓂᕐᓴᖏᑕ ᑖᒃᑯᐊ ᐃᒡᓗᐃᑦ ᐃᒡᓗᓕᐅᖅᐸᒃᑐᓂᒃ ᖃᐅᔨᒃᑲᐃᓯᒪᔪᑦ ᓯᕗᓪᓕᖅᐹᕐᒥᒃ 
ᑐᒃᓯᕋᕈᑎᓕᐅᖁᔨᔪᖃᓚᐅᖅᑎᓪᓗᒍ.  ᐃᒡᓗᓕᕆᔨᕐᔪᐊᒃᑯᑦ ᑲᒪᕙᓪᓕᐊᓕᕐᒥᔪᑦ ᐊᐃᒃᐹᒍᑦ ᑐᒃᓯᕋᕈᑎᓕᐅᖁᔨᔪᓂᒃ, 
ᐊᒻᒪ ᐱᔭᕇᓕᖅᑐᑎᒃ ᑐᑭᓯᓯᒪᒍᑎᒃᓴᓂᒃ ᐊᒻᒪ ᐃᓕᓴᒍᑎᒃᓴᓂᒃ ᐃᖅᑲᓇᐃᔭᕐᑎᓄᑦ. 
 
ᐃᒡᓗᑦ ᐃᓯᖅᑕᐅᑐᐃᓐᓇᕆᐊᖃᓕᖅᐸᑕ, ᐃᒡᓗᓕᕆᔨᕐᔪᐊᒃᑯᑦ ᐃᔪᖅᑎᐅᓛᕆᕗᑦ ᐋᖅᑭᓱᐃᑎᓪᓗᒋᑦ ᐊᒻᒪ 
ᐊᐅᓚᓐᓂᕆᒐᔭᖅᑕᖏᓐᓂᒃ ᑲᑎᒪᔨᐅᒐᔭᖅᑐᑦ ᑖᒃᑯᓄᖓ ᐃᒡᓗᓄᑦ ᐊᑕᐅᓯᕐᓴᐃᓐᓇᕐᒦᒃᑐᓄᑦ. ᑲᑎᒪᔨᖏᑦ 
ᐊᑕᐅᑦᓯᒦᒃᑐᓄᑦ ᐃᒡᓗᓄᑦ, ᐊᒻᒪ ᑐᑭᓯᓯᒪᑎᑦᑎᔨᐅᕙᓪᓗᑎᒃ ᑮᓇᐅᔭᓂᒃ ᐊᑐᖅᑐᐊᕐᕕᐅᕙᒃᑐᓄ ᐊᒻᒪ ᐃᒡᓗᒥᒃ 
ᓂᐅᕕᕐᕈᒪᔪᓄᑦ.  ᐊᒻᒪᓗ, ᑖᒃᑯᐊ ᐃᒡᓗᑖᕈᒪᔪᑦ ᓂᐅᕕᕐᓗᒍ ᐱᔪᓐᓇᑐᐃᓐᓇᕆᐊᖃᕋᔭᕐᑐᑎᒃ ᑮᓇᐅᔭᓂᒃ 
ᐱᑕᖃᓕᕇᖅᑐᓂᒃ ᐱᓕᕆᐊᒃᓴᓂ ᐃᒡᓗᓕᕆᔨᕐᔪᐊᒃᑯᑎᒍᑦ.  
 
ᐅᖃᖅᑏ, ᑕᒪᓐᓇ ᓅᑖᖅ ᑲᒪᒋᐊᕈᓯᐅᔪᖅ ᐱᑕᖃᕈᑎᐅᓇᓱᐊᖅᑐᖅ ᐊᑭᑐᓗᐊᙱᑦᑐᓂᒃ ᐃᒡᓗᓂᒃ 
ᓂᕈᐊᒐᕆᔭᐅᔪᓐᓇᕐᓗᓂ ᓄᓇᕗᖕᒥᐅᓄᑦ.  ᖃᐅᔨᔭᕗᑦ ᑕᕝᕙᙵᑦ ᐱᒋᐊᖅᑎᑕᐅᒋᐊᙵᖅᑐᒥᒃ 
ᐊᑦᑐᐃᓯᒪᓂᖃᕈᑕᐅᓂᐊᖅᐳᑦ ᓯᕗᓂᑦᑎᓐᓂ ᑲᒪᒋᐊᕈᑎᖃᓐᓂᕐᒥᒃ ᓄᓇᓕᖕᓂ ᐃᒡᓗᖃᕈᑎᐅᕙᒃᑐᑦ 
ᐊᑲᐅᓯᔭᐅᒋᐊᒃᑲᓂᕐᓂᖏᓐᓄᑦ. 
 
ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯ ᐲᔭᕇᖅᓯᓕᕐᒪᑕ ᓇᓗᓇᐃᔭᕐᓯᒪᓂᖏᓐᓂᒃ ᐊᑑᖅᑐᖅ ᐃᒡᓗᒥᒃ 
ᓇᖕᒥᓂᕆᓕᕐᓂᐊᕐᓗᓂᐅᒃ ᐱᕆᐊᒃᓴᑦ ᓴᖅᑭᑕᐅᓂᐊᕐᓗᓂ ᑕᒪᑐᒪᓂ ᐅᐱᕐᖔᒥ.  ᑖᓐᓇ ᐱᓕᕆᐊᒃᓴᖅ 
ᐱᔪᓐᓇᓕᕈᑎᐅᓂᐊᖅᑐᖅ ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᔪᓐᓇᖅᑐᒦᒃᑐᑦ ᓈᖕᒥᓂᖅ ᑲᒪᒋᔭᖃᕈᒪᓕᖅᑐᑦ 
ᓇᖕᒥᓂᕆᓕᕐᓗᓂᐅᒃ ᓂᐅᕕᕈᓐᓇᕐᓂᐊᓕᖅᐳᑦ.  ᓄᓇᕗᖕᒥᐅᑦ ᑮᓇᐅᔭᖃᓗᐊᙱᑦᑐᑦ ᐃᒡᓗᒧᑦ ᐊᑭᓕᕐᓲᑎᒃᓴᒥᓂᒃ 
ᑮᓇᐅᔾᔭᒃᓴᖏᓐᓄᑦ ᓈᖕᒪᒋᐊᕐᓗᒋᑦ ᐃᑲᔪᖅᑕᐅᔪᓐᓇᓂᐊᑐᑦ ᐃᒡᓗᓕᕆᔨᕐᔪᐊᒃᑯᑎᒍᑦ, ᐊᔾᔨᑲᓴᑐᐃᓐᓇᖓ ᑖᒃᓱᒪ 
ᑲᔪᓯᑦᑎᐊᕐᓂᖃᖅᓯᒪᔫᑉ “ᐃᒡᓗᑖᕈᑕᔪᓐᓇᖅᑐᖅ” ᐱᓕᕆᐊᓴᐅᑉ.  ᑮᓇᐅᔭᓂᒃ ᐊᔪᕐᓴᖏᓐᓂᕐᓴᐅᔫᒐᓗᐊᑦ 
ᐱᓇᓱᐊᕈᓐᓇᕐᓂᐊᕆᓪᓗᑎᒃ ᐱᓕᕆᐊᒃᓴᐅᔪᒥᒃ. 
 
ᐅᖃᐅᓯᕆᒋᐊᒃᑲᓐᓂᕈᒪᕙᕋ, ᐅᖃᖅᑏ ᒐᕙᒪᒃᑯᕗᑦ ᐊᑐᖅᑎᑦᓯᕗᑦ ᐱᓂᐊᕐᓂᕋᕈᑎᐅᓯᒪᔪᓂᒃ 
ᒪᓕᒃᑕᐅᒋᐊᖃᖅᑎᑕᐅᓯᒪᔪᓂᒃ ᕿᖓᐅᕐᒥ ᐃᖅᑲᓇᐃᔮᒃᓴᑖᖅᑎᑕᐅᒍᑎᓄᑦ ᐊᔪᙱᓐᓂᖅᑖᕆᔭᐅᓚᐅᖅᑐᓂᒃ - 
ᓄᓇᓕᖕᓄᑦ ᐊᑲᐅᓂᕐᓴᓂᒃ ᓴᖅᑭᑎᒃᓯᓂᕐᒥᒃ, ᑕᑎᖃᖅᑎᑦᓯᓂᕐᒥᒃ ᐃᓚᔮᕆᓂᒃ ᐊᒻᒪ ᐃᒻᒥᒃᑯᑦ ᐃᓄᑐᐊᓂᒃ, ᐊᒻᒪ 
ᓄᓇᕗᖕᒥᐅᑦ ᐃᒻᒥᒃᑯᑦ ᐱᔪᓐᓇᓕᕈᑎᒋᓂᐊᖅᑕᖏᓐᓂᒃ ᑲᓇᑕᒥ. 
 
ᖃᐅᔨᒪᕗᒍᑦ ᑖᒃᑯᐊ ᑲᒪᒋᔭᐅᒋᐊᕆᐊᓖᑦ ᐃᒡᓗᓕᕆᓂᖅ ᐊᒻᒪ ᐊᓯᖏᑦ ᐱᒻᒪᕆᐅᔪᑦ ᐃᓄᓕᕆᓂᕐᒨᖓᔪᑦ 
ᐃᑲᔪᓐᓂᐊᕐᒪᑕ ᐱᕙᓪᓕᐊᔭᐅᓂᖓᓄᑦ ᑮᓇᐅᔭᒃᓴᕕᒃᓴᖃᓐᓂᑎᓐᓄᑦ ᐊᒻᒪ ᐃᑲᔪᓐᓂᖃᓐᓂᐊᖅᑐᓂ ᓄᓇᕗᖕᒥᐅᓂᒃ. 
 
ᐊᖑᒻᒪᑎᓯᒪᐃᓐᓇᕐᓂᐊᕈᑦᑕ ᐱᔭᕆᐊᖃᖅᑕᖏᓐᓄᑦ ᐃᓄᖁᑎᑦᑕ ᐊᒻᒪ ᑲᒪᒋᔭᐅᒋᐊᕈᑎᖏᑎᒍᑦ 
ᐱᑦᑎᕆᐊᙱᑦᑐᖁᑎᑦᑕ ᓴᖅᑭᓯᒪᐃᓐᓇᕆᐊᖃᓐᓂᐊᖅᐸᕗᑦ ᐱᓕᕆᕋᑎᖃᓐᓂᖅ ᒐᕙᒪᑐᖃᒃᑯᓐᓂᒃ.  ᑐᙵᕕᐅᔪᖅ 
ᑖᒃᓱᒧᖓ ᐱᓕᕆᖃᑎᒌᓐᓂᕐᒧᑦ ᑲᔪᓯᑎᓯᒪᔭᐅᖏᓐᓇᖅᐸᑕ ᓯᕗᓪᓕᖅᐸᖒᑎᑕᐅᔭᕆᐊᓖᑦ ᐅᖃᓪᓚᐅᑎᐅᕙᓪᓗᑎᒃ 
ᑐᑭᖃᖅᑐᒃᑯᑦ ᐊᒻᒪ ᓴᖅᑭᕈᓐᓇᕈᑎᒃᑯᑦ. 
 
ᐅᖃᖅᑏ, ᓄᓇᕗᖕᒥ ᑮᓇᐅᔭᓕᕆᓂᖅ ᖃᔨᓴᖅᑕᐅᓚᐅᖅᑎᓪᓗᒍ ᐊᖏᕈᑎᐅᓚᐅᖅᓯᒪᔪᖅ ᐊᕐᕌᓂ ᒐᕙᒪᑐᖃᒃᑯᑦ 
ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᖏᑕ ᐱᕕᒃᓴᕐᕕᒋᕙᕗᑦ ᓴᖅᑮᓗᑕ ᒐᕙᒪᑐᖃᒃᑯᓐᓄᑦ ᖃᐅᔨᒪᔭᑦᑎᓐᓂᒃ ᓯᕕᑐᓂᕐᓴᒧᑦ 
ᑮᓇᐅᔭᓕᕆᔾᔪᑎᑦᑎᓐᓂᒃ ᐊᒻᒪ ᐱᑦᑎᕆᐊᙱᑦᑐᖁᑎᑦᑎᓐᓂᒃ. 

 



ᐊᐃᑉᐱᖅ, ᐄᐳᕈ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

169 

 
ᑕᒪᑐᒪᓂ ᐊᕐᕌᒍᑦᑎᓐᓂ ᐋᔩᖃᑎᖃᕆᐊᓛᓕᕐᒥᔪᒍᑦ ᒐᕙᒪᑐᖃᒃᑯᓐᓂᒃ ᓄᑖᓂᒃ ᐋᖅᑭᓱᖅᓯᒪᔪᓂᒃ ᑮᓇᐅᔭᖃᕈᑎᓂᒃ 
ᐊᖏᖃᑎᒌᒍᑎᓂᒃ. ᐊᖏᖃᑎᒌᓯᒪᔭᕗᑦ ᐃᓱᓕᓛᓕᕐᒪᑦ ᒪᑦᓯ 31, 2004-ᒥ. 
 
ᖃᓄᖅᑑᕆᐊᖃᕋᑦᑕ ᐅᓄᕐᓯᒋᐊᖅᓯᒪᓇᓱᐊᕐᓗᒋᑦ ᐃᑲᔪᕈᑏᑦ ᐋᖅᑭᒃᓯᒪᓪᓗᑎᒃ ᑮᓴᐅᔭᖃᕈᑎᑦ ᐊᖏᖃᑎᒌᒍᑎᖏᓐᓂ 
ᐊᒻᒪ ᐱᓇᓱᐊᕐᓗᑕ ᐱᐅᓂᕐᓴᓂᒃ ᐊᓯᐊᒍᖔᖅ ᐋᖅᑭᒃᓯᒪᒍᑎᒃᓴᓂᒃ ᑐᕌᖓᓂᖃᓗᐊᖅᑐᓂᒃ ᐃᒡᓗᓕᕆᓂᕐᒧᑦ. 
 
ᐃᓚᒋᔭᐅᑎᓯᒪᒐᑦᑎᒍ ᐋᕐᓈᖅᑐᕋᐅᑎᒋᓪᓗᒍ ᒐᕙᒪᑐᖃᒃᑯᓐᓄᑦ ᐃᓚᒋᐊᖅᓯᒪᔪᓂᒃ ᑮᓇᔭᐃᖁᓗᒋᑦ ᐱᒻᒪᕆᐅᔪᑦ 
ᓇᓗᓇᐃᕆᐊᖃᕋᑦᑎᒍ ᓄᓇᕘᑉ ᐱᔭᕆᐊᖃᓗᐊᖅᑕᖏᑦ ᐊᒻᒪ ᑕᑯᒃᓴᐅᓂᖃᓪᓗᑕ ᒐᕙᒪᒃᑯᕗᑦ 
ᑲᒪᑦᑎᐊᕈᓐᓇᕐᓂᖏᓐᓂᒃ ᐊᒻᒪ ᑭᐅᑦᑕᕈᓐᓇᕐᓂᖏᓐᓂᒃ.  ᐊᒻᒪᓗ, ᑕᑯᒃᓴᐅᑎᑦᓯᒋᐊᖃᖅᑐᒍᑦ ᐱᑕᖃᖅᑎᑦᓯᒐᑦᑕ 
ᓈᖕᒪᒃᑐᓂᒃ ᐱᔨᑦᑎᕈᑎᓂᒃ ᐊᑭᑭᓐᓂᖅᐹᖑᓇᓱᐊᕐᑐᒃᑯᑦ. 
 
ᑭᐅᔾᔪᑎᒋᓪᓗᒍ ᐅᖃᖅᑏ, ᐊᕐᕌᓂ ᖃᐅᔨᒃᑲᐃᓚᐅᕐᓯᒪᒐᑦᑕ ᐱᒻᒪᕆᐅᔪᒥᒃ ᐱᓕᕆᐊᒃᓴᓄᑦ 
ᖃᐅᔨᓴᕈᑎᑕᖃᕆᐊᓐᓂᐊᕐᓂᕋᐃᓪᓗᑕ ᐃᑲᔪᓐᓂᖃᕋᔭᖅᑐᓂᒃ ᐸᕐᓇᒍᑎᓕᐅᖅᑎᓪᓗᑕ 
ᐋᖅᑭᒋᐊᒃᑲᓐᓂᕈᑎᐅᒐᔭᖅᑐᓂᒃ ᐱᔭᕆᐊᖃᖅᑕᖏᓐᓄᑦ ᓄᓇᕗᖕᒥᐅᑦ ᐊᒻᒪ 
ᐋᑑᑎᖃᒃᑲᓐᓂᕆᐊᕈᑎᒋᔪᓐᓇᕋᔭᖅᑕᖏᓐᓂᒃ ᑮᓇᐅᔭᖁᑎᑦᑕ. ᑲᒪᒋᒋᐊᓚᐅᕋᑦᑎᒍ ᓈᓴᐃᒍᑎᓕᐅᖅᑐᑕ ᒐᕙᒪᒃᑯᑦ 
ᐱᓕᕆᐊᒃᓴᖁᑎᖏᓐᓄᑦ ᐊᒻᒪ ᐱᔨᑦᑎᕈᑎᖏᓐᓄᑦ ᑖᒃᑯᐊ ᐱᒋᐊᙵᖅᕕᐅᓪᓗᑎᒃ ᑲᒪᒋᒋᐊᓐᓂᐊᖅᑕᑎᓐᓄᑦ.  
ᐱᕚᓪᓕᓐᓂᖃᖅᓯᒪᕗᒍᑦ ᑖᒃᓱᒧᖓ ᐱᒋᐊᖅᑕᐅᓚᐅᖅᓯᒪᔪᒧᑦ. 
 
ᐊᓪᓚᑕᐅᕕᒃ ᑎᑎᖅᑲᒃ ᓴᓇᔭᐅᕙᓪᓕᐊᕗᖅ ᐊᒻᒪ ᑐᑭᓯᒋᐊᕈᑎᑦ ᓇᓗᓇᐃᖅᑕᐅᕙᓪᓕᐊᓪᓗᑎᑦ ᐊᐅᓚᓂᕐᒧᑦ 
ᐸᕐᓇᐃᒍᑕᐅᓂᐊᖅᑐᓂᑦ. ᑐᓴᒐᒃᓴᒃᑲᓐᓂᕐᓂᑦ ᓄᐃᑎᑦᑎᔪᒫᕐᓂᐊᖅᓯᒪᕗᒍᑦ ᐱᓕᕆᐊᒃᓴᐃᑦ ᑕᐃᒍᖃᓯᐅᑎᓂᒃ 
ᐱᖃᓯᐅᑎᓗᒋᑦ ᐅᑭᐊᒃᓵᖑᓂᐊᖅᑐᒥ. 
 
ᐱᓕᕆᐊᒃᓴᓂᒃ ᖃᐅᔨᓴᕐᓂᕆᓚᐅᖅᑕᕗᑦ ᓇᓗᓇᐃᖅᓯᓚᐅᖅᐳᖅ 336-ᓂᒃ ᐱᓕᕆᐊᒃᓴᓂᒃ ᐊᐅᓚᑕᐅᔪᓂᒃ 
ᐱᓕᕆᒡᕕᓄᑦ ᐊᓂᒍᕋᑖᖅᑐᒧᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ.  ᓇᐃᓈᕐᓗᒋᑦ ᐅᖃᐅᓯᕆᓂᐊᖅᐸᒃᑲ 
ᐱᒻᒪᕆᐅᓗᐊᕐᓂᖏᑦ ᖃᐅᔨᔭᑦᑕ: 
 

 ᑮᓇᐅᔭᐃᔭᕈᑎᑎᒍᑦ, ᐊᖏᓛᑦ 30 ᐱᓕᕆᐊᒃᓴᑦ ᐊᑐᓐᓂᖃᖅᐳᒃᑐᑦ $2-ᒥᒃ ᒐᕙᒪᒃᑯᑦ $3-ᒥᒃ 
ᑮᓇᐅᔭᐃᕈᑎᖏᓐᓂᒃ ᑖᒃᑯᐊᓕ ᐊᖏᓛᑦ 100 ᐱᓕᕆᐊᒃᓴᑦ $9-ᒥᒃ ᐊᑐᓐᓂᖃᖅᐸᒃᑐᑎᒃ $10-ᒥᒃ 
ᑮᓇᐅᔭᐃᕈᑎᓂᒃ. 

 ᖃᓂᒋᔮᓃᒃᑐᑦ $1 ᐊᑐᖅᑕᐅᓚᐅᖅᐳᑦ $2-ᒥᓐᖔᖅᑐᑦ ᑮᓇᐅᔭᐃᕈᑎᓂᒃ ᑐᕌᖓᓂᖃᖅᑐᑎᒃ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ, ᐃᒡᓗᓕᕆᔨᒃᑯᑦ, ᐃᓄᓕᕆᔨᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᒃᓴᖏᓐᓄᑦ 
ᐱᓕᕆᔾᔪᑎᐅᓪᓗᓂ. 

 ᐊᖏᓂᖅᓴᐃᑦ $352 ᒥᓕᐊᓂᒃ ᐱᓕᕆᐊᒃᓴᓄᑦ ᐱᓕᕆᔾᔪᑎᐅᔪᑦ ᑐᕌᓐᓂᖃᓚᐅᖅᐳᑦ ᑭᒃᑯᑐᐃᓐᓇᕐᓄᑦ ᐊᒻᒪ 
ᐃᓚᔮᕆᓄᑦ. 

 241 ᐱᓕᕆᐊᒃᓴᑦ ᓴᖅᑭᑕᐅᓚᐅᖅᐳᑦ ᐱᔨᑦᑎᕈᑎᐅᓪᓗᑎᒃ ᓄᓇᕗᖕᒥᐅᓄᑦ ᐊᒻᒪ ᓄᓇᕗᖕᒥ ᓄᓇᓕᖕᓄᑦ. 

 ᐊᑑᑎᖏᑎᒍᓪᓕ, ᐅᓄᖏᓂᕐᓴᑦ $1-ᒥᒃ $10 ᑮᓇᐅᔭᐃᕈᑎᓕᒫᓂᒃ ᑮᓇᐅᔭᕐᑎᒍᑦ ᐊᑐᕈᒫᕐᓂᐊᖅᑐᖁᑎᓂᒃ 
ᑐᕌᖓᓂᖃᓚᐅᖅᐳᑦ ᒐᕙᒪᒃᑯᑦ ᐊᐅᓚᑦᑎᒍᑎᖏᓐᓄᑦ ᐱᓕᕆᐊᕆᔭᓄᑦ, ᑖᒃᑯᐊᓕ $3 $4-ᒥᖔᖅᑐᑦ 
ᑐᕌᖓᓂᖃᓚᐅᖅᑐᑎᒃ ᐱᑕᖃᖅᑎᑕᐅᒍᑎᖏᓐᓄᑦ ᐱᔨᑦᑎᕈᑏᑦ ᐅᕝᕙᓘᓐᓃᑦ ᓱᓇᒃᑯᑖᖃᕈᑏᑦ 

 
ᐃᓚᒋᔭᐅᓪᓗᓂ ᑲᒪᒋᔭᐅᓂᖓᓄᒃᓱᓕ ᐱᓕᕆᐊᒃᓴᓂᒃ ᖃᐅᔨᓴᕈᑎᓄᑦ ᐱᓕᕆᔾᔪᑎᐅᔪᓄᑦ ᖃᐅᔨᒋᐊᕐᕕᒋᔪᒫᕐᒥᔭᕗᑦ 
ᓄᓇᕗᖕᒥᐅᑦ. ᑖᓐᓇ ᐱᒋᐊᙵᖅᑎᑕᐅᓚᐅᖅᑐᖅ ᑲᒪᒋᔭᐅᓂᐊᖅᑐᖅ ᐱᓕᕆᒡᕕᖓᓐᓄᑦ ᓯᕗᓕᖅᑎᒃᑯᒃ ᐊᒻᒪ 
ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ. 
 

 



ᐊᐃᑉᐱᖅ, ᐄᐳᕈ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

170 

ᐅᖃᖅᑏ, ᒐᕙᒪᒃᑯᕗᑦ ᖃᐅᔨᒪᔭᕆᐊᖃᕐᒪᑕ ᐊᒃᓱᕈᑎᒋᔭᖏᑦ ᐊᒻᒪ ᑮᓇᐅᔭᐃᔭᕈᑎᒋᔭᖏᑦ ᒪᓕᓐᓂᖃᑦᑎᐊᕋᓗᐊᕐᒪᖔᑖ 
ᑐᕌᒐᖏᓐᓂᒃ ᕿᖓᐅᕐᒥ ᐃᖅᑲᓇᐃᔮᒃᓴᖃᓕᕈᑎᓂᒃ ᐊᔪᓐᓂᖏᓂᑖᕈᑎᐅᓚᐅᖅᑐᑦ ᐊᒻᒪ ᐱᔭᕆᐊᖃᖅᑕᖏᓐᓄᑦ 
ᓄᓇᕗᖕᒥᐅᑦ.  ᓇᓗᓇᐃᔭᐃᓂᖅ ᐊᓯᔾᔨᕆᐊᕈᑎᐅᓚᐅᖅᑐᑦ ᓈᖕᒪᒃᑲᓗᐊᕐᒪᖔᑖ ᐃᓄᖁᑎᑦᑎᓐᓄᑦ ᐱᒻᒪᕆᐅᓪᓗᓂ 
ᐃᓚᒋᔭᐅᔭᕆᐊᖃᕐᒪᑦ ᑕᒪᒃᑐᒧᖓ ᑲᒪᒋᔭᐅᒋᐊᓚᐅᖅᑐᒧᑦ. 
 
ᐅᖃᖅᑏ, ᖃᐅᔨᔭᐅᔪᑦ ᐱᓕᕆᐊᒃᓴᑦ ᖃᐅᔨᓴᖅᑕᐅᒍᑎᖏᑎᒍᑦ ᐊᔪᙱᓕᕈᐅᓂᐊᖅᐳᑦ ᑲᒪᔾᔪᓯᕆᕙᒃᑕᑎᓐᓄᑦ ᐅᑭᐅᓄᑦ 
ᖃᐃᔪᓄᑦ.  ᐱᒻᒪᕆᐅᕗᖅ ᓇᓗᓕᖅᑕᐃᓕᒪᒍᑎᐅᓂᐊᖅᑐᓂᒃ ᐋᖅᑭᒃᓯᒍᑦᑕ ᓈᖕᒪᒃᑐᓂᒃ ᐃᓄᖁᑎᑦᑎᓐᓄᑦ.  
ᐅᖓᑕᐅᔾᔨᓗᐊᙱᓪᓗᑕ ᓂᕆᐅᓐᓂᑎᓐᓂᒃ ᐊᒻᒪ ᑲᒪᒋᔭᖃᑦᑎᐊᕈᓐᓇᕐᓗᑕ ᑲᒪᒋᐊᕈᑎᑦᑎᓐᓂᒃ.  ᐃᓛᒃ 
ᐃᑲᔪᖅᑕᐅᔭᕆᐊᖃᖅᑎᓪᓗᑕ ᐱᓕᕆᖃᑎᒋᔭᒃᑎᓐᓂᒃ, ᐊᑲᐃᓪᓕᐅᕈᑎᒋᔭᕗᑦ ᐊᓯᑦᑎᓐᓄᑦ 
ᐋᖅᑭᒃᑕᐅᒪᕐᒪᑖᓚᔪᓐᓇᖏᓐᓇᑦᑕ. 
 
ᒐᕙᒪᒃᑯᖏᑦ ᓄᓇᕘᑉ ᐊᑲᐅᓈᖅᑐᒥᓯᒪᕗᖅ ᐊᖏᔪᐊᓗᓐᓂᒃ ᐊᑭᓕᒃᓴᓂᒃᐸᓪᓕᐊᓯᒪᙱᓇᑦᑕ - ᐊᒻᒪ ᐸᕐᓇᓯᒪᕗᒍᑦ 
ᑕᐃᒪᐃᓕᖓᐃᓐᓇᕈᑎᒃᓴᑎᓐᓂᒃ.  ᐊᑐᖅᑐᐊᕐᓂᖅ ᑮᓇᐅᔭᓂᒃ ᐊᐅᓚᑦᑎᒍᑎᓄᑦ ᐊᑭᓕᐅᑎᒃᓴᓂᒃ ᐱᓕᕆᐊᒃᓴᓄᑦ 
ᐊᒻᒪ ᐱᔨᑦᑎᕈᑎᓄᑦ ᑖᕗᖓᒃᑲᓐᓂᖅ ᑕᑯᓐᓇᕐᓂᐅᙱᒻᒪᑦ ᐊᒻᒪ ᐱᔭᓐᓂᖏᓕᕈᑎᑐᐃᓐᓇᐅᒐᔭᖅᑐᓂ ᓯᕕᑐᓂᕐᓴᒧ. 
ᐊᖏᔫᑎᓪᓗᒋᑦ ᐊᑭᓕᒃᓴᑦ ᐃᓐᓇᐃᓕᕈᑎᐅᑐᐃᓐᓇᕋᔭᕐᒪᑦ ᑮᓇᐅᔭᖁᑎᕗᑦ ᐊᐅᓪᓛᖅᑎᑕᐅᑭᑕᓪᓗᑎᒃ 
ᐊᑐᕋᔭᓚᐅᑑᒐᓗᐊᑦ ᐱᒻᒪᕆᐅᔪᓄᑦ ᐃᓄᓕᕆᓂᕐᒧᑦ ᐱᓕᕆᐊᒃᓴᓄᑦ ᕿᑐᙱᐅᕈᑎᓂᒃ 
ᐊᑭᓕᖅᓱᐃᒍᑎᑐᐃᓐᓇᐅᓕᕐᓗᑎᒃ. 

ᓇᓚᐅᒃᑐᒥᒃ ᑲᒪᒋᓂᐊᕈᑦᑎᒍ ᐅᓄᕐᓯᕙᓪᓕᐊᔪᑦ ᑲᒪᒋᔭᕆᐊᓕᕗᑦ ᐅᓄᖅᑐᓂᒃ ᑲᒪᔭᕆᐊᖃᓐᓂᐊᖅᑐᒍᑦ 
ᐊᔾᔨᒋᙱᑕᖓᒍᑦ ᐊᒻᒪ ᐃᒃᐱᒋᒋᐊᕐᓗᒋᑦ ᓯᕗᓪᓕᖅᐸᖑᑎᒋᐊᖃᖅᑕᕗᑦ. ᖃᓄᖅᑑᕈᓐᓇᕐᓂᖃᓐᓂᕗᑦ, ᐊᒻᒪ 
ᐊᑑᑎᖃᑦᑎᐊᕈᓐᓇᕐᓂᕗᓪᓗ ᐱᒻᒪᕆᐅᓂᐊᖅᐳᖅ ᓇᖑᓗᐃᓗᐊᖅᑕᐃᓕᒪᒍᑦᑕ ᑮᓇᐅᔭᖁᑎᑦᑎᓐᓂᒃ. 

ᑮᓇᐅᔭᐃᔭᕈᑎᕗᑦ  

ᐅᖃᖅᑏ, ᐊᑭᓕᖅᓱᐃᒍᑎᒋᔪᒫᕐᓂᐊᖅᓯᒪᔭᕗᑦ 2002-2003-ᒥ ᓇᓚᐅᖅᑯᓯᕗᑦ ᑮᓇᐅᔭᖁᑎᕗᑦ 
ᐱᔭᕆᐊᖃᐃᓐᓇᑕᑦᑎᓐᓂᒃ. 

ᑮᓇᐅᔭᓕᕆᓂᐅᑉ ᐊᕐᕌᒍᖓᓄᑦ ᒐᕙᒪᒃᑯᕗᑦ ᓂᖏᖅᓯᓯᒪᕗᑦ ᐅᖔᑖᓂ $759 ᒥᓕᐊᓐ ᑮᓇᐅᔭᖃᕈᑎᐅᓂᐊᖅᑐᓂᒃ 
ᐱᓕᕆᐊᒃᓴᓄᑦ, ᐱᔨᑦᑎᕈᑎᓄᑦ, ᐊᒻᒪ ᐊᑭᑐᔫᓄᑦ ᐱᓕᕆᐊᒃᓴᓄᑦ ᓄᓇᕘᓕᒫᕐᒥ. 

ᐱᓕᕆᒡᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ, ᐱᖃᑕᐅᓪᓗᓂ 
ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᑦ, ᑮᓇᐅᔭᖃᓐᓂᐊᖅᐳᑦ 55 ᐳᓴᓐᕆᓗᐊᖅᑕᖏᓐᓂᒃ ᒐᕙᒪᒃᑕ ᑲᑎᓪᓗᒋᑦ 
ᓂᖏᖅᓯᒪᔭᖏᓐᓂᒃ ᐊᑭᓕᐅᑎᒃᓴᓂᒃ.  ᑖᓐᓇ ᐊᑭᓕᐅᑎᓴᖅ ᒪᓕᑦᑎᐊᕐᓂᖃᖅᐳᖅ ᓯᕗᓪᓕᐸᑎᔭᐅᒋᐊᓕᓐᓄᑦ 
ᓇᓗᓇᐃᖅᑕᐅᓯᒪᔪᓄᑦ ᐃᓄᖏᓐᓄᑦ ᓄᓇᕘᑉ. 

ᐅᖃᐅᓯᕆᓂᐊᓕᕆᕙᒃᑲ ᐱᓕᕆᒡᕕᐅᔪᑦ ᐊᑭᓕᖅᓱᐃᒍᑎᖏᑦ ᐊᒻᒪ ᐱᒻᒪᕆᐅᓗᐊᖅᑐᑦ ᐱᒋᐊᖅᑎᑕᐅᒋᐊᙵᖅᓯᒪᔪᑦ 
ᑮᓇᐅᔭᓕᕆᓂᐅᑉ ᐊᕐᕌᖑᖓᓄᑦ ᖃᐃᔪᒧᑦ. 

ᐃᓕᓐᓂᐊᖅᑐᓕᕆᔨᒃᑯᑦ 
ᐃᓗᓐᓇᑎᒃ ᒪᓕᒐᓕᐅᖅᑎᐅᖃᑕᐅᔪᑦ ᒪᓕᒐᓕᐅᖅᑎᓄ ᑐᑭᓯᓯᒪᒻᒪᑕ, ᐃᓕᓐᓂᐊᕐᓂᖅ ᐊᒻᒪ 
ᖃᐅᔨᒪᓂᖅᑖᐸᓪᓕᐊᓂᖅ ᐱᒻᒪᕆᐅᒻᒪᑦ ᓴᖅᑮᓂᐊᕈᑦᑕ ᐱᐅᓂᖅᓴᓂᒃ ᓯᕗᓂᑦᑎᓐᓄᑦ ᓄᓇᕗᖕᒥᐅᓄᑦ. ᐃᑲᔪᕐᓗᑕ 
ᐃᓄᖁᑎᑦᑎᓐᓂᒃ, ᐊᕐᕌᒍᖃᑎᒌᙱᑦᑐᓂᒃ, ᖃᐅᔨᒪᓂᖅᑖᑲᓐᓂᕈᓐᓇᕐᒪᑕ ᐊᒻᒪ ᐃᓕᓴᓗᑎᒃ ᓄᑖᓂᒃ ᖃᐅᔨᒪᓂᕐᓂᒃ 
ᐱᒻᒪᕆᐅᓂᐊᖅᐳᖅ ᓄᓇᕘᑦ ᑲᔪᓯᓂᖃᑦᑎᐊᓂᐊᖅᑲᑦ. 
 
2002-2003-ᒧᑦ ᐱᓕᕆᒡᕕᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᓛᓂᒃ ᐱᓕᕆᒡᕕᖓᓐᓄᑦ ᑮᓇᐅᔭᓂᒃ 
ᐊᑐᖅᑐᒃᓴᖁᑎᖃᓐᓂᐊᕐᒪᑕ $172 ᒥᓕᐊᓂᒃ. ᐊᐅᓚᑦᑎᒍᑏᑦ ᐊᒻᒪ ᒪᑭᒪᔾᔪᑎᓄᑦ ᑮᓇᐅᔭᖁᑏᑦ ᐅᓄᕐᓯᒋᐊᖅᓯᒪᕗᑦ 
ᐅᖔᑖᓂ $152 ᒥᓕᐊᓐ. ᐅᓄᕐᓯᒋᐊᖅᓯᒪᓂᖏᓐᓄᑦ ᐃᓕᓐᓂᐊᑏᑦ, ᐃᓕᓐᓂᐊᕐᕕᕗᑦ ᐱᑎᑕᐅᓂᐊᖅᐳᑦ ᐃᓚᒋᐊᕐᓗᑎᒃ 
$2.8 ᒥᓕᐊᓂᒃ ᓄᑖᓄᑦ ᐃᓕᓴᐃᔨᑦ ᐃᖅᑲᓇᐃᔮᒃᓴᖏᓐᓄᑦ. 
 
>>ᐸᑦᑕᑐᖅᑐᑦ 

ᐊᒻᒪᓗ, ᓂᕿᖅᓯᓯᒪᒋᕗᒍᑦ ᐃᓚᓕᐅᑎᔪᓂᒃ $981,000-ᓂᒃ ᐃᓕᓐᓂᐊᕐᕖᑦ ᐊᐅᓚᑦᑎᒍᑎᒃᓴᖏᓐᓄᑦ ᐊᒻᒪ 
ᒪᑭᒪᐃᓐᓇᕈᑎᒃᓴᖏᓐᓄᑦ ᐃᑲᔪᕈᑎᐅᓂᐊᖅᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ. ᑲᑎᓪᓗᒋᑦ ᐅᖓᑖᓂ $84 ᒥᓕᐊᓐ 
ᓂᖏᖅᑕᐅᓯᒪᕗᑦ ᐱᓕᕆᒡᕕᖓᑦᑕ ᐃᓕᓐᓂᐊᕐᕕᓄᑦ ᐊᐅᓚᑦᑎᔾᔪᑎᓕᕆᔨᒃᑯᖏᓐᓄᑦ. 
 
ᐊᒻᒪᓗ ᑮᓇᐅᔭᑦ $740,000 ᓴᓂᕐᕙᕐᑕᐅᓯᒪᒋᕗᑦ ᐱᐅᓯᒋᐊᒃᑲᓐᓂᕈᑎᐅᓂᐊᕐᓗᑎᒃ ᑮᓇᐅᔾᔭᒃᓵᓄᑦ ᐃᑲᔪᕈᑎᓄᑦ 
ᐱᓕᕆᐊᒃᓴᓄᑦ.  
 
>>ᐸᑦᑕᑐᖅᑐᑦ 
 
ᑖᒃᑯᐊ ᐱᐅᓯᒋᐊᕈᑎᐅᔪᑦ ᑐᕌᖅᑎᑕᐅᕗᑦ ᐱᔭᕆᔭᖅᐸᓪᓕᐊᓕᖅᑐᓄᑦ ᐃᖅᑲᓇᐃᔭᓐᓂᕐᒧᑦ, ᐊᒻᒪ 
ᐃᒪᓐᓇᐃᒍᒫᕐᓂᐊᖅᑎᑕᐅᔪᑦ ᐃᑲᔪᖅᑕᐅᔪᖅ ᐃᑲᔪᖅᑕᐅᒍᑎᖃᒃᑲᓂᓐᓂᐊᕐᓗᓂ ᐃᑲᔪᖅᑕᐅᔭᕆᐊᖃᓪᓚᕆᒃᑎᓪᓗᒍ.  
ᐱᐅᓯᒋᐊᕈᑎᒃᓴᑦ $500,000 ᑮᓇᐅᔭᖅᑎᒍᑦ ᐃᑲᔪᕈᑎᒃᓴ ᐃᓕᓐᓂᐊᖅᑐᓄᑦ. 
 
>>ᐸᑦᑕᑐᖅᑐᑦ 
 
ᑖᓐᓇ ᐃᓚᓕᐅᑎᔪᖅ ᑮᓇᐅᔭᖅ ᐱᑕᖃᕈᑎᐅᔪᖅ ᐅᓄᕐᓯᒋᐊᖅᑕᐅᖑᑎᖏᓐᓄᑦ ᐃᓅᓇᓱᐊᕈᑏᑦ ᐃᑲᔪᕈᑎᐅᕙᒃᑐᑦ 
ᐃᓕᓐᓂᐊᖅᑐᓄᑦ.  ᐊᒻᒪ ᓄᑖᑦ ᑮᓇᐅᔭᖃᕈᑎᐅᓂᐊᖅᑐᑦ $474,000-ᖑᓪᓗᑎᒃ ᑑᕋᓐᓂᐊᖅᑐᑦ ᐸᐃᕆᕕᓄ. 
 
>>ᐸᑦᑕᑐᖅᑐᑦ 
 
ᐋᓐᓂᐊᖃᓐᓇᒋᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐱᔨᑦᑎᕈᑎᖏ 
 
ᐅᖃᖅᑏ, ᖃᐅᔨᒪᒐᑦᑕ ᐃᓅᑦᑎᐊᕋᓱᐊᕈᑎᑦ ᓄᓇᑦᑎᓐᓂ ᑕᑎᖃᕐᒪᑕ ᐋᓐᓂᐊᖅᑲᑦᑕᐃᓕᒪᓂᕐᒧᑦ ᐃᓄᖁᑎᑦᑎᓐᓄᑦ.  
ᑕᒪᓐᓇ ᐱᔾᔪᑎᖏᓪᓗᒍ ᐱᓕᒡᕕᖓᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐱᑎᑕᐅᓯᒪᕗᑦ ᑲᑎᑦᑐᒋᑦ 
ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ $156.9 ᒥᓕᐊᓂᒃ.  ᑖᒃᑯᓇᓂ ᐱᖃᓯᐅᓯᒪᔪᑦ $151 ᒥᓕᐊᓂ ᐊᐅᓚᑦᑎᔾᔪᑎᓄᑦ ᐊᒻᒪ 
ᒪᑭᒪᐃᓐᓇᕈᑎᓄᑦ - ᐅᓄᕐᓯᒋᐊᓐᓂᖃᖅᑐᑦ ᖃᓂᒋᔭᖓᓂ $32 ᒥᓕᐊᓐ, 26 ᐳᓴᙱᓪᓘᓐᓃᑦ, ᐊᕐᕌᓂᓂᑦ.   
 
>>ᐸᑦᑕᑐᖅᑐᑦ 
 
ᑖᓐᓇ ᐊᖏᔪᑲᓪᓚᒃ ᐅᓄᕐᓯᒋᐊᕈᑎᐅᔪᑦ ᑲᒪᒋᐊᕈᑎᐅᕗᖅ ᐱᒻᒪᕆᐅᓂᖓᓂ ᑖᒃᑯᐊ ᓄᓇᕗᖕᒥᐅᑦ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑲᒪᒋᔭᐅᔾᔪᑎᖏᑦ. 
 
ᖃᓄᐃᓐᓂᖃᕋᑎᒃ ᓱᕈᓰᑦ, ᐃᓚᔭᕇᑦ ᐊᒻᒪ ᓄᓇᓕᖕᓂᒃ ᑲᒪᔨᐅᕙᒃᑐᑦ ᐱᓕᕆᒡᕕᖓᑦᑎᒍᑦ ᑮᓇᐅᔭᐃᓐᓂᐊᖅᐳᖅ ᐅᖓᑖᓂ 
$31 ᒥᓕᐊᓐ ᐱᕙᓪᓕᐊᓂᖃᖅᑎᑦᓯᒍᑕᐅᓗᓂ ᐃᓅᑦᑎᐊᕈᑎᓂᒃ ᓄᓇᕗᖕᒥ. ᐅᑯᓂᖓ ᐃᓚᖃᖅᐳᖅ ᐅᖓᑖᓂ $1.7 
ᒥᓕᐊᓐ ᓄᑖ ᑮᓇᐅᔭᑦ ᓄᓇᓕᖕᒥ ᐃᓅᓯᖃᑦᑎᐊᓂᕐᒧᑦ ᐱᓕᕆᐊᒃᓴᓄᑦ. ᐊᒻᒪᓗ, ᖃᓂᒋᔭᖓᓂ $1 ᒥᓕᐊᓐ 
ᐱᑕᖃᖅᑎᑕᐅᓂᐊᕆᓪᓗᑎᒃ ᓄᓇᓖᑦ ᒐᕙᒪᒃᑯᖏᓐᓄᑦ ᐃᒥᐊᓗᓕᕆᓂᕐᒧᑦ ᐊᒻᒪ ᐊᖓᔮᕐᓇᖅᑐᓕᕆᓂᕐᒧᑦ 
ᐃᓅᓯᓕᕆᔾᔪᑎᓄᑦ ᐱᓕᕆᐊᒃᓴᓄᑦ. 
 
>>ᐸᑦᑕᑐᖅᑐᑦ 
 
ᐃᓚᓂᐊᕐᒥᔪᑦ ᑮᓇᐅᖃᕈᑏᓂᑦ $650,000-ᓂᒃ, ᑲᑎᓪᓗᒋᑦ $1.6 ᒥᓕᐊᓂᒃ ᑐᕌᖅᑐᓂᒃ ᐊᐅᓚᑦᑎᔾᔪᑎᓄᑦ ᓄᓇᓕᖕᒥ 
ᓯᕕᑐᓂᕐᓴᒧᑦ ᐃᓗᓕᕐᓗᒃᑐᓄᑦ ᐃᒡᓗᒥᒃ ᐃᒡᓗᓕᒑᕐᔪᖕᒥ. 
 
>>ᐸᑦᑕᑐᖅᑐᑦ 
 
ᐊᖏᓂᖅᓴᑦ $2.2 ᒥᓕᐊᓂᒃ ᑐᕌᖅᑎᑕᐅᓯᒪᕗᑦ ᓯᕗᒧᒋᐊᒃᑲᓐᓂᕈᑎᒃᓴᐅᓪᓗᑎᒃ ᓄᑖᒥᒃ ᐃᓱᒪᓕᕆᕕᒃᓴᒥᒃ ᐊᒻᒪ 
ᐊᔪᓕᖅᓯᒪᒍᑎᓕᓐᓄᑦ ᐃᒥᐊᓗᖕᒧᑦ ᐅᐸᓗᖓᐃᔭᕈᑎᓄᑦ ᑖᒃᑯᐊᓕ ᐱᐅᓂᖅᓴᓂᒃ ᑕᑎᖃᕈᑎᐅᓕᕐᓂᐊᖅᑐᓄᑦ 
ᐱᔨᑦᑎᕈᑎᓂᒃ ᓄᓇᕗᖕᒥᐅᓄᑦ. 
 
>>ᐸᑦᑕᑐᖅᑐᑦ 
 

 



ᐊᐃᑉᐱᖅ, ᐄᐳᕈ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

172 

ᒪᕐᕉᒃ ᐱᒻᒪᕆᐅᓗᐊᖅᑑᒃ ᐱᕙᓪᓕᐊᓂᖃᖅᑎᑕᐅᓗᑎᒃ ᓄᓇᓕᖕᒥ ᑕᑎᒋᔭᐅᔪᓐᓇᖅᑐᑦ ᐊᒻᒪ ᐃᖅᑲᓇᐃᔭᖃᑎᒋᑦ ᐊᒻᒪ 
ᐱᐅᓯᒋᐊᖅᑕᐅᓗᑎᒃ ᐃᓕᓐᓂᐊᕈᑎᒃᓴᑦ ᐊᒻᒪ ᖃᐅᔨᒪᔨᖃᖅᑎᑕᐅᒍᑎᒃᓴᖏᓐᓂᒃ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ. 
 
ᐃᒡᓗᓕᕆᓂᖅ 
 
ᑕᐃᒪᓐᓇᓪᓗᐊᖅ ᐱᓂᐊᕐᓂᖃᕈᑎᖃᕆᕗᒍᑦ, ᐅᖃᖅᑏ, ᑲᒪᒋᐊᕈᑎᖃᓐᓂᐊᕐᓗᑕ ᐃᒡᓗᒋᔭᐅᔭᕆᐊᓕᓐᓂᒃ 
ᐱᓴᕋᐃᑦᑕᐅᔫᒥᓗᑎᒃ. ᑲᑎᑕᐅᑎᓪᓗᒋᑦ ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᔪᓐᓇᖅᑐᑦ ᐊᒻᒪ ᐃᖅᑲᓇᐃᔮᖅᑎᓄᑦ 
ᐃᒡᓗᖃᕈᑎᐅᕙᒃᑐᑦ ᐊᑕᐅᓯᕐᒦᓐᓂᐊᓕᖅᑎᓪᓗᒋᑦ, ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᐊᕈᓐᓇᓂᐊᕐᓴᐅᓂᐊᖅᑐᑦ 
ᐃᒡᓗᖃᕆᐊᖃᕈᑎᓂᒃ ᓄᓇᕗᖕᒥᐅᓄᑦ ᐃᒃᐱᒋᔭᐅᓂᕐᓴᐅᓗᓂ ᐊᒻᒪ ᑲᒪᔨᖃᑦᑎᐊᓂᕐᓴᐅᓗᑎᒃ. 
 
ᓈᒪᔪᑦ ᐸᕐᓇᒍᑏᑦ ᐊᐅᓪᓚᖅᑎᑕᐅᓂᒃᓴᖏᓐᓄᑦ ᐃᒡᓗᓕᕆᔾᔪᑏᑦ ᐋᖅᑭᒃᑕᐅᓯᒪᓕᖅᐳᑦ.  ᐊᖏᓛᖑᓂᖓ 
ᐊᑐᓕᖅᑎᑕᐅᒍᑎᖏᑎᒍᑦ ᐸᕐᓇᒍᑎᓂ ᑲᒪᒋᐊᕈᑎᐅᔭᕆᐊᖃᖅᑐᖅ ᐊᑐᐊᒐᓕᕆᓂᖅ ᑐᙵᕕᐅᓲᑦ 
ᐃᖅᑲᓇᐃᔭᖅᑎᓄᑦ ᐃᒡᓗᖃᕈᑎᓄᑦ. ᑕᖅᑭᓂ ᖃᐃᔪᓂ ᑖᒃᑯᐊ ᐊᑐᐊᒐᑦ, ᐊᒻᒪ ᐱᐅᓯᖃᕈᑎᐅᓲᑦ ᐋᖅᑭᒃᑕᐅᓛᕐᑐᑦ, 
ᐅᖃᓪᓚᐅᑎᐅᓗᑎᓪᓗ, ᐱᔮᕇᖅᑕᐅᓗᑎᒃ ᐊᒻᒪ ᐊᑐᓕᖅᑎᑕᐅᓗᑎᒃ. 
 
2002-2003-ᒥ, $31 ᒥᓕᐊᓐ ᐊᐅᓪᓛᖅᑎᑕᐅᓯᒪᕗᑦ ᓄᓇᕗᖕᒥ ᐃᒡᓗᓕᕆᔨᕐᔪᐊᑯᓐᓄᑦ ᐱᓕᕆᒡᕕᖓᓐᓂ 
ᓴᓇᔪᓕᕆᔨᒃᑯᒃ. ᐊᒻᒪᓗ ᐃᓚᓕᐅᑎᔪᑦ $2.8 ᒥᓕᐊᓐ ᓂᖏᖅᑕᐅᓯᒪᕗᑦ ᐃᑲᔪᕈᑎᐅᓪᓗᑎᒃ ᐊᑐᖅᑐᐊᕈᓄᑦ, 
ᓴᓇᔭᐅᒋᐊᒃᑲᓐᓂᕈᑎᓄᑦ ᐊᒻᒪ ᐱᔪᓐᓇᓕᒃᑲᓐᓂᕈᑕᐅᓗᑎᒃ ᐃᖅᑲᓇᐃᔭᖅᑎᓄᑦ ᐃᒡᓗᓕᐅᖅᐸᓪᓕᐊᓂᕐᒧᑦ. 
 
ᐊᐅᓚᑦᑎᒍᑏᑦ ᐊᒻᒪ ᒪᒃᑭᒪᐃᓐᓇᕈᑏᑦ ᑮᓇᐅᔭᑦ ᑭᒃᑯᑐᐃᓐᓇᕐᓄᑦ ᐃᒡᓗᖃᕈᑎᓄᑦ ᐊᖑᒻᒪᑎᓯᒪᕗᑦ 
ᐅᓄᕐᓯᒋᐊᕐᓯᒪᒐᓗᐊᖅᑎᓪᓗᒋᑦ ᐊᑭᑐᔪᓄᑦ ᐱᓕᕆᐊᒃᓴᖃᕈᑏᑦ.  ᐅᖓᑖᓃᒃᑐᑦ $1 ᒥᓕᐊᓐ ᐃᓚᓕᐅᑎᔪᑦ 
ᑮᓇᐅᔭᖃᕈᑎᓄᑦ ᐊᑐᐃᓐᓇᐅᓕᕈᒫᖅᐳᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐊᖑᒻᒪᑎᒍᑎᐅᓂᐊᖅᑐᓂᒃ ᓄᑖᓄᑦ ᐃᒡᓗᓄᑦ. 
 
ᖁᕕᐊᒃᐳᖓ ᖃᐅᔨᒃᑲᐃᔪᓐᓇᕋᒪ, ᐃᓚᒋᐊᕈᑎᖏᓐᓂᒃ ᑭᒃᑯᑐᐃᓐᓇᐃ ᐃᒡᓗᖃᕈᑎᖏᑕ ᑮᓇᐅᔭᒃᓴᖏᓐᓂᒃ 
ᐱᔭᐅᔪᓂᒃ ᑲᓇᑕᒥ ᐃᒡᓗᓕᕆᔨᕐᔪᐊᑯᓐᓂᒃ $58 ᒥᓕᐊᖑᒻᒪᑕ, ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᓪᓗᒋᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᓕᕆᓂᕐᐅᑉ ᐊᕐᕌᒍᖓᓄᓗᑦ 2002-2003-ᒧ ᐃᒪᓐᓇᐃᓐᓂᐊᓕᕐᒪᑕ $154.4 
ᒥᓕᐊᓐ. 
 
>>ᐸᑦᑕᑐᖅᑐᑦ 
 
ᐃᖅᑲᖅᑐᐃᔪᓕᕆᔨᒃᑯᑦ 
 
ᐃᖅᑲᖅᑐᐃᔪᓕᕆᔨᒃᑯᑦ ᐱᑎᑕᐅᓯᒪᕗᑦ ᑲᑎᑦᑐᒋᑦ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ $44.9 ᒥᓕᐊᓂᒃ. 
 
ᐅᓄᕐᓯᒋᐊᕐᓯᒪᒻᒪᑕ ᑮᓇᐅᔭᑦ ᐸᓕᓯᖃᕈᑎᓄᑦ ᐅᖔᑖᓂᒃᑐᓂᒃ $3.5 ᒥᓕᐊᓐ. ᑖᓐᓇ ᐃᓚᒋᐊᕈᑎᐅᔪᖅ ᑮᓇᐅᔭᖅ 
ᐸᓕᓯᖃᓕᕈᑕᐅᓂᐊᖅᑐᑦ ᒪᕐᕉᓐᓂᒃ ᐊᑐᓂᑦ ᓄᓇᓕᓐᓂ ᐸᓕᓯᖃᕐᕕᐅᔪᓂ.  ᑲᑎᒪᓪᓗᒋᑦ 14-ᖑᒻᒪ ᓄᑖᑦ 
ᐸᓕᓯᖃᕈᑏᑦ ᓴᖅᑭᑕᐅᔪᑦ, ᑲᑎᓪᓗᒋᑦ ᐃᒪᓐᓇᐃᓕᖅᐳᑦ ᓄᓇᕘᓕᒫᕐᒥ 97. ᑖᓐᓇ ᐊᑦᑕᓐᓇᐃᔭᕈᑦ ᑭᒃᑯᑐᐃᓐᓇᕐᓄᑦ 
ᐃᑲᔪᓐᓂᖃᓐᓂᐊᖅᑐᖅ ᓄᓇᕗᖕᒥᐅᓕᒫᓄᑦ. 
 
>>ᐸᑦᑕᑐᖅᑐᑦ 
 
ᐅᓄᕐᓯᒋᐊᓐᓂᐊᕐᒥᔭᕗᑦ ᐃᑲᔪᕈᑎᐅᔪᑦ ᐊᑭᑦᓯᕋᖅ ᒪᓕᒐᓐᓂᒃ ᐃᓕᓐᓂᐊᕐᕕᖕᒧᑦ. ᑲᑎᓪᓗᒋᑦ ᑮᓇᐅᔭᖃᕈᑎᖏᑦ ᑖᒃᓱᒧᖓ 
ᐱᓕᕆᐊᒃᓴᒧᑦ, ᐱᓕᕆᒡᕕᖔᓂᖔᖅᑐᖅ ᐃᖅᑲᖅᑐᐃᕕᓕᕆᔨᒃᑯᑦ, ᐃᖅᑲᓇᐃᔭᕐᑐᓕᕆᔨᒃᑯᓐᓂᒃ ᐊᒻᒪ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ $688,000-ᖑᓂᐊᖅᐳᑦ ᐊᕐᕌᒍᒥ ᖃᐃᔪᒧᑦ. ᐊᕐᕌᖑᑦ ᐱᖓᓱᑦ ᓈᑎᓪᓗᒋᑦ, ᐃᓕᓐᓂᐊᖅᑐᑦ 
ᐃᓕᓐᓂᐊᖅᑕᒥᓂᒃ ᐱᔭᕆᕈᑎᑖᕈᒪᕐᒪᑕ, ᐱᑐᐃᓐᓇᕆᐊᖃᕐᓗᑎᒃ ᐊᒻᒪ ᐊᑑᑎᖃᖅᑐᒻᒪᕆᐊᓗᖕᒥ ᐃᑲᔪᓐᓂᖃᓛᖅᑐᑎᒃ 
ᓄᓇᕘᑉ ᓯᕗᓂᕆᓂᐊᖅᑕᖓᓂ. 
 
>>ᐸᑦᑕᑐᖅᑐᑦ 

ᐊᑭᓕᐅᑎᐅᔪᑦ ᓇᓗᓇᐃᖅᓯᕕᖕᒧᑦ ᐊᒻᒪ ᐃᖅᑲᖅᑐᐃᕕᖕᒧᑦ ᐱᔨᑦᑎᕈᑎᓄᑦ ᐅᓄᕐᓯᒋᐊᓐᓂᐊᕐᑐᑦ $879,000-ᓂᒃ 2002-
2003-ᒥ. ᑖᓐᓇ ᐃᓚᒋᐊᕈᑦ ᑲᒪᒋᐊᕈᑎᐅᕗᖅ ᐃᖅᑲᓇᐃᔮᒃᓴᖃᓕᐅᒥᓯᒪᒍᑎᖏᓐᓄᑦ ᓄᓇᕗᖕᒥ ᐃᖅᑲᑦᑐᐃᔨᕋᓛᑦ ᐊᒻᒪ 
ᐅᓄᕐᓯᒋᐊᖅᓯᒪᓂᖏᓐᓄᑦ ᐱᔨᑦᑎᕈᑎᓄᑦ ᑭᒃᑯᑐᐃᓐᓇᕐᓄᑦ. 
 
ᐱᖅᑯᓯᑐᖃᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᐃᑦ ᐊᒻᒪ ᐃᓅᓱᒃᑐᑦ 
 
ᐅᖃᑦᑏ, ᖃᐅᔨᒪᓂᐊᖅᐳᑎᑦ, ᐱᓂᐊᖅᓯᒪᓂᑦᑎᓐᓂᒃ ᐊᑐᖅᑎᑦᑎᒐᑦᑕ ᑕᑎᖃᖅᑎᑦᓯᓂᕐᒥᒃ ᓄᓇᕗᖕᒥ ᐊᔾᔨᖃᙱᒻᒪᑦ 
ᐱᖅᑯᓯᑐᖃᓕᕆᓂᖅ ᐊᒻᒪ ᐅᖃᐅᓯᓕᕆᓂᕐᒧᑦ. ᑕᒪᓐᓇᓴᐃᓐᓇᖅ, ᐃᓅᓱᒃᑐᕗᑦ ᓯᕗᓂᒃᓴᕆᒐᑦᑎᒍ ᐃᓐᓇᕆᔭᕗᑦ 
ᐊᑦᑐᐊᓂᖃᕈᑎᒋᓪᓗᑎᒍᑦ ᐊᔾᔨᖃᙱᑦᑐᒥᒃ ᓯᕗᓪᓕᕆᓯᒪᔭᑦᑕ ᐊᑐᖅᓯᒪᔭᖏᓐᓄᑦ - ᑕᒪᒃᑮᒃ ᐃᓐᓇᐃᑦ ᐃᓅᓱᒃᑐᑦ 
ᐊᑑᑎᖃᕐᒪᑕ ᐃᖅᑲᒋᔭᐅᔭᕆᐊᖃᖅᑐᑎᓪᓗ ᐊᒻᒪ ᐃᓚᓕᐅᑎᔪᓂᒃ ᑕᑎᖃᖅᑎᑕᐅᒍᑎᖃᕆᐊᖃᕐᒪᑕ ᒐᕙᒪᒃᑎᓐᓄᑦ. 
 
ᐱᓕᕆᒡᕕᖓᑦ ᐱᖅᑯᓯᑐᖃᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᐃ ᐊᒻᒪ ᐃᓅᓱᒃᑐᑦ ᓂᖏᖅᑎᑕᐅᓯᒪᕗᑦ ᖃᓂᒋᔭᖓᓂ 
$9.3 ᒥᓕᐊᓐ 2002-2003-ᒧᑦ.  ᐃᒪᓐᓇ ᑐᑭᖃᖅᐳᖅ ᐅᓄᖅᓯᒋᐊᕈᑎᖃᖅᐳᑦ $1.9 ᒥᓕᐊᓂᒃ, ᐅᖓᑖᓃᒃᑐᑦ 25 ᐳᓴᓐ, 
ᓴᓂᐊᓂ ᐊᕐᕌᓂ. 
 
>>ᐸᑦᑕᑐᖅᑐᑦ 
 
ᑖᓐᓇ ᐃᓚᒋᐊᕈᑦ ᑮᓇᐅᔭᖃᕈᑎᓄᑦ ᑕᑎᖃᖅᑎᑦᓯᒍᑎᐅᔪᖅ ᓄᓇᕘᑉ ᐊᔾᔨᐅᖏᔾᔪᑎᖏᓐᓂᒃ ᑲᓇᑕᒥ, ᐊᒻᒪ 
ᐊᔪᖏᓕᒃᑲᓐᓂᕈᑎᐅᓂᐊᖅᑐᖅ ᐱᓕᕆᒡᕕᖓᑕ ᐱᓕᕆᐊᒃᓴᖏᓐᓄᑦ ᐊᒻᒪ ᐱᔨᑦᑎᕋᐅᑎᖏᓐᓄᑦ. 
 
ᓄᑖᑦ ᐱᒋᐊᖅᑎᑕᐅᓯᒪᔪᑦ ᐅᑭᐅᖓᓄᑦ 2002-2003 ᐱᖃᓯᐅᔾᔨᓯᒪᕗᑦ ᐱᕙᓪᓕᐊᑎᑕᐅᒍᑎᖏᓐᓂᒃ ᐃᓐᓇᐃᑦ 
ᑲᑎᒪᔨᒃᓴᖏᓐᓄᑦ, ᖃᐅᔨᒪᒐᑦᑕ ᐱᒻᒪᕆᐅᔪᓂᒃ ᖃᐅᔨᒪᓂᖃᕐᒪᑕ ᐊᒻᒪ ᐃᑲᔪᓐᓂᖃᕈᓐᓇᖅᑐᑎᒃ ᐃᓐᓇᕆᔭᕗᑦ - 
$300,000 ᓂᖏᖅᑕᐅᓯᒪᕗᑦ ᑖᒃᓱᒧᖓ ᐱᒋᙵᕈᑎᐅᓯᒪᔪᒧᑦ.  ᐱᓕᕆᒡᕕᖓᑦ ᐊᒻᒪ ᓱᓕ ᓂᖏᖅᓯᓯᒪᒋᕗᑦ ᓄᑖᓂᒃ 
ᑮᓇᐅᔭᖃᕈᑎᓂᒃ $320,000-ᓂᒃ ᓄᓇᐃᑦ ᐊᑎᖏᓐᓄᑦ ᐱᓕᕆᔾᔪᑎᒃᓴᓂᒃ ᓇᓗᓇᐃᔭᐃᓂᐊᖅᑐᓂᒃ ᓄᓇᐃᑦ 
ᐊᑎᑐᖃᖏᓐᓂᒃ ᐃᓄᒃᑎᑐᑦ, 
 
ᐃᓐᓇᐃᑦ ᐊᒻᒪ ᐃᓅᓱᒃᑐᑦ ᐱᓕᕆᐊᒃᓴᖏᑦ ᐱᑎᑕᐅᓂᐊᖅᐳᑦ $125,000-ᓂᒃ ᐊᑐᓂᕌᕐᓗᑎᒃ ᐃᑲᔪᕈᑎᐅᓂᐊᖅᑐᓂᒃ 
ᓄᓇᓕᖕᓄᑦ ᐱᕙᓪᓕᐊᑎᑦᑎᓂᖃᖅᑎᓪᓗᒋᑦ ᐃᓅᓯᖃᑦᑎᐊᕈᑎᓂᒃ ᐃᓐᓇᕐᓄᑦ ᐊᒻᒪ ᐃᓅᓱᒃᑐᓄᑦ.  
 
>>ᐸᑦᑕᑐᖅᑐᑦ 
 
ᑕᐃᒪᓐᓇᓴᐃᓐᓇᑲᓴᒃᑕᐃᖅ, ᓄᓇᒋᔭᐅᕙᒃᑐᑐᖃᒥᓂᕐᓂᒃ ᐱᓕᕆᐊᒃᓴᓖᑦ ᐊᒻᒪ ᑐᖅᑯᐃᕕᓕᕆᓂᕐᒥᒃ ᐱᓕᕆᐊᒃᓴᑦ ᐊᑐᓂᑦ 
ᐃᑲᔪᖅᑕᐅᓂᖃᓐᓂᐊᕆᕘᒃ $100,000-ᓂᒃ ᓄᑖᓂᒃ ᑮᓇᐅᔭᖃᕈᑎᓂᒃ.  ᐊᒻᒪᓗ $100,000 ᓂᖏᖅᑕᐅᓯᒪᒋᕗᑦ 
ᓄᓇᕗᖕᒥ ᐃᑦᑕᕐᓂᓴᓕᕆᓂᕐᒧᑦ ᖃᐅᔨᒪᔨᒋᔭᐅᓪᓗᑎᒃ ᑲᑎᒪᔨᖏᓐᓄᑦ. 
 
ᐊᕐᕌᒍᒥ ᐊᒡᒋᖅᑐᒥ ᐱᓕᕆᒡᕕᖓᑦ ᐱᑕᖃᖅᑎᑦᓯᓂᐊᖅᐳᖅ ᐅᖓᑖᓂ $2.3 ᒥᓕᐊᓐ ᑐᓂᔭᐅᔪᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ 
ᑕᑎᒋᔭᐅᔪᓐᓇᖅᑐᓂᒃ ᐱᒋᐊᙵᖅᑕᐅᔪᓄᑦ, ᐱᖃᓯᐅᔾᔨᓗᑎᒃ ᐱᖅᑯᓯᑐᖃᒃᑯᑦ ᐅᖃᐅᓯᓕᕆᓂᖅ ᐱᕙᓪᓕᐊᑎᑕᐅᓂᖓᓄᑦ 
ᐊᒻᒪ ᓴᐳᑎᔭᐅᓯᒪᓂᒃᓴᖓᓄᑦ, ᐊᒻᒪᓗ ᐱᖅᑯᓯᑐᖃᓕᕆᓂᒃ ᐊᒻᒪ ᐃᑦᑕᓐᓂᓴᓕᕆᔾᔪᑏᑦ ᐱᓕᕆᐊᒃᓴᑦ. 
 
>>ᐸᑦᑕᑐᖅᑐᑦ 
 
ᐃᑯᐱᒃᑐᓕᕆᔨᒃᑯᑦ 
 
ᐃᑯᐱᕝᕕᓕᕆᔨᒃᑯᑦ ᐊᖏᓂᖅᓴᑦ $37.9 ᒥᓕᐊᓂᒃ ᓂᖏᖅᑕᐅᓯᒪᕗᑦ ᐱᓕᕆᒡᕕᖓᓐᓄᑦ ᐃᑯᐱᒃᑐᓕᕆᔨᒃᑯᑦ. 
ᑖᒃᑯᓇᖔᕐᓗᑎᒃ, $35.5 ᒥᓕᐊᓐ ᑮᓇᐅᔭᑦ ᐊᑐᕈᒫᕐᓂᐊᖅᑎᑕᐅᕗᑦ ᐊᐅᓚᑦᑎᔾᔪᑎᒃᓴᐅᓪᓗᑎᒃ ᐊᒻᒪ 
ᒪᑭᒪᐃᓐᓇᕈᑎᒃᓴᐅᓪᓗᑎᒃ.  ᐱᓕᕆᒡᕕᖓᑦ ᓴᖅᑮᕙᒃᐳᑦ ᐊᒻᒪ ᑮᓇᐅᔭᖁᑎᒃᓴᖃᖅᑐᓂ ᐱᒻᒪᕆᐅᔪᓄᑦ ᐱᓕᕆᐊᒃᓴᓄᑦ 
ᐱᑕᖃᕈᑎᐅᓪᓗᑎᒃ ᑕᑎᖃᕈᑎᐅᔭᕆᐊᓕᓐᓂᒃ ᑮᓇᐅᔾᔭᒃᓴᕕᒃᓴᓄᑦ, ᓴᐳᑎᓯᒪᑦᓯᓂᕐᒥᒃ ᐊᕙᑎᑦᑎᓐᓂᒃ, ᐊᒻᒪ ᓂᕐᔪᑎᓂᒃ 
ᖃᐅᔨᓴᕈᑎᓂᒃ. 

ᐅᖓᑖᓃᒃᑐᑦ 40 ᐳᓴᓐ ᐱᓕᕆᒡᕕᖓᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᓇᓗᓇᐃᖅᑕᐅᓯᒪᕗᑦ 
ᑮᓇᐅᔭᖃᖅᑎᑦᓯᒍᑎᐅᓂᐊᕐᓗᑎᒃ ᐱᓕᕆᐊᒃᓴᓄᑦ ᐊᖅᑯᑎᖃᓪᓗᑎᒃ ᑐᓂᔭᐅᓲᒃᑯᑦ ᐊᒻᒪ ᐃᑲᔪᕈᑎᐅᓲᒃᑯᑦ. ᑲᑎᓪᓗᒋᑦ 
ᐱᓕᕆᒡᕕᖓᑕ ᓂᖏᖅᓯᒪᕗᑦ $15.8 ᒥᓕᐊᓐᓂ ᑐᓂᔭᐅᔪᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ, ᐃᒪᓐᓇᐃᒃᐳᖅ 
ᐅᓄᕐᓯᒋᐊᕈᑎᖃᖅᓯᒪᕗᑦ $2.1 ᒥᓕᐊᓂ ᐊᕐᕌᓂᓂᑦ 2001-2002ᒥ ᑮᓇᐅᔭᖃᕈᑎᐅᓚᐅᖅᑐᓂᒃ. 
 
>>ᐸᑦᑕᑐᖅᑐᑦ 
 
ᐱᓕᕆᕕᖓ ᑕᑎᖃᕈᑕᐅᖏᓐᓇᓂᐊᖅᐳᖅ ᐱᕙᓪᓕᐊᑎᑕᐅᓂᖏᓐᓄᑦ ᓄᓇᓕᖕᓂ ᑮᓇᐅᔾᔭᒃᓴᕕᒃᓴᑦ ᑐᕋᖓᑎᑕᐅᓗᑎᒃ 
$2.8 ᒥᓕᐊᓐ ᓄᓇᓕᖕᓄᑦ ᐱᒋᐊᙵᖅᑎᑕᐅᓯᒪᔪᓄᑦ . ᐊᒻᒪᓗ ᓱᓕᒃᑲᓐᓂᖅ $1.9 ᒥᓕᐊᓐ ᐱᑕᖃᖅᑎᑕᐅᓂᐊᕆᓪᓗᑎᒃ 
ᕼᐊᒻᓚᐅᔪᓄᑦ ᐊᒻᒪ ᓄᓇᓕᖕᓂ ᑮᓇᐅᔾᔭᒃᓴᕕᒃᓴᑦ ᐱᕙᓪᓕᐊᑎᑦᓯᔨᖏᓐᓄᑦ.  ᓄᓇᕗᖕᒥ ᐳᓚᕋᑦᑐᓕᕆᔨᒃᑯᑦ  
 
ᐃᓚᖏᑦ ᒪᓕᒐᓕᐅᖅᑎᑦ: ᑕᐃᒫᑦᑎᐊᖅ. 
 
>>ᐸᑦᑕᑐᖅᑐᑦ 
 
ᐱᑎᑕᐅᓂᐊᕆᕗᑦ ᐃᓚᓕᐅᑎᔪᓂᒃ $1 ᒥᓕᐊᓐᓂᒃ, ᑲᑎᓪᓗᒋᑦ ᑮᓇᐅᔭᖃᕈᑎᒋᓂᐊᖅᑕᖏᑦ $2.3 ᒥᓕᐊᓂᒃ, 
ᓴᖅᑭᒃᓯᒍᑎᒃᓴᑦ ᐳᓚᕋᑦᑐᓕᕆᓂᕐᒧᑦ ᐱᓕᕆᐊᒃᓴᓄᑦ ᐱᒡᒍᔾᔭᐅᓗᑕ. 
 
ᐱᓕᕆᒡᕕᒐᑦ ᑮᓇᐅᔭᓕᐅᕈᑎᖃᕋᓱᐊᖏᓐᓇᓂᐊᖅᐳᑦ ᓄᓇᕗᖕᒥ ᐱᖅᑯᓯᑐᑲᒃᑯᑦ ᓴᓈᒃᓴᖃᕈᑎᓂᒃ - $317,000 
ᓴᓂᕐᕙᒃᑕᐅᓯᒪᕗᑦ ᐊᖑᓇᓱᒃᑏᒃ ᑲᑐᔾᔨᖃᑎᒌᖏᓐᓄᑦ, $251,000 ᓄᓇᓕᖕᓂ ᐅᒪᔪᕋᓱᐊᖅᑎᓄᑦ ᐃᑲᔪᕈᑎᒃᓴᓂᒃ 
ᐱᓕᕆᐊᒃᓴᑦ, $223,000 ᓄᓇᓖᑦ ᐊᕕᒃᑐᖅᓯᒪᓂᖏᑕ ᐅᒪᔪᓕᕆᔨᕐᔪᐊᒃᑯᖏᑕ ᑲᑎᒪᔨᖏᓐᓄᑦ, ᐊᒻᒪ $200,000 
ᓄᓇᕗᖕᒥ ᓴᓇᖑᐊᖅᑎᓄᑦ ᐊᒻᒪ ᓴᓇᐅᒐᓕᐅᖅᑎᓄᑦ.  ᑕᐃᒪᓐᓇᓴᐃᓐᓇᑲᓴᒃ, ᑮᓇᐅᔭᓕᐅᕈᑎᖃᕋᓱᐊᕈᑎᓂᒃ 
ᐱᑕᖃᓐᓂᐊᕆᓪᓗᓂ ᓂᕐᔪᑎᓄᑦ - $350,000 ᐃᖃᓗᓕᕆᓂᕐᒧᑦ ᐱᕙᓪᓕᐊᒍᑎᒃᓴᓂᒃ ᐊᒻᒪ ᐊᔾᔨᒌᙱᑦᑐᓄᑦ 
ᐱᓕᕆᐊᒃᓴᓄᑦ ᐊᒻᒪ $230,000 ᑮᓇᐅᔭᓕᐅᕈᑎᒋᓇᓱᐊᕐᓗᒍ ᐃᖃᓗᒐᓱᓐᓂᕐᒧᑦ ᐱᓕᕆᐊᒃᓴᑦ. 
 
ᐅᖃᖅᑏ, ᓇᓗᖅᑯᑎᙱᓪᓗᖓ ᐅᖃᐅᑎᔪᒪᕙᒋᑦ ᑖᒃᑯᐊ ᓇᓗᓇᐃᖅᓯᓇᓱᐊᕈᑎᒋᓯᒪᔭᕗᑦ 
ᑮᓇᐅᔭᓕᐅᕈᑎᒃᓴᓕᐊᕆᓇᓱᐊᖅᑐᒋᑦ ᐱᕕᖃᕐᕕᒃᓴᑦ ᓄᓇᕘᑉ ᓄᑖᖑᑎᓪᓗᒋᑦ ᑮᓇᐅᔭᓕᐅᕕᒋᔪᓐᓇᖅᑕᖏᑦ 
ᑲᔪᓯᓯᒪᓐᓇᖑᓱᒃᐳᖅ.  ᑲᔪᖏᓴᓐᓂᐊᖅᐸᕗᑦ ᓄᑖᑦ ᓇᖕᒥᓂᖅ ᐱᓕᕆᕕᓖᑦ ᐊᒻᒪ ᐊᖏᓪᓕᒋᐊᕈᒪᔪᑦ ᐊᖅᑯᑎᖃᓪᓗᑎᒃ 
ᓇᖕᒥᓂᖅ ᐱᓕᕆᕕᓕᕐᓄᑦ ᑮᓇᐅᔭᖃᖅᑎᑦᓯᒍᑎᓂᒃ.  ᓂᖏᖅᑕᐅᓯᒪᕗᑦ $859,000 ᑖᒃᑯᓄᖓ ᐱᒋᙵᖅᑎᑕᐅᓯᒪᔪᓄᑦ. 
ᐊᒻᒪ, ᖃᓂᒋᔭᖏᓐᓃᒃᑐᑦ $3.5 ᒥᓕᐊᓐ ᐱᑕᖃᖅᑎᑕᐅᓂᐊᕆᓪᓗᑎᒃ ᓄᓇᕗᖕᒥ ᐱᕙᓪᓕᐊᔪᓕᕆᓂᕐᒧᑦ ᑯᕇᐳᕆᓴᒃᑯᓄᑦ. 
ᐃᓚᖃᓪᓗᒋᑦ, ᐱᓕᕆᒡᕕᖓᓐᓄᑦ ᐃᑯᐱᒃᑐᓕᕆᔨᒃᑯᑦ ᐊᒻᒪ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᖁᔭᐅᓯᒪᕗᑦ ᓇᖕᒥᓂᖅ 
ᐱᓕᕆᕕᓕᓐᓂᒃ ᐊᒻᒪ ᐃᓄᐃᑦ ᑲᑐᔾᔨᖃᑎᒌᒃᕕᖏᓐᓂᒃ ᓴᓇᓵᖁᔭᐅᓪᓗᑎᒃ ᐊᒻᒪ ᓴᖅᑭᒃᓯᖁᔭᐅᓪᓗᑎᒃ ᐸᕐᓇᒍᑎᓂᒃ 
ᐊᑐᓕᖅᑎᑕᐅᒐᔭᖅᑐᓂᒃ ᐊᑭᑐᓗᐊᙱᓪᓗᒋᑦ ᐊᒻᒪ ᐊᑑᑎᖃᑦᑎᐊᕈᓐᓇᖅᑐᓂᒃ ᓄᓇᕗᖕᒥ ᑕᕐᕆᔮᒃᓴᓕᐅᕐᓂᕐᒧᑦ 
ᑲᔪᖏᒃᑲᓐᓂᕈᑎᐅᓗᑎᒃ ᐱᓕᕆᐊᒃᓴᓂᒃ. 
 
>>ᐸᑦᑕᑐᖅᑐᑦ 
 
ᐱᓕᕆᒡᕕᖓᑦ ᑮᓇᐅᔭᐃᓐᓂᐊᖅᐳᑦ ᐊᖏᓂᖅᓴᓂᒃ $1.5 ᒥᓕᐊᓐ ᐊᕐᕌᒎᓂᐊᖅᑐᒥ ᖃᐅᔨᓇᓱᐊᕐᕕᖃᓐᓂᕐᒧᑦ 
ᓄᓇᓕᖕᓂᒃ ᐊᒻᒪ ᐱᔭᕆᔭᐃᓂᕐᒥᒃ ᐃᓄᐃᑦ ᐊᑐᖅᑕᐃᓯᒪᓂᖏᓐᓄᑦ ᐃᑲᔪᕈᑕᐅᔪᓐᓇᖅᑐᓂᒃ ᐊᖏᖃᑎᒌᒍᑎᓂᒃ 
ᒥᕐᖑᐃᓯᕐᕕᖁᑎᖏᓐᓄᑦ ᒐᕙᒪᒃᑕ, ᓄᓇᕗᖕᒥ ᑮᓇᐅᔭᓕᐅᕐᕕᒃᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᐅᐸᓗᖓᐃᔭᕈᑎᓂᒃ. ᐊᒻᒪ  
ᓄᑖᓂᒃ ᓂᕐᔪᑎᓄᑦ ᒪᓕᒐᓐᓂᒃ.  ᑖᓐᓇ ᑮᓇᐅᔭᓂᒃ ᐊᑐᕈᒫᕐᓂᐊᕈᑎᖏᑦ ᓂᖏᖅᑕᐅᓯᒪᔪᑦ $1.5 ᒥᓕᐊᙳᕗᑦ 
ᓂᕐᔪᑎᓄᑦ ᖃᐅᔨᓴᕈᑎᒃᓴᑦ ᐊᒻᒪ $400,000 ᐅᒪᔪᓕᕆᔨᒃᓴᓂᒃ ᐃᓕᓐᓂᐊᑎᑦᓯᒍᑎᒃᓴᑦ.  ᐱᓕᕆᕕᖓᑦ 
ᐊᑐᕈᒫᕐᓂᐊᖅᑐᖁᑎᖃᖅᐳᑦ $250,000-ᓂᒃ ᑐᕌᖅᑐᑎᒃ ᓯᓚᐅᑉ ᓂᒡᓚᑕᓐᓂᖓᑕ ᐊᓯᔾᔨᐸᓪᓕᐊᓂᖓᓄᑦ ᐊᒻᒪ 
ᐊᕙᑎᓕᕆᓂᕐᒧᑦ ᓴᐳᑎᓯᒪᒍᑎᐅᓂᐊᖅᑐᓂᒃ ᐱᓕᕆᐊᒃᓴᓄᑦ. 
 
ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪ ᐃᖏᕐᕋᔫᓕᕆᔨᒃᑯᑦ 

ᐅᖃᖅᑏ, ᐱᓕᕆᕕᖓᑦ ᓄᓇᓕᓕᕆᔨᒃᑯᑦ ᐊᒻᒪ ᐃᖏᕐᕋᔫᓕᕆᔨᒃᑯᑦ ᐊᖏᔪᒥᒃ ᑲᒪᒋᔭᖃᕐᒪᑕ 
ᐃᖅᑲᓇᐃᔭᖃᑎᖃᕆᐊᖃᖅᑐᑎᒃ ᑭᒃᑯᑐᐃᓐᓇᕐᓂᒃ ᐃᓗᓐᓇᓂ ᓄᓇᓕᖕᓂ ᐊᒻᒪ ᓄᓇᒥᖕᓂ ᓂᕈᐊᖅᑕᐅᓯᒪᔪᖁᑎᒥᓂ 
ᐱᓯᒪᔭᐅᔭᕆᐊᖃᓪᓚᕆᒃᑐᓂᒃ ᐱᓕᕆᐊᒃᓴᓂᒃ ᐊᒻᒪ ᐱᔨᑦᑎᕈᑎᓂᑦ ᐊᑐᐃᓐᓇᐅᖏᓐᓇᖁᓪᓗᒋᑦ ᓄᓇᕗᖕᒥᐅᓄᑦ. 
 
ᐊᕐᕌᒎᓂᐊᖅᑐᒥ ᐱᓕᕆᒡᕕᖓᑦ ᑲᒪᒋᔭᖃᓐᓂᐊᖅᐳᑦ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ $86.8 ᒥᓕᐊᓂᒃ, $69.7 
ᒥᓕᐊᓐ ᑖᒃᑯᓇᖔᖅᑐᑦ ᐊᑑᑎᖃᓐᓂᐊᖅᑐᑎᒃ ᐊᐅᓚᑦᑎᒍᑎᓄᑦ ᐊᒻᒪ ᒪᑭᒪᐃᓐᓇᕈᑎᓄᑦ. 
 
ᐱᖃᓯᐅᓯᒪᔪᑦ ᐊᐅᓚᑦᑎᔾᔪᑎᓄᑦ ᐊᒻᒪ ᒪᑭᒪᐃᓐᓇᕈᑎᓄᑦ ᓂᖏᖅᑕᐅᓯᒪᔪᓂ ᑮᓇᐅᔭᑦ ᑐᓂᔭᐅᓲᑦ ᐊᒻᒪ 
ᐃᑲᔪᕈᑎᐅᓲᑦ ᐊᑐᕈᒫᕐᓂᐊᖅᑐᑦ $36.7 ᒥᓕᐊᓐ.  ᐊᖏᓂᖅᐹᖏᑦ ᑖᒃᑯᓇᖓᖅᑐᑦ, ᐅᖓᑖᓃᒃᑐᑦ $20.6 ᒥᓕᐊᓐ, 
ᓄᓇᓕᖕᒥᐊᐅᓚᑦᑎᔾᔪᑎᓄᑦ ᐃᑯᔪᕈᑎᐅᔪᑦ ᐱᓕᕆᐊᒃᓴᑦ. ᓄᓇᓖᑦ ᐱᑎᑕᐅᕙᖕᒥᔪᑦ ᐅᖓᑖᓃᒃᑐᓂᒃ $5 ᒥᓕᐊᓐ  
ᐃᒥᕐᑕᕈᑎᑎᒍᑦ ᐊᒻᒪ ᖁᑦᑕᓕᕆᔾᔪᑎᑎᒍᑦ ᐃᓗᐃᒃᑲᐅᓪᓗᒍ ᑮᓇᐅᔭᖃᑦᑎᑦᓯᒍᑎᐅᓲᖅ, $1.6 ᒥᓕᐊᓐ ᓄᓇᓕᖕᓄᑦ 
ᐱᕙᓪᓕᐊᔾᔪᑎᐅᓂᐊᕐᓗᑎᒃ, ᐊᒻᒪ ᐃᓚᖃᖅᑐᒋᑦ $800,000-ᓂᒃ ᓇᓪᓕᐅᒃᑯᒫᓄᑦ. 
 
ᐱᓕᕆᒡᕕᖓᑦ ᓂᖏᖅᓯᒪᕗᑦ $450,000-ᓂᒃ ᓄᓇᕗᖕᒥ ᖃᖓᑖᓱᓄᑦ ᐱᔨᑦᑎᕈᑎᒃᓴᑦ ᖃᐅᔨᓴᖅᑕᐅᒍᑎᖏᓐᓄᑦ. ᐃᓚᖏᑦ 
ᐱᒻᒪᕆᐅᓗᐊᖅᑐᑦ ᖃᐅᔨᓴᕈᑎᑎᒍᑦ ᖃᐅᔨᔭᐅᓇᓱᐊᖅᑐᑦ ᖃᓄᖅ ᐊᑲᐅᓂᖅᐹᕐᒥᒃ ᖃᖓᑕᓲᒃᑯᑦ ᐱᔨᑦᑎᕈᑎᐅᔪᓂᒃ 
ᖃᓂᙱᓛᓄᑦ ᓄᓇᓕᐅᔪᓄᑦ, ᖃᖓᑖᓲᒃᑯᕖᖃᕆᐊᖃᕈᑏᑦ ᐊᒻᒪ ᓴᓇᔭᐅᑦᑎᐊᕆᐊᖃᓐᓂᖏᑦ ᓄᑖᖑᓂᖅᓴᓄᑦ 
ᖃᖓᑖᓲᓄᑦ ᓄᓇᕗᖕᒥ ᖃᖓᑕᔪᓐᓇᖁᓪᓗᒋᑦ ᓄᓇᕗᖕᒥ. 
 
ᓄᓇᕗᖕᒥ ᖃᖓᑕᓲᓄᑦ ᖃᐅᔨᓴᕈᑏᑦ ᐱᓕᕆᖃᑎᖃᓐᓂᐊᖅᐳᑦ ᐱᓕᕆᒡᕕᖓᓐᓂᒃ ᐋᓐᓂᐊᖃᓐᓇᒋᑦᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᑦ ᑐᕌᖓᓂᖃᖅᑐᓂᒃ ᑐᐊᕕᐅᔾᔭᐅᔪᖃᕆᐊᖃᖅᑎᓪᓗᒍ ᐋᓐᓂᐊᔪᓂᒃ, ᐊᒻᒪᓗ ᖃᐅᔨᓇᓱᐊᕐᓗᑎᒃ ᖃᖔᑖᓲᓄᑦ 
ᐊᖅᑯᑎᒋᔭᐅᔪᓐᓇᖅᑐᓂᒃ ᐃᖃᓗᑦᑑᑎᐊᕐᒥᒃ ᖃᖏᖅᖠᓂᕐᒧᑦ, ᐊᒻᒪ ᐃᖃᓗᓐᓄᑦ. 
 
>>ᐸᑦᑕᑐᖅᑐᑦ 
 
ᐱᓕᕆᒡᕕᖓᑦ ᖃᐅᔨᓇᓱᐊᖅᑎᑦᓯᔪᒫᕆᓪᓗᑎᒃ ᐊᕐᕌᒍᒥ ᖃᐃᔪᒥ ᓴᖅᑭᕈᑎᐅᓂᐊᖅᑐᒥᒃ ᐆᒫᔭᑦᑎᐊᕐᓗᓂᒃ ᐃᓅᓇᓱᐊᕐᓂᕐᒧᑦ 
ᐅᐸᓗᖓᐃᔭᕈᑎᓂᒃ. ᑖᓐᓇ ᐅᐸᓗᖓᐃᔭᐅᑦ ᐊᑐᓕᖁᔭᓕᐅᕈᑎᐅᓗᓂ ᐱᓕᕆᐊᒃᓴᓄᑦ ᐊᒻᒪ ᐱᔨᑦᑎᕈᑎᓂᒃ ᓈᖕᒪᓂᖅᐹᓂᒃ 
ᓄᓇᕗᖕᒥᐅᓄᑦ ᐊᒻᒪ ᐃᑲᔪᓐᓂᖃᕋᔭᖅᑐᓂ ᐋᓐᓂᐊᖃᑦᑕᐃᓕᒪᓂᕐᒧᑦ ᓄᓇᓕᖁᑎᑦᑎᓐᓂ. 
 
ᓴᓇᔪᓕᕆᔨᒃᑯᑦ 
 
ᓴᓇᔪᓕᕆᔨᒃᑯᑦ ᐊᐅᓚᑦᑎᓂᐊᖅᐳᑦ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ $65.2 ᒥᓕᐊᓂᒃ 2002-2003-ᒧᑦ, ᐱᖃᓯᐅᑎᓗᒋᑦ 
$58.9 ᒥᓕᐊᓐ ᐊᐅᓚᑦᑎᔾᔪᑏᑦ ᐊᒻᒪ ᒪᑭᒪᐃᓐᓇᕈᑏᓄᑦ ᑮᓇᐅᔭᐃᔭᕈᑏᑦ. 
 
ᑲᒪᒋᓪᓚᕆᒃᑕᖓᓪᓕ ᐱᓕᕆᒡᕕᖓᑦᑕ ᑲᒪᒋᔭᐅᑦᑎᐊᕆᐊᖃᓐᓂᖏᑦ ᐃᒡᓗᐃᑦ, ᑖᓐᓇᓗ ᐊᖏᔪᖕᒪᑦ ᐱᓕᕆᐊᒃᓴᐅᓪᓗᓂ 
ᓄᑖᖑᓪᓗᑕ ᒐᕙᒪᒃᑎᓐᓄᑦ.  ᐱᓕᕆᒡᕕᐅᔪᑉ ᐊᐅᓚᑦᑎᒍᑎᓕᕆᔨᖏᑦ ᑲᒪᒋᔭᖃᕐᒪᑕ ᑕᒪᑦᓱᒥᖓ ᐱᓕᕆᐊᖑᓂᖓᓂᒃ ᐊᒻᒪ 
ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ $30.9 ᒥᓕᐊᓂᒃ ᐊᕐᕌᒍᒧᑦ ᐊᒡᒋᖅᑐᒧᑦ.  ᑖᒃᑯᐊᓗ ᑲᒪᒋᔭᖃᖅᐸᒃᑭᓪᓗᑎᒃ ᑲᓇᓐᓇᕐᒥ 
ᐅᓯᑲᑦᑕᖅᑐᓕᕆᔨᒃᑯᓐᓂᒃ ᐅᒥᐊᕐᔪᐊᒃᑯᑦ ᐱᓕᕆᐊᒃᓴᓂᒃ ᐱᒡᒍᔾᔨᔨᐅᓪᓗᑎᒃ ᒐᕙᒪᒃᑎᓐᓂᒃ. 
 
ᖃᐅᔨᒪᓂᖃᖅᑐᑎᒃ ᐱᔨᑦᑎᕈᑎᓕᕆᔩᑦ ᓂᖏᖅᑎᑕᐅᓯᒪᕗᑦ $5.7 ᒥᓕᐊᓂᒃ ᐊᐅᓚᑦᑎᔾᔪᑎᒃᓴᑦ ᑮᓇᐅᔭᖃᕈᑎᖏᓐᓂᒃ 
ᐊᕐᕌᒍᒧᑦ ᐊᒡᒋᖅᑐᒧᑦ.  ᑖᓐᓇ 33 ᐳᓴᓐ ᐅᓄᕐᓯᒋᐊᕈᑦ ᑕᑯᒃᓴᐅᑎᑦᓯᕗᖅ ᑲᔪᓯᓯᒪᐃᓐᓇᕐᓂᖓᓂᒃ ᐱᓂᐊᕐᓂᕆᓯᒪᔭᑦᑕ 
ᑭᒃᑯᑐᐃᓐᓇᕐᓂᒃ ᐊᑦᑕᓐᓇᐃᓯᒪᑎᑦᓯᓂᕐᒥᒃ ᓯᕗᓕᖅᑎᐅᓪᓗᑎᒃ ᐊᑭᑐᔪᓄᑦ ᐸᕐᓇᒍᑎᓕᐅᕐᓂᕐᒧᑦ ᐊᒻᒪ ᖃᐅᔨᒪᓂᖃᖅᑐᓂᒃ 
ᒪᓕᒃᑕᐅᒋᐊᖃᖅᑐᓂᒃ ᐃᒡᓗᖁᑎᓄᑦ. 
 
ᐊᒻᒪᓗ ᓱᓕ ᐱᒋᐊᙵᖅᑎᑕᐅᓯᒪᔪᑦ ᐱᓕᕆᒡᕕᖓᓐᓄᑦ ᐅᑯᓂᖓ ᐃᓚᖃᖅᐳᑦ ᐊᐅᓪᓚᖅᑎᑕᐅᓂᖏᓐᓄᑦ ᐃᑲᔪᕈᑎᐅᔪᑦ 
ᖃᕆᑕᐅᔭᓕᕆᓂᕐᒧᑦ ᐃᖃᓗᓐᓂᑦ ᑐᑭᓯᓯᒪᒍᑎᓄᑦ ᐊᐅᓚᑦᑎᒍᑏᑦ ᓄᓇᓖᑦ ᐊᕕᒃᑐᖅᓯᒪᓂᖏᓄᑦ ᐊᐅᓚᑕᐅᓕᕐᓯᒪᓪᓗᓂ, 
ᐊᒻᒪᓗ ᐅᓄᕐᓯᒋᐊᕈᑕᐅᔪᒫᕐᓂᐊᖅᓯᒪᔪᑦ ᐅᓄᕐᓂᖏᓐᓄᑦ ᐅᐊᔭᓂᒃ ᖃᐅᔨᓴᖅᑏᑦ ᐊᑦᑕᓐᓇᐃᔭᖅᓯᒪᔪᓕᕆᔨᒃᑯᑦ 
ᐱᓕᕆᕕᖓᓐᓂᒃ. 
 
 
ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᒡᕕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓂᔭᐅᓯᒪᕗᑦ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ $20 ᒥᓕᐊᓂᒃ ᑮᓇᐅᔭᓕᕆᓂᐅᑉ 
ᐊᕐᕌᒍᖓᓄᑦ 200ᑉ-2003-ᒧᑦ.  ᐅᓄᕐᓯᒋᐊᖅᓯᒪᕗᑦ $1.5 ᒥᓕᐊᓂᒃ 8 ᐳᓐᓴᓐᓗᐊᖅ ᐊᕐᕌᓂ ᑮᓇᐅᔭᑦ 
ᐊᑐᕈᒫᕐᓂᐊᓚᐅᖅᑐᑦ - ᐃᒃᐱᒋᔭᖃᓗᐊᖅᑐᑕ ᐃᓄᖕᓂᒃ ᐃᖅᑲᓇᐃᔮᕐᑖᑎᑦᓯᓂᕐᒥᒃ ᐸᕐᓇᒍᑎᓂᒃ ᐊᒻᒪ ᐊᓯᖏᓐᓂᒃ 
ᐃᓕᓐᓂᐊᕈᑎᒃᓴᓄᑦ ᐱᓕᕆᐊᒃᓴᓄᑦ.  ᐃᓕᓐᓂᐊᑎᑦᓯᒍᑏᑦ 1/3 ᒋᑲᓴᖕᒪᒋᑦ ᐱᓕᕆᒡᕕᖓᑦᑕ ᐸᕐᓇᒍᑎᒋᓯᒪᔭᖏᑦ 
ᑮᓇᐅᔭᐃᕈᑎᒋᔪᒫᕐᓂᐊᖅᑕᖏᑦ. 
ᑮᓇᐅᔭᖃᕈᑏᑦ ᐃᓄᐃᑦ ᐃᖅᑲᓇᐃᔮᕐᑖᑎᑕᐅᓂᖏᓐᓄᑦ ᐸᕐᓇᒍᑏᑦ ᒪᕐᕈᐃᕋᓪᓗᐊᕐᓗᓂ ᐅᓄᕐᓯᓂᐊᖅᐳᖅ $1.7 ᒥᓕᐊᓂᒃ 
$3.4 ᒥᓕᐊᓄᑦ. 
 
>>ᐸᑦᑕᑐᖅᑐᑦ 
 
ᐱᒻᒪᕆᐅᔪᖅ ᐃᓚᒋᔭᐅᖃᓯᐅᓯᒪᒋᐊᓕᒃ ᐸᕐᓇᒍᑎᓄᑦ ᐊᖏᔪᖅᑲᕆᔭᓄᑦ ᐱᕙᓪᓕᐊᓂᖃᕈᑎᒃᓴᑦ ᐱᓕᕆᐊᒃᓴᑦ.  ᑐᕌᖅᑕᐅᔪᑦ 
ᑖᒃᓱᒧᖓ ᐱᓕᕆᐊᒃᓴᒧᑦ ᐅᓄᕐᓯᒋᐊᖁᓪᓗᒋᑦ ᐃᓄᐃᑦ ᐊᖏᔪᖅᑳᖑᔪᑦ ᐊᐅᓚᑦᓯᔨᐅᖃᑕᐅᔪᑎᒍᑦ. ᑖᓐᓇ ᐱᓕᕆᐊᒃᓴᖅ 
ᓴᖅᑮᓂᐊᖅᐳᖅ 15-ᓂᒃ ᐃᓕᓐᓂᐊᓯᓐᓈᖅ ᐃᖅᑲᓇᐃᔭᖅᑎᓂᒃ ᓄᓇᕘᓕᒫᕐᒥ.  ᐅᓄᕐᓯᒋᐊᕐᓯᒪᓪᓗᑎᒃ ᑮᓇᐅᔭᖃᕈᑏᑦ 
ᓂᖏᖅᑕᐅᓯᒪᒻᒥᔪᑦ ᐱᑕᖃᕆᖅᑐᓄᑦ ᐱᒋᐊᕐᑎᑕᐅᓯᒪᔪᓄᑦ ᒪᑯᓄᖓ ᐃᓕᓐᓂᐊᕆᐊᖅᓯᒪᔪᓄᑦ ᐊᒻᒪ ᐱᖅᑯᓯᑐᖃᓕᕆᓂᒃᑯᑦ 
ᕿᒪᐃᓯᒪᑲᓐᓇᖅᑐᑦ ᐃᖅᑲᓈᐃᔭᕐᒥᓂᒃ, ᐃᖅᑲᓇᐃᔮᕐᑏᑦ ᐃᓕᓐᓂᐊᖅᑎᑕᐅᓂᖏᑦ, ᐊᒻᒪ ᐃᓄᒃᑎᑑᖓᔪᓂᒃ ᐱᓕᕆᐊᒃᓴᑦ. 
 
ᐊᒻᒪᓗ, ᑲᔪᓰᓐᓇᕐᓂᐊᖅᑐᒍᑦ ᐃᑲᔪᕐᓂᑎᓐᓂᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᓐᓂᖏᓐᓂᑦ ᐊᐅᔭᒃᑯᑦ ᑮᓇᐅᔭᐃᑦ 
ᐃᓚᔭᐅᓪᓗᑎᑦ $350,000ᓂᑦ $700,000ᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐱᓂᐊᖅᓯᒪᒍᑎᒋᔭᕗᑦ ᐊᑑᑎᖃᑦᑎᐊᖅᑐᓂᒃ ᐃᖅᑲᓇᐃᔭᖅᑐᓕᕆᔨᖃᓐᓂᕐᒥᒃ ᐊᒻᒪ ᐱᕙᓪᓕᐊᑎᑕᐅᓗᑎᒃ 
ᐃᖅᑲᓇᐃᔭᖅᑏᑦ. ᑕᒪᓐᓇ ᓇᓗᓇᖏᑦᑐᖅ ᐃᕐᖏᓐᓈᖅᑕᐅᔪᓐᓇᔭᙱᒻᒪᑦ, ᑭᓯᐊᓂ ᑲᔪᓯᓯᒪᐃᓐᓇᓂᐊᖅᐳᒍᑦ ᑎᑭᓐᓇᓱᓪᓗᒍ 
ᑖᓐᓇ ᑐᕌᖅᑕᐅᔪᖅ.  ᐊᑕᐅᓯᖅ ᐃᓚᒋᔭᐅᔪᖅ ᑖᒃᑯᓄᖓ ᑲᔪᖏᓴᐃᒍᑎᒋᓗᒋᑦ ᑐᑭᓯᓯᒪᑦᑎᐊᕆᐊᖃᓐᓂᖏᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. 
 
ᑮᓇᐅᔭᓕᕆᔨᒃᑯᑦ 
 
ᑮᓇᐅᔭᓕᕆᔨᒃᑯᑦ ᑮᓇᐅᓂᒃ ᐊᑐᖅᑐᒃᓴᖁᑎᖃᖅᑎᑕᐅᓂᐊᖅᐳᑦ $47.4 ᒥᓕᐊᓂᒃ. 
 
ᑲᔪᓯᓯᒪᐃᓐᓇᓂᐊᖅᐳᒍᑦ ᑮᓇᐅᔭᖃᑦᑎᓐᓇᕐᓗᒍ ᐃᑯᒻᒪᖅᑯᑎᑦ ᐊᑭᑕ ᐃᓚᖓᓂ ᐊᑭᓕᖅᓱᐃᓂᕆᕙᒃᑕᕗᑦ ᓄᓇᕗᖕᒥᐅᑦ 
ᐱᔪᓐᓇᖁᓪᓗᒋᑦ ᐊᑭᑐᓗᐊᙱᑦᑐᓂᒃ ᐃᑯᒻᒪᖁᖅᑎᑦ ᐊᑭᖏᓐᓂᒃ. ᐅᖓᑖᓃᒃᑐᑦ $4.7 ᒥᓕᐊᓐ ᓂᖏᖅᑕᐅᓯᒪᕗᑦ 
ᑖᒃᓱᒧᖓ ᐱᓕᕆᐊᒃᓴᒧᑦ. ᐱᓕᕆᒡᕕᖓ ᐊᐅᓚᑦᓯᕙᒃᑭᕗᖅ ᑮᓇᐅᔭᖃᕈᑎᓂᒃ ᓂᖏᖅᑕᐅᓯᒪᔪᓂᒃ ᒐᕙᒪᑯᓐᓄᓕᒫᖅ 
ᐊᐅᓚᑦᑎᔾᔪᓂᒃ, ᒪᑯᓄᖓ ᐃᖅᑲᓇᐃᔭᖅᑎᑦ ᐋᓐᓂᐊᕕᓕᐊᖅᑎᓪᓗᒋᑦ ᖃᖓᑕᔾᔪᑎᖏᓐᓂᒃ, ᑭᖑᑎᓕᕆᔭᐅᔾᔪᑎᖏᓐᓂᒃ 
ᐊᒻᒪ ᓇᓪᓕᐅᒃᑯᒫᓂ. 
 
ᐅᖃᖅᑏ, ᑲᓇᑕᒥ ᑮᓇᐅᔭᓂᒃ ᐊᑐᖅᓯᒪᔪᓂᒃ ᓈᓴᐃᔨᖓᑦ ᐊᑐᓕᖁᔭᓕᐅᖅᓯᒪᒻᒪᑦ ᐃᖅᑲᓇᐃᔭᖅᑎᑖᕆᐊᖃᖅᑎᑕᐅᓪᓗᑕ 
ᑮᓇᐅᔭᓂᒃ ᓈᓴᐃᔨᒥᒃ ᐊᒻᒪ ᑮᓇᐅᔭᓕᕆᓂᕐᒧᑦ ᑲᒪᔨᓂᒃ ᐃᓕᓐᓂᐊᕐᓂᖃᖅᓯᒪᓂᐅᔭᕆᐊᓕᓐᓂᒃ ᐃᓕᓐᓂᐊᖅᓯᒪᔪᓂᒃ ᐊᒻᒪ 
ᐃᖅᑲᓇᐃᔭᖃᑦᑕᓕᒪᔪᓂᒃ. ᐃᑲᔪᕈᑎᐅᓪᓗᓂ ᑖᓐᓇ ᑲᒪᒋᔭᐅᒋᐊᖃᓐᓂᖓᓄᑦ, ᐱᓕᕆᒡᕕᖓ ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖅᑎᑦᑎᓕᓐᓂᐊᖅᐳᑦ 6-ᓂᒃ ᖃᐅᔨᒪᔨᒃᓴᓂᒃ ᑕᑎᒋᔭᐅᓂᐊᖅᑐᓂᒃ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᐅᓂᐊᖅᑐᓂᒃ 
ᐊᔪᙱᓐᓂᖃᖅᑐᓂᒃ ᒐᕙᒪᒃᑯᓐᓂᓕᒫᖅ.  ᐊᒻᒪᓗ, ᑮᓇᐅᔭᑦ ᐱᑕᖃᖅᑎᑕᐅᒋᕗᑦ 12-ᓂᒃ ᐱᓕᒻᒪᓴᖅᑕᐅᓗᑎᒃ 
ᐃᖅᑲᓇᐃᔮᒃᓴᓂᒃ ᓄᓇᕗᖅᑖᖃᑕᐅᓯᒪᔪᓂᒃ ᐱᓕᕆᒡᕕᖓᓂ ᐊᒻᒪ ᐅᓄᕐᓯᒋᐊᑕᐅᓗᓂ ᑮᓇᐅᔭᓕᕆᔨᒃᓴᓂᒃ 
ᐱᓕᒻᒪᓴᐃᓂᕐᒥᒃ. 
 
>>ᐸᑦᑕᑐᖅᑐᑦ 
 
 
ᓯᕗᓕᖅᑎᒃᑯᑦ ᐊᒻᒪ ᒐᕙᒪᐅᖃᑎᒌᒃᑐᓕᕆᔨᒃᑯᑦ 
 
2002-2003-ᒥ ᑲᑎᓪᓗᒋᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᓯᕗᓕᖅᑎᒃᑯᑦ ᐊᒻᒪ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐋᖅᑭᒃᑕᐅᓯᒪᕗᑦ 
ᐅᖓᑖᓂᕋᔾᔪᒃᑐᓂ $11 ᒥᓕᐊᓐ. 

ᓯᕗᓕᖅᑎᒃᑯᑦ ᐊᒻᒪ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐱᒻᒪᕆᐅᔪᖅ ᑲᒪᒋᓪᓚᕆᒃᑕᖓᑦ ᒐᕙᒪᒃᑯᑎᓐᓄᑦ, ᐱᖃᓯᐅᔾᔭᐅᓪᓗᓂ 
ᑕᑎᖃᕈᑎᐅᔪᑦ ᒥᓂᔅᑕᓄᑦ, ᑲᒪᔨᖃᑦᑎᐊᕐᓂᖅ ᐱᒻᒪᕆᐅᔪᓂᒃ ᐊᑐᐊᒐᓄᑦ ᐊᒻᒪ ᐱᓕᕆᐊᒃᓴᑦ ᖃᐅᔨᓴᖅᑕᐅᒍᑎᖏᓐᓄᑦ 
ᑲᒪᒋᐊᕈᑎᐅᓚᐅᖅᑐᑦ, ᐊᒻᒪ ᑲᒪᒋᔭᖃᕋᓱᐊᖅᑐᑎᒃ ᓄᓇᕘᑉ ᐃᒃᐱᒋᔭᕆᐊᖃᓗᐊᖅᑕᖏᓐᓂᒃ ᑲᓇᑕᓕᒫᒥ ᐊᒻᒪ ᓄᓇᕐᔪᐊᕐᒥ. 
 
ᓴᖅᑭᓐᓇᓱᐊᕐᓗᒋᑦ ᑲᔪᓯᓯᒪᐃᓐᓇᖅᑐᑦ ᐱᔭᕆᐊᖃᓗᐊᖅᑕᕗᑦ ᒐᕙᒪᐅᖃᑎᒌᒃᑐᓕᕆᔨᒃᑯᑎᒍᑦ ᐱᓕᕆᒡᕕᖓᑦ 
ᐱᑎᑕᐅᓯᒪᕗᑦ $758,000-ᓂᒃ ᖃᒃᑲᓐᓂᐊᒍᑦ ᐊᕐᕌᓂ ᑮᓇᐅᔭᖃᕈᑎᐅᓚᐅᖅᑐᑦ.  ᐱᒻᒪᕆᐅᖕᒪᑦ ᓄᓇᕗᑦ 
ᐱᔪᓐᓇᕐᓂᖃᕆᐊᖃᓐᓂᖓ ᓯᓚᑖᓂ ᓄᓇᕘᑉ. 
 
ᑕᒪᓐᓇᓗᐊᖅ ᐱᒻᒪᕆᐅᒋᕗᖅ ᐃᓄᖁᑎᕗᑦ ᖃᐅᔨᒪᔭᕆᐊᖃᕐᒪᑕ ᒐᕙᒪᒃᑯᕗᑦ ᑭᓱᓕᕆᔾᔪᑎᖏᓐᓂᒃ.  ᐱᓕᕆᒡᕕᖓᑦ 
ᓂᖏᖅᓂᐊᖅᐳᑦ $310,000-ᓂᒃ ᐱᐅᓯᒋᐊᒃᑲᓐᓂᕆᐊᖃᕐᒪᑕ ᑐᓴᐅᒪᖃᑦᑕᐅᑎᔾᔪᑎᓕᕆᔩᑦ ᓄᓇᓕᖁᑎᓕᒫᑦᑎᓐᓄᑦ.   
ᐊᔾᔨᑲᓴᖓᑦᑕᐅᖅ, ᐱᓕᕆᐊᒃᓴᓂᒃ ᖃᐅᔨᓴᕐᓂᖅ ᓯᕗᓪᓕᖅᐹᖑᑎᑕᐅᖕᒪᑦ ᐱᓕᕆᒡᕕᖓᓐᓄᑦ.  ᐃᓚᓂᐊᖅᑐᑦ $595,000-
ᓂᒃ ᑖᒃᑯᓄᖓ ᑐᕌᓐᓂᐊᖅᑐᓂᒃ, ᐃᒃᐱᒋᔭᖃᓗᐊᕐᓗᓂ ᐱᓕᕆᐊᒃᓴᑦ ᐱᕙᓪᓕᐊᑎᑕᐅᔭᕆᐊᖃᓐᓂᖏᓐᓂᒃ ᐊᒻᒪ ᐊᑐᐊᒐᑦ 
ᐃᓱᒪᒋᔭᖏᓂᒃ ᓄᓇᕗᖕᒥᐅᑦ ᒪᓕᓐᓂᖃᓐᓂᖅᓴᐅᓗᑎᒃ. 
 
ᐱᓕᕆᒡᕕᖓᑦ ᑲᒪᒋᔭᖃᐃᓐᓇᓂᐊᖅᐳᑦ ᐊᐅᓪᓚᑎᑦᓯᒍᑎᓄᑦ ᓄᓇᓕᖕᓄᑦ ᐸᕐᓇᒍᑎᓂᒃ.  ᓄᑦᑎᖅᑕᐅᒍᑎᖏᑦ 
ᐃᖅᑲᓇᐃᔮᒃᓴᑦ ᐊᒻᒪ ᐃᖅᑲᓇᐃᔭᖅᑏᑦ ᑲᔪᓯᑐᐃᓐᓇᓂᐊᖅᐳᑦ ᐊᕐᕌᒍᒥ ᐊᒡᒋᖅᑐᒥ.  ᐱᓂᐊᕈᑎᖃᖅᓯᒪᓂᕗᑦ ᐃᑲᔪᕈᑏᑦ 
ᐱᙳᖅᑎᑕᐅᓯᒪᒍᑎᖏᓐᓂᖔᖅᑐᑦ ᓄᓇᕘᑉ ᐊᒻᒪ ᓄᑖᒥᒃ ᒐᒪᖃᓕᓵᖅᑎᓪᓗᑕ ᓴᖅᑭᐅᒪᐃᓐᓇᖁᓪᓗᒋᑦ ᓄᓇᕘᓕᒪᒧᑦ. 
 
ᐱᔭᕆᕉᑏ ᐅᖃᐅᓯᒃᓴᑦ 
 
ᐅᖃᖅᑏ, ᓯᕗᓪᓕᖅᐸᕆᔭᕗᑦ ᐅᑭᐅᑦ ᐱᖓᓱᑦ ᐊᐅᓚᓂᖃᓐᓂᑎᓐᓄᑦ ᑕᑯᒃᓴᐅᑎᑦᓯᕗᑦ ᐱᓇᓱᐊᒻᒪᕆᓐᓂᑎᓐᓂᒃ ᐊᒻᒪ 
ᐱᓂᐊᕐᓂᕋᖅᓯᒪᒍᑎᑦᑎᓐᓂᒃ ᓄᓇᕗᖕᒧᑦ. ᒪᑭᒃᐹᓪᓕᖅᓯᒪᕗᒍᑦ ᐱᓕᕆᐊᒃᓴᖃᓕᕈᑎᒋᓯᒪᒐᑦᑎᒍ 
ᐱᙳᖅᑎᑕᐅᓂᕆᓯᒪᔭᖓ ᓄᓇᕘᑉ ᐊᒻᒪ ᐊᑑᑎᖃᖅᑐᒥᒃ ᒐᕙᒪᖃᓐᓂᕗᑦ. ᐅᒃᑯᐃᖔᖅᓯᒪᒐᑦᑕ ᐊᒻᒪ 
ᑭᐅᑦᑕᕈᓐᓇᖅᑐᑕ. 
 
ᐅᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᓇᓕᖅᑲᑦᑎᒋᑦᑎᐊᖅᑐᓂᒃ ᐃᓗᓐᓇᖏᓐᓄᑦ ᐸᕐᓇᒍᑏᑦ ᐃᑲᔪᓐᓂᖃᓐᓂᐊᖅᐳᑦ 
ᐃᓄᖏᓐᓄᑦ ᐊᒻᒪ ᓇᖕᒥᓂᖅ ᐱᓕᕆᕕᖃᖅᑐᓄᑦ ᓄᓇᕗᖕᒥ-ᐸᕐᓇᒍᑏᑦ ᐊᔪᖏᓕᕈᑎᒋᓂᐊᖅᑕᕗᑦ 
ᖃᓪᓕᑲᓐᓂᕈᑎᒋᓂᐊᖅᑕᕗᑦ ᓴᖅᑭᑦᑐᓐᓇᖅᑕᑎᓐᓄᑦ. 
 
>>ᐸᑦᑕᑐᖅᑐᑦ 
 
ᐊᓯᖅᑯᑦᑎᓯᒪᙱᓪᓚᒍᑦ ᑮᓇᐅᔭᐃᕈᑎᒋᓂᐊᕐᓯᒪᔭᑦᑎᓐᓄᑦ ᓯᕗᓪᓕᖅᐹᖑᑎᑕᖏᓐᓄᑦ ᐃᓄᖁᑎᑦᑕ. 
ᐅᓄᕐᓯᒋᐊᖅᓯᒪᕙᕗᑦ ᑮᓇᐅᔭᐃᕈᑏᑦ ᐃᒡᓗᓕᕆᓂᕐᒧᑦ, ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᔾᔪᑎᑦ 
ᐱᓕᕆᐊᒃᓴᖏᓐᓄᑦ - ᑐᑭᓕᓐᓂᒃ ᐅᑎᕈᑎᐅᓂᐊᖅᑐᑦ. ᐱᓂᐊᖅᓯᒪᓂᕆᔭᕗᓪᓗ ᓴᐳᑎᓯᒪᑦᓯᓂᕐᒥᒃ ᐊᒻᒪ 
ᐱᕙᓪᓕᐊᑎᑦᓯᓂᕐᒥᒃ ᓄᓇᕘᑉ ᐊᔾᔨᐅᖓᓂ ᐱᖅᑯᓯᑐᖃᖏᓐᓂᒃ ᓯᕗᒥᒋᐊᖅᓯᓈᕐᓗᒋᑦ ᑮᓇᐅᔭᓕᐅᕈᑎᒋᔪᓐᓇᖅᑕᕗᑦ. 
ᓄᓇᕗᖕᒥᐅᑦ ᓇᓗᖅᑯᑎᔪᒃᓴᐅᙱᓚᑦ ᐱᕙᓪᓕᑎᓐᓇᕐᓂᐊᕋᑦᑎᒍ ᐱᓕᕆᐊᒃᓴᑦ ᐊᒻᒪ ᐱᔨᑦᑎᕈᑏᑦ 
ᑲᒪᒋᐊᕈᑎᐅᔪᓐᓇᖅᑐᑦ ᐱᔭᕆᐊᖃᓯᓐᓄᑦ ᐊᒻᒪ ᓯᕗᓪᓕᐹᖑᖁᔭᑦᓯᓐᓄᑦ. ᐱᓕᕆᐊᒃᓴᑦ ᐊᒻᒪ ᐱᔨᑦᑎᕈᑏᑦ 
ᐊᑐᓕᖅᑎᑦᓯᓂᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
ᐊᖏᔪᓪᓗᐊᑲᓪᓚᓐᓂᒃ ᐅᓄᕈᓐᓂᑎᑦᓯᒋᐊᖅᑎᑦᓯᒍᑎᖃᖅᐳᒍᑦ ᐃᖅᑲᓇᐃᔭᖅᑐᑦ ᐊᒻᒪ ᑯᕆᐳᕆᓴᖑᔪᑦ 
ᐃᓐᑲᒻᑖᒃᓯᔭᕈᑎᖏᓐᓂᒃ. ᑖᒃᑯᐊ ᑲᒪᒋᐊᕈᑎᐅᔪᑦ, ᐅᖃᖅᑏ ᐱᑕᖃᕈᒃᑲᓐᓂᐅᓂᐊᖅᐳᑦ ᐃᑲᔪᕐᓯᒍᑎᓂᒃ ᑕᐃᒃᑯᓄᖓ 
ᐱᔭᕆᐊᖃᓗᐊᖅᑐᓄᑦ ᑕᐃᒪᓐᓇᓴᐃᓐᓇᖅ ᑮᓇᐅᔭᓕᐅᕈᑎᒃᓴᓂᒃ ᐱᕙᓪᓕᐊᑎᑦᓯᓯᓐᓈᕐᓗ. 
 
ᐅᖃᖅᑏ, ᐅᑯᐊ ᑎᓴᒪᒋᓕᖅᑕᖏᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᖃᐅᔨᓇᕈᑎᐅᕗᑦ ᒐᕙᒪᒋᔭᕗᑦ ᐃᓂᕆᓕᕐᓂᖓᓄᑦ, 
ᑕᑎᒋᔭᐅᖏᓐᓇᕈᓐᓇᓯᓐᓈᑦ ᑲᒪᒋᔭᖃᑦᑎᐊᓂᕐᒥᒃ ᓄᓇᕘᑉ ᑮᓇᐅᔭᖁᑎᖏᓐᓂᒃ ᓇᖑᓗᐃᓂᐅᖏᑐᒃᑯᑦ. ᐊᒻᒪ 
ᑕᑯᒃᓴᐅᑲᓐᓂᕈᑎᐅᕗᖅ ᐅᖓᑕᐅᔾᔨᓯᒪᙱᓂᑦᑎᓐᓂᒃ ᐊᒻᒪ ᑲᒪᑦᑎᐊᕈᓐᓇᓂᑦᑎᓐᓂᒃ - ᐃᓱᒪᒋᓪᓗᒋᑦ 
ᐱᑦᑎᕆᐊᙱᑦᑐᑦ ᓴᙵᐃᓇᖅᐸᒃᑕᕗᑦ, ᐊᒻᒪ ᓇᓗᓇᐃᖅᓯᓪᓗᑕ ᑭᓱᑦ ᐱᑕᖃᕆᐊᖃᒻᒪᖔᑖ ᑲᒪᔾᔪᑎᒋᓂᐊᖅᑕᕗᑦ. 
ᓇᓚᐅᖅᑯᑦᑐᓂᒃ ᐃᓱᒪᓕᐅᕈᑎᖃᖃᑦᑕᕐᓯᒪᕗᒍᑦ, ᑕᐃᒪᓐᓇ ᐃᓄᖁᑎᑎᓐᓄᑦ ᓂᕆᐅᒋᔭᐅᓯᒪᒐᑦᑕ. 

ᐊᖅᑯᑎᐅᓪᓗᑎᒃ ᐅᐸᓗᖓᐃᔭᕈᑏᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪ ᓇᖕᒪᒃᑐᒥᒃ ᐊᐅᓚᑕᐅᒍᑎᖃᓐᓂᖏᓐᓄᑦ 
ᐱᖃᑎᖃᖅᑐᒋᑦ ᑕᑯᓐᓇᖑᐊᕈᓐᓇᕐᓂᖅ ᐊᒻᒪ ᐊᔪᐃᓐᓈᖃᕈᓐᓇᕐᓂᒃ ᓄᓇᕗᖕᒥᐅᓄᑦ, ᐱᕙᓪᓕᐅᑎᔪᓐᓇᖅᓯᒪᕗᒍᑦ. 
ᓱᓕ ᐊᖏᔪᒥᒃ ᐃᓕᒋᐊᖃᕋᓗᐊᖅᑐᑕ ᐊᒻᒪ ᐊᒥᓱᓂᒃ ᐱᑦᑎᕆᐊᙱᑦᑐᖅᑕᖃᕋᓗᐊᖅᑎᓪᓗᒍ, ᐊᖏᔪᑲᓪᓚᖕᒥᒃ 
ᐊᓪᓗᕆᐊᕈᑎᖃᖅᓯᒪᕗᒍᑦ ᑖᒃᓱᒧᖓ ᑐᕌᖅᑕᑎᓐᓄᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑳ, ᕿᓚᓈᖅᐳᒍᑦ, ᓇᓗᖅᑯᑎᒐᑕ ᓯᕗᓂᒃᓴᖃᑦᑎᐊᓂᖏᓐᓄᑦ ᐃᓄᖁᑎᑦᑕ ᐊᒻᒪ 
ᓄᓇᕗᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᖕ.  ᐃᓂᖅᑎᕆᓂᖅ.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᐊᓇᕈᐊᖅ. 
 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
 
ᒥᓂᔅᑕᐃᑦ ᐅᖃᐅᓯᖏᑦ 015-1(6): ᖁᕕᐊᒍᑎᖃᕐᓂᖅ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᕐᒥᒃ 
 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ ᐊᒻᒪ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ 
ᒥᓂᔅᑕᐅᓪᓗᖓ ᐃᓕᖅᑯᓯᑐᖃᓕᕆᔨᒃᑯᓐᓄᑦ ᐊᒻᒪ ᒪᒃᑯᑦᑐᓄᑦ, ᐃᓚᐅᖃᑕᐅᔪᒪᕗᖓ ᖁᕕᐊᒍᑎᖃᖅᑎᓪᓗᖓ 
ᒪᒃᑯᑦᑐᓂᒃ ᐱᖃᑕᐅᓚᐅᖅᑐᓕᒫᓂᒃ ᐱᓐᖑᐊᖅᑎᐅᓪᓗᑎᒃ ᐊᒻᒪ ᐃᑲᔪᖅᑎᐅᓚᐅᖅᑐᑦ 2002 ᐅᑭᐅᖅᑕᖅᑐᒥ 
ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᕐᓂᒃ.   
 
ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓃᑦ ᐊᖏᓂᖅᐸᐅᖃᑕᐅᕗᑦ ᐊᐅᓚᑕᔪᑦ ᒪᒃᑯᑦᑐᓄᑦ ᐊᒻᒪ 
ᐃᓕᖅᑯᓯᑐᖃᓕᕆᓂᕐᒧᑦ ᐱᓕᕿᐊᓂᒃ ᐊᑦᑐᐃᓪᓗᓂ 9-ᓂᒃ ᓄᓇᓕᕐᔪᐊᕐᓂ ᓯᓚᕐᔪᐊᑉ ᐅᑭᐅᖅᑕᖅᑐᖏᓐᓂᑦ.  
ᐅᖃᖅᑏ, ᑕᒃᑯᐃᑦᑐᕆᒋᐊᖃᓐᖏᓚᕗᑦ ᐱᒻᓂᒪᕆᐅᓂᖓ ᐃᓕᖅᑯᓯᑐᖃᖅᑎᒍᑦ ᐊᑦᑐᐊᓂᐅᔪᑦ ᐋᖅᑭᑦᑕᐅᓯᒪᔪᑦ ᐊᒻᒪ 
ᐱᓕᕆᐊᖑᔪᑦ ᓯᓚᕐᔪᐊᕐᒥ ᖃᓄᐃᓕᐅᕐᓂᐅᔪᓄᑦ ᓲᕐᓗ ᑕᐃᒫᑎᑐᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᕐᓃᑦ.  
ᑕᒪᒃᑯᐊ ᐱᓐᖑᐊᕕᔾᔪᐊᕐᓃᑦ ᐱᕕᔅᓴᖃᕐᓂᐅᓚᐅᖅᐳᖅ ᒪᒃᑯᑦᑐᓄᑦ ᑲᑐᔾᔨᔪᓐᓇᖅᓯᓪᓗᑎᒃ ᐃᓕᖅᑯᓯᑐᖃᖅᑎᒍᑦ 
ᐅᑭᐅᖅᑕᖅᑐᒥᐅᓄᑦ.  ᑕᒪᒃᑯᐊ ᐃᓕᖅᑯᓯᑐᖃᖅᑎᒍᑦ ᐊᑦᑐᐊᖃᑎᒌᓐᓂᐅᔪᑦ ᑐᑭᓯᒋᐊᒃᑲᓐᓂᕈᑕᐅᕗᑦ 
ᓯᓚᕐᔪᐊᖅᑎᓐᓂᑦ. 
 
ᐆᑦᑑᑎᒋᓗᒍ, ᐱᔭᖏᖅᓴᐃᓂᖅ ᐃᓕᖅᑯᓯᑐᖃᕐᒥᑦ 2002-ᒥ ᐱᓐᖑᐊᕕᔾᔪᐊᕐᓂᐅᔪᓂᒃ ᖃᓄᐃᓐᓂᐅᓚᐅᖅᐳᖅ 
ᐊᓛᔅᓴᒥᐅᓄᑦ ᐃᓚᑎᐅᔾᔭᐅᓪᓗᑎᒃ ᐃᓄᑦᑎᑐᑦ ᑎᑎᖅᑲᐃᑦ ᐊᓐᓄᕌᖏᓐᓂᑦ.  ᒥᓂᔅᑕᐅᓪᓗᖓ 
ᐃᓕᖅᑯᓯᑐᖃᓕᕆᓂᕐᒧᑦ ᖁᔭᓐᓇᒦᕈᒪᕙᒃᑲ ᐊᓛᔅᓴᒥᐅᑦ ᒐᕙᒪᒃᑯᖏᑦ ᑕᒪᑐᒧᖓ. 
 
(ᑐᓵᔨᑎᒎᖅᑐᖅ):  ᐅᖃᖅᑏ, ᑕᕝᕙᓂ ᐊᕐᕌᒍᒥ ᐃᓕᖅᑯᓯᑐᖃᓕᕆᓂᕐᒧᑦ ᐱᓕᕆᐊᖅ ᓇᓗᓇᓐᖏᑦᑐᖅ 
ᐊᖏᓂᖅᐸᐅᓚᐅᕐᒪᑦ ᐃᓕᖅᑯᓯᑐᖃᖅᓯᐅᑎᓂᒃ ᐊᑐᖅᑐᑎᒃ ᑕᐃᒪᓐᖓᓂᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᕐᓂᖅᑕᖃᓕᓚᐅᖅᓯᒪᒻᒪᑦ.  ᐅᑉᐱᕈᓱᑉᐳᖓ ᖃᓄᐃᓕᐅᕈᓘᔭᕐᓃᑦ ᓲᕐᓗ ᐅᑭᐅᖅᑕᖅᑐᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᕐᓃᑦ ᓄᓇᓕᑦᑎᓐᓂᑦ ᐱᔪᒥᓇᖅᓯᑎᑦᑎᒃᑲᓐᓂᕐᒪᑕ ᐱᔭᖏᖅᓴᐃᓪᓗᑕ ᐅᐱᒍᓱᓐᓂᑎᓐᓂᑦ ᓄᓇᕗᒻᒥ 
ᐱᓐᖑᐊᕐᓂᐅᔪᓂᒃ, ᐃᓕᖅᑯᓯᑐᖃᕐᒃᒥ ᐊᒻᒪ ᐱᖅᑯᓯᑐᖃᕐᒥᒃ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 3.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᑲᑎᒪᔾᔪᑎᔅᓴᖅ 4.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  
ᑲᑎᒪᔾᔪᑎᔅᓴᖅ 4.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᐳᒃᑭᕐᓇᖅ. 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 057-1(6): ᒪᒃᓕᓐᑖᒃ ᑦᓵᓄ ᓇᓄᕐᓂᒃ ᓈᐃᓂᖅ 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᓇᓗᓇᐃᖅᓯᔪᒪᓪᓗᖓ 
ᒪᓕᒐᓕᐅᖅᑎᓄᑦ ᐊᐅᓚᓂᖃᑦᑎᐊᓚᐅᕐᒪᑦ ᐅᓱᖅᑑᕐᒥ ᑕᖅᑭᐅᓚᐅᖅᑐᒥ.  ᐅᖃᖅᑏ, ᐃᓄᐃᑦ ᖃᐅᔨᒪᔭᑐᖃᖏᑦ 
ᓇᓄᕐᓄᑦ ᖃᐅᔨᓴᕐᓂᐅᕗᖅ ᐃᓱᒫᓘᑎᖃᕐᓂᕋᓚᐅᖅᑎᓪᓗᒋᑦ ᐅᖅᓱᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᓯᕗᓂᔅᓴᖅᑎᓐᓂᑦ 
ᓇᓄᐃᑦ ᐊᒥᓲᓂᖏᑦ ᖃᓄᐃᓐᓂᐊᕐᒪᖔᑕ ᒪᒃᓕᓐᑖᒃ ᑦᓵᓄᒥ.  ᐊᒻᒪ ᐱᓇᓱᐊᖅᑕᐅᓂᖓ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑕᒪᑐᒧᖓ ᓇᓄᕐᓄᑦ ᐊᒻᒪ ᓄᓇᓕᓐᓂᑦ ᐊᕕᑦᑐᖅᓯᒪᔪᒧᑦ. 
 
ᐅᖃᖅᑏ, ᐄᐳᕈ 4-ᒥᑦ 15-ᒧᑦ ᑕᕝᕙᓂ ᐊᕐᕌᒍᒥ ᐊᐅᓪᓚᖅᑐᖃᓚᐅᖅᐳᖅ ᖃᐅᔨᓴᖅᑎᓂᒃ ᐅᖅᓱᖅᑑᑉ 
ᕿᑭᖅᑖᓗᖓᓂ.  ᓯᓚ ᐊᔅᓱᕈᕐᓇᕋᓗᐊᖅᑎᓪᓗᒍ ᐊᐅᓚᓂᖃᑦᑎᐊᓚᐅᖅᐳᖅ ᐊᐅᓪᓚᕐᓂᖓᑦ.  ᖃᐅᔨᓴᖅᑏᑦ 
ᖃᐅᔨᓚᐅᖅᐳᑦ ᓇᓄᐃᑦ ᑐᒥᖏᓐᓂᑦ ᐅᑭᐅᖏᓐᓂᑦ ᐊᔾᔨᒌᓐᖏᑦᑐᓂᒃ ᐊᒻᒪ ᐊᖑᑎᕐᓗᐃᑦ ᐊᕐᓇᕐᓗᐃᓪᓗ, 
ᖃᐅᔨᔭᐅᓪᓗᑎᒃ ᓇᑦᑎᖅᓯᐅᖃᑦᑕᕐᓂᖏᓐᓄᑦ ᐊᒻᒪ ᓯᑎᖏᑦ, ᐊᒻᒪ ᐊᖑᑎᕐᓗᖏᑦ ᖃᓂᒋᔮᓃᑦᑐᑦ. 
 
ᐅᖃᖅᑎ, ᐱᔭᑦᓴᒥ ᐱᑕᖃᕐᒪ ᐱᐅᔪᒻᒪᕆᖕᓂ ᐱᔭᑦᓴᒥ ᐅᖁᓄᖓ ᐃᖕᓇᖅᓂ ᐱᓕᕆᖃᑎᒋᓗᒋ ᖃᐅᔨᒪᓂᖏᓄ ᐊᒻᒪ 
ᐊᑑᑎᓯᒪᓂᖏᓄᑦ. 
 
ᒪᖅᕉᒃ ᐅᓗᖅᓴᖅᑑᖅᒥᐅ ᐃᖕᓈᒃ, ᐹᑉ ᑰᓇᖅ ᐊᒻᒪ ᔪᐊᔾᔨ ᖃᒧᑖᖅ ᓯᕗᓕᐅᖅᑎᐅᓗᑎ ᖃᐅᔨᓴᖅᓂᐅᔪᓂ. ᒪᖅᕉᒃ 
ᒪᒃᑯᑑᒃ ᐃᓕᓐᓂᐊᖅᑑᒃ ᓄᓇᓕᖕᒥᖓᓯᒪᔪ, ᐄᐊᓐ ᖃᒧᑲᖅ ᐊᒻᒪ ᔮᓐᓂᓴ ᐳᑭᓐᓇᖅ ᐃᓕᓐᓂᐊᕈᓐᓇᓚᐅᕐᒪᑎ 
ᓅᓯᒪᖃᑕᐅᓪᓗᑎ. ᐃᓚᒋᓕᐅᑎᓚᐅᕐᓱᑎ ᐊᐅᒫᓗᑦᓴᔭᓕᕆᔨᒥ, ᔨᐊᕆ ᐊᖅᕕ, ᐅᓂᒃᑳᑦᓴᓯᐅᖅᑎ ᑕᕆᔭᓕᐅᖅᑎ, 
ᑎᐊᕋᓐ ᑮᔅ. 
 
ᐅᖃᖅᑎ, ᓯᐊᕈᒋᐊᖅ ᑕᕙᓂ ᐊᖅᕌᒍᒥ ᐅᓂᒃᑳᑦᓕᐊᖅ ᑕᕆᔭᖅ ᐊᒻᒪ ᑭᖑᓪᓕᖅᐹᖅᓯᐅᑦ ᐅᓂᒃᑳ 
ᐸᖅᓇᑕᐅᕙᓪᓕᐊᓂᐊᕐᒪ ᓂᕆᐅᒋᑦᓱᒍ ᓴᕿᕆᐊᒥ ᑲᑎᒪᕕᖕᒥ. 
 
ᐅᖃᖅᑎ, ᐱᔭᕇᔭᕋᑦᓯᔪᖓ ᐅᖃᐅᓯᒃᑲᓂ. ᐊᔾᔨᒌᖏᑦᑐᓂ ᓂᕈᐊᖅᑐ ᐱᔭᕇᓂᐊᕐᓗᒍ ᐅᖃᐅᓯᒃᑲᓂ. 
 
ᐅᖃᖅᑎ: ᒪᓕᒐᓕᐅᖅᑎ ᑭᖒᒪᑦᓯᕗ ᐊᔾᔨᒌᖏᑦᑐᓂ ᓂᕈᐊᖅᑐ ᐃᓚᒋᓕᐅᑎᓂᐊᖅᓱᑎ ᐅᖃᐅᓯᖏᓄ. 
ᓈᒻᒪᓴᖅᑐᖃᖏᓛ. ᓈᒻᒪᓴᖅᑐᐃᓐᓇᐃᑦ. ᑲᔪᓯᓗᑎ, ᐳᑭᓐᓇᖅ. 
 
ᐳᑭᓐᓇᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ ᐊᒻᒪ ᒪᓕᒐᓕᐅᖅᑎᐅᖃᑎᑳ. 
 
ᐅᖃᖅᑎ, ᐅᖃᐅᓯᕆᔪᒪᒐᒃᑯ ᑕᒪᓐᓇ ᐱᔭᑦᓴᐅᔪᖅ ᐃᓕᖓᓂᖃᖏᒪ ᐊᐱᖁᑎᓄᑦ ᖃᑦᓯᐅᓂᖏᓄ. ᐃᒪᐃᓕᖓᒪᓕ 
ᐊᖁᑎᐅᓂᐊᕐᓗᓂ ᐊᑑᑎᓗᑎ ᐃᓄᐃᑦ ᖃᐅᔨᒪᔭᑐᖃᖏᓂ ᓄᐊᑦᓯᕙᓪᓕᐊᓗᑎ ᑐᑭᓯᒍᑎᓂ, ᐊᒻᒪᓗᑕᐅᖅ 
ᐱᓕᑦᓯᓂᐊᕐᓗᑎ ᐃᓕᑉᐸᓪᓕᐊᒍᑎᒋᓗᓂᐅᒃ ᒪᒃᑯᑦᑐᐃᑦ. 
 
ᐅᖃᖅᑎ, ᐃᓚᒋᓕᐅᑎᓗᒍ ᐅᖃᐅᓯᕆᓗᒋᑦ ᐅᑯᓇᓂ ᑮᓇᐅᔭᑦᓴᒫᓄ ᐃᑲᔪᖅᑎᐅᕙᑦᑐᓄ ᑕᒪᑐᒧᖓ ᐱᔭᑦᓴᒧ. ᐅᕙᓂ 
ᐅᑯᐊ ᐱᓕᕆᕝᕕᐊ ᐃᑯᐱᕕᓕᕆᔨᑯ, ᓄᓇᕗ ᐆᒪᔪᓕᕆᓂᖅᓄ ᐊᐅᓚᑦᓯᔨᑦ ᑲᑎᒪᔨᖏ, ᑐᖓᕕᒃᑯᑦ ᐊᒻᒪ ᕿᓐᖓᐅᑦ 
ᐊᑐᐊᒐᖓ ᐊᒻᒪᓗ ᐳᐊᑦ ᐱᔭᑦᓴᒥ. ᑕᒪᒃᑯᐊ ᑮᓇᐅᔭᑦᓴᒫᓄ ᑲᑐᑎᖃᑎᒌ ᖃᐅᔨᓴᖅᓂᓄ ᐱᓕᕆᔭᐅᕙᓪᓕᐊᔪᓄ 
ᐅᕙᓂ ᐃᑲᕋᓴᖅᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏ. ᐊᓚᒃᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 058-1(6): ᐅᐱᖅᖔᖅᒥ ᐊᐅᓪᓛᖅᓯᒪᓂᖅ-ᓂᕆᐅᓇᐸᖏᑦᑐ ᓯᓚᐅᑉ 
ᖃᓄᐃᓐᓂᖓ-ᓄᓇᕗᒥᐅᑦ ᐅᔾᔨᖅᓱᕆᐊᓕᑦ 

ᐊᓚᒃᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᐱᖅᖔᖅ ᐊᒡᒋᓕᖅᒥᒪᑦ ᐊᒻᒪᓗ 
ᐅᓪᓗᖅᑐᓯᕙᓪᓕᐊᑦᓱᓂ. ᓯᕿᓐᓂᔮᑯᑖᐸᓕᕐᓱᓂᓗ ᐊᒻᒪ ᐊᖑᓇᓱᑦᑎᕗᑦ ᓅᓯᒪᑯᑖᓐᓂᕐᓴᐅᕙᓐᓂᐊᓕᕐᒥᔪᑦ 
ᐃᓚᖏᓪᓗ. 
 
ᐅᖃᖅᑎ, ᐅᐱᖅᖔᖑᒐᓗᐊᕐᑎᓗᒍ, ᓯᓚᕗᑦ ᐃᓚᖓᓐᓂ ᓂᕆᐅᓇᐃᓈᖅᕆᕙᒻᒪ ᐊᒻᒪᓗ ᐅᓪᓗᐃᑦ ᐃᓚᖓᓐᓂ 
ᓂᓪᓚᓱᓐᓂᖅᓴᐅᕙᑦᓱᓂ ᑕᐃᒪᐃᑉᐸᖏᒃᑲᓗᐊᕐᓱᓂᒃᑕᐅᖅ ᐃᓚᖓᓂ. ᐅᖃᖅᑎ, ᐊᑲᐅᒋᓇᔭᕋᑯᓕ ᐃᓄᖏ ᓄᓇᕗᒥ 
ᐊᓐᓄᕌᕆᑦᓴᓯᐊᕐᓯᒪᕙᐸᑕ ᓅᓯᒪᓕᕋᐃᒍᑎ ᐊᒻᒪ ᐸᖅᓇᐃᕙᓪᓗᑎ ᓅᓂᐊᓕᕈᑎ ᓱᓇᒃᑯᑎᖏᓄ ᐊᑐᖅᑐᓄ 
ᓅᓯᒪᓂᖅᓂ. 
 
ᑎᓕᒋᐊᒃᑲᓂᖃᑲ ᐅᑕᕿᓂᐊᖁᓪᓗᒋ ᐊᔪᖅᓯᐅᖃᐸᑕ ᕿᓂᖅᑎᓄ ᐃᑲᔪᕆᐊᕐᑕᐅᖏᓂᖏᓂ. ᐊᑦᑕᓈᕿᑦᑕᐅᓕᓗᓯ 
ᐊᒻᒪᓗ ᑲᔾᔮᕆᓗᒍ ᐅᐱᖅᖔᖅ. ᖁᔭᓐᓇᒦᒃ, ᐅᖃᖅᑎ. 
>>ᐸᑦᑕᑐᖅᑐᑦ 
 
ᐅᖃᖅᑎ: (ᑐᓵᔨᑎᒍ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 059 – 1(6): ᐃᓕᓐᓂᐊᖅᓂ ᐱᔭᕆᐅᕈᑎᑦᓴᓄ ᐅᑯᓄᖓ 
ᐅᔭᕋᓐᓂᐊᓂᓕᕆᓂᖅᓄ ᓄᓇᕗᒥ 
 
Hᐊᕕᐅᔭᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᖁᔭᓐᓇᒦᕈᒪᒋᕙᕋ ᒥᓂᔅᑕ ᑮᓇᐅᔭᓕᕆᓂᕐᒧᑦ 
ᐅᖃᐅᓯᕆᖅᑲᐅᔭᖓᓄᑦ ᑮᓇᐅᔭᓕᕆᓂᕐᒧᑦ ᐅᓪᓗᒥ. 
 
ᐅᓪᓗᒥ ᓂᑯᕕᑉᐳᖓ  ᐅᖃᐅᓯᖃᒃᑲᓐᓂᕈᒪᓪᓗᖓ ᐃᓕᓐᓂᐊᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ ᐅᔭᕋᓐᓂᐊᕐᓂᕐᒧᑦ, 
ᐱᓗᐊᖅᑐᒥ ᖁᕐᓗᖅᑐᖅ ᖃᓂᒋᔮᓂ.  ᓂᕆᐅᑦᑎᐊᖅᐳᖓ ᐃᖅᑲᓇᐃᔮᔅᓴᖅᑕᖃᒃᑲᓐᓂᓛᕆᐊᖓ ᒪᒃᑯᑦᑐᓄᑦ 
ᖁᕐᓗᖅᑐᕐᒥ. 
 
(ᑐᓵᔨᑎᒎᖅᑐᖅ): ᐅᖃᖅᑏ, ᑐᑭᓯᒋᐊᕈᑦ ᓴᖅᑭᑕᐅᕋᑖᓚᐅᖅᑐᖅ ᖃᐅᔨᓴᖅᑎᒻᒪᕆᓐᓄᑦ ᑲᓇᑕᒥ ᓴᖅᑮᓚᐅᖅᐳᑦ 
ᓂᐅᖅᑯᑎᖃᕋᓱᐊᕐᓂᖅ ᓴᓂᓪᓕᕆᔭᕗᑦ ᐱᕈᖅᐹᓪᓕᓚᐅᕐᒪᑕ 20%-ᒪᕆᒻᒥᒃ ᐊᕐᕌᓂ.  ᑕᒪᓐᓇ 
ᐱᔾᔪᑎᖃᖅᑐᒻᒪᕆᐅᕗᖅ ᐱᕙᓪᓕᐊᑎᑕᐅᓂᖓᓂᑦ ᓄᓇᒦᓐᖔᖅᑐᓂᒃ ᐲᔭᐃᓂᕐᒥᒃ. 
 
ᐅᖃᖅᑏ, ᓄᓇᕗᑦ ᐊᔅᓱᒻᒪᕆᒃ ᐊᓐᖑᑎᒋᐊᖃᕐᒪᑦ.  ᐊᐱᕆᒃᑲᓂᖅᐳᖓ ᒐᕙᒪᑦᑎᓐᓂᑦ ᐊᒻᒪ ᒥᓂᔅᑕᓂᒃ 
ᐱᒻᒪᕆᐅᑎᑦᑎᓗᑎᒃ ᐃᓕᓐᓂᐊᖅᑎᑦᑎᓗᑎᒃ ᖃᐅᔾᔨᑎᑖᕐᓂᕐᒧᑦ ᐅᓪᓗᒥ ᓂᕈᐊᖅᑎᒋᔭᕗᑦ ᖃᐅᔾᔨᑎᖃᖁᓪᓗᒋᑦ 
ᖃᐅᑉᐸᐅᔪᖅ.  ᐅᖃᖅᑏ, ᐅᑕᖅᑭᔪᓐᓇᖏᓐᓇᑦᑕ. 
 
ᐊᔅᓱᒻᒪᕆᒃ ᐊᑲᐅᓐᖏᓕᐅᕈᑎᕗᑦ ᐱᔾᔪᑎᖃᖅᐳᑦ ᐃᖅᑲᓇᐃᔮᖅᑕᖃᓐᖏᓗᐊᕐᓂᕐᒧᑦ ᐊᒻᒪ ᐊᑐᕋᔅᓴᐅᔪᓂᒃ 
ᓄᓇᓕᑦᑎᓐᓂᑦ.  ᕿᑎᕐᒥᐅᓂᑦ ᓄᓇᓕᓐᓂᑦ, ᓄᓇᓕᒻᒥᐅᑦ ᑲᑎᑎᕆᕙᓪᓕᐊᕗᑦ ᐱᒋᐊᖅᑎᑦᑎᓗᑎᒃ ᒫᓐᓇᓕᓴᕐᓂᒃ 
ᐃᓕᓐᓂᐊᕋᔅᓴᓂᒃ ᑭᓯᐊᓂ ᒥᓂᔅᑕᐅᖃᑎᒐ ᐅᖅᓱᖅᑐᕐᒥᐅᖅ ᐅᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ ᓱᓕ 
ᐅᓂᒍᑎᔅᓴᖅᑕᖃᕐᒪᑦ ᖃᐅᔨᓴᖅᑕᐅᒋᐊᓕᓐᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᒃ. 
 
ᐅᖃᖅᑏ, ᖃᐃᖅᑯᔪᒪᕙᕋ ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓪᓚᖁᓪᓗᒋᒃ 
ᐊᑕᐅᑦᑎᒃᑯᑦ ᐱᖓᓐᓇᖓᓄᑦ ᓄᓇᕗᑦ ᐅᐱᕐᖔᖅ ᑐᓴᖁᓪᓗᒋᑦ ᑕᕝᕙᖓᓪᓗᐊᖅ ᓄᓇᓕᒻᒥᐅᑎᓐᓂᑦ ᑭᓱᓂᒃ 
ᐱᑕᖃᖁᔨᒻᒪᖔᑕ. 
 
ᐊᒻᒪ ᐊᔭᐅᕈᒪᑦᑎᐊᖅᐹᒃᑲ ᒥᓂᔅᑖᒃ ᐅᖃᖃᑎᒌᑦᑎᐊᖁᓪᓗᒋᒃ ᓴᓇᕕᑦᑖᕐᓂᐅᑉ ᒥᔅᓵᓄᑦ ᐃᓱᒪᓕᐅᖅᑎᐅᔪᓄᑦ 
ᐱᕙᓪᓕᐊᑎᑦᑎᔪᓐᓇᖁᓪᓗᑕ ᑲᔪᓯᔾᔪᑕᐅᓂᐊᖅᑐᒧᑦ.  ᐅᖃᖅᑏ, ᐱᒻᒪᕆᐅᑎᑦᑎᒋᐊᖃᓕᕋᑦᑕ 
ᐃᓕᓐᓂᐊᖅᑐᓕᕆᓂᕐᒥᒃ ᐊᐱᖅᓱᕐᓂᐊᕆᓪᓗᖓᓗ ᒫᓐᓇᐅᔪᖅ ᑮᓇᐅᔭᑎᒍᑦ ᐸᕐᓇᐅᑎᓕᕆᓕᕈᑦᑕ  
ᐱᓕᕆᕝᕕᓪᓗᐊᑕᕆᔭᕗᑦ ᖃᓄᐃᓕᐅᕐᒪᖔᑕ ᑕᒪᑐᒧᖓ.   
 
ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᒪᒃᓚᐃᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 060-1(6): ᖁᕕᐊᒍᑎᖃᕐᓂᖅ ᐊᕐᕕᐊᓂᑦ ᐊᐅᓚᓂᖃᑦᑎᐊᓚᐅᕐᒪᑦ 
ᖃᐅᔨᓴᖅᑎᕐᔪᐊᖑᓂᕐᒧᑦ ᑕᑯᔭᒐᖃᕐᓂᖅ 
 
ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᕼᐊᕕᐅᔭᐅᑉ ᐅᖃᐅᓯᕆᕋᑖᖅᑕᖏᓐᓄᑦ, ᐅᕙᓐᓄᑦ ᒪᕐᕈᐃᓕᖅᑲᖓᕗᖅ 
ᐅᔭᕋᓕᕆᓂᕐᒧᑦ. 
 
ᐅᖃᖅᑏ, ᖃᐅᑕᒫᖑᓐᖏᑦᑐᖅ ᓂᑯᕕᖃᑦᑕᕋᑦᑕ ᑐᓴᒧᕈᒥᓇᖅᑐᓕᕆᓪᓗᑕ ᑕᕝᕙᓂ ᒪᓕᒐᓕᐅᕐᕕᒻᒥ ᑭᓯᐊᓂ 
ᑕᐃᒪᐃᑉᐳᖓ ᐅᓪᓗᒥ.  ᐱᒋᐊᕈᑎᖃᕈᒪᕗᖓ ᖁᕕᐊᒋᓪᓗᒍ ᐊᕐᕕᐊᑦ ᕼᐋᒻᒪᓚᒃᑯᖓ ᐱᓕᕆᑦᑎᐊᖅᑐᒻᒪᕆᐅᓚᐅᕐᒪᑦ 
ᑐᓐᖓᓱᑦᑎᑦᑎᓪᓗᓂ ᑕᕝᕙᓂ ᐊᕐᕌᒍᒥ ᑭᕙᓪᓕᕐᒥ ᖃᐅᔨᓴᖅᑎᐅᓂᒻᒪᕆᒻᒧᑦ ᑕᑯᕋᓐᓈᖅᑎᑦᑎᑎᓪᓗᒋᑦ.  
 
ᑕᑯᕋᓐᓈᖅᑎᑦᑎᓂᐅᓚᐅᖅᐳᖅ ᐄᐳᕈ 8-ᒥᑦ 10-ᒧᑦ ᑭᕙᓪᓕᕐᒥ ᐃᓕᓐᓂᐊᕐᕕᕐᔪᐊᕐᒥ ᐊᕐᕕᐊᓂ.  ᐅᖃᖅᑏ, 
ᑐᓴᖅᓯᒪᔭᒃᑯᑦ ᐊᐅᓚᓂᖃᑦᑎᐊᓚᕐᒪᑦ ᐱᒋᐊᕐᓂᖓᓂᑦ ᐃᓱᐊᓄᑦ, ᐃᓚᓕᐅᑎᓪᓗᒋᑦ ᖃᐅᔨᓴᖅᑎᐅᓂᕐᔪᐊᕐᒧᑦ 
ᐱᓕᐅᑎᔪᑦ ᐊᒻᒪ ᐃᓕᖅᑯᓯᑐᖃᖅᑎᒍᑦ ᓱᕈᓘᔭᕐᓃᑦ ᓲᕐᓗ ᒥᖅᓱᕐᓂᖅ ᐳᐊᓗᓂᒃ ᐊᒻᒪ ᓴᓇᓐᖑᐊᕐᓂᖅ ᐅᒃᑯᓯᔅᓴᕐᒥᑦ.  
ᓯᓚ ᐱᐅᔪᒻᒪᕆᐅᓚᐅᑕᐃᓐᓇᓚᐅᖅᐳᖅ ᑭᕙᓪᓕᕐᒥ  ᐃᓕᓐᓂᐊᖅᑏᑦ ᑎᑭᐊᖁᓪᓗᒋᑦ ᑭᖑᕙᕐᓇᑎᒃ ᐊᒻᒪ ᐱᖓᓱᓂᒃ 
ᐅᓪᓗᓂ ᖃᓄᐃᓕᐅᕈᓘᔭᕐᓇᖅ ᑲᑎᒍᓐᓇᕈᑕᐅᓚᐅᖅᐳᑦ ᐃᓕᓐᓂᐊᖅᑎᓄᑦ ᑭᕙᓪᓕᕐᒥᐅᓂᒃ. 
 
ᐅᖃᖅᑏ, ᐅᐱᒋᔭᒻᒪᕆᒋᕙᒃᑲ ᐱᓕᕆᖃᑕᐅᓚᐅᖅᑐᑦ ᖃᐅᔨᓴᖅᑎᕐᔪᐊᖑᓂᕐᒧᑦ ᑕᑯᔭᒐᖃᕐᓂᕐᒥᒃ, ᐱᓗᐊᖅᑐᒥ 
ᓂᕈᐊᖅᑎᒋᔭᒃᑲ ᔫᓇ ᐊᒥᑦᓈᖅ ᐃᓕᓐᓂᐊᕐᕕᒻᒥᑦ ᐱᔨᑦᓯᖅᑎᐊᖅᑐᒻᒪᕆᐅᓚᐅᕐᒪᑕ.  ᐅᖃᖅᑏ,  ᓈᑎᐊ ᐊᔭᕈᐊᖅ 
ᐊᒻᒪ ᕉᓯ ᐋᓕᒃ,  ᓯᕗᓪᓕᐅᓚᐅᕐᒪᑕ ᐱᓕᕆᐊᖓᓄᑦ ᑕᐃᔭᐅᓪᓗᓂ ᐃᓅᓇᓱᐊᕐᓂᖅ ᐅᑭᐅᖅᑕᖅᑐᒥ. 
 
ᐊᒻᒪ ᑯᕆᔅ ᑰᐸ ᐊᒻᒪ ᑲᐃᔭ ᕼᐋᓰ ᑭᖑᓪᓕᐅᒪᐅᖅᑐᑦ ᑕᐃᔭᐅᓪᓗᓂ ᐅᑭᐅᖅᑕᖅᑐᒥ ᖃᐅᒪᔪᖅ. 
 
ᓈᑎᐊ , ᕉᓯ, ᑯᕆᔅ ᐊᒻᒪ ᑲᐃᔭ ᐊᒻᒪ ᐃᓕᖏᑦ ᑭᐊᓕ ᑲᖏᖅᖠᓂᕐᒥᐅᖅ ᐱᓕᕆᖅᑎᐊᖁᕙᒃᑲ ᑭᒡᒐᖅᑐᐃᓗᑎᒃ 
ᑭᕙᓪᓕᕐᒥ ᑲᓇᑕᓕᒫᕐᒥᑦ ᑕᑯᔭᒐᖃᖅᑎᑦᑎᓕᖅᐸᑕ ᓵᔅᓴᑑᓐᒥ. 
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᐊᕐᕚᕐᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 061-1(6): ᖃᖓᑕᓲᒃᑯᑦ ᐊᐅᓪᓚᖃᑦᑕᖅᑐᑦ ᐋᓐᓂᐊᕕᓕᐊᖅᑐᑎᒃ 
 
ᐊᕐᕚᕐᓗᒃ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐅᖃᐅᓯᖃᑲᐃᓐᓇᕈᒪᕗᖓ ᐃᖏᕐᕋᔪᓕᕆᓂᐅᑉ ᒥᔅᓵᓄᑦ 
ᐱᓗᐊᖅᑐᒥ ᑳᓪᒻ ᐃᐅ ᖃᖓᑕᖃᑦᑕᕈᓐᓃᖅᑐᖅ ᓴᓪᓕᓂᑦ ᓇᐅᔮᓄᑦ. 
 
ᓴᖀᕙᒻᒪ ᐊᑲᐅᖏᓕᐅᕈᒻᒥ ᐊᒻᒪᓗ ᐃᖕᓇᖅᓂ ᐊᒻᒪᓗ ᑕᑯᔭᐅᔪᑦᓴᒫᓄᑦ ᐋᓐᓂᐊᖅᕕᓕᐊᖅᑐᓄ. 
 
ᖁᕕᐊᒋᕖᖓᓚᐅᖅᑕᑲ ᐅᑯᓇᓂ ᑮᓇᐅᔭᑦᓴᒫᓂ ᐅᖃᐅᑎᒋᔭᐅᓗᑎ ᒥᓂᔅᑕ ᐃᖕᒧᑦ ᐅᖃᓚᐅᕐᓱᓂ 
ᖃᐅᔨᓴᖅᓂᐊᕐᓂᖏᓂ ᐋᓐᓂᐊᖅᕕᓕᐊᕐᐸᑦᑐᐃᑦ ᐃᖏᖅᕋᔾᔪᑕᐅᓂᖏᓄ. ᐅᖃᖃᐅᒻᒪ ᐊᐅᓪᓚᐸᓐᓂᐊᕐᓂᖏᓄ 
ᐊᖁᓵᖅᓗᑎ ᐃᖃᓗᑦᑑᑦᓯᐊᒃᑯᑦ, ᑲᖏᖠᓂᖅ, ᐊᒻᒪ ᐃᖃᓗᐃᑦ. ᑭᓯᒥᑦᑕᐅᖅ ᐱᔭᕆᐊᑦᑑᔾᔭᐅᒪᒐᓚᒐᑦᑕ ᐅᓪᓗᒥ ᐊᒻᒪ 
ᐱᓕᕆᔭᐅᓂᐊᕐᓱᓂ ᐅᑯᑎᒎᓇ ᒐᕙᒪᑎᒍᑦ. ᐱᖁᔨᕗᖔᕈᑎᑕᖃᓚᐅᕐᒪ ᓴᕿᑕᐅᑦᓱᓂ ᐃᓄᖏᓐᓄ ᓴᓪᓕᒥᐅᑦ ᐊᒻᒪ 
ᓇᐅᔮᒥᐅᑦ ᐃᓕᖓᓂᖃᕐᑐᐃᑦ ᖃᖓᑕᓂᖅᓄᖓᔪᓂ. 

(ᑐᓵᔨᑎᒍ ᐃᓱᓕᑦᑐᖅ): ᐃᓛ ᐅᖃᖅᑏ, ᐱᖁᔨᕗᖔᕈᑦ 110-02, ᓴᓖᓂ, ᑕᐃᓐᓇ ᕼᐊᒻᒪᓚᑦᖓ ᓴᓪᓖᑦ 
ᐃᑲᔪᖅᓱᓂᐊᕐᒪ ᑕᒪᐃᓄ ᖃᖓᑕᓂᖅᓄ ᑭᓯᐊᓂ ᐃᑲᔪᖅᓱᔮᓇᓂ ᐊᑕᐅᓯᖅᒥ ᖃᖓᑕᓂᓄᖓᔪᓂ ᐃᓕᖓᓂᖃᕐᑐᓂ 
ᑕᒪᐃᓄ ᐋᓐᓂᐊᖅᕕᓕᐊᕐᑐᓄ. 
 
ᐅᖃᖅᑎ, ᐃᓱᒫᓘᑎ ᓴᕿᑕᐅᓂᑰᓪᓗᓂ ᐊᒥᓱᐊᖅᑎ ᐊᒻᒪ ᓱᓕᒃᑲᓐᓂᖅ ᐅᓪᓗᒥ, ᓱᓕ ᐅᖃᐅᓯᕆᔭᐅᔪᖅ. ᐃᓱᒪᒋᑦᓱᒍ 
ᓯᕗᒧᒍᑎᒋᓂᐊᕐᒪᐅᒃ ᑕᒪᑐᒪᐅᑉ ᒐᕙᒪᐅᑉ ᐱᕙᓪᓕᐊᑎᓯᓗᑎ ᐃᓱᒪᒋᔭᐅᑦᓯᐊᕐᓗᑎ ᐋᓐᓂᐊᖅᕕᓕᐊᕐᐸᑦᑐᐃ ᐊᒻᒪ 
ᐃᖕᓇᐃᑦ ᐊᐅᓚᕆᐊᖃᐸᓐᓂᐊᕐᑐᐃᑦ ᒫᓐᓇᐅᔪᖅ ᖃᖓᑕᒍᑕᐅᕙᑦᑐᐃᑦ ᐊᓇᖅᕕᖃᖏᑦᑐᐃᑦ ᐊᒻᒪ ᐊᓯᖏᓂ 
ᐱᔨᑦᓯᕋᐅᑎᓂ ᐃᓚᒋᓕᐅᑎᒪᓇᓂ ᐊᐅᓪᓚᓐᓂᐊᕆᐊᒥ ᐅᑯᓇᓂ ᓇᓪᓕᐊᑐᐃᓐᓇᕐᓂ. ᑳᒻ ᐃᐋ ᖃᖓᑕᔪᓕᕆᔨᑦ 
ᑕᒪᑐᒥᖓ ᐱᖃᕐᒪᑕ ᐱᔨᑦᓯᓂᖅᓄ ᐊᑲᖅᕆᓂᐊᖁᓪᓗᒋᑦ ᐊᐅᓚᖅᐸᑦᑐᐃᑦ ᐅᑯᓄᖓ ᐃᖕᓇᖅᓂ ᐊᒻᒪ 
ᐋᓐᓂᐊᖅᕕᓕᐊᖅᐸᑐᓂ. 
 
ᐅᖃᖅᑎ, ᑎᓕᐅᕆᐊᑲᓐᓂᓂᐊᖃᕋ ᑖᓐᓇ ᒐᕙᒪ ᐊᔭᐅᖅᑐᐃᒋᐊᖅᓗᑎ ᐊᕕᑦᑐᖅᓯᒪᓂᖏᑎᒍ ᖃᖓᑕᔫᓕᕆᔨᑦ 
ᐃᓱᒪᒋᐊᕐᓂᐊᕐᓗᑎ ᐊᒻᒪ ᐊᑑᑎᑲᓐᓂᖅᓗᑎ ᐱᔨᑦᓯᕋᐅᑎᓄ ᑕᐃᑯᓄᖓ ᓄᓇᓕᓐᓄᑦ ᐱᓕᔭᐅᓂᐊᕐᓗᑎ ᐅᑯᓇᓂ 
ᓴᓖᑦ ᐊᒻᒪ ᓇᐅᔮᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 062–1(6): ᖁᔭᓐᓇᒦᒃ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᑦ ᐊᒻᒪ 
ᑮᓇᐅᔭᓕᕆᔨᑯ ᒥᓂᔅᑕᖓ ᐅᑯᓄᖓ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᐱᔭᑦᓴᒥ 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᒍ ᐱᓕᕆᖅᕕᐊ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᐊᒻᒪ ᐱᓕᕆᕕᐊ ᑮᓇᐅᔭᓕᕆᔨᑯ ᒥᓂᔅᑖ ᐱᓕᕆᓂᕆᓚᐅᖅᑕᖏᓐᓂ 
ᐊᑐᓕᑎᓯᓂᐊᕐᓗᑎ ᓴᓇᓂᖅᒧ ᐋᓐᓂᐊᖅᕕᖕᒥ ᑭᕙᓪᓕᖅᐸᓯᒥ. 
 
ᕼᐊᒻᒪᓚᑦ ᒥᐊᔭᖓ, ᑎᑭᖅ ᐊᒻᒪ ᔮᒃ ᕼᐊᕕᑦᑐ ᐱᓕᕆᔪᒻᒪᕆᐅᓚᐅᖅᒪᑎ ᐊᒻᒪ ᐊᑑᑎᓚᐅᖅᓱᑎ ᐊᒥᓱᓂ 
ᐊᑭᕋᖅᑑᑎᓂ ᐱᔪᒪᓪᓗᑎ ᑖᑦᓱᒥᖓ ᐋᓐᓂᐊᖅᕕᑦᓴᒥ ᐱᔭᑦᓴᐅᓗᓂ ᐅᑯᓂᒎᓇ ᓴᒃᑯ ᑯᐊᐳᕇᓴᑎᒍᑦ. ᐲᑕ ᑖᑎ, 
ᐃᑦᓯᕙᐅᑕᕆᔭᐅᓚᐅᖅᓱᓂ ᓴᒃᑯᑯᓐᓂ ᑕᐃᑦᓱᒪᓂᐅᑎᓪᓗᒍ ᐊᒻᒪ ᐱᓕᕆᔪᒻᒪᕆᐅᓚᐅᖅᓱᑎ ᐱᓪᓗᒍ ᐃᒪᑦᑑᔮᔪᒻᒪᑦ 
ᐱᔭᑦᓴᐅᔪᖅ ᑲᔪᓯᖁᓪᓗᒍ. 
 
ᖃᐅᔨᒪᖏᒃᑲᓗᐊᖅᑐᖓ ᐋᓐᓂᐊᖅᕕᓚᑦᑖᖑᓂᐊᓂᖓᓂ ᐱᓕᑕᐅᓂᐊᖅᓱᓂ ᐅᑯᓇ ᑕᒪᖅᒥᓕᒫᖅ ᑭᕙᓪᓕᖅᒥᐅ 
ᓄᓇᓕᖏᑦ. ᓴᖀᓂᐊᖅᓱᑎ ᐃᖃᓇᐃᔮᑦᓴᓂ ᐊᒻᒪ ᓯᕗᖓᒍᑦ, ᐊᑑᑎᓂᖏᓂ, ᐊᒻᒪ ᑐᖔᒍᑦ. ᑕᐃᒪᐃᒧᑦ, 
ᐃᒪᐃᑦᑑᓂᐊᖅᑐ ᐊᖏᔫᓗᓂ ᑮᓇᐅᔾᔭᓴᕈᑎᐅᓂᐊᕐᓱᓂ ᑭᕙᓪᓕᖅᐸᓯᒻᒥᐅᓄ. 
 
ᖃᐅᔨᒪᓇᕐᓱᓂ ᐱᑕᖃᓐᓂᐊᕆᖓ ᐃᓕᓐᓂᐊᖅᓂᐊᕐᑐᓂ, ᐆᑦᑑᑎᒋᓗᒍ, ᐋᓐᓂᐊᓯᐅᖅᑏᑦ ᐱᓕᕆᓂᐊᖅᑐᐃᑦ 
ᐋᓐᓂᐊᖅᕕᖕᒥ ᓴᓇᔭᐅᓯᒪᓕᕇᑐᐊᖃᑦ. ᑕᐃᒪᑦᑕᐅᖅ ᑭᕙᓪᓕᖅ ᓇᒻᒥᓂᖅ ᐃᖃᓇᐃᔭᕐᕕᓖᑦ ᑲᑐᔾᔨᖃᑎᒌᖏᑦ 
ᐱᓕᕆᔪᒋᐊᓪᓚᐅᓪᓗᑎ. ᐃᑦᓯᕙᐅᑕᖃᕐᓱᑎ ᕈᐄ ᒨᓱᓪ ᐱᓕᕆᔪᒋᐊᓪᓚᐅᓪᓗᓂ ᐊᒻᒪ ᖁᔭᓐᓇᒦᖅᓱᒋᑦ ᑕᒪᖅᒥ. 
 
ᖃᐅᔨᒪᓪᓗᖓ ᐃᓚᖓᓐᓂ ᐋᓐᓂᐊᖅᕕᒥ ᐱᔭᑦᓴᓂ ᑲᔪᓯᓚᖓᔪᖅᔫᔮᔪᖏᒻᒪ ᐊᒻᒪ ᖃᐅᔨᒪᓪᓗᖓ ᑕᐃᓐᓇ 
ᑲᖏᖠᓂᖅᒥᐅᑦ ᖁᔭᓕᔪᒋᐊᓪᓚᐅᒻᒪᑕ ᑕᐃᓐᓇ ᐱᔭᑦᓴᐅᔪᖅ ᑲᔪᓯᕙᓪᓕᐊᓂᐊᕐᓂᖓᓂ. ᖃᐅᔨᒪᓇᖅᒪ ᑕᐃᑯᐊ 
ᐊᒥᓱᐃᑦ ᐋᓐᓂᐊᖅᕕᓕᐊᖅᑐᐃ ᑲᒪᒋᔭᐅᓂᐊᕐᓱᑎ ᑲᖏᖠᓂᖅᒥ ᐊᐅᓚᕆᐊᑐᓂᐊᖏᒪᑕ ᐅᐃᓂᐸᐃᒧ ᐅᕝᕙᓗ 
ᐊᓯᖏᓐᓄ ᐋᓐᓂᐊᖅᕕᒐᓚᓐᓄ. 
 
ᓱᓕᒃᑲᓐᓂᖅ, ᖁᔭᓐᓇᒦᒃᑲᓐᓂᕈᒪᓪᓗᖓ ᐱᓕᕆᕝᕕᐊᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ,  
ᐱᓕᕆᕝᕕᐊ ᑮᓇᐅᔭᓕᕆᔨᑯ, ᐊᒻᒪ ᓴᒃᑯ ᑯᐊᐳᕇᓴᒃᑯᑦ ᐱᕙᓪᓕᐊᑎᑦᓯᓂᖏᓄ ᑕᒪᓐᓇ ᑲᔪᓯᑎᓪᓗᓂᐅᒃ 
ᐋᓐᓂᐊᖅᕕᖕᒧ ᐱᔭᑦᓴᓂ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐ 
 
ᐅᖃᖅᑎ: ᓱᓕ ᒪᓕᒐᓕᐅᖅᑏ ᐅᖃᐅᓯᒃᓴᖃᖅᐸᑦ. ᐅᖃᐅᓯᒃᓴᖃᕈᓐᓃᕈᓯ, ᑲᔪᓯᒋᐊᕐᓂᐊᖅᐳᒍ. ᑲᑎᒪᔾᔪᑎᒃᓴᖅ 5, 
ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 6. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᒥᔅᑕ 
ᐊᕐᕙᕐᓗᒃ. 
 

ᑲᑎᒪᔾᔪᑎᔅᓴᖅ 6:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓕᑕᕐᓯᔪᒪᔪᖓ ᐃᓄᒻᒥᒃ ᐊᑯᓂᐊᓗᒃ ᖃᐅᔨᒪᓕᖅᑕᕐᓂᒃ, ᔮᓐ 
ᐊᒪᕈᐊᓕᒃ. ᐅᐊᑦᑎᐊᕈᐊᓗᒃ, ᐃᖅᑲᓇᐃᔭᖃᑦᑖᓕᕋᑖᖅᑐᑕ, ᐃᖅᑲᓇᐃᔭᖃᑦᑕᓚᐅᕐᓯᒪᒐᑦᑕ ᒐᕙᒪᒃᑯᓐᓄᑦ ᐊᒻᒪᓗ 
ᓱᖅᑯᐃᓱᒃᑐᖓ ᑕᐃᓐᓇ ᑐᓐᖓᕕᕐᔪᐊᖑᔪᖅ ᐊᖏᕐᕋᒧᕈᑎᓂᐊᓕᕋᑦᑎᒍᑦ, ᐃᒃᓯᕙᐅᑕᐅᑉ ᑐᖏᓕᕆᓚᐅᕐᓯᒪᒻᒪᖓ ᓵᓕ 
ᐅᐊᑦ ᐋᔩᖃᑎᒌᖃᑦᑕᓕᕋᑖᖅᑎᓪᓗᒋᑦ. 
ᐊᒃᓱᐊᓗᒃ ᐊᐃᕙᖃᑦᑕᓚᐅᕐᓯᒪᒐᑦᑕ, ᑕᐃᒃᑯᐊᓕ ᐊᓂᒍᖅᑎᒍᒪᓕᕋᑦᑎᒍᑦ. ᑕᐃᒃᓱᒪᓂᐅᑎᓪᓗᒍ ᖃᑯᑎᒃᑯᑦ 
ᕿᑲᑲᐃᓐᓇᕆᐊᖃᖃᑦᑕᓚᐅᕐᓯᒪᔪᒍ ᐅᓪᓗᑉ ᓇᑉᐸᖓᓄᑦ ᑕᖃᐃᖅᓯᖅᑐᑕ. ᐊᒃᓱᐊᓗᒃ ᐃᖅᑲᓇᐃᔭᖃᑦᑕᓚᐅᕐᓯᒪᒐᑦᑕ 
ᑕᐃᒃᓱᒪᓂ ᑭᓯᐊᓂ ᐊᑲᐅᓯᒃᑲᓐᓂᖃᑦᑕᓚᐅᕐᒥᔪᒍᑦ ᖃᐅᔨᒪᓪᓗᑕ ᓯᕗᓂᑦᑎᓐᓂᒃ ᐱᐅᓯᕙᓪᓕᐊᓂᐊᕐᒪᑦ. 
 
ᐃᓕᑕᕆᔪᒪᔭᕋ ᔮᓐ ᐊᒪᕈᐊᓕᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᓄᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕐᓯᔪᒪᔪᖓ ᑐᓵᔨᐅᓂᕐᒧᑦ/ᑐᑭᓕᐅᕆᓂᕐᒧᑦ ᐃᓕᓐᓂᐊᖅᑐᑦ 
ᐅᕙᓂ ᒪᓕᒐᓕᐅᕐᕕᒦᑦᑐᑦ. ᐃᓕᓴᐃᔨᖓ ᐅᕙᓃᑦᑐᖅ ᐊᒻᒪᓗ ᐱᖓᓱᑦ ᐃᓕᓐᓂᐊᖅᑎᐅᔪᑦ ᕕᓕ ᖃᑕᕕᒃ, ᐊᓐᑐᕆ 
ᐅᑕᖅ, ᐊᓐᔨᓚ ᓄᑕᕋᖅ ᐊᒻᒪᓗ ᔩᓂ ᒫᓂ̀. ᑕᐃᒃᑯᐊ ᑐᓄᑦᑎᓐᓂᒃ ᐃᒃᓯᕚᖅᑐᑦ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᓗᕕᓕᐊᕐᓯᒪᔪᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᑦᑎᓃᖔᕐᓯᒪᔪᖃᓐᖏᑦᑐᖅ ᑭᓯᐊᓂᓕ ᐃᓕᑕᕐᓯᔪᒪᔪᖓ 
ᐃᓄᐃᓐᓇᖅᑐᓐ ᑐᓵᔨᐅᔪᒥᒃ, ᐱᖃᓐᓇᕆᔭᕋ, ᒥᔅᑕ ᕼᐊᓄᕆ ᐅᕼᐅᒃᑲᓐᓄᐊᖅ, ᑐᓵᔨᒃᑯᕕᒻᒥ ᑐᓵᔨᐅᔪᖅ. 
 
ᑖᓐᓇ ᓄᓕᐊᖓᓗ ᓇᓪᓕᐅᓂᕐᓯᐅᖅᑐᖅ 32-ᓂᒃ ᐅᑭᐅᒃ ᑲᑎᑎᑕᐅᓯᒪᓕᖅᑐᑦ ᐊᒻᒪ ᖃᓄᐃᓐᖏᑦᑎᐊᖁᕙᕗᑦ 
ᐊᒻᒪᓗ ᓱᓕ ᐊᑯᓂᒃ ᑲᑎᓐᖓᖁᓇᖅᐳᒃ. ᐃᓕᑕᕆᔪᒪᔭᕋ ᒥᔅᑕ ᕼᐊᓄᕆ ᐅᕼᐅᒃᑲᓐᓄᐊᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐃᓕᑕᕆᓚᐅᕐᓯᒪᓐᖏᓐᓇᒃᑭᒃ. ᐃᓕᑕᕆᔪᒪᒋᒃᑭᑦ, ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑏ, ᐃᓄᒻᒥᒃ ᐃᓕᑕᕐᓯᔪᒪᒻᒥᔪᖓ, ᐅᕙᖓ ᓂᖓᐅᖓᓂᒃ, ᐲᑕ ᐃᖃᓗᔾᔪᐊᖅ ᐊᒻᒪᓗ ᑎᒧᑎ ᐊᐅᓚᕿᐊᖅ 
ᕿᑭᖅᑕᕐᔪᐊᕐᒥᐅᑕᖅ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐ 
 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗᒃ ᐃᓕᑕᕆᒐᕕᓐᖓ ᐊᒻᒪ ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 6. 
ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᒥᓂᔅᑕ ᐃᖕ. 
 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒥᓱᑲᓪᓚᓐᓂᒃ ᐃᓕᑕᕐᓯᔪᒪᒻᒥᔪᖓ ᑮᒍᔾᔭᐅᓯᒪᖅᑲᐅᔪᓂᒃ 
ᑮᓇᐅᔭᐃᑦ ᐊᑐᖅᑐᒃᓴᐃᑦ ᐅᖃᐅᓯᕆᔭᐅᑎᓪᓗᒋᑦ. ᑐᓴᒐᒃᓴᓕᕆᔨᐅᔪᑦ, ᐅᕙᓃᑦᑐᑦ ᑭᐅᕆ ᒪᒃᓚᒃᓯᑭ ᓂᐅᔅ ᓄᐊᑦ, 
ᕆᓴᑦ ᑎᓱᓴ, ᓄᓇᑦᓯᐊᖅ ᓂᐅᔅᓂᒃ ᐊᒻᒪᓗ ᐃᓪᓗᕈᓯᕐᒦᑦᑐᖅ, ᐸᑐᕆᓴ ᐱᐅᓪ ᓯᐱᓯ ᐱᕙᓪᓕᐊᔪᓕᕆᔨᒃᑯᓐᓂᑦ. 
 
ᐊᒻᒪᓗ ᐃᓕᑕᕐᓯᔪᒪᒻᒥᔪᖓ ᖃᐅᔨᒪᔭᒻᒪᕆᐅᔪᒥᒃ, ᒥᔅᑕ ᑕᔅ ᐅᐊᒃᒪᓐ ᐊᖓᔪᖅᑳᖑᔪᖅ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᑲᑐᑦᔨᖃᑎᒌᖏᓐᓄᑦ. ᐊᒻᒪᓗ ᓱᓕ, ᓂᕆᐅᑦᑎᐊᖅᐳᖓ ᐱᐅᔪᓂᒃ ᐅᖃᐅᓯᒃᓴᖃᕐᓂᐊᕋᕕᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᒥᒃᓵᓄᑦ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑏ. 
 
 
>>ᐃᓪᓚᖅᑐᑦ ᐊᒻᒪ ᐸᒃᑕᖅᑐᖅᑐᑦ 
 
 
ᐅᖃᖅᑎ: ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧᑦ. ᐊᓄᕈᐊᖅ. 
 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ. ᐃᓕᑕᖅᓯᔪᒪᓪᓗᖓᑦᑕᐅᖅ ᔮᓐ ᐊᒪᕈᐊᓕᒃ. 1964ᒥ 
ᐅᐱᖅᖔᖑᑎᓪᓗᒍ, ᐅᓪᓚᐅᑎᓂᖃᓚᐅᖅᓯᒪᒐᓐᓄ ᐊᓯᖃᒐᓚᑦᓱᓄ. ᐃᖃᐅᒪᒍᒪ ᒥᔅᑕ. ᐊᒪᕈᐊᓕ 
ᓯᕗᓪᓕᖅᐸᐅᓚᐅᖅᓯᒪᔪᖅ. ᕋᓃ ᐅᑕ, ᑭᖑᓪᓕᐅᓪᓗᓂ ᐊᒻᒪ ᐱᖓᔪᒋᔭᐅᓪᓗᖓ ᐃᓘᓐᓇᑕᓗ ᐃᓄᐃᓐᓇᐅᓪᓗᑕ 
ᖁᕙᓯᑐᒨᖅᑐᒍᑦ. ᐃᓱᒪᕙᒃᑲᒪ ᓱᓕ ᐅᓪᓗᒥ ᐃᓚᐅᔪᓐᓇᖅᑐᒥᓂᐅᒋᐊᖅ ᐱᖑᐊᓂᖅᔪᐊᒥ. 
 
>>ᐃᓪᓚᖅᑐᐃᑦ 
 
ᐃᓕᑕᖅᓯᔪᒪᓪᓗᖓ ᒥᔅᑕ. ᔮᓐ ᐊᒪᕈᐊᓕᒃ. 
 
>>ᐸᑦᑕᑐᖅᑐᑦ 
 
 
ᐅᖃᖅᑎ: ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᑐᑐ. 
 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᑕᖅᓯᔪᒪᓪᓗᖓ ᐃᓄᐃᑦᓴᑦᑑᒐᓗᐊᓂ ᐃᓄᖕᓂ ᑲᑎᒪᕕᖕᒦᑦᑐᓂ 
ᐃᓕᑕᕆᔭᐅᓚᐅᖏᑦᑐᓂ ᓱᓕ. 
 
ᐊᑕᐅᓯᖅ ᖃᐅᔨᔭᐅᑦᓯᐊᖅᑐ ᑭᒡᒐᑐᖅᑕᒃᑲᓂ ᐊᒻᒪ ᒐᕙᒪᓕᕆᔨᐅᕙᓚᐅᕐᓯᒪᓪᓗᓂ ᐊᒻᒪ 
ᖃᐅᔨᒪᓂᖃᕐᓯᐊᖅᑐᑦᓴᐅᓪᓗᓂ ᖃᓄᐃᓐᓂᕆᔭᑦᑎᓐᓂ ᐊᒻᒪᓗ ᑕᐃᓐᓇ ᒥᔅ. ᕆᐱᑲ ᒪᐃ ᐃᑦᓯᕙᔪᖅ ᐊᕙᓂ 
ᓴᕿᕌᓂᖔᖅ. 
 
ᐊᒻᒪ ᓴᓂᐊᓃᑦᑐᖅ ᕙᑎ ᕗᕉᔅᑐ ᐊᒻᒪ ᐅᖓᑎᐊᐱᐊᓂ, ᐊᒥᓱᐊᖅᑎᐅᓗᐊᖏᑦᑐᖅ ᐃᓚᒃᑲᓂ ᐳᓛᖅᑐᖃᐸᒐᓂ 
ᑕᒫᓂ ᐃᖃᓗᖕᓂ ᑕᕝᕙᓂᓗ ᑲᑎᒪᕕᖕᒥ ᐄᒪᓕ ᐃᕐᓂᖅ ᓇᔭᑦᓴᕆᓪᓗᒍ, ᐊᖅᕕᐊᒥᐅᓴᔭ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 

ᐅᖃᖅᑎ: ᑲᑎᒪᐅᑎᑦᓴ 6. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᑲᑎᒪᐅᑎᑦᓴ 7. ᐊᐱᖁᑎᑦᓴᐃᑦ. 
ᓄᑕᕋᖅ. 

 
 
 
 

ᑲᑎᒪᐅᑎᑦᓴ 7: ᐅᖃᐅᓯᒃᑯᑦ ᐊᐱᖅᑯᑎᑦ 
 
 
 
ᐊᐱᖅᑯᑦ 051-1(6): ᐃᑲᔪᖅᓱᓂ ᐅᑯᓇᓂ ᓂᐅᕕᖅᓂᓄ ᐃᓪᓗᓂ 
 
 
ᓄᑕᕋ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ ᑮᓇᐅᔭᓕᕆᔨᑯ. 
ᐅᖃᐅᓯᖃᖃᐅᒻᒪ ᑕᐃᑯᐊ ᐃᓪᓗᓕᕆᔨᑯ ᐃᓱᒫᓘᑎᖏᓐᓂ ᐊᒻᒪᓗ ᐅᖃᖃᑎᒌᓐᓂᖃᓚᐅᖅᓱᑎ ᐅᑯᓇᓂ 
ᓂᐅᕕᖅᓂᓂ ᐃᓪᓗᓕᕆᔨᑯ ᐃᓪᓗᖁᑎᖏᓂ ᐊᒻᒪ ᐃᑲᔪᖅᑕᐅᓗᑎ ᐃᓄᖏ ᓂᐅᕕᕈᒪᔪᓂ ᓇᒻᒥᓂᖅᑖᓐᓂᐊᓗᑎ 
ᐃᓪᓗᒥ. 
 
ᐱᑕᖃᖄ ᐊᑦᑕᕕᑦᓴᒥ ᐅᑯᓇᓂ ᖃᑦᓯᐅᓂᖏᓄ ᐅᑯᓇᓂ ᑮᓇᐅᔭᑦᓴᒫᓂ ᐃᑲᔫᑎᓂ ᐊᑐᐃᓐᓇᐅᑎᑕᐅᓂᐊᕐᑐᓂ 
ᑭᓇᑐᐃᓐᓇᕐᒧ. ᐆᑦᑑᑎᒋᓗᒍ, ᐃᒪᐃᑦᑐᖃᓐᓂᐊᖄ, ᐅᕝᕙᓗ ᐆᑦᑑᑎᒋᑐᐃᓐᓇᕐᓗᒍ, ᐃᒻᒪᖃ ᑮᓇᐅᔾᔭᓴᖅᓂᕈᒪ 
100ᑕᐅᓴᓐ ᑖᓚᓂ, ᐱᔪᓐᓇᕈᓇᕋᔭᖁᖔ ᑖᒃᑯᑎᒎᓈᖅᓗᖓ ᐱᔭᑦᓴᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᒪᖅᒥ ᐃᓱᒪᒋᔭᐅᓯᒪᔪᖅ ᐅᑯᓇᓂ ᐱᔭᑦᓴᓂ 
ᐱᓇᓱᐊᕐᓂᐊᕐᓗᑎ ᐃᑲᔪᖅᓱᓗᑎ ᑕᐃᑯᓂᖓ ᐃᑲᔪᖅᑕᐅᒋᐊᖃᓗᐊᖑᐊᕐᑐᓂ. 
 
ᑕᐃᒪᐃᒧᑦ, ᐱᑕᖃᕐᒪ ᑮᓇᐅᔾᔭᓯᐊᖏᓂᕐᓴᓂ ᐃᓄᖕᓂ ᐱᓕᑕᐅᔭᕆᐊᖃᕐᐸᓪᓚᐃᔪᐃᑦ ᐃᓚᒋᐊᕈᑎᓂ ᑮᓇᐅᔭᑦᓴᒫᓂ 
ᐃᑲᔪᖅᑕᐅᓗᑎ ᓇᓪᓕᐊᓂ ᑭᓇᒥ ᑮᓇᐅᔾᔭᓴᖅᓂᓴᒥ ᐊᒻᒪ ᐱᑕᖃᕐᒪ ᐊᑦᑕᕕᑦᓴᒥ, ᐃᒪᐃᓕᓇᕐᒪ, ᐃᓱᓕᑦᓯᕕᖃᕐᒪ 
ᑕᐃᑯᐊ ᓇᓪᓕᐊ ᑭᓇᑐᐃᓐᓇᖅ ᑮᓇᐅᔾᔭᓴᓗᐊᕈᓂ ᐊᒻᒪ ᐱᔪᓐᓇᖅᑎᑕᐅᒍᓇᔾᔮᖏ ᐅᑯᓇᓂ ᐊᔾᔨᒌᖏᑦᑐᓂ 
ᐱᔭᑦᓴᓂ. ᐊᒻᒪᓗ ᓱᓕᒃᑲᓐᓂᖅ, ᖃᓄᐃᓕᖓᓂᖏᓄ ᑖᒃᑯᓇᓂ ᐱᔭᑦᓴᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ): ᖁᔭᓐᓇᒦᒃ. ᐅᖃᕋᑖᖀᑦ ᐱᑕᖃᕆᐊᖓᓂ ᐊᑦᑕᕕᖕᒥ ᐅᑯᓇᓂ ᖃᑦᓯᐅᓂᖏᓄ 
ᑮᓇᐅᔾᔭᓴᖅᑕᖏᓄ ᐃᓅᑉ ᐱᔪᓐᓇᕋᔭᖅᑕᖏᓂ. ᐃᒻᒪᖃ ᑮᓇᐅᔾᔭᓴᖅᓂᕈᒪ ᐅᖓᑎᐊᓄ, ᐃᒻᒪᖃ ᑮᓇᐅᔾᔭᓴᖅᑕᒪ 
ᐅᖓᑎᐊᓅᐸᑕ, ᐱᔪᓐᓇᕋᔭᖏᓚᖓ ᐃᑲᔪᖅᑐᐅᔪᓇᖏᓗᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐄ, ᐃᓚᖏᓐᓄᑦ ᐱᓕᕆᐊᓄᑦ ᑮᓇᐅᔭᓕᐅᓗᐊᖅᑐᒥᓂᐅᒍᕕᑦ, 
ᐃᑲᔪᖅᑕᐅᔪᓐᓇᕋᔭᓐᖏᑦᑐᑦ ᑮᓇᐅᔭᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑦ.  ᓄᑕᕋᖅ. 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒍᒪᒐᓗᐊᖅᑐᖓ ᒥᓂᔅᑕᐅᔪᖅ ᓇᓗᓇᐃᕐᓯᔪᓐᓇᕐᒪᖔᖅ 
ᓈᓴᐅᑎᓂᒃ ᑭᓇᑐᐃᓐᓇᖅ ᐃᑲᔪᖅᑕᐅᔪᓐᓇᕋᔭᓐᖏᒪᖔᖅ. ᓲᕐᓗ, ᖃᓄᖅ ᐃᓄᒃ ᐊᑕᐅᓯᖅ ᑮᓇᐅᔭᓕᐅᕆᐊᖃᕋᔭᖅᐸ 
ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒃᑲᔭᕐᒥᔪᖅ ᓇᓗᓇᐃᖅᑕᐅᓯᒪᔪᓂᒃ ᐱᔪᓐᓇᖅᑕᐅᔪᓂᒃ, 
ᑭᓯᐊᓂᓕ ᑕᒪᓐᓇ ᐅᖃᓚᐅᖅᑐᒍ ᒪᓕᒐᓕᐅᖅᑎᐅᔪᖅ ᖃᐅᔨᒪᔪᖅ ᒪᓕᒐᓕᐅᖅᑎᓕᒫᑦ ᖃᐅᔨᒪᔪᑦ, ᑕᒪᒃᑯᐊ 
ᐱᓕᕆᐊᖑᔪᑦ ᕿᒥᕐᕈᔭᕗᑦ ᑲᒪᒋᔭᕗᑦ ᒫᓐᓇᐅᔪᖅ. 
 
ᑕᐃᒪᓕ ᐱᔾᔪᑎᒋᓪᓗᒍ ᑕᒪᓐᓇ ᐱᔾᔪᑎᒋ.ᔭᕗᑦ ᐱᑖᕐᓂᕐᒧᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᐊᖅᑯᑎᖃᕐᓗᑎᒃ 
ᐃᓪᓗᓕᕆᔨᕐᔪᐊᑯᓐᓂᑦ ᐊᔾᔨᒌᔾᔪᒥᓂᐊᕐᒪᑕ ᖃᓄᖅ ᑲᒪᒋᖃᑦᑕᕐᒪᖔᑦᑎᒍᑦ ᐱᓕᕆᐊᕗᑦ ᐊᒻᒪᓗ ᐃᑲᔪᕈᑕᐅᖃᑦᑕᖅᑐᑦ 
ᐊᒻᒪᓗ ᐃᑲᔪᖅᑐᖅᑕᐅᓂᕆᔭᕗᑦ ᐃᓪᓗᓕᕆᓂᕐᒧᑦ, ᐃᖅᑲᓇᐃᔭᖅᑎᓄᑦ ᐃᓪᓘᒐᓗᐊᖅᐸᑕ ᐅᕝᕙᓘᓐᓃᑦ 
ᑭᒃᑯᑐᐃᓐᓇᕐᓄᑦ ᐃᓪᓗᒃᐸᑕ ᓇᖕᒥᓂᕐᓘᓐᓃᑦ ᐃᓪᓗᖃᕐᓂᕐᒧᑦ. 
 
ᑕᐃᒪᓕ ᕿᒥᕐᕈᓂᖅᑕᖃᒃᑲᓐᓂᕐᓂᐊᖅᐳᖅ ᐊᒻᒪᓗ ᐅᖃᐅᓯᕆᔭᐅᒃᑲᓐᓂᖃᑦᑕᕐᓗᑎᒃ ᐊᒻᒪ ᖃᓄᖅᑐᕆᐊᕈᑎᒃᓴᐃᑦ 
ᓴᖅᑭᑕᐅᓗᑎᒃ ᐱᓇᓱᐊᕐᕈᓯᕐᒥᒃ ᐊᒡᒋᖅᑐᓂ ᑕᖅᑭᓂᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᕐᕚᕐᓗᒃ. 
 
 
ᐊᐱᖅᑯᑦ 052-1(6): ᐅᒻᒥᒻᒪᒐᓗᐊᕐᓂᖅ - ᖃᐅᔨᓴᖅᑕᐅᓂᖓ 
 
 
ᐊᕐᕚᕐᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᖅᑐᖓ ᒥᓂᔅᑕᒧᑦ ᐃᑯᐱᒡᕕᓕᕆᔨᒃᑯᓐᓄᑦ. 
 
ᐃᒃᐸᒃᓴᖅ ᒪᓕᒐᓕᐅᖅᑎᐅᖃᑎᒐ ᐊᐱᕐᓱᓚᐅᕐᒪᑦ ᒥᓂᔅᑕᒧᑦ ᐱᔾᔪᑎᖃᖅᑐᓂ ᐅᒥᒻᒪᒐᓱᐊᕐᓂᖅ 
ᓄᖅᑲᖅᑎᑕᐅᓯᒪᓂᖓᓂᒃ. ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᑲᒪᔭᕆᐊᖃᕐᒪᑕ ᒪᓕᒋᐊᓕᖏᓐᓂᒃ 
ᒪᓕᒃᓴᐃᓐᓇᕆᐊᖃᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᑕᐃᓐᓇ ᓱᕋᐃᔭᐃᕕᒃ ᑲᔪᓯᓂᐊᕋᓗᐊᖅᐸᑦ 
ᑲᔪᓯᓂᐊᓐᖏᒃᑲᓗᐊᖅᐸᑦ. 
 
ᐊᐱᖅᑯᑎᒋᔭᕋ ᐃᒪᐃᑦᑐᖅ, ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᑦ ᐅᕝᕙᓘᓐᓃᑦ ᐃᑯᐱᒡᕕᓕᕆᔨᒃᑯᑦ, ᖃᐅᔨᒪᓐᖏᒻᒪᑕ 
ᓯᕗᕐᖓᒍᑦ ᖃᐅᔨᓴᖅᑕᐅᓚᐅᓐᖏᓐᓂᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᐱᔾᔪᑎᖃᖅᑐᖃᐃ 
ᖃᐅᔨᒪᓗᐊᓐᖏᓐᓂᖏᓐᓄᑦ ᑲᓇᑕᒥ ᖃᐅᔨᓴᕐᓂᕐᒧᑦ. ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᓄᐃᒻᒪᑦ ᑕᒪᒃᓱᒥᖓ 
ᐊᖏᖅᑕᐅᔾᔪᑎᒃᓴᖓᓂ ᑲᔪᓯᓚᐅᓐᖏᒻᒪᖔᑕ ᑲᓇᑕᒥ ᖃᐅᔨᓴᖅᑎᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᕐᓯᒋᐊᕈᒪᔪᖓ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕇᓴᒃᑯᑦ, ᐅᕝᕙᓘᓐᓃᑦ ᐃᑯᐱᒡᕕᓕᕆᔨᒃᑯᑦ ᑲᒪᓐᖏᒻᒪᑕ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᑦ 
ᑭᓯᐊᓂᓕ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑕᐃᒃᑯᐊ ᐊᖅᑭᒃᓱᐃᖃᑦᑕᖅᑐᑦ ᖃᐅᔨᓴᕐᓂᐅᔪᓂᒃᕐ ᐊᒻᒪᓗ 
ᑕᐃᒃᑯᐊ ᓄᓇᓕᐅᔪᓂᒃ ᐆᒪᔪᕐᓂᐊᑎᒃᑯᓐᓄᑦ ᑲᑎᒪᔨᐅᔪᑦ ᑲᒪᖃᑦᑕᕆᐊᖃᖅᑐᑦ ᖃᐅᔨᒪᔭᕆᐊᖃᖅᑐᑦ 
ᖃᐅᔨᓴᖅᑕᐅᓂᐊᕐᒪᖔᑕ ᖃᐅᔨᓴᖅᑕᐅᓂᐊᓐᖏᒻᒪᖔᑕᓘᓐᓃᑦ. 
 
ᐱᓕᕆᕕᐅᓐᖏᑦᑐᑦ ᐅᕝᕙᓘᓐᓃᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧ ᑯᐊᐳᕇᓴᒃᑯᑦ ᑕᒪᒃᓱᒥᖓ ᑲᒪᒋᔭᖃᓐᖏᑦᑐᑦ. 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᐊᕚᕐᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓕᕋᒪ. ᐱᖃᓐᓇᕆᔭᕋ ᐅᖅᓱᖅᑑᕐᒥᐅᑕᐅᔪᖅ ᐅᖃᐅᓯᖃᖅᑲᐅᒻᒪᑦ 
ᑕᐃᓐᓇ ᓂᕿᓄᑦ ᓱᕋᐃᔭᐃᕕᐅᔪᖅ ᐊᖏᖅᑕᐅᓂᖏᒻᒪᖔᖅ ᑲᓇᑕᒥ ᖃᐅᔨᓴᖅᑎᐅᔪᓂ. 
 
ᑕᐃᒪᓕᖃᐃ ᐊᐱᕆᔪᓐᓇᖅᑐᖓ, ᖃᓄᐃᑦᑐᑦ ᐊᖏᖅᑕᐅᓂᖏᒻᒪᖔᑕ ᖃᐅᔨᓴᖅᑕᐅᑎᓪᓗᒋᑦ ᐊᒻᒪᓗ 
ᖃᓄᐃᓕᓚᐅᕐᒪᖔᑕ ᐅᒥᒻᒪᒐᓱᐊᕐᓂᐅᔪᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓇᓗᓇᐃᕆᐊᕈᓐᓇᖅᑕᕋ ᒪᓕᒐᓕᐅᖅᑎᒧᑦ 
ᖃᓄᐃᒻᒪᑦ ᐊᖏᖅᑕᐅᓚᐅᓐᖏᒻᒪᖔᑕ ᖃᐅᔨᓴᖅᑕᐅᑎᓪᓗᒋᑦ. ᐱᔾᔪᑎᒋᓚᐅᖅᑕᖓ ᓴᓗᒻᒪᕐᓴᕆᐊᖃᕐᒪᑕ ᐊᒻᒪᓗ 
ᐃᓪᓗᒥᑦ ᒪᓕᒃᑕᐅᔭᕆᐊᖃᖅᑐᓂᒃ ᒪᓕᒋᐊᖃᖅᑐᑎᒃ, ᐊᒻᒪ ᒪᓕᓪᓗᑎᒃ ᑲᓇᑕᒥ ᒪᓕᒃᑕᐅᔭᕆᐊᖃᖅᑎᑕᐅᔪᓂᒃ 
ᖃᐅᔨᓴᕐᓂᕐᒧᑦ. 
 
ᐱᔾᔪᑎᖃᓗᐊᓚᐅᖅᐳᖅ ᓴᓗᒪᔅᓴᐃᓂᕐᒥᒃ ᓂᕿᓕᕆᕕᒻᒥᑦ ᑕᐃᒪᐃᒻᒪᑦ ᐊᔾᔨᒌᓐᖏᑦᑐᓂᒃ ᐊᑐᐊᒐᖃᖅᐳᒍᑦ 
ᒪᓕᒋᐊᓕᑦᑎᓐᓂᑦ ᐅᖃᐅᓯᖃᖅᑎᓪᓗᑕ ᖃᐅᔨᓴᕐᓂᕐᒧᑦ ᐊᐅᓚᓂᖃᑦᑎᐊᓂᓐᖏᑦᑐᓂᒃ.  ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐊᕐᕚᕐᓗᒃ. 
 
 
ᐊᕐᕚᕐᓗᒃ:  ᖁᔭᓐᓇᒦᒃ, ᐅᖃᖅᑏ.  ᑐᑭᓯᓕᖅᐸᕋ.  ᑭᓯᐊᓂ ᑮᓇᐅᔭᓕᐅᖅᐳᑦ ᐅᕝᕙᓘᓐᓃᑦ ᑮᓇᐅᔭᑎᒍᑦ 
ᐸᕐᓇᐅᑎᓕᐅᖅᑐᑦ ᐃᑯᐱᕝᕕᓕᕆᔨᒃᑯᓐᓄᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᓐᓄᑦ.  ᐃᕙᓪᓕᐊᑎᑦᑎᓂᕐᒧᑦ 
ᑯᐊᐳᕋᐃᓴᒃᑯᑦ ᖃᐅᔨᒪᒋᐊᖅᓯᒪᕗᑦ ᓇᓕᐊᑐᐃᓐᓇᖅ ᐃᑲᔪᖅᓱᖅᑐᑦ ᑲᑐᔾᔨᖃᑎᒌᑦ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᓲᕐᓗ ᐆᒪᔪᕐᓂᐊᖅᑎᒃᑯᑦ ᐃᖃᓗᑦᑑᑦᑎᐊᕐᒥ ᐃᑲᔪᖅᓱᖅᓯᒪᕗᑦ ᑮᓇᐅᔭᐃᑦ 
ᑕᒪᐅᖓᑐᐃᓐᓈᖁᓇᒋᑦ.   ᑮᓇᐅᔭᐃᑦ ᑭᓲᓐᖏᑦᑐᓄᑦ ᐊᑐᖅᐸᖏᒻᒪᑕ.  ᐊᑐᐃᓐᓇᕈᖅᓴᐃᔪᓐᓇᖁᓪᓗᑕ 
ᑮᓇᐅᔭᐃᕆᐊᖃᖅᐸᑲᑦᑕ. 
 
ᐊᒥᓲᓂᖏᑦ ᐃᑯᐱᕝᕕᓕᕆᔨᒃᑯᓐᓃᓐᖔᖅᑐᒋᕙᑉᐸᒃᑲ ᑕᐃᑲᓐᖔᕐᓗᐊᕐᓇᑎᒃ.  ᐊᐱᕆᔪᓐᓇᖅᐸᕋ ᒥᓂᔅᑕ  
ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᐄ ᐃᑲᔪᓚᐅᕐᒪᑕ ᐆᒪᔪᕐᓂᐊᖅᑎᒃᑯᓐᓂᒃ ᖃᐅᔨᒪᒋᐊᖁᓪᓗᒋᑦ 
ᐊᖏᖅᑕᐅᒐᓗᐊᕐᒪᖔᑕ ᒐᕙᒪᑐᖃᒃᑯᑦ ᖃᐅᔨᓴᖅᑎᖏᓐᓄᑦ.  ᐱᓪᓗᒍ ᑕᒪᒃᑯᓄᖓ ᖃᐅᔨᓴᕐᓂᕐᓂᒃ ᓂᕆᐅᑉᐸᑲᑦᑕ 
ᓴᓗᒪᑦᑎᐊᕋᓗᐊᕐᒪᖔᑕ ᐊᖏᕈᑕᐅᓯᒪᔪᒃᑯᑦ ᐊᓯᖏᓐᓂᓪᓗ.  ᖃᐅᔨᒪᓐᖏᒻᒪᑖ ᐱᕙᓪᓕᐊᑎᑦᑎᓂᕐᒧᑦ 
ᑯᐊᐳᕋᐃᓴᒃᑯᑦ?  ᐄᖑᑉᐸᑦ  ᖃᓄᖅ ᐃᑲᔪᕈᓐᓇᖅᐸᑦ ᐆᒪᔪᕐᓂᐊᖅᑎᒃᑯᓐᓂᑦ ᖃᐅᔨᒪᒋᐊᖁᓪᓗᒋᑦ ᑕᒪᒃᑯᓂᖓ 
ᒪᓕᒃᑲᓗᐊᕐᒪᖔᑕ ᒐᕙᒪᑐᖃᒃᑯᑦ ᖃᐅᔨᓴᖅᑎᖏᑦ ᑎᑭᓚᐅᓐᖏᓐᓂᖏᓐᓂᑦ.  ᖁᔭᓐᓇᒦᒃ. 
 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
 
ᒥᓂᔅᑕ ᐅᓛᔪᖅ ᐊᑭᓱᒃ:  ᖁᔭᓐᓇᒦᒃ, ᐅᖃᖅᑏ.  (ᑐᓵᔨᑎᒎᖅᑐᖅ):  ᐄ, ᐆᒪᔪᕐᓂᐊᖅᑎᒃᑯᑦ ᓇᒻᒥᓂᖅ 
ᐱᓕᕆᔪᒪᓚᐅᖅᐳᑦ ᑕᒪᑐᒥᖓ.  ᓄᓇᓕᒻᒥᐅᑦ ᐆᒪᔪᕐᓂᐊᖅᑎᒃᑯᖏᑦ ᐱᓕᕆᔪᒪᓚᐅᕐᒪᑕ ᓇᒻᒥᓂᖅ 
ᑕᐃᒪᐃᓕᖓᓯᒪᕗᕐᓗ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᑭᖑᓪᓕᖅᐹᒥ ᐃᓚᒋᐊᕈᑏᑦ.  ᐊᕐᕚᕐᓗᒃ. 

ᐊᕐᕚᕐᓗᒃ:  ᒪᕐᕈᑲᓐᓃᓐᓂᒃ ᐊᐱᖅᑯᑎᔅᓴᖃᖅᐳᖓ.  ᑭᓯᐊᓂ ᑭᖑᓪᓕᖅᐹᒥ ᐃᓚᒋᐊᕈᑎᒐ ᐊᑐᕐᓂᐊᕋᒃᑯ.  ᐅᖃᖅᑏ, 
ᓂᕆᐅᑉᐳᖓ ᐃᑯᐱᕝᕕᓕᕆᔨᒃᑯᑦ ᐅᕝᕙᓘᓐᓃᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ 
ᑮᓇᐅᔭᐃᓚᐅᓐᖏᑦᑎᐊᕐᒪᑕ ᑕᒪᑐᒧᖓ ᐃᓄᑑᔾᔨᓂᐊᕈᑎᒃ, ᖃᓄᐃᔅᓴᖁᓇᒋᑦ ᒐᕙᒪᑐᖃᒃᑯᑦ ᖃᐅᔨᓴᖅᑎᖏᑦ  
ᖃᐅᔨᓴᖅᑕᒥᓐᓂᒃ.  ᐃᑯᐱᕝᕕᓕᕆᔨᒃᑯᑦ ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᑮᓇᐅᔭᐃᓚᐅᖅᐸᑕ 
ᐅᐸᓗᖓᐃᖅᓯᓂᕐᒧᑦ ᓂᕿᓂᒃ ᓱᕋᐃᔭᐃᓂᕐᒧᑦ ᐱᓕᕆᐊᖃᖅᑐᑎᓪᓗ ᖃᐅᔨᒪᒋᐊᖁᓪᓗᒋᑦ  ᐆᒪᔪᕐᓂᐊᖅᑎᒃᑯᑦ 
ᒪᓕᒃᑲᓗᐊᕐᒪᖔᑕ ᖃᓄᐃᒋᔭᐅᖁᓇᒋᑦ ᖃᐅᔨᓴᖅᑕᐅᑎᓪᓗᒋᑦ.  ᐊᐱᖅᑯᑎᒐ, ᐅᖃᖅᑏ, ᐅᐊᓴᒥᓪᓘᓐᓃᑦ 
ᐊᑐᓚᐅᓐᖏᒻᒪᖔᑕ ᐃᑯᐱᕝᕕᓕᕆᔨᒃᑯᑦ ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᑕᒪᑐᒧᖓ?  
ᖁᔭᓐᓇᒦᒃ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᓇᓗᓇᓐᖏᑦᑐᖅ ᐃᑲᔪᖅᓱᖅᓯᒪᒐᑦᑎᒃᑯ 
ᑮᓇᐅᔭᑎᒍᑦ ᓯᕗᕐᖓᒍᑦ ᒐᕙᒪᑐᖃᒃᑯᓐᓄᑦ ᖃᐅᔨᓴᖅᑕᐅᓚᐅᖅᑎᓐᓇᒋᑦ.  ᓇᓗᓇᓐᖏᑦᑐᖅ ᐃᑲᔪᖅᓯᒪᒐᑦᑎᒃᑯ ᐊᒻᒪ 
ᐆᒪᔪᕐᓂᐊᖅᑎᒃᑯᑦ ᐊᐱᕆᓚᐅᖅᐳᑦ ᓇᒻᒥᓂᖅ ᐱᓕᕆᐊᖃᕈᒪᓪᓗᑎᒃ ᐊᒻᒪ ᐅᑉᐱᕈᓱᑉᐳᒍᑦ ᐊᒻᒪ ᐊᑐᕈᒪᑦᑎᐊᖅᑐᑎᒍ.  
ᑕᐃᒪᐃᒻᒪᑦ ᓇᒻᒥᓂᖅ ᐱᓕᕆᑎᑉᐸᑉᐸᕗᑦ, ᑕᐃᒪᐃᓕᖓᓚᐅᖅᐳᖅ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᐃᓕᐊᒻᔅ. 
 
 
ᐊᐱᖅᑯᑦ 053-1(6): ᓄᓇᓕᕋᓛᑦ ᐅᐱᕐᖏᕖᑦ ᐊᑐᖅᑕᐅᖃᑦᑕᕐᓂᖏᑦ ᑎᒍᔭᐅᓯᒪᔪᓄᑦ 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐊᐱᕆᓂᐊᖅᐸᕋ ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ.  
ᖃᐅᔨᔪᒪᕗᖓ ᖃᑦᑎᐅᒻᒪᖔᑕ ᓄᓇᓕᕋᓛᑦ ᐅᐱᕐᖏᕖᑦ ᐊᑐᖅᑕᐅᕙᑦᑐᑦ ᑎᒍᔭᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᓕᕆᔪᖅ ᐃᖃᖅᑐᐃᓂᓕᕆᔨᑯᓄ, ᓯᕗᓕᖅᑎ ᐅᑲᓕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᐃᓄᐃᑦᓴᑦᑐᐃᑦ, ᖃᐅᔨᒪᔭᒃᑯᓪᓕ, 
ᐊᑑᑎᔭᑦᑎᓐᓂ. ᐅᖃᕈᓐᓇᖏᑦᑐᖓ ᖃᑦᓯᐅᓂᖏᓂ ᓄᓇᓕᕋᓛᑦ ᐊᑐᖅᐸᑕᑎᓐᓂ, ᑭᓯᐊᓂ 
ᖃᐅᔨᒃᑲᑲᓐᓂᕈᓐᓇᕋᔭᕐᑕᒋ ᓯᐊᕈᒋᐊᖅ. 
 
ᐱᓕᑦᓯᒍᒪᒐᑦᑕ ᓄᓇᓕᕋᓛᓂ ᐅᑯᓇᓂ ᑕᒪᐃᓂ ᓄᓇᓕᐅᔪᓂ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐊᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᐃᓄᐃᓴᑉᐸᑕ ᐊᑯᓃᔾᔮᔪᑦᓴᐅᖏᓚᑦ ᖃᐅᔨᓴᖅᓂᖃᓗᑎ 
ᖃᑦᓯᐅᓂᖏᓄ. ᖃᐅᔨᒍᒪᓪᓗᖓ ᖃᓄᐃᓂᐊᓂᖏᓂ ᐱᔪᒪᒋᐊᑲᓂᕐᓗᑎ ᐃᓪᓗᓂ ᐅᑯᓇᓂ ᐊᔾᔨᒌᖏᑦᑐᓂ 
ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑏ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐃᑲᔪᖅᓱᖅᑕᕗ ᓄᓇᓕᐅᔪᐃᑦ. 
ᓈᓴᓚᐅᖅᓯᒪᖏᑕᒃᑲ ᖃᑦᓯᐅᓂᖏᓂ ᐃᓪᓗᐃᑦ. ᐱᓇᓱᐊᕋᓗᐊᕐᑐᖓ ᐃᑲᔪᕋᓱᐊᕆᐊᖏᓂ ᑕᒪᖅᒥ ᓄᓇᓕᐅᔪᑦ. 
ᐱᓕᕆᐊᕆᖏᓇᒃᑯ ᓈᓴᕆᐊᖏᓐᓂ, ᑭᓯᐊᓂ ᐃᑲᔪᖅᓱᓂᐊᓗᒋ ᑕᒪᖅᒥ ᓄᓇᓕᐅᔪᑦ ᐊᒻᒪ ᐃᑲᔪᖅᓗᒋᑦ 
ᐋᕿᑦᓯᕙᓪᓕᐊᓂᖏᓂ ᑭᖒᒪᓯᒪᔭᖏᓄᑦ. ᐱᓕᓐᓂᐊᖅᑕᕋ ᒪᓕᒐᓕᐅᖅᑎ ᖃᑦᓯᐅᓚᕆᓐᓂᖏᓄ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ: ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑕᐅᓯᖅ ᓱᓕ ᐊᐱᖁᑎ. ᖃᓄᐃᓕᖓᖃᓪᓕ ᐅᓪᓗᒥᐅᓕᖅᑐᒥ? 
ᖃᓄᐃᑕᐅᓯᒪᓕᖃᑦ ᐃᑲᔪᖅᑕᐅᓂᐊᕐᓗᑎ ᑕᒪᒃᑯᓇᓂ ᐃᓄᐃᓴᑦᑐᓗᑎ ᐃᓪᓗᐃᑦ ᓄᓇᓕᐅᔪᓂ? 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐃᑲᔪᖅᓱᖅᑕᕗᑦ ᑮᓇᐅᔭᑦᓴᒫᑎᒍᑦ. 
ᑐᓴᖃᐅᒐᕕᑦ ᑮᓇᐅᔭᑦᓴᒫᓂ ᐅᖃᐅᓯᐅᔪᓂ ᐅᓪᓗᒥ ᐅᖃᐅᓯᖃᖃᐅᓪᓗᑎ ᐃᑲᔪᖅᓱᓂᐊᖅᓂᖏᓂ ᓄᓇᓕᐅᔪᓄ, 
ᐃᑲᔪᖅᓱᖅᓗᒋᑦ ᐃᓪᓗᓄᖓᔪᓂ. ᑯᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑎᓂ. ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᓴᖅᓯᒪᒐᒪ ᑕᐃᑲᓂ ᓄᑖᓂ ᐃᖃᓇᐃᔭᖅᑎᑖᓛᕆᐊᖏᓂ. 
ᐃᒪᐃᓕᕕᓖ ᐃᖃᓇᐃᔭᖅᑎᑖᕇᖅᐸᑕ, ᖃᐅᔨᒃᑲᐃᓂᐊᕿᑦ ᖃᓄᐃᓐᓂᖏᓄ ᐃᓕᖓᓂᖃᕐᑐᓄ ᐃᓗᓐᓄ 
ᓄᓇᓕᐅᔪᓂ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐅᖃᖃᐅᒐᒪ ᐃᑲᔪᖅᓱᖅᑕᕗ ᑕᒪᖅᒥ 
ᓄᓇᓕᐅᔪᑦ, ᐱᓗᐊᖅᑐᒥ ᒥᑭᓂᖅᓴᐃ ᓄᓇᓕᐅᔪᑦ. ᐊᑲᐅᖏᓕᐅᕈᑎᑕᖃᓚᐅᕐᒪ ᐊᑕᐅᓯᖅᒥ ᐅᑯᓇᓂ ᐃᓪᓗᓂ ᐊᒻᒪ 
ᑭᖑᒪᑦᓯᓯᒪᓪᓗᑕ ᐅᓂᒃᑳᖏᑦᓂ. ᖃᐅᔨᒪᒍᒪᓪᓗᑕ ᕿᓇ ᐱᓕᕆᓂᐊᕐᓂᖓᓂ ᑕᒪᒃᑯᓂᖓ ᐃᓪᓗᓂ ᓄᓇᓕᐅᔪᓂ. 
 
ᑕᒪᓐᓇ ᓄᑖᖅ ᐃᖃᓇᐃᔭᖅᑎᑖᕆᔭᖅ ᐱᓕᕆᔭᖃᓐᓂᐊᕐᓱᓂ ᐸᖅᓇᐃᕙᓪᓕᐊᓗᓂ ᐃᓪᓗᓂ ᓄᓇᓕᐅᔪᓂ. 
ᐱᔭᕇᓯᒪᓕᑐᐊᖃᑕ ᑮᓇᐅᔭᑦᓴᒫᓂ ᓈᒻᒪᒋᔭᐅᒌᖃᑕᓗ ᑲᔪᓯᒋᐊᕐᓂᐊᕐᑐᒍ ᐊᒻᒪ ᐃᖃᓇᐃᔭᖅᑎᑖᖅᓗᑕ ᓄᑖᒥ 
ᐃᓄᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᒪᒃᓖᓐ. 
 
 
ᐊᐱᖅᑯᑦ 054-1(6): ᑖᔅᓄ ᓇᑲᑕᐅᓂᖏᓄ 
 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᒋᒋᐊᓪᓚᖃᐅᔭᒃᑲ ᑐᓴᕆᐊᒥ ᑮᓇᐅᔭᑦᓴᒫᓄᖓᔪᐃᑦ. ᐃᓱᒪᒋᓪᓗᒍ 
ᐱᕚᓕᑎᑦᓯᓂᐊᕐᓂᖏᓂ ᓄᓇᕗᒧ ᑕᐃᒪᓄᑦ. ᐃᓱᒫᓘᑎᒋᔭᐅᓗᐊᕐᑐᓕ ᐊᐱᖁᑎᒋᔪᒪᓪᓗᒍ ᐅᓪᓗᒥ ᒥᓂᔅᑖᓄ 
ᑮᓇᐅᔭᓕᕆᔨᑯ ᐅᑯᓇᓂ ᑖᔅᓄ ᓇᑲᑕᐅᓂᖏᓄ ᐅᑯᓇᓂ ᐃᑲᔪᕈᑎᐅᔪᓄ ᐊᒻᒪ ᑭᖒᒪᔭᐅᓪᓗᑎ, 
ᑮᓇᐅᔾᔭᓴᖏᓂᖅᓴᑦ, ᐊᑯᓐᓂᐊᓃᑦᑐ ᑮᓇᐅᔾᔭᓴᖅᓂᖏ ᐃᓚᒌᓂ. ᒥᓂᔅᑕ ᐅᖃᐅᔾᔨᒍᓐᓇᖃ ᐅᕙᓐᓂ 
ᖃᑦᓯᕌᓐᓂᐊᓂᖏᓂ ᐅᑯᓇᓂ ᖃᑦᓯᐅᓂᖏᓂ ᑮᓇᐅᔭᐃᑦ ᐱᔭᐅᓂᐊᖅᑐᓂ ᓂᖏᖅᑖᖑᓗᑎ ᓄᓇᕗᒧ? 5ᒥᓕᐊᓐ, 
6ᒥᓕᐊᓐ ᐅᕝᕙᓗ 8ᒥᓕᐊᓐ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᔭᕋ ᕿᒥᕐᕈᓂᐊᖅᑐᒍᑦ ᐅᖓᑖᓂᕋᕐᔪᒃᑐᓂᒃ 7 ᒥᓕᐊᓂᒃ. 
ᖁᔭᓐᓇᒦᒃ. ᐅᖃᖅᑏ. 
 
>>ᐸᑦᑕᖅᑐᖅᑐᑦ 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓇᖅᐳᖅ ᑕᑯᔭᕆᐊᒃᓴᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᒃ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓂᑦ ᐃᓚᓯᑲᓐᓂᕐᓂᐊᕐᒪᑕ 7 ᒥᓕᐊᓐᑲᓐᓂᕐᓂᒃ ᓄᓇᕗᒻᒥᐅᑕᐅᔪᓄᑦ ᐊᒻᒪᓗ ᒥᓂᔅᑕᐅᔪᖅ 
ᐅᐱᒋᓪᓚᕆᑦᑕᕋ ᑕᒪᒃᓱᒧᖓ. 
 
ᐊᓯᐊ ᐊᐱᖅᑯᑎᐅᔪᖅ ᐊᐱᕆᔪᒪᔭᕋ ᐅᓪᓗᒥᐅᔪᖅ, ᐊᒻᒪᓗ ᑲᔪᓯᒋᐊᓚᐅᓐᖏᓂᕐᓂ, ᐃᓱᒪᔪᖓ ᑕᒪᒃᑯᐊ 
ᑮᓇᐅᔭᓕᐅᓐᖏᓗᐊᖅᑐᑦ ᓄᓇᕗᒻᒥᐅᑕᐅᔪᑦ ᑕᖃᐃᕐᓯᑲᐃᓐᓇᕆᐊᖃᕐᒪᑕ. ᖁᕕᐊᓇᖅᐳᖅ ᑕᒪᓐᓇ ᑕᑯᒋᐊᖓ. 
 
ᐊᐃᒃᐸᖓ ᐊᐱᖅᑯᑎᒐ, ᐃᓚᖓ ᐊᐱᖅᑯᑎᒪ, ᑕᒪᒃᑯᐊ ᑖᒃᓯᔭᕈᑕᐅᔪᑦ ᐊᑦᑎᓐᓂᖅᐸᐅᖃᑕᐅᒻᒪᑕ ᑲᓇᑕᒥ. 
ᒥᓂᔅᑕᐅᔪᖅ ᓂᕆᐅᒃᐸ ᑕᐃᒪᐃᓪᓗᑎᒃ, ᑲᔪᖏᕐᓴᐃᑲᓐᓂᕈᓐᓇᕐᓂᐊᕆᐊᒃᓴᖅ ᑲᒻᐸᓂᐅᔪᓂᒃ ᑕᒫᓂᑐᐃᓐᓇᐃᖅ 
ᓄᓇᕗᒻᒥ ᐊᐅᓚᓂᖃᓐᖏᑦᑐᓂᒃ ᑭᓯᐊᓂᓕ ᓄᓇᕗᑦ ᓯᓚᑖᓂ ᐊᐅᓚᓂᖃᖅᑐᓂ, ᑕᐃᒪᓕ ᑕᐃᒃᑯᐊ ᓄᓇᕗᒻᒥ 
ᐊᐅᓚᓂᖃᖅᑐᑦ ᐊᒻᒪᓗ ᐊᑭᓕᓂᕐᓴᐅᕙᒃᑐᑎᒃ ᐃᓐᑲᒻᑖᒃᓯᔭᕈᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐱᒋᐊᕈᑎᒃᓴᑦᑎᐊᕙᐅᕗᖅ ᐱᓕᕆᕕᐅᔪᓄᒃ 
ᐊᑐᓐᖏᑦᑐᓄ ᐱᓕᕆᕕᖃᕐᕕᖏᓐᓄᑦ ᓄᓇᕗᒻᒥ ᐊᖓᔪᖅᑳᖃᕐᕕᐅᔪᓄᑦ ᒫᓐᓇᐅᔪᖅ, ᐃᓱᒪᒋᐊᕐᓂᐊᕐᓗᑎᒃ 
ᑐᓂᐅᖅᑲᐃᓂᕐᒧᑦ ᓇᓗᓇᐃᖅᑕᐅᓯᒪᔪᓂᒃ ᐊᒥᓲᓂᖏᓐᓂᒃ ᐊᒥᓲᒋᐊᕐᓗᒋᑦ ᐊᔪᕐᓇᖏᑉᐸᑦ, ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎ ᐊᒻᒪᓗ ᑕᒪᓐᓇ ᐅᖃᐅᓯᕆᓚᐅᖅᑐᒍ, ᐊᑐᖅᑕᐅᓂᖓᓄᑦ ᐱᓕᕆᕕᐅᖃᑦᑕᖅᑐᓄᑦ ᑖᒃᓯᔭᕈᑕᐅᔪᓄᑦ 
ᑮᓇᐅᔭᓕᐊᖑᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᓴᕈᒪᕐᒥᔪᖅᑕᐅᖅ. ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐅᕝᕙᓘᓐᓃᑦ 
ᒥᓂᔅᑕᐅᖃᑎᖏᑦ ᐸᕐᓇᒍᑎᖃᕐᓯᒪᕙᑦ ᑕᐃᒃᑯᐊ ᑯᐊᐳᕆᓴᐅᔪᑦ ᐅᖃᖃᑎᒋᔭᐅᓂᐊᕐᓗᑎᒃ ᓄᓇᕗᑦ ᓯᓚᑖᓂᑦᑐᑦ 
ᒫᓐᓇᐅᔪᖅ ᐊᒻᒪᓗ ᐊᐅᓚᓂᖃᖅᑐᑦ ᓄᓇᕗᒻᒥ ᖃᓄᐃᑦᑐᓂᒃ ᐱᒋᐊᕈᑎᒃᓴᖏᓐᓂᒃ, ᑲᔪᖏᕐᓴᐃᔾᔪᑎᒃᓴᑲᓐᓂᕐᓂᒃ, 
ᐅᕝᕙᓘᓐᓃᑦ ᑲᑎᒪᓂᐅᖃᑦᑕᕐᓂᐊᖅᑐᓂᒃ ᐅᖃᐅᑦᔭᐅᖃᑦᑕᕐᓂᐊᕐᒪᑕ ᖃᓄᖅ ᐱᐅᔫᓂᖓᓂᒃ ᐊᐅᓚᓂᖃᕐᓗᓂ 
ᓄᓇᕗᒻᒥ ᐊᑐᕐᓗᒍ ᒫᓐᓇᐅᔪᖅ ᐱᓕᕆᕕᖃᖅᑐᓄᑦ ᑖᒃᓯᔭᕈᑎᐅᔪᖅ ᐋᖅᑭᒃᓯᒪᓂᖓ ᐊᒻᒪ ᐃᓐᑲᒻᑖᒃᓯᔭᕐᓂᕐᒧᑦ 
ᐋᖅᑭᒃᓯᒪᓂᕆᔭᖓ ᐅᐱᓐᓇᕋᓂ ᐊᒥᓱᔪᒃᓴᐅᒻᒪᑕ ᓄᓇᖃᖅᑐᑦ ᓄᓇᑦᓯᐊᕐᒥ ᐊᒻᒪᓗ ᖃᓪᓗᓈᑦ ᓄᓇᖓᓐᓂ 
ᒪᐅᓐᖓᕈᒪᒐᔭᖅᑐᑦ ᐊᒻᒪᓗ ᐃᖅᑲᓇᐃᔭᕆᐊᕐᓗᑎᒃ ᐱᔾᔪᑎᒋᓪᓗᒍ ᑖᒃᓯᔭᕐᓂᐅᑉ ᐋᖅᑭᒃᓯᒪᓂᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᖁᓚᓐᖏᑦᑐᖓ, ᒪᓕᒐᓕᐅᖅᑎᐅᖃᑎᒃᑲᓗ ᐅᕙᖓᓗ ᓂᕆᐅᒃᐳᒍ 
ᒪᓕᒐᓕᐅᖅᑎᐅᔪᑦ ᐊᒻᒪᓗ ᑭᒃᑯᑐᐃᓐᓇᐃᑦ ᖃᐅᔨᒪᔪᑦ ᖃᓄᐃᓐᓂᖓᓂᒃ ᑕᒪᒃᓱᒪ ᑐᓴᐅᒪᑎᑦᑎᑲᓐᓂᖃᑦᑕᕐᓂᐊᖅᐳᑦ. 
ᐱᔪᓐᓇᑐᐊᕋᐃᒍᑎᒃ, ᖃᓄᐃᑦᑐᑐᐃᓐᓇᒃᑯᑦ ᐊᑐᐃᓐᓇᐅᔪᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 

ᐊᐱᖅᑯᑦ 055-1(6): ᐃᓄᓕᕆᔾᔪᑕᐅᔪᑦ ᑮᓇᐅᔭᓂ ᐊᑐᖅᑐᒃᓴᐅᔪᓂ 
 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ. 
ᐅᓪᓗᒥᐅᔪᖅ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐅᖃᐅᓯᖃᖅᑲᐅᒐᒪ, ᐅᕙᓂ ᐅᖃᕐᓯᒪᒻᒪᑦ ᐃᓄᓕᕆᔾᔪᑕᐅᔪᑦ 
ᐱᑕᖃᕐᓂᐊᕐᒪᑕ 1 ᒥᓕᐊᓂᒃ, ᐊᒻᒪᓗ ᐃᒥᐊᓗᓗᐊᖅᐸᒃᑐᓄᑦ ᓴᓗᐊᕐᓴᐃᓂᕐᒧᑦ 2.2 ᒥᓕᐊᓐ ᓄᓇᕗᒻᒨᓂᐊᖅᑐᑦ 
ᒪᓕᓪᓗᒋᑦ ᐅᑯᐊ ᐅᖃᐅᓯᐅᔪᑦ. ᑕᒪᓐᓇ ᓱᓕᒻᒪᖔᖅ ᒥᓂᔅᑕᒧᑦ ᓇᓗᓇᐃᖅᑕᐅᖁᔭᕋ. 
 
 
ᐅᖃᖅᑎ: ᒥᓂᔅᑕ ᐲᑯ. 
 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᑕᖏᐸᓗᓗᓐᓂ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ 
ᐅᖃᖅᑲᑕᐅᔪᖅ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐅᖃᐅᓯᕆᑎᓪᓗᒋᑦ, ᐊᒻᒪᓗ ᐊᒃᓱᐊᓗᒃ ᐅᖃᐅᓯᕆᑦᑎᐊᖃᐅᓪᓗᓂᒋᑦ, 
ᐅᒃᐱᕈᓱᒃᑐᖓ. 
 
ᐅᖃᖅᑏ, ᑕᒪᒃᑯᐊ ᐃᓚᖏᑦ ᐸᕐᓇᒍᑕᐅᔪᑦ ᓴᖅᑭᓂᐊᖅᑕᕗᑦ ᓄᑖᒧᑦ ᑮᓇᐅᔭᖃᖅᑎᑕᐅᓂᑦᑎᓐᓄᑦ 
ᐊᑐᐃᓐᓇᐅᑎᑕᐅᔪᑦ ᐅᕙᑦᑎᓐᓄᒃ ᐃᓚᒋᒻᒪᒋᑦ ᒪᓕᒐᓕᐅᖅᑎᐅᔪᑉ ᐊᐱᖅᑯᓯᕆᔭᖏᑕ ᐃᓱᒪᓕᕆᓂᕐᒧᑦ ᐸᕐᓇᒍᑕᐅᔪᑦ, 
2.2 ᒥᓕᐊᓐ ᑐᕌᖓᓗᐊᖅᑐᑦ ᐃᓚᒋᓄᑦ ᐋᓐᓂᕐᓯᕆᖃᑦᑕᕐᓂᕐᒧᑦ, ᐅᖃᖅᑏ, ᐱᖃᓯᐅᑦᔭᐅᓪᓗᑎᒃ 
ᐊᒥᓱᕈᕆᐊᖅᑕᐅᑐᐃᓐᓇᕆᐊᖃᕐᓂᖏᑦ ᑮᓇᐅᔭᖃᖅᑎᑕᐅᓂᖏᑦ ᐊᔾᔨᖏᓐᖏᑦᑐᑦ ᑲᑐᑦᔨᖃᑎᒌᖑᔪᑦ ᑕᒪᒃᑯᓂᖓ 
ᐊᐅᓚᑦᑎᕙᒃᑐᑦ. 
 
ᐊᒻᒪᓗ ᓱᓕ ᐅᖃᖅᑏ, ᓴᓗᐊᕐᓴᐃᕕᒃᑕᖃᕈᓐᓇᕐᓂᖓᓂᒃ ᐊᑕᖏᓐᖏᑦᑐᒐᓗᐊᒥᒃ ᓄᓇᕗᒻᒥ. ᐊᓯᖏᓪᓗ 
ᐱᒋᐊᕈᑎᒃᓴᐅᔪᑦ ᐅᖃᖅᑎ, ᓴᖅᑭᑕᐅᓂᐊᖅᑐᑦ ᐱᓕᕆᕕᐅᔪᓂᒃ ᐅᖃᐅᓯᕆᔭᐅᓕᖅᐸᑕ ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᐱᓕᕆᕕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ)ᑕᑯᓐᓇᖅᑐᒍ ᑮᓇᐅᔭᑎᒍᑦ ᐸᕐᓇᐅᑦ ᓄᓇᕗᒻᒥᐅᓄᑦ, ᑭᒃᑯᑦ ᐱᓕᕆᐊᖃᕐᓂᐊᖅᐸᑦ 
ᑮᓇᐅᔭᐃᑦ ᓇᒧᓐᖔᖅᑲᕐᓂᐊᕐᒪᖔᑕ.  ᐊᑖᓂᒃ ᐋᓐᓂᐊᖅᑐᓕᕆᔨᒃᑯᑦ, ᓇᓕᐊᓐᓂᑦ ᓄᓇᓕᓐᑦᓂ ᐅᖃᐅᓯᖃᖅᐱᑕ?  
ᓇᓖᖏᑦ ᓄᓇᓖᑦ ᐃᑲᔪᖅᓱᕐᓂᐊᖅᐱᑎᒍᑦ? 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᑉᐱᕈᓱᑉᐳᖓ ᐸᕐᓇᐅᑎᐅᔪᖅ ᑮᓇᐅᔭᓄᒃ ᐅᖃᐅᓯᖃᕐᒪᑦ 
ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ ᐊᕝᕙᓯᑦᑐᓂᒃ ᓇᓗᓇᐃᖅᓱᖅᓯᒪᔪᓂᒃ ᐸᕐᓇᐅᒻᒥᑦ ᒐᕙᒪᒃᑯᓐᓄᑦ ᐊᒻᒪ ᐱᓕᕆᕝᕕᓐᓄᑦ 
ᓴᖅᑭᖁᓪᓗᒋᑦ, ᓇᓗᓇᐃᕿᖅᓯᑦᑎᐊᓚᐅᖅᐳᒍᑦ ᑮᓇᐅᔭᑎᒍᑦ ᐸᕐᓇᐅᑎᓄᑦ. 
 
ᑭᓯᐊᓂ ᑕᐃᒫᒃ ᐅᖃᓚᐅᖅᑎᓪᓗᖓ ᐅᖃᖅᑏ, ᒪᓕᒐᓕᐅᖅᑎ ᓱᓕᕗᖅ ᓄᓇᓕᓕᒫᓂᑦ ᓄᓇᕗᒻᒥ, 26-ᖑᔪᑦ 
ᓄᓇᓖᑦ ᐊᕐᕌᒎᓕᖅᑐᒥ ᑮᓇᐅᔭᖅᑕᖃᓚᐅᖅᐳᖅ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ ᐃᓚᓕᐅᑎᓪᓗᒋᑦ 
ᓯᕗᓂᔅᓴᑦᑎᐊᕈᑦᑐᓕᕆᒃᑯᑦ ᐊᒻᒪ ᓄᓇᓕᓐᓂᑦ ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᐊᓄᑦ ᐊᐅᓚᑕᐅᔪᓂᒃ ᓄᓇᓕᓕᒫᓂᑦ 
ᓄᓇᕗᒻᒥ.   
 
ᐅᖃᖅᑏ, ᖁᕕᐊᑦᑐᒻᒪᕆᐅᒐᔭᖅᐳᖓ ᐅᖃᐅᓯᖃᑦᑎᐊᕆᐊᖓ ᑕᒪᑐᒥᖓ ᑮᓇᐅᔭᓕᕆᓂᕐᒧᑦ ᐋᔩᖅᑎᓪᓗᑕ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ ᐲᑯ.  ᐅᖃᐅᓯᕆᕋᑖᖅᑕᓐᓄᑦ ᐅᖃᐅᓯᖃᕈᒪᑐᐃᓐᓇᖅᑐᖓ, ᐃᖅᑲᐃᑎᒋᐊᕈᒪᕙᒃᑲ 
ᒥᓂᔅᑕᐃᑦ ᐊᒻᒪ ᒪᓕᒐᓕᐅᖅᑏᑦ ᑮᓇᐅᔭᑎᒍᑦ ᐸᕐᓇᐅᑏᑦ ᓱᓕ ᒪᓕᒐᓕᐅᕐᕕᒻᒥᑦ ᐅᖃᐅᓯᐅᒋᐊᖃᕐᒪᑕ.  

ᐃᓱᒪᖅᓱᕈᓐᓇᖅᐳᖅ ᓇᓗᓇᐃᖅᓱᖅᓯᒪᔪᓄᑦ ᐊᐱᖅᑯᑎᓄᑦ ᒥᓂᔅᑕ.  ᓇᓗᓇᐃᖅᓱᖅᓯᒪᔪᓅᓚᐅᓐᖏᓂᑦᑎᓐᓂᑦ 
ᐅᖃᐅᓯᕆᑦᑕᐃᓕᒐᓱᐊᕈᑦᑎᒍ ᑭᓯᐊᓂ ᑕᒪᓐᓇ ᐃᓱᒪᖅᓲᑕᐅᔪᓐᓇᖅᐳᖅ. 
 
ᖁᔭᓐᓇᒦᒃ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐱᑕᖃᒃᑲᓂᖅᐹ ᐅᖃᐅᓯᒃᑯᑦ ᐊᐱᖅᑯᑎᓂᒃ.  ᕼᐊᕕᐅᔭᖅ. 
 
 
 
ᐊᐱᖅᑯᑦ 056-1(6): ᐱᑕᖃᑐᐃᓐᓇᕆᐊᓕᒃ ᓱᕈᓯᕐᓄᑦ ᓇᔪᒐᖃᕐᕕᒻᒥᑦ ᐃᓪᓗᒥᑦ ᖁᕐᓗᖅᑐᕐᒥ 
 
 
Hᐊᕕᐅᔭᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᓇ ᐊᐱᖅᑯᑎᒐ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᑦ.  ᑕᒪᓐᓇ ᐅᖃᐅᓯᕆᖃᑦᑕᖅᓯᒪᕙᕋ ᐊᒥᓱᐊᖅᑎᑲᓪᓚᒃ ᒪᓕᒐᓕᐅᕐᕕᒻᒥ, ᑭᖑᓪᓕᖅᐹᕆᓚᐅᖅᑕᖓᓗ 
ᓅᕖᕝᕙᐅᑎᓪᓗᒍ. 
 
ᐊᐱᖅᑯᑎᒐ ᐱᔾᔪᑎᒋᓪᓗᒍ ᓱᕈᓰᑦ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᐃᓪᓗᒥᑦ ᓇᔪᕐᕕᒻᒦᑎᑕᐅᔪᑦ.  ᐊᐱᕆᔪᒐᒃᑯ ᑖᓐᓇ 
ᐊᒻᒪ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᕐᒪᖔᑕ ᓇᔪᒐᐅᕙᑦᑐᓄᑦ ᐃᓪᓗᒧᑦ ᓄᓇᓕᖓᓐᓂᑦ ᖁᕐᓗᖅᑐᕐᒥ.   
 
ᐃᓛᓐᓂᒃᑯᑦ ᒪᒃᑯᑦᑐᐃᑦ ᐊᑲᐅᖏᓐᓕᐅᕈᑎᖃᖅᑐᑦ ᓇᔪᒐᖃᕐᕕᒻᒦᑎᑕᐃᑦ ᐃᓛᓐᓂᒃᑯᑦ ᐊᐅᓪᓚᖅᑎᑕᐅᕙᒻᒪᑕ.  
ᑕᐃᔅᓱᒪᓂ ᒥᓂᔅᑕ ᐅᖃᓚᐅᕐᒪᑦ ᐱᓕᕆᐊᖃᕐᓂᕋᖅᑐᓂ ᖃᐅᔨᔪᒪᑐᐃᓐᓇᖅᐳᖓ ᖃᓄᐃᓕᖓᓕᕐᒪᖔᖅ ᒫᓐᓇᒧᑦ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒪᓕᒐᓕᐅᖅᑎ ᓱᓕᕗᖅ, ᓅᕖᕝᕙᒥ ᐅᖃᐅᓯᖃᓚᐅᕐᒪᑦ 
ᕼᐋᒻᒪᓚᖓᑦ ᖁᕐᓗᖅᑐᕐᒥ ᐳᓚᕋᖅᑎᓪᓗᖓ ᑕᐃᑯᖓ ᖁᕕᐊᓱᕝᕕᐅᓚᐅᖅᑎᓐᓇᒍ, ᓇᓗᓇᐃᖅᓯᓚᐅᕐᒪᑕ ᐃᓪᓗᒥᒃ 
ᐊᑐᖅᑕᐅᔪᓐᓇᕋᔭᖅᑐᒥᒃ, ᓇᔪᒐᐅᔪᓐᓇᕋᔭᖅᑐᒥᒃ. 
 
ᐅᖃᖅᑏ, ᑕᐃᔅᓱᒪᓂ ᑮᓇᐅᔭᓂᒃ ᐊᑐᕐᕕᔅᓴᐅᔪᑦ ᐊᐅᓚᑦᑎᓚᐅᓐᖏᒻᒪᑕ ᑕᐃᒪᐃᑦᑐᓂᒃ ᐱᓕᕆᐊᓂᒃ.  ᐅᖃᖅᑏ, 
ᐅᓪᓗᒥᐅᔪᕐᓕ ᑮᓇᐅᔭᓂᒃ ᓴᓂᕐᕙᐃᓂᐊᖅᐳᒍᑦ ᒪᓕᒐᓕᐅᖅᑎ ᖃᐅᔨᒪᒻᒪᑦ, $600,000-ᖑᓗᐊᖅᑐᓂᒃ ᓄᑖᓂᒃ 
ᑮᓇᐅᔭᓂᒃ, ᐃᓪᓗᒧᑦ ᐃᓪᓗᓕᒑᕐᔪᒻᒥ, ᐊᒻᒪᓗ ᐅᖃᖅᑏ, ᖃᐅᔨᓴᖅᑐᑕ ᐊᑐᖅᑕᐅᔪᓐᓇᖅᑐᓂᒃ ᐱᓕᕆᕝᕕᑦᑕᖃᕐᒪᑦ 
ᖃᐅᔨᒋᐊᖅᑎᓂᒃ ᑭᓱᓂᒃ ᐊᑐᕈᓐᓇᕐᒪᖔᖅᑕ ᐊᓯᐊᓂᒃ ᐃᓪᓗᒥᒃ. 
 
ᐅᖃᕆᐊᕈᒪᕗᖓ ᐅᖃᖅᑏ, ᖃᒪᓂᖅᑐᐊᕐᒥᑦ ᑲᔪᓯᒋᐊᖅᑎᑦᑎᓯᒪᕗᒍᑦ ᐃᓐᓇᑐᖃᕐᓄᑦ ᑲᒪᒋᔭᖃᕐᕕᐅᔪᒥᒃ.  
ᑕᑯᒋᐊᖅᓯᓐᓈᕆᕗᒍᑦ ᖁᕐᓗᖅᑐᕐᒧᑦ.  ᓇᐃᓈᕐᓗᒍ ᑭᐅᔾᔪᑎᒐ ᐅᖃᖅᑏ, ᑮᓇᐅᔭᓂᒃ ᐊᑐᐃᓐᓇᖅᑕᖃᓐᖏᓇᑦᑕ 
ᒫᓐᓇᐅᔪᖅ ᐊᕕᑦᑐᐃᔪᓐᓇᓕᖅᑐᑕ, ᑭᓯᐊᓂ ᖃᐅᔨᒋᐊᒃᑲᓐᓂᕆᐊᖃᖅᐳᖅ ᐱᓕᕆᕝᕕᒃ ᑭᓱᑦ 
ᐊᑐᖅᑕᐅᔪᓐᓇᕋᔭᕐᒪᖔᑕ ᑕᐃᒪᐃᑦᑐᓄᑦ ᐃᓪᓗᓄᑦ ᕿᑎᕐᒥᐅᓂᑦ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐃᓚᒋᐊᕈᑦ.  ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ.  ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᖓᓄᑦ.  ᖃᐅᔨᒋᐊᖁᔨᒋᕗᖓ 
ᐊᐱᖅᑯᑎᐅᔪᒧᑦ ᐱᔾᔪᑎᒋᓪᓗᒍ ᖃᖓᒃᑯᑦ ᐊᒻᒪ ᖃᖃᓄᖅ ᖃᐅᔨᓛᕐᒪᖔᖅᑕ ᑕᒪᑐᒧᖓ ᐃᓪᓗᒧᑦ ᖁᕐᓗᖅᑐᕐᒥ.  
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᕕᖃᖃᑕᕐᓯᒪᔪᖓ ᖃᑦᓯᐊᕐᑎᑭᐊᖅ ᐅᑯᓇᓂ 
ᐊᓂᒍᖅᓯᒪᓕᕐᑐᓂ ᐱᓇᓱᐊᕈᓯᒐᓴᓐᓂ ᐅᖃᐅᓯᖃᓂᐊᓗᑕ ᑕᒪᑐᒥᖓ ᐃᓱᒫᓘᒥ ᑕᐃᑦᓱᒥᖓ ᒪᓕᒐᓕᐅᖅᑎᒥ. 
ᐊᒻᒪᓗ ᐅᖃᖅᑎ ᐃᓱᒪᖃᕋᓗᐊᕋᒪ ᐅᑎᖅᕕᒋᓂᐊᕆᐊᒥ ᒪᓕᒐᓕᐅᖅᑎᒧ ᐊᒡᒋᖏᓐᓂᖓᓂ ᓄᖑᐊ ᑲᑎᒪᓂᐅᑉ 
ᐱᓯᒪᑦᓯᓗᓂ ᑐᑦᓯᕋᐅᒻᒥ ᐃᓗᓂᖃᓂᐊᓗᓂ ᐊᑐᕈᑎᑦᓴᒥᑕᐅᖅ, ᐅᖃᖅᑏ, ᐃᓚᖏ ᖃᓄᐃᓕᐊᓂᖏ ᐊᒻᒪᓗᑦᑕᐅᖅ 
ᑮᓇᐅᔭᑦᓴᒫᓄ ᐊᒻᒪ ᐊᐅᓚᑕᐅᓂᖏᓄ ᐊᐱᖁᑎᖓ ᑕᐃᑦᓱᒪ ᒪᓕᒐᓕᐅᖅᑎᐅᑉ ᓴᕿᑕᐅᓗᑎ. ᖁᔭᓐᓇᒦᒃ, ᐅᖃᖅᑎ. 
 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᑐᑐ. 
 
ᐊᐱᖅᑯᑦ 057-1(6): ᐃᓕᓐᓂᐊᖅᑎᓄ ᑮᓇᐅᔭᑦᓴᒫᑦ ᐃᑲᔫᓯᐊᖑᕙᑦᑐᐃᑦ - ᐊᐅᔭᒥ ᐃᓕᓐᓂᐊᖅᑏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᑐᕌᖓᔪᖅ ᒥᓂᔅᑖᓄ ᐃᓕᓐᓂᐊᖅᑐᓕᕆᔨᑯ. 
ᐊᐱᖁᑎᑦᓴᖃᕐᐸᓪᓚᐃᒐᓗᐊᖅᑐᖓ ᐊᒥᓱᒐᓚᓐᓂ ᐃᓕᐊᔪᓂ ᑮᓇᐅᔭᓕᕆᔨᑯ ᒥᓂᔅᑖᓄ ᐅᑕᕿᒋᐊᖃᕐᑐᓴᐅᓗᑕ 
ᖃᐅᑉᐸᒧᓄ, ᐄᖃᐃ. ᖃᐅᔨᒪᓪᓗᒍ ᐅᖃᐅᓯᖃᕈᒪᓪᓚᕆᓕᖅᑐ ᐊᓕᐊᓇᐃᒍᓱᓪᓗᓂ. 
 
ᐅᖃᖅᑎ ᑕᑯᑦᓯᒋᑦ ᑎᑎᕋᖅᓯᒪᔪᐃᑦ ᐱᓕᑕᐅᓯᒪᓂᑯᐃᑦ ᒪᓕᒐᓕᐅᖅᑎᓄ ᐱᓕᕆᕝᕕᐊᓂ ᐃᓕᓐᓂᐊᖅᑐᓕᕆᔨᑯ 
ᐃᓗᓕᖃᕐᓱᑎ ᐊᕕᖅᑐᖅᓯᒪᓪᓗᑎ ᐱᓕᐅᑎᐅᓪᓗᑎ ᐅᑯᓄᖓ ᑮᓇᐅᔭᑦᓴᒫᑦ ᐃᑲᔫᑎᑦ ᓄᓇᕗᒥ ᐃᓕᓂᐊᖅᑎᓄ 
ᐊᖅᕌᓂ. ᐊᑎᐊᓂ ᐸᐃᐹᖁᑎᑖᖅᓂᓂ ᐱᔭᑦᓴᒥ ᐱᑕᖃᓚᐅᕐᒪ ᐊᒥᓱᑲᓪᓚᓂ ᐃᓕᓐᓂᐊᖅᑎᓂ ᐃᒪᐃᑦᑑᓪᓗᑎ 28 
ᐅᑯᓇᓂ ᐊᐅᓚᑦᓯᔨᐅᓂᖅᒧ ᐃᓕᓐᓂᐊᖅᓃᑦ ᐱᔭᑦᓴᓂ. ᐃᓗᐊᓂ ᑮᓇᐅᔭᑦᓴᒫᓂ ᓴᕿᑕᐅᔪᓂ ᑐᓴᖅᑕᑎᓐᓂ 
ᐅᖃᑐᖃᕐᓱᓂ ᑲᖐᒋᔭᖃᕐᑐᓂ ᑮᓇᐅᔭᑦᓴᒫᓂ ᐊᑐᐃᓐᓇᖃᕕᐅᓂᐊᕐᑐᓂ ᐊᐅᔭᒃᑯ ᐃᓕᓐᓂᐊᖅᑎᓄ. 
 
ᐊᐱᕆᔪᒪᓪᓗᒍ ᒥᓂᔅᑕ ᐃᓕᓐᓂᐊᖅᑐᓕᕆᔨᑯᓄ ᐃᒻᒪᖃ ᓇᓪᓕᐊ ᑕᐃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᐃᑦ 
ᐊᐅᓚᑦᓯᔨᐅᓂᖅᒧ ᐃᓕᓐᓂᐊᖅᓃᑦ ᐊᑑᑎᓕᕐᒪᑕ ᓯᕗᓪᓕᖅᒥ ᐃᓕᓐᓂᐊᖅᓂᖅᒥ, ᑐᑭᓯᒪᓪᓗᒍ ᑕᒪᓐᓇ ᐃᓕᓐᓂᐊᖅᓂ 
2-3ᓄ ᐊᖅᕌᒍᓄ ᐱᔭᑦᓴᐅᓪᓗᓂ, ᐃᒻᒪᖃ ᐅᑎᕈᑦᑕᖃᐃ ᐃᓕᓐᓂᐊᕆᐊᒃᑲᓐᓂᖅᓗᑕ ᐊᖅᕌᓂᐅᓛᖅᑐ. 
ᐱᔪᓐᓇᓂᐊᖄᑦ ᐊᒻᒪ ᐱᔪᓐᓇᖅᑕᐅᓗᑎ ᐊᒻᒪ ᐱᔪᓐᓇᕕᖃᑎᑕᐅᓗᑎ ᐅᑯᓇᓂ ᐃᖃᓇᐃᔭᖅᓂᒥ ᒐᕙᒪᑯᓐᓂ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᑯᓄᖓ ᐊᐅᔭᖅᒥ ᐃᓕᓐᓂᐊᖅᑏᑦ ᐃᖃᓇᐃᔭᖅᓂᖏᓄ, 
ᑮᓇᐅᔭᓕᕆᔨᑯ ᒥᓂᔅᑖ ᐅᖃᖃᐅᒻᒪ ᑕᒪᒻᓇ ᖁᕙᕆᐊᖅᑕᐅᓂᐊᕐᑐ, ᑲᖐᒋᔭᐅᓗᑎ ᐊᑭᒋᕙᓚᐅᖅᓯᒪᔭᖏ 
ᖃᑦᓯᐅᓂᖏ. ᐱᑕᖃᑦᓯᐊᓚᐅᖏᒪ ᑮᓇᐅᔭᑦᓴᒫᓂ ᐊᖅᕌᓂ. ᖁᕙᕆᐊᖅᑕᕗᑦ. ᐊᒻᒪᓗ ᐃᓕᓐᓂᐊᖅᕕᐊᓗᒥ 
ᐃᑲᔪᖅᓱᓂᐊᖅᑐᒍᑦ ᐃᓚᖏᓂ ᐃᓕᓐᓂᐊᖅᑏᑦ ᐅᑎᖅᓂᐊᕐᑐᓄ ᐃᓕᓐᓂᐊᖅᕕᐊᓗᖕᒧ. ᖃᓄᐃᓂᐊᕐᓂᖏ 
ᐊᑑᑎᓂᐊᕐᑐᐃ ᖃᑦᓯᐅᓂᖏᓄ ᐃᓕᓐᓂᐊᖅᕕᐊᓗᓕᐊᕐᑐᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑖ ᐃᒪᐃᓕᕙ ᑕᐃᑯᐊ ᑕᒪᖅᒥ ᑮᓇᐅᔭᑦᓴᒫᑦ ᑕᐃᑯᓄᖓ ᐃᓕᓐᓂᐊᖅᑎᑦ ᐊᐅᔭᖅᒥ 
ᐃᓕᓐᓂᐊᖅᑏᑦ ᐃᖃᓇᐃᔭᑲᐃᓐᓇᑐᓂ ᐃᓕᓐᓂᐊᕆᐊᓛᖅᑐᐃ ᐃᓕᓐᓂᐊᖅᕕᐊᓗᖕᒧ ᐊᒻᒪ ᓯᓚᑦᑐᓴᖅᕕᖕᒥ 
ᐃᓕᓐᓂᐊᖅᑎᓅᔾᔭᖏᑦᑐᖅᓖ, ᐃᒫᒃ ᑕᐃᑯᐊ ᐱᓕᕆᔪᐃ ᐊᐅᓚᑦᓯᔨᐅᓂᖅᓄ ᐃᓕᓐᓂᐊᖅᓂᓂ ᐱᔭᑦᓴᓂ ᓄᓇᕗᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᖃᓄᐃᓂᕆᓂᐊᕐᑕᕗ ᐃᒪᐃᑦᑐ ᐅᖃᖃᑎᒌᓐᓂᖃᕐᑎᓗᑕ 
ᑮᓇᐅᔭᑦᓴᒫᓄᖓᔪᓂ, ᐅᖃᐅᓯᖃᕐᓂᐊᕐᑐᒍ ᒪᓕᒐᓕᐅᖅᑎᓄ ᒪᑐᒪ ᐊᐅᔭᖅᒥ ᐃᖃᓇᐃᔭᑲᐃᓇᓂᐊᕐᑐᓄ ᑕᐃᑯᓄᖓ 

ᐃᓕᓐᓂᐊᖅᑎᓄ. ᐃᒻᒪᖃ ᖃᓄᐃᑦᓴᖏᑦᐸ ᒪᓕᒐᓕᐅᖅᑎ ᐅᑕᕿᑲᐃᓐᓇᕈᒪᔪᖓ ᐱᔭᕇᖏᓂᓕᒫᑦᑎᓐᓂ 
ᑮᓇᐅᔭᑦᓴᒫᖏᓐᓂ ᐱᓕᕆᕕᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑏᑦ. ᑐᑐ. 
 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᑐᑭᓯᓇᓱᐊᑐᐃᓐᓇᖅᑐᖓᓕ ᑕᐃᑯᓇᓂ ᓇᓪᓕᐊ ᐃᓕᓐᓂᐊᖅᑎ ᓄᓇᕗᒥ 
ᐱᓇᓱᐊᖅᑐ ᐃᖃᓇᐃᔮᑦᓴᒧ ᑕᒫᓂ ᓄᓇᕗᒥ ᒐᕙᒪᒃᑯᓐᓂ ᓇᓪᓕᐊᓃᒐᓗᐊᕈᓂ ᐃᓕᓐᓂᐊᖅᕕᐊᓗᖕᒥ ᐅᕝᕙᓗ 
ᓯᓚᑦᑐᓴᖅᕕᖕᒥ ᐱᓗᐊᖅᑐᒥ ᐅᑯᓇᓂ ᐊᐅᓚᑦᓯᔨᐅᓂᖅᓄ ᐃᓕᓐᓂᐊᖅᓂᓂ. 
 
ᑐᓴᖃᐅᒐᑦᑕ ᑮᓇᐅᔭᓕᕆᔨᑯ ᒥᓂᔅᑖ ᐅᖃᖃᐅᒪ ᐱᓇᓱᐊᕆᐊᖃᓐᓂᑎᓂ ᑕᐃᒪᐃᑦᑐᓂ ᐃᓄᖕᓂ ᐅᑯᓇᓂ 
ᑮᓇᐅᔭᓕᕆᓂᖅᓄᖓᔪᓂ ᐊᒻᒪ ᑕᐃᒪᐃᑦᑐᒪᑕ ᑖᒃᑯᐊ ᐃᓄᐃᑦ. ᐊᒻᒪᓗ ᖃᐅᔨᒪᓪᓗᑎ ᐃᒪᐃᑦᑑᔮᕋᑦᑕ 
ᐱᖅᓚᓱᑦᑑᔮᕆᐊᑦᑕ ᑕᐃᒪᐃᑦᑐᓄ ᐃᓄᖕᓄ. ᒥᓂᔅᑕᓖ ᖃᓄᐃᒋᐊᓂᐊᖃ ᑕᒪᒃᑯᓄᖓ ᐃᓕᓐᓂᐊᖅᑏᑦ 
ᓯᕗᓪᓕᖅᐸᐅᔭᐅᓂᐊᕐᓂᖏᓂ ᐊᑎᐊᓂ ᐊᐅᔭᖅ ᐃᓕᓐᓂᐊᖅᑎᓄ ᐱᔭᑦᓴᓂ ᐱᓇᓱᐊᓂᐊᕐᓗᑎ ᐃᖃᓇᐃᔮᑦᓴᓄ 
ᐅᑯᓄᖓ ᒐᕙᒪᖓᓄ ᓄᓇᕗ? ᑯᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ):ᐄ, ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᓕᕆᐊᖑᔪᖅ ᑐᕌᖓᑎᑕᐅᔪᖅ 
ᐃᓕᓐᓂᐊᖅᑎᑐᓄᑦ. ᑕᒪᓐᓇ ᓯᕗᓪᓕᖅᐸᐅᑎᓐᓂᐊᖅᐸᕗᑦ ᐃᓕᓐᓂᐊᖅᑎᐅᔪᓄᑦ ᐊᐅᔭᒃᑯᑦ 
ᐃᖅᑲᓇᐃᔭᖃᕈᓐᓇᖁᓪᓗᕙᒋᑦ. ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᑐᑐ. 
 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᒃᑲᓐᓂᕐᓗᒍ ᒪᓕᒐᓕᐅᖅᑎᖃᑎᒪ ᐅᖃᐃᓐᓇᖅᐸᒃᑕᖓ, 
ᖃᐅᔨᒪᔭᐅᑦᑎᐊᕐᒪᑦ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᓯᓚᑦᑐᓴᕐᕕᒥᑦᑐᑦ ᐃᓕᓐᓂᐊᕐᓂᖏᓐᓂᒃ ᑮᓇᐅᔭᑎᒍᑦ 
ᐃᑲᔪᖅᑕᐅᕙᒃᑐᑦ ᐊᒥᓱᐊᓗᓐᓂ ᑮᓇᐅᔭᖅᑖᐸᓐᖏᒻᒪᑕ ᐅᒪᔾᔪᑎᒃᓴᖏᓐᓂᒃ, ᖃᐅᔨᒪᔪᖓ ᐊᑕᐅᓯᕐᒥᒃ 
ᐃᓕᓐᓂᐊᖅᑎᐅᔪᑦ ᑮᓇᐅᔭᖅᑖᐸᒃᑐᖅ 1100 ᑕᖅᑭᖅ ᐊᑕᐅᓯᖅ ᐃᓅᔾᔪᑎᒋᓂᐊᖅᑕᖏᓐᓂᒃ. 
 
ᐃᓕᓐᓂᐊᖅᑎᐅᔪᑦ ᖁᑦᑎᓐᓂᕐᓴᒧᑦ ᐃᓕᓐᓂᐊᕆᐊᖅᐸᒃᑐᑦ, ᑕᐃᒃᑯᐊ ᓱᓕ ᐊᖓᔪᖅᑳᖏᓐᓄᑦ ᓱᓕ 
ᐱᓯᒪᔭᐅᖃᑦᑕᕐᒪᑕ ᐊᒻᒪᓗ ᐃᑲᔪᖅᑕᐅᕙᒃᑐᑎᒃ ᑭᓯᐊᓂ ᐊᖓᔪᖅᑳᖏᓐᓄᑦ. ᑕᒪᒃᑯᐊ ᐃᓕᓐᓂᐊᖅᑎᐅᔪᑦ 
ᓯᓚᑦᑐᓴᕐᕕᒻᒧᖅᐸᒃᑐᑦ ᐊᒻᒪᓗ ᑐᓴᖅᐸᒃᑐᑕ ᐃᓕᓐᓂᐊᖅᑎᐅᔪᓂᒃ ᓄᖅᑲᕐᓯᒪᔪᓂᒃ ᐊᖏᕐᕋᑐᐃᓐᓇᕐᓯᒪᔪᓂᒃ 
ᑮᓇᐅᔭᓂᒃ ᐊᒥᒐᕐᓯᓗᐊᕐᓂᖏᓐᓄᑦ ᐃᓕᓐᓂᐊᕋᓱᒃᑲᓗᐊᕐᓗᑎᒃ. 
 
ᑕᐃᒃᑯᐊᓕ ᓯᕗᓪᓕᐅᑦᔭᐅᒐᔭᓐᖏᒻᒪᑕ ᐃᖅᑲᓇᐃᔮᖅᑕᖅᑎᑕᐅᓂᕐᒧᑦ ᒐᕙᒪᒃᑯᓐᓂᑦ ᑕᒪᓐᓇ ᐊᑐᕐᓗᒍ ᐱᓕᕆᐊᖑᔪᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ: ᖁᔭᓐᓇᒦ. ᐅᖃᖅᑏ. ᒪᓕᒃᑐᑦ ᑐᕋᖅᑕᐅᓇᓱᐊᖅᑐᓂᒃ ᐃᓕᓐᓂᐊᖅᑐᓂᒃ ᖃᓄᐃᑦᑐᓂᒃ 
ᐃᖅᑲᓇᐃᔭᖃᕈᒪᒐᔭᕐᒪᖔᑕ. ᑭᓯᐊᓂᓕ ᑕᒪᓐᓇ ᐅᖃᓚᐅᖅᑐᒍ, ᖃᐅᔨᒪᑦᑎᐊᕋᓱᐊᕈᒪᔪᒍ ᑕᒪᒃᑯᐊ 
ᓯᕗᓪᓕᐅᑦᔭᐅᓂᐊᕐᒪᑕ ᐊᐅᔭᒃᑯᑦ ᐃᓕᓐᓂᐊᖅᑎᐅᔪᑦ ᐃᖅᑲᓇᐃᔭᖅᑎᐅᑕᐅᓂᖏᓐᓄᑦ ᐊᒻᒪᓗ ᑕᒪᓐᓇ 
ᑕᑯᓐᓈᖏᑦᑐᖅ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕆᐊᒃᑲᓐᓂᕈᒫᕐᓂᐊᕋᓗᐊᖅᐸᑕ ᐃᓕᓐᓂᐊᕐᕕᓪᓚᕆᐅᑉ 
ᓯᓚᑖᓂ, ᓲᕐᓗ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ. 

ᑕᒪᓐᓇ ᐱᓕᒻᒪᒃᓴᑎᑦᒃᑎᓇᓱᐊᖅᑐᖅ ᐅᕕᒃᑲᕆᔭᑦᑎᓐᓂᒃ ᐃᑲᔪᕋᓱᐊᕐᓗᒋᑦ ᓯᕗᓂᒃᓴᖏᓐᓄᑦ 
ᐅᐸᓗᖓᐃᔭᖅᐸᓪᓕᐊᑎᓪᓗᒋᑦ ᐃᖅᑲᓇᐃᔮᒥᓄᑦ. ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
 
ᐊᐱᖅᑯᑦ 058-1(6): ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᐊᐅᓚᓂᖏᓐᓄᑦ ᑮᓇᐅᔭᖃᖅᑎᑕᐅᓂᖏᑦ 
 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑐᑭᓯᐅᒪᔪᖓ 
ᓄᓇᕗᒻᒥ ᓯᓚᑦᑐᓴᕐᕕᐅᔪᖅ ᐊᒥᓱᑲᓪᓚᓐᓂᒃ ᐊᐅᓚᓂᖏᓐᓄᑦ ᑮᓇᐅᔭᖃᕐᒪᑕ. ᓇᓗᓇᐃᕐᓯᔪᓐᓇᖅᐸ ᖃᓄᐃᑦᑐᓄᑦ 
ᐃᓕᓐᓂᐊᕋᒃᓴᐅᔪᓄᑦ ᑐᕌᖓᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ, ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᓯᐅᔪᖅ ᐅᐊᑦᑎᐊᕈ ᑭᐅᒋᐊᓛᖅᐸᕋ ᐊᒻᒪᓗ 
ᐊᑐᐃᓐᓇᐅᕕᒋᓛᖅᑐᒍ ᐊᒥᓱᑲᓪᓚᐅᔪᓂᒃ ᐃᓕᓐᓂᐊᕋᒃᓴᐅᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᒥᓂᔅᑕᐅᔪᖅ ᖃᐅᔨᒋᐊᓚᐅᕐᓗᓂᐅᒃ ᑭᐅᓚᕐᒪᒍ ᓇᓗᓇᐃᕐᓯᔪᖅ. ᐅᖃᐊᐅᓯᒃᑯᑦ 
ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕚᕐᓗᒃ. 
 
 
ᐊᐱᖅᑯᑦ 059-1(6): ᐸᕐᓇᒍᑕᐅᔪᑦ ᐃᓄᑐᖃᕐᓯᐅᑎᒃᓴᐅᔪᑦ ᑮᓇᐅᔭᐃᑦ 
 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐊᔭᐃᓐᓇᕆᓇᓱᐊᖅᑲᐅᔭᕋᓗᐊᒃᑲ ᑮᓇᐅᔭᓕᕆᓂᕐᒧᑦ 
ᐅᖃᐅᓯᐅᔪᑦ ᐅᓐᓄᒃᓴ. ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᐅᖃᐅᓯᓕᕆᔨᒃᑯᓐᓄᑦ, 
ᐃᓐᓇᓕᕆᔨᒃᑯᓐᓄᑦ, ᐅᕕᒃᑲᓕᕆᔨᒃᑯᓐᓄᑦ. ᑖᓐᓇ ᐊᑎᖓ ᑕᐃᒍᖅᑕᐅᓂᖓ ᑕᑭᔪᐊᓘᒻᒪᑦ, ᑕᐃᒪᓕ ᑕᐃᓐᓇ 
ᐱᓕᕆᕕᐅᔪᖅ ᓇᐃᓐᓂᕐᓴᒥᒃ ᐊᑎᖅᑖᕈᓐᓇᖅᐸᑦ. 
 
ᑮᓇᐅᔭᓂᒃ ᓴᓂᕐᕙᐃᓯᒪᔪᖃᓐᖏᒻᒪᑦ ᐱᓕᕆᕕᐅᔪᓕᒫᓂ ᐃᓐᓇᕐᓄᑦ ᑮᓇᐅᔭᒃᓴᐅᔪᓂᒃ. ᐃᓐᓇᕐᓯᐅᑎᓂᒃ 
ᑮᓇᐅᔭᖅᑖᐸᑦᑐᒐᓗᐊᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ ᖃᑦᑎᓐᓇᑯᓗᓐᓂᒃ ᐱᕙᒃᑐᑎᒃ ᓄᓇᕗᑦ ᑐᓐᖓᕕᒃᑯᑦ 
ᑎᒥᖁᑎᖓᓐᓂᒃ $100 ᑕᖅᑭ ᐊᑕᐅᓯᖅ. 
 
ᑕᐃᒪᓕ ᑕᒪᒃᑯᐊ ᑮᓇᐅᔭᐃᑦ ᐃᓐᓇᕐᓄᑦ ᑐᕌᖓᒐᓗᐊᖅᑎᓪᓗᒋᑦ ᓱᒃᑯᐊᕿᑎᑦᑎᔨᒃᑯᓐᓂᑦ 
ᐃᑲᔪᖅᑕᐅᑲᓐᓂᕆᐊᖃᓕᖃᑦᑕᕐᒪᑕ. ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, ᒐᕙᒪᒃᑯᑦ ᐅᕙᓗᖓᐃᔭᕐᓯᒪᕙᑦ ᐅᕝᕙᓘᓐᓃᑦ 
ᐸᕐᓇᒍᑎᓂᒃ ᐋᖅᑭᒃᓯᓯᒪᕙᑦ ᑕᐃᒃᑯᐊ ᑮᓇᐅᔭᖅᑖᖅᑎᑕᐅᖃᑦᑕᕈᓐᓇᕐᒪᖔᑕ ᒥᓂᔅᑕᐅᑉ ᐱᓕᕆᕕᖓᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᓇᒍᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓕᖃᐃ ᐱᓕᕆᕕᒋᔭᕋ ᐊᑎᖓ ᑕᑭᔪᐊᓘᒻᒪᑦ, 
ᐊᖏᓂᕐᓴᓂᒃ ᑮᓇᐅᔭᖃᖅᑎᑕᐅᔭᕆᐊᖃᕋᓗᐊᖅᐱᑕ. ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᖅᐸᕋ ᖃᓄᖅ 
ᐅᖃᕋᓱᐊᕐᒪᖔᖅ ᒪᓕᒐᓕᐅᖅᑎ.  ᐃᓕᖅᑯᓯᑐᖃᓕᕆᔨᒃᑯᑦ (ᐃᓕᖅᑯᓯᑐᖃᐃᑦ, ᐅᖃᐅᓯᓕᕆᓂᖅ, ᐃᓐᓇᑐᖃᐃᑦ 
ᐊᒻᒪᑦᑐᓄᑦ) ᑕᑯᒋᐊᒃᑲᓐᓂᕈᓐᓇᖅᐳᑦ ᑕᒪᑐᒥᖓ, ᑭᓯᐊᓂ ᒫᓐᓇᑲᐃᓐᓇᕐᒧᑦ, ᑮᓇᐅᔭᖅᑕᖃᓐᖏᓚᖅ ᑕᒪᒃᑯᓄᖓ 
ᑐᑭᓕᐊᓪᓗᐊᖅᑐᓂᒃ, ᐆᑦᑑᑎᒋᓗᒍ ᑮᓇᐅᔭᐃᑦ ᐃᓐᓇᑐᖃᕐᓅᖅᑕᐅᕙᑦᑐᑦ ᑕᖅᑭᑕᒫᑦ.  ᐱᕙᓪᓕᐊᑎᑦᑎᓯᒪᓕᖅᐳᒍᑦ 
ᐱᓕᕆᐊᓄᑦ ᐱᔾᔪᑎᖃᖅᑐᓄᑦ ᐃᓐᓇᑐᖃᕐᓂᒃ. 

ᒐᕙᒪᐅᓪᓗᑕ  ᐋᖅᑮᒋᐊᕈᒪᕗᒍᑦ ᑕᒪᑐᒥᖓ ᐊᒻᒪ ᐅᖃᖃᑎᒋᔪᒪᓪᓗᒋᑦ ᒥᓂᔅᑕᐃᑦ ᑭᐅᓇᓱᐊᕐᓗᒋᑦ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖏᑦ.  ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐊᕐᕚᕐᓗᒃ. 
 
 
ᐊᕐᕚᕐᓗᒃ  (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᒥᓂᔅᑕ ᑮᓇᐅᔭᓕᕆᓂᕐᒧᑦ ᐅᖃᖅᓯᒪᒻᒪᑦ ᐃᖃᓗᑦᑑᑦᑎᐊᕐᒥ 
ᐱᓕᕆᐊᑦ ᒐᕙᒪᒃᑯᓐᓄᑦ ᕿᒥᕐᕈᔭᐅᓂᐊᕆᐊᖏᑕ ᐱᓕᕆᐊᓂᒃ ᕿᒥᕐᕈᓕᖅᐸᑕ ᑭᓱᑐᐃᓐᓇᕐᓂᒃ ᑎᑎᖅᑲᑕᖃᖅᐹ 
ᖃᓄᖅ ᐃᓐᓇᑐᖃᐃᑦ ᐃᑲᔪᖅᑕᐃᒃᑲᓐᓂᕈᓐᓇᕐᒪᖔᑕ ᐊᑭᓕᖅᑕᐅᒃᑲᓐᓂᖃᑦᑕᖁᓪᓗᒋᑦ.  ᐃᒻᒪᖃ ᐋᖅᑭᔅᓯᒪᔪᓄᑦ 
10-ᓄᑦ ᐊᕐᕌᒍᓄᑦ.  ᒫᓐᓇᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᕙᒻᒪᑕ ᐃᖅᑲᓇᐃᔭᕐᕕᖏᓐᓂᑦ.  ᐅᑭᐅᖏᑦ 
ᓈᒻᒪᔅᓯᒐᐃᒻᒪᑕ ᐊᑭᓕᖅᑕᐅᕙᒻᒪᑕ.  ᑕᒪᓐᓇ ᐱᓕᕆᐊᓂᒃ ᕿᒥᕐᕈᓂᐅᑉ ᐊᑖᓃᑉᐹ?  ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ:  ᒥᓂᔅᑕ ᐊᓇᕈᐊᖅ. 
 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᒫᓐᓇᐅᔪᖅ ᐱᓕᕆᐊᓂᒃ ᕿᒥᕐᕈᒐᑦᑕ, 
ᐅᒡᒍᐊᖅᐳᖓ ᒪᓕᒐᓕᐅᖅᑏᑦ ᐊᐱᖅᑯᑎᖏᑦ ᑭᐅᔪᓐᓇᓐᖏᓇᒃᑭᑦ ᒫᓐᓇ.  ᓄᑖᕐᒥᒃ ᑐᐃᖏᓕᖃᕋᒪ ᐊᒻᒪ 
ᓄᑖᖑᓪᓗᓂ ᑐᖏᓕᕐᒪ ᐃᑲᔪᖅᑎᖓ.  ᕿᒥᕐᕈᑎᓪᓗᑕ ᐱᓕᕆᐊᓂᒃ ᐱᓕᕆᕝᕕᑎᓐᓂᒃ ᖃᐅᔨᒐᓱᐊᖅᑐᑕ ᑭᓱᑦ 
ᓯᕗᓪᓕᐅᔾᔭᐅᒋᐊᖃᕐᓂᐊᕐᒪᖔᑕ, ᐅᒡᒍᐊᖅᐳᖓ ᑭᐅᔪᓐᓇᖏᓐᓇᒃᑯ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ ᒫᓐᓇᐅᔪᖅ.  
ᑭᓯᐊᓂ ᒐᕙᒪᐅᓪᓗᑕ ᓲᔪᖅᓴᖅᐳᒍᑦ ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᒪᑕ ᐃᓐᓇᑐᖃᐃᑦ ᐱᔾᔪᑎᒋᓪᓗᒋᑦ 
ᐊᑭᓕᖅᑕᐅᕙᑦᑐᑦ. 
 
ᑭᓯᐊᓂ ᖃᐅᔨᒋᐊᒃᑲᓐᓂᕋᓱᐊᕐᓂᐊᖅᐳᖓ ᑕᒪᑐᒪ ᒥᔅᓵᓄᑦ ᐊᐱᖅᑯᑎᖓᑕ ᐅᑎᕐᕕᒋᓛᕐᓗᒍᓗ.  ᖁᔭᓐᓇᒦᒃ, 
ᐅᖃᖅᑏ. 
 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐊᕐᕚᕐᓗᒃ. 
 
 
ᐊᕐᕚᕐᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.   ᑐᑭᓯᕙᕌ ᒥᓂᔅᑕ ᐅᖃᖅᑎᓪᓗᒍ ᑕᒪᑐᒥᖓ 
ᐃᓱᒪᔅᓴᖅᓯᐅᕈᑎᖃᓚᐅᖅᓯᒪᓐᖏᓇᑦᑕ ᒐᕙᒪᐅᓪᓗᑕ ᐃᓐᓇᑐᖃᕐᓂᒃ ᐃᑲᔪᕈᕐᓇᕐᒪᖔᖅᑕ.  ᑕᒪᓐᓇ 
ᐱᓕᕆᐊᖑᒐᓗᐊᖅᑎᓪᓗᒍ ᓄᓇᕗᑦ ᑐᓐᖓᕕᒃᑯᓐᓄᑦ ᑭᓯᐊᓂ ᓄᓇᕗᒻᒥ ᒐᕙᒪᒃᑰᓪᓗᑕ, ᖃᐅᔨᓴᖅᑕᐅᓚᐅᓐᖏᒻᒪᑦ  
ᐊᒻᒪ ᐃᓱᒪᒋᓚᐅᓐᖏᓇᑦᑎᒃᑯ.  ᑕᐃᒫᒃ ᑐᑭᓯᕙᕌ ᒥᓂᔅᑕ ᐅᖃᖅᐹ ᐃᓱᒪᔅᓴᖅᓯᐅᒃᑲᓐᓂᓛᕐᒪᑕ ᖃᓄᖅ 
ᐃᑲᔪᑦᑎᐊᒃᑲᓐᓂᕈᓐᓇᕐᒪᖔᖅᑕ ᐃᓐᓇᑐᖃᕐᓂᒃ ᐊᑭᓕᐅᑕᐅᕙᑦᑐᓄᑦ.  ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ:  ᒥᓂᔅᑕ ᐊᓇᕈᐊᖅ. 
 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᖃᐅᔨᒪᒋᐊᖃᖅᐳᑎᑦ ᓄᓇᕗᒻᒥ ᒐᕙᒪᒃᑯᑦ 
ᑮᓇᐅᔭᖅᑖᖅᐸᒻᒪᑕ ᒐᕙᒪᑐᖃᒃᑯᓐᓂᑦ ᐊᒻᒪ ᑮᓇᐅᔭᐃᑦ ᑐᓂᔭᐅᔪᑦ ᐅᕙᑦᑎᓐᓄᑦ ᐱᓕᕆᐊᓄᑦ 
ᐅᖓᑖᓅᒃᑲᓐᓂᕈᓐᓇᐸᓐᖏᒻᒪᑕ.  ᓄᓇᕗᑦ ᑐᓐᖓᕕᒃᑯᑦ ᑐᓂᔭᐅᕙᒃᑭᕗᑦ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᑦ 
ᐃᑲᔪᖁᓪᓗᒋᑦ ᐃᓄᓐᓂᒃ.  ᑐᓂᓯᕙᑉᐳᑦ ᓄᓇᕗᑦ ᑐᓐᖓᕕᒃᑯᓐᓄᑦ ᑮᓇᐅᔭᓂᒃ ᑕᐃᒃᑯᓄᖓ ᐅᑭᐅᓕᓐᓄᑦ 65-ᓂᒃ 
ᐅᖓᑖᓄᓪᓗ. 
 

 



ᐊᐃᑉᐱᖅ, ᐄᐳᕈ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

197 

ᐅᖃᖅᐳᖓᓕ ᐅᖃᖅᑏ, ᑖᓐᓇ ᐱᓕᕆᕝᕕᐅᔪᖅ ᑕᑯᒋᐊᕐᓂᐊᕐᒪᑦ ᑕᒪᑐᒥᖓ ᖃᐅᔨᒋᐊᕐᓗᑕᓗ ᖃᓄᖅ 
ᐃᑲᔪᕈᓐᓇᕐᒪᖔᖅᑕ ᑮᓇᐅᔭᓂᒃ ᐊᑐᐃᓐᓇᖅᑕᖃᖅᐸᑦ ᖃᑦᑏᓐᓇᐅᓂᖅᓴᓂᒃ ᑮᓇᐅᔭᖅᑖᖃᑦᑕᖁᓪᓗᒋᑦ ᐃᑲᔫᑎᓄᑦ 
ᐃᓐᓇᑐᖃᕐᓄᑦ.  ᑭᓯᐊᓂ ᓯᕗᓕᖅᑎᐅᓪᓗᑕ ᕿᒥᖅᕈᒋᐊᖃᓐᓂᐊᕋᑦᑎᒍ ᐅᑯᓇᓂ ᑐᑦᓯᕋᖅᑕᐅᓯᒪᔪᒥ ᐊᒻᒪ 
ᐱᓕᕆᖃᑎᒋᓂᐊᓗᑎᒍ ᒪᓕᒐᓕᐅᖅᑎᑕᐅᓗᑕ ᐊᒻᒪ ᐱᓕᕆᖃᑎᒋᓗᒋ ᒪᓕᒐᓕᐅᖅᑏᑦ ᑕᒪᖅᒥ. ᖁᔭᓐᓇᒦᒃ, 
ᐅᖃᖅᑎ. 
 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐊᖅᕚᓗ. 
 
 
ᐊᖅᕚᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᔾᔨᖅᓱᖅᑐᐃᓐᓇᐅᔪᒍᑦ ᑕᐃᑯᐊ ᐃᖕᓇᖁᑎᕗᑦ ᐊᐱᕆᔾᔮᖏᒻᒪᑕ 
ᐃᑲᔪᖅᓱᑕᐅᒍᒪᒋᐊᒥ. ᐱᑕᖃᕋᑦᑕ ᓂᖏᖅᑖᓂ ᐅᑯᓇᓂ ᒐᕙᒪᑦᑕ ᐃᖃᓇᐃᔭᖅᑎᖏᓐᓂ ᐊᒻᒪ ᐃᓪᓗᖃᕐᑎᑕᐅᓗᑎ 
ᐊᒻᒪ ᒐᕙᒪᐅᓗᑕ ᖃᐃᔨᒃᑲᐅᒐᔪᒃᑲᑦᑕ ᐃᓄᖁᑎᑎᓐᓂ ᐃᑲᔪᕋᓱᐊᓐᓂᐊᕐᓱᑎᒍᑦ. 
 
ᐊᒻᒪᓗ ᐳᓛᕆᐊᕋᔪᒃᑲᑦᑎᒍ ᓄᓇᓕᐅᔪᐃᑦ ᒪᓕᒐᓕᐅᖅᑎᐅᓗᑕ ᐅᕙᓂ ᒪᓕᒐᓕᐅᖅᕕᖕᒧ ᐊᒻᒪ ᐊᓯᓱᒋᐊᓪᓚᐅᓪᓗᑎ 
ᐃᓄᐃᑦ ᓄᓇᓕᖕᓂ ᐊᖑᒻᒪᑎᒐᓱᐊᖅᑐᓂ ᐊᑭᓕᑦᓴᖏᓐᓄ. ᕿᒥᖅᕈᓇᕈᓐᓇᖀᑦ ᖃᐅᔨᓇᓱᐊᕐᓗᑎ ᖃᑦᓯᓂ 
ᓴᒃᑯᐃᕙᓐᓂᖏᓂ ᑐᖓᕕᒃᑯᑦ ᐅᑯᓄᖓ ᐃᖕᓇᐃᑦ ᓂᖏᖅᑖᖏᓐᓄ ᐊᖅᕌᒍᑕᒫᑦ. ᐅᕗᖓᓕ ᐃᓄᓐᓄᑦ ᐅᖓᑎᐊᓄ 
65 ᐊᖅᕌᒍᓕᓐᓄ ᐊᒻᒪ ᐊᖓᔪᑦᑎᐅᓂᕐᓴᓄ, ᖃᐅᔨᒋᐊᕈᓐᓇᖀᑦ ᐱᓕᒍᓐᓇᕐᒪᖔᑎᒍᑦ ᓂᖏᖅᑖᓄ ᐅᑯᓄᖓ 
ᐃᖕᓇᖅᓄ ᐃᓗᐊᓂ ᒐᕙᒪ ᓄᓇᕗᑯᓂ. ᖁᔭᓐᓇᒦᒃ, ᐅᖃᖅᑎ. 
 
 
ᐅᖃᖅᑎ: ᒥᓂᔅᑖ. 
 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᐄᖕ, ᐅᔾᔨᖅᓱᖅᑐᖓ ᖃᐅᔨᒋᐊᕈᓐᓇᖅᓱᑕᓗ ᖃᑦᓯᓂ ᐱᓕᑦᓯᕙᓐᓂᖏᓂ 
ᑐᖓᕕᒃᑯᑦ ᓴᑯᐸᑕᖏᓂ ᐊᖅᕌᒍᑕᒫᑦ ᐊᒻᒪ ᐅᔾᔨᖅᓱᖅᓱᑕ ᑕᐃᑯᐊ ᐃᓄᐃᑦ 65 ᐊᒻᒪᓘᓐᓃᑦ ᐅᖓᑎᓃᑦᑐ 
ᐱᓕᑕᐅᕙᑦᑐᐃᑦ ᓂᖏᖅᑖᓂ ᐅᑯᑎᒎᓇ ᑕᐃᑯᐊ ᑲᑐᑎᖃᑎᒌᑦ ᐊᒻᒪ ᐃᓄᒐᓴᓐᓂ ᐱᓕᕆᔪᓂ ᐅᑯᓇᓂ 
ᓈᓴᐃᕙᑦᑐᓂ ᑲᓇᑕᒥ ᖃᐅᔨᒍᓐᓇᓂᐊᕐᑐᓕ ᖃᑦᓯᐅᓂᖏᓂ ᐃᖕᓇᐃᑦ ᓄᓇᕗᒥ. 
 
ᑕᐃᒪᐃᒧᑦ ᑕᒪᓐᓇ ᐃᓱᒪᒋᒋᐊᕆᐊᖃᕐᑕᕗ ᐅᑯᓇᓂ ᖃᑦᓯᐅᓂᖏᓂ ᐃᓄᐃᑦ ᐃᑲᔪᖅᓱᖅᑕᐅᒋᐊᓕ ᐃᒻᒪᖃ 
ᐱᓕᓐᓂᐊᕈᑦᑎᒍ ᓂᖏᖅᑖᓄ ᐃᖕᓇᖅᓄ. ᖁᔭᓐᓇᒦᒃ, ᐅᖃᖅᑎ. 
 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᑦᓴᐃᑦ. ᒪᒃᓖᓐ. 

ᐊᐱᖅᑯᑦ 060-1(6): ᑲᑎᑦᑐᑦ ᑮᓇᐅᔭᑦᓴᒫᓂ ᐅᑯᓇᓂ ᐊᑭᑦᓯᕋᖅ ᒪᓕᒐᓕᕆᓂᖅᓄ ᐃᓕᓐᓂᐊᖅᕕ 
 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᐅᓪᓗᒥ ᑐᕌᖓᔪᖅ ᒥᓂᔅᑖᓄ ᐃᖃᑐᐃᓂᓕᕆᔨᑯ 
ᐃᓕᖓᓂᖃᖅᑐᐃᑦ ᐊᑭᑦᓯᕋᖅ ᒪᓕᒐᓕᕆᓂᖅᓄ ᐃᓕᓐᓂᐊᖅᓂ ᐅᑯᓇᓂ ᑮᓇᐅᔭᑦᓴᒫᓂ ᐊᒻᒪ ᖃᐅᔨᒪᑦᓱᖓ 
ᐊᐱᕆᒋᐊᖃᖏᒃᑲᓗᐊᖅᑐᖓ ᐊᐱᖁᑎᓂ ᑮᓇᐅᔭᑦᓴᒫᓄ. 
 
ᐱᑕᖃᕐᒪ 688ᑕᐅᓴᓐ ᑖᓚᓂ ᐅᑯᓇᖓ ᐱᖓᓱᓂ ᐱᓕᕆᕝᕕᐅᔪᓂ ᐃᓕᖓᓂᖃᕐᑐᓂ ᒪᓕᒐᓕᕆᓂᖅᓄ 
ᐃᓕᓐᓂᐊᖅᓂᓂ. ᖃᑦᓯᐊᕙᑦ ᑲᑎᑦᑐᑦ ᑮᓇᐅᔭᑦᓴᒫᓂ ᐅᑯᓄᖓ ᒪᓕᒐᓕᕆᓂᖅᓄ ᐃᓕᓐᓂᐊᖅᓂᖅᓄ ᐊᖅᕌᒍᒧ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᓕᕆᔪᖅ ᐃᖃᖅᑐᐃᓂᓕᕆᔨᑯᓄ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔭᕋᓕ ᐃᒪᐃᒋᐊᖓ 688ᑕᐅᓴᓐ ᑖᓚᐃ 
ᐅᖃᐅᓯᕆᖃᐅᔭᖏ ᒥᓂᔅᑖᑕ ᑮᓇᐅᔭᓕᕆᔨᑯ. ᐃᒻᒪᖃ ᑕᒻᒪᖏᒃᑯᒪ ᖃᐅᔨᓴᖄᕆᐊᖃᓐᓂᐊᕐᑕᕋ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᕆᓂᖅᓄ ᐃᓕᓐᓂᐊᖅᓂ ᐱᐅᔪᒻᒪᕆ ᐅᖃᕈᓐᓇᖅᑕᕋ, ᑕᑯᒍᒫᓕᕋᑦᑕ 
ᒪᓕᒐᓕᕆᔨᐅᓂᐊᖅᑐᓂ ᐃᓗᐊᓂ ᐱᖓᓱᐃᑦ ᐊᖅᕌᒍᓂ. 
 
ᖃᓄᐃᓕᖓᓂᕆᕙᑦᑕᖏ ᒪᓕᒐᓕᕆᓂᖅᒧ ᐃᓕᓐᓂᐊᖅᑐᐃᑦ ᐱᓕᑕᐅᓂᕆᕙᑕᖏᓐᓄ ᒐᕙᒪᑯᓂ ᐅᑯᓇᓂ 
ᑐᓐᓂᖅᕈᑏᑦ ᐊᒻᒪ ᐃᑲᔪᖅᓯᒍᑏᑦ ᐊᒻᒪ ᐊᑐᖅᑐᐊᓂᖅᓄ ᐊᒻᒪ ᓇᓪᓕᐊᓂ ᐱᓕᕆᕙᑦᑕᖏᓂ ᐊᖅᕌᒍᒥ, 
ᐃᓕᓐᓂᐊᖅᑎᐅᔪᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖃᖅᑐᐃᓂᓕᕆᔨᑯᓄ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᓯᒪᖏᑕᕋᓗᐊᒃᑲ ᑕᒪᖅᒥ ᓇᓗᓇᐃᖅᓯᒪᔪᑦ ᑐᑭᓯᒍᑎᓂ. 
ᒥᓂᔅᑖ ᑮᓇᐅᔭᓕᕆᔨᑯ ᐊᐅᓚᑦᓯᓂᖃᕐᒪ ᖃᓄᐃᓂᖏᓂᓄ ᐅᑯᓇᓂ ᒪᓕᒐᓕᕆᓂᖅᓄ ᐃᓕᓐᓂᐊᖅᑐᓂ ᑭᓯᐊᓂ 
ᑐᑭᓯᒪᔭᒃᑯᑦ ᐃᓕᓐᓂᐊᖏᑲᐃᓐᓇᖅᑐᐃᑦ ᐃᖃᓇᐃᔭᕋᓗᐊᖅᓱᑎ ᐃᑲᔪᖅᑎᒋᔭᖏᓄ. 
 
ᑕᐃᒪ, ᓇᓪᓕᐊ ᐃᑲᔪᖅᓱᖅᑐ ᐃᒪᐃᔪᓐᓇᕐᒪ ᐱᔨᑦᓯᕋᐅᑎᖏᓐᓄ, ᐃᓕᓐᓂᐊᖅᕕᖓᓃᖏᑐᐊᕐᒪ. 
ᐊᑭᓕᖅᓱᖅᑕᐅᕙᑦᑐᐃ ᑮᓇᐅᔭᓴᑎᑕᐅᓗᑎ ᐃᓕᓐᓂᐊᖅᕕᖓᑎᒍᑦ ᐊᒻᒪ ᐃᖃᓇᐃᔭᖅᓂᖏᓂ ᐊᒻᒪ ᐱᓕᑕᐅᓪᓗᑎ 
ᐃᓪᓗᖃᑎᑕᐅᓪᓗᑎ ᐃᖃᓇᐃᔭᖅᑎᓯᔨᒋᑲᐃᓐᓇᕐᑕᖏᓄ ᐃᓚᒋᓕᐅᑎᔪ ᒐᕙᒪ ᓄᓇᕗᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᒪᒃᓱᒥᖓ ᑲᒪᒋᔭᖃᖅᐸᑦ, ᒥᓂᔅᑕᐅᔪᖅ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᒻᒥᒃ ᑲᑎᑦᑐᒋᑦ ᐊᑭᖏᓐᓂᒃ ᒪᓕᒐᓕᕆᓂᕐᒧᑦ 
ᐃᓕᓐᓂᐊᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᐃᒪᓐᓇᐅᔪᑦ 688 ᐅᖓᑖᓂ ᖃᑦᑎᓐᓂᒃ ᑕᐃᒃᑯᐊ ᐃᑲᔪᖃᑕᐅᔪᑦ 
ᑐᓂᓯᖃᑦᑕᕐᒪᖔᑕ, ᐊᒻᒪᓕ ᓱᓕ ᐃᓪᓗᖃᖅᑎᑕᐅᓂᕐᒧᑦ ᐃᑲᔪᖅᑕᐅᒻᒪᖔᑕ, ᐊᒻᒪᓗ ᖃᑦᓯᕋᖃᑦᑕᕐᒪᖔᑕ ᑕᖅᑭᑕᒫ 
ᑕᐃᒪᐃᑦᑐᕈᔪᓐᓄᑦ. ᑕᒪᓐᓇ ᐊᑐᐃᓐᓇᐅᑎᑦᑐᓐᓇᖅᐸᐅᒃ ᒪᓕᒐᓕᐅᕐᕕᒻᒧᑦ. ᐊᔪᕐᓇᖏᑉᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ ᐅᖃᖅᑎ, ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ.  ᕼᐊᕕᐅᔭᖅ. 
 
 
ᐊᐱᖅᑯᑦ 061-1(6): ᐱᓕᕆᐊᖑᔪᖅ ᐅᔭᕋᓐᓂᐊᖅᑐᓕᕆᓂᕐᒧᑦ 
 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᖅᑲᐅᔭᕋ ᐅᐊᑦᑎᐊᕈ ᐅᑎᕐᕕᒋᒃᑲᓐᓂᕈᒪᑐᐃᓐᓇᖅᑕᕋ. 
ᐊᐅᔭᐅᓛᖅᑐᖅ ᖁᕐᓗᖅᑑᒧᓛᖅᑭᑦ ᑕᑯᔭᖅᑐᕐᓗᒍ ᑕᐃᒃᑯᐊ ᐅᔭᕋᓐᓂᐊᕐᓂᕐᒧᑦ ᐱᓕᕆᐊᖃᖅᑐᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ ᐅᖃᖅᑏ, ᑕᒪᓐᓇ ᖃᐅᔨᒋᐊᕈᓐᓇᖅᑕᕋ ᐊᒻᒪᓗ 
ᐅᓪᓗᕐᓯᐅᑎᓐᓂᒃ ᖃᐅᔨᒋᐊᓛᖅᑯᖓ ᖃᖓᒃᑯᑦ ᑕᐃᑯᖓ ᓄᓇᓕᓐᓄᐊᕈᓐᓇᕋᔭᕐᒪᖔᕐᒪ.. 
 
ᐅᓪᓗᕐᓯᐅᑎᒃᑲ ᖃᐅᔨᒋᐊᓛᖅᐸᒃᑲ ᓇᓕᐊᓐᓂ ᐅᓪᓗᕐᓂ ᑕᐃᑲᓂ ᓄᓇᓕᓐᓂᑲᔭᕐᒪᖔᕐᒪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅᒻ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᓛᖅᐸᒋᑦ ᖁᕐᓗᖅᑑᒥ ᐊᒻᒪᓗ ᐊᐱᕆᔪᒪᔭᕋ ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᒪᒥᐊᓇᖅ, ᐊᐱᕆᒃᑲᓐᓂᕈᒪᔭᕋ ᒥᓂᔅᑕᐅᔪᖅ ᐃᑯᐱᒡᕕᓕᕆᔨᒃᑯᓐᓄᑦ. ᐊᐅᔭᐅᓂᐊᖅᑐᖅ 
ᖁᕐᓗᖅᑑᕐᒧᓂᐊᖅᐱᑦ. 
 
ᐅᖃᖅᑎ: ᕼᐊᕕᐅᔭᖅ, ᓇᓗᓇᐃᕆᐊᒃᑲᓐᓂᕈᒃ ᐊᐱᖅᑯᓯᕆᔭᐃᑦ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᖃᐃᖁᓕᔪᖓ ᒥᓂᔅᑕᐅᔫᓐᓂᒃ ᒪᕐᕉᓐᓂᒃ ᓄᓇᑦᑎᓐᓄᑦ. 
ᐅᖃᖅᑲᐅᒐᕕᑦ ᐅᓪᓗᕐᓯᐅᑎᑎᑦ ᖃᐅᔨᒋᐊᕐᓂᐊᕐᓂᕋᖅᑐᒋᑦ ᑕᐃᒪᓕ ᑲᑎᖃᑎᖃᖁᒐᓗᐊᖅᐸᒋᑦ ᒥᓂᔅᑕᒥᒃ 
ᐃᓕᓐᓂᐊᖅᑎᑐᓕᕆᔨᒃᑯᓐᓄᑦ, ᖃᐃᖁᓗᒍ ᓄᓇᓕᐅᔪᑦ ᑭᓱᓂᒃ ᐃᓗᓕᖃᕐᒪᖔᑕ ᐊᒻᒪᓗ ᑕᒪᓐᓇ 
ᐅᔭᕋᓐᓂᐊᕐᓂᓕᕆᓂᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, Hᐊᕕᐅᔭᖅ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐄ, ᐅᖃᖃᑎᒋᓛᖅᐸᕋ ᒪᓕᒐᓕᐅᖅᑎᐅᖃᑎᒐ, ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᖃᐅᔨᓇᓱᐊᕐᓗᒍ ᖃᓄᐃᓕᖓᓛᕐᒪᖔᖅ ᑕᐃᒪᓕ ᐊᑕᐅᑦᓯᒃᑯᑦ 
ᐱᕕᖃᕈᓐᓇᓛᖅᑐᒃᓴᐅᒐᓗᐊᖅᑯᒍᒃ, ᖁᕐᓗᖅᑐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ ᐊᐱᖅᑯᑦ. ᒥᔅᑕ Hᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓴᑦᑎᐊᖏᓐᓇᒃᑭᖅᑲᐃ, ᐊᐅᔭᐅᓛᖅᑐᖅ ᑎᑭᓛᖅᑭᑦ. 

ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ (ᑐᓵᔨᑎᒍᑦ): ᖃᐅᔨᒋᐊᓚᖅᐸᒃᑲ ᐅᓪᓗᕐᓯᐅᑎᒃᑲ. ᐅᖃᓚᐅᓐᖏᑦᑐᖓ 
ᖃᖓᒃᑯᑦ ᑕᐅᕗᓐᖓᕋᔭᕐᒪᖔᑦᑕ ᑭᓯᐊᓂᓕ ᕿᒥᕐᕈᓚᐅᕐᓗᒋᑦ ᐅᓪᓗᕐᓯᐅᑎᒃᑲ ᑕᐅᕗᓐᖓᕋᓱᐊᓛᖅᐳᖓ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
 
ᐊᐱᖅᑯᑦ 062-1(6): ᐃᓕᓐᓂᐊᖅᑎᐅᔪᑦ ᐊᐅᔭᒃᑯᑦ ᐃᖅᑲᓇᐃᔮᖅᑖᕋᓱᐊᕈᓐᓇᖅᑐᑦ 
 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐃᑉᐸᑦᓴᖅ ᐅᖃᖃᑎᖃᓚᐅᕋᒪ ᐃᓕᓐᓂᐊᖅᑎᓂ ᐃᓕᓐᓂᐊᖅᑐᓂ 
ᐊᐅᓚᓯᔨᐅᓂᖅᓄ ᖃᐅᔨᓴᖅᓂᓄ ᐃᓕᓐᓂᐊᖅᑏᑦ ᐃᖃᓗᖕᓂ ᐅᖃᖅᓯᒪᒻᒪ ᐅᕙᓐᓄ ᐊᒻᒪ ᐱᔾᔪᑎᒋᓗᒍ 
ᐊᐱᕆᖃᐅᔭᕋ ᐅᓪᓗᒥᒋᐊᖅ, ᐱᔪᓐᓇᖅᑎᑕᐅᓗᑎ ᐱᓇᓱᐊᕆᐊᒥ ᐅᑯᓇᓂ ᐊᐅᔭᒃᑯ ᐃᓕᓐᓂᐊᖅᑎᑦ 
ᐃᖃᓇᐃᔭᑲᐃᓐᓇᓂᖏᓂ ᐊᒻᒪ ᐅᖃᓚᐅᖅᓱᓂ ᐱᔪᓐᓇᖅᑎᑕᐅᓂᖏᓂ ᐱᓪᓗᒍ ᐱᔪᓐᓇᑎᑕᐅᒍᓐᓇᑐᐃ 
ᑎᑎᖅᓯᒪᔭᕆᐊᖃᕐᓱᑎ ᐅᑎᓛᖅᓂᖓᓂ ᐃᓕᓐᓂᐊᓯᑲᓐᓂᕐᓗᑎ. 
 
ᐅᖃᖅᑎ ᓯᓚᑦᑐᓴᖅᕕᒥ ᐅᖃᐅᔾᔭᐅᓂᖅᒪ ᐃᒫᒃ ᐅᖃᐅᔾᔭᐅᓚᐅᖅᓯᒪᖏᒋᐊᖏᓐᓂ ᐃᓕᓐᓂᐊᑲᓐᓂᕈᓐᓇᓂᐊᓂᖏᓂ 
ᐊᖅᕌᒍᒃᑲᓐᓂᕐᒧ ᐅᑯᓇᓂ ᐊᐅᓚᑦᓯᔨᐅᓂᓄ ᖃᐅᔨᓴᖅᓂᓂ ᐱᔭᑦᓴᓂ ᐊᖅᕌᒎᓛᖅᑐ ᑖᒃᑯᓄᖓ ᐃᓕᓐᓂᐊᖅᑎᓄ. 
ᑕᕙᓂᐅᖏᑦᑐᖅ ᐊᖅᕌᒍᒥ. ᐊᐱᕆᔪᒪᓪᓗᒍ ᒥᓂᔅᑕᖓ ᐃᓕᓐᓂᐊᖅᑐᓕᕆᔨᑯ ᐃᒻᒪᖃ ᐅᖃᕆᐊᑲᓐᓂᖃᑦ ᐊᒻᒪᓗ 
ᐅᖃᐅᑎᒋᐊᒃᑲᓐᓂᖅᓗᒋ ᒪᓕᒐᓕᐅᖅᑏᑦ ᑲᒪᑎᕕᖕᒥ ᑕᐃᑯᐊ ᐃᓕᓐᓂᐊᖅᑏᑦ ᐊᑯᓃᕋᑎ ᐱᓇᓱᐊᓯᓚᐅᕐᓯᒪᒻᒪᑕ 
ᐊᖅᕌᓂ ᐱᓇᓱᐊᕐᓱᑎ ᐱᓕᑦᓴᒧ ᑲᔪᓯᓂᐊᕋᓂ ᐊᖅᕌᒎᓛᖅᑐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᔨᑯᓄ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᒋᐊᒃᑲᓐᓂᕐᓗᒍ ᐊᐱᖁᑎᒋᔭᖓ. ᑐᑭᓯᖏᑕᕋ 
ᐊᐱᖁᑎᖓ ᖃᓄᐃᓕᓪᓚᕆᓐᓂᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᑐ ᐅᖃᕆᐊᑲᓐᓂᕈᓐᓇᕿᐅᑦ ᐊᐱᖁᑏᑦ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐅᑯᐊ ᓄᓇᕗ ᓯᓚᑦᑐᓴᖅᕕᖓ ᐱᓕᑦᓯᓂᐊᖃᑦ ᐊᐅᓚᓯᓂᓄᖓᔪᓂ 
ᖃᐅᔨᓴᖅᓂᓂ ᐱᔭᑦᓴᓂ ᐊᖅᕌᒎᓛᖅᑐ ᑕᒫᓐᓂ ᐃᖃᓗᖕᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖃᐅᒐᒪ ᐱᓕᓐᓂᐊᕋᒃᑯ ᑐᑭᓯᒍᑎᓕᓂ ᐅᑯᓇᓂ 
ᐅᓪᓗᖅᓯᐅᑎᖏᓂ ᖃᓄᐃᓐᓂᐅᔪᓂ ᐅᑯᓇᓂ ᓄᓇᕗ ᓯᓚᑦᑐᓴᖅᕕᒥ. ᐃᓚᒋᓕᐅᑎᓂᐊᕐᑕᒃᑲ ᑕᐃᑯᐊ ᑐᑭᓯᒍᑎᖏ 
ᑕᑯᖁᑎᒍᒃᑭᑦ ᑕᐃᑦᓱᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐃᓚᒋᐊᕈᑏᑦ ᐊᐱᖁᑎᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓛᖃᐃ ᐃᓚᐃᓐᓇᖓᓂ ᑭᐅᔭᐅᔪᖓ ᐊᐱᖁᑎᒐᓄ ᐊᒻᒪ ᑐᓴᖅᑎᓯᒍᑎᐅᓪᓗᓂ. 
ᒥᓂᔅᑖ ᐅᖃᐅᓯᖃᖃ ᐃᒻᒪᖃ ᐃᓚᒋᓕᐅᑎᓯᒪᓂᐊᕆᐊᖏᓂ ᑎᑎᕋᖅᓯᒪᔪᓂ ᐱᔭᑦᓴᓂ ᑲᑎᑦᓯᒪᔪᓂ ᐱᔭᑦᓴᐅᔪᓂ 
ᑕᐃᑯᐊ ᓯᓚᑦᑐᓴᖅᕕᐅᑉ ᑮᓇᐅᔭᑦᓴᒫᖏᓂ, ᑕᐃᒪᐃᓘᖅᑐᖏᓐᓈ ᑕᐃᑯᐊ ᐊᐅᓚᑦᓯᐅᓂᖅᓂ ᖃᐅᔨᓴᖅᓂᓂ 
ᑲᑎᖓᖃᑎᐅᑎᔪᑦ ᐱᔭᑦᓴᓂ ᑮᓇᐅᔭᑦᓴᒫᖑᑎᑕᓄ ᓯᓚᑦᑐᓴᖅᕕᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

 



ᐊᐃᑉᐱᖅ, ᐄᐳᕈ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

201 

 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᑭᓯᑎᒐᓱᐊᕐᑕᕋᓗᐊᕋ ᒪᓕᒐᓕᐅᖅᑎ ᐱᓕᓐᓂᐊᕋᒃᑯ 
ᑐᑭᓯᒍᑎᓂ ᖃᖓᓪᓚᕆᑭᐊᖅ ᐅᓪᓗᖅᒥ. ᐃᒻᒪᖃ ᑐᑭᓯᒍᑎ ᐊᐱᖁᑎᒋᔭᖏ ᐃᓚᒋᓕᐅᑎᓯᒪᔪᐃᑦ ᐃᓗᐊᓂ, 
ᖃᐅᔨᒪᒋᐊᕐᓂᐊᖃᑲ ᐊᒻᒪ ᐃᓚᒋᓕᐅᑎᓗᒋ ᑐᑭᓯᒍᑎᐅᔪᑦᑕᐅᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᑕᕝᕙᓂ ᐅᖃᐅᓯᕆᔭᒥ ᐊᐱᕆᔪᒪᓪᓗᒍ ᒥᓂᔅᑕ ᑐᐊᕕᖏᓪᓗᓂ 
ᕿᒥᖅᕈᓂᐊᕐᓗᓂ. ᐱᑕᖃᕋᑦᑕ ᐊᒥᓲᓗᐊᖏᑦᑐᓂ ᐃᓕᓐᓂᐊᖅᑎᓂ ᐃᓕᓐᓂᐊᖅᑐᓂ ᑕᒪᑐᒥᖓ ᐱᔭᑦᓴᐅᔪᒥ 
ᓯᕗᓂᕆᓂᐊᖅᑕᑎᓐᓄ ᖃᓄᐃᓐᓂᐊᕆᐊᖓ ᓇᓗᓇᖅᑐᓂ ᒫᓐᓇᐅᔪᖅ. ᐊᐱᕆᔪᒪᓪᓗᒍ ᐃᒻᒪᖃ ᖃᐅᔨᒃᑲᐃᒍᓂ 
ᐃᓕᓐᓂᐊᖅᑎᓂ ᐃᓕᓐᓂᐊᖅᑕᖓᑦᑕ ᒥᑦᓵᓄ ᐱᓕᕆᓯᒪᔭᖏᓪᓗ ᐃᓕᖓᓂᖃᑐ ᐱᔭᑦᓴᒧ ᐃᒪᐃᒻᒪ 
ᒪᐅᖓᐃᓐᓈᖅᑕᐅᓇᑎ ᐊᒻᒪ ᐱᔭᑦᓴᐅᑲᓐᓂᕐᓂᐊᕐᒪ ᐊᖅᕌᒎᓛᖅᑐ ᕿᒪᒥᐅᔫᒥᔪᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᑏᑦ ᐃᓕᓐᓂᐊᖅᑐᐃᑦ ᑕᒪᑐᒥᖓ ᐱᔭᑦᓴᒥ, 
ᓇᓪᓕᐊᖑᒐᓗᐊᖅᐸᑦ ᐱᔭᑦᓴᐅᔪᖅ. ᓇᓪᓕᐊ ᐃᓕᓐᓂᐊᖅᑎ ᐱᓕᕆᐊᓕ ᐱᔭᑦᓴᐅᔪᒥ ᒪᐅᖓᐃᓐᓈᖏᒻᒪ, 
ᐊᑑᑎᓂᖃᖅᒪᓕ ᐃᓕᓐᓂᐊᖅᑎᐅᔪᓄᑦ. ᖃᐅᔨᒃᑲᖅᓯᒪᔭᕋ ᒪᓕᒐᓕᐅᖅᑎ ᐱᓕᑎᓐᓂᐊᕋᒃᑯ ᑕᐃᑯᓂᖓ ᑐᑭᓯᒍᑎᓂ 
ᒪᓕᒐᓕᐅᖅᑎᒧ ᐃᒻᒪ ᐃᓚᒋᓕᐅᑎᓗᒋᑦ ᐅᑯᓇᓂ ᐊᓯᖏᓂ ᑐᑭᓯᒍᑎᓂ ᓱᓕᑦᓱᖓ ᐱᓕᓐᓂᐊᕋᒃᑯ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐃᖃᑎᑦᓯᒋᐊᕈᑎᑐᐃᓐᓇᖅ ᒥᓂᔅᑕᒧ ᖃᓄᐃᒋᐊᑲᓐᓂᕈᒪᓂᖏᓄ ᐃᓕᖓᔪᓂ 
ᐊᐱᖁᑎᓂ ᖃᐅᔨᒪᒋᐊᖁᓗᒋᑦ. ᑕᐃᒫᒃ ᐱᕕᖃᓐᓂᖅᓴᐅᓂᐊᕋᑦᑕ ᐊᐱᖁᑎᓄ ᐅᑯᓇᖓ ᐊᓯᖏᓐᓂ ᑲᑎᒪᔨᐅᔪᓂ. 
ᒪᓕᒐᓕᐅᖅᑎ ᐊᐱᕆᓯᒪᓕᖅᒪ 5ᒥᓇᔅᒥ ᐊᒻᒪ ᑭᐅᔭᐅᕙᓪᓕᐊᓇᓂ. ᐊᐱᖁᑎᑦᓴᐃᑦ. ᐳᑭᓐᓇᖅ. 
 
 
ᐊᐱᖅᑯᑦ 063-1(6): ᑮᓇᐅᔭᐃᑦ ᐊᑐᐃᓐᓇᐅᔪᑦ ᐋᓐᓂᐊᕕᒻᒧᑦ ᐅᖅᓱᖅᑐᕐᒥ 
 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᕆᔪᒪᕙᕋ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᓐᓄᑦ.  ᐃᖅᑲᐅᒪᕗᖓ ᑮᓇᐅᔭᑎᒍᑦ ᐸᕐᓇᐅᑎᓂᒃ ᑐᓂᔭᐅᔪᖃᓚᐅᕐᒪᑦ ᐋᓐᓂᐊᕕᖓᓄᑦ ᐅᖅᓱᖅᑐᕐᒥ, 
ᐋᖅᑭᒋᐊᖅᑕᐅᒋᐊᖃᕐᒪᑦ. 
 
ᐊᐱᕆᔪᒪᕙᕋ ᒥᓂᔅᑕ ᑕᒪᓐᓇ ᐱᓕᕆᐊᖅ ᑲᔪᓯᓂᐊᕐᒪᖔᖅ ᐊᐅᔭ.  ᐃᓪᓗᓕᐅᕈᑎᔅᓴᐃᑦ ᐋᓐᓂᐊᕕᒻᒧᑦ ᑎᑭᓛᖅᐹᑦ 
ᓄᓇᓕᖓᓐᓄᑦ?  ᓂᕆᐅᑉᐱᓰ ᐱᔭᕇᕐᓂᐊᕆᐊᖓ ᒫᓐᓇᒫᖅ?.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒪᓕᒐᓕᐅᖅᑎ ᐃᖅᑲᐅᒪᒻᒪᑦ ᐊᑭᑐᔪᓄᑦ 
ᐸᕐᓇᐅᑎᓕᐅᖅᑎᓪᓗᑕ ᐊᖏᕈᑕᐅᓚᐅᕐᒪᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐅᑭᐊᔅᓵᖑᓚᐅᖅᑐᖅ.  ᑕᐃᒪᐃᒻᒪᑦ  ᐅᖃᖅᑏ, 
ᑕᑯᒋᐊᕈᓐᓇᖅᐳᖓ ᐅᖃᐅᓯᕆᓚᐅᖅᑕᕐᓄᑦ ᑎᑎᕋᖅᓯᒪᔭᕐᓂᒃ ᐅᖃᐅᑎᓗᒍᓗ ᐅᖅᓱᖅᑑᕐᒥᑦ ᐃᓪᓗ 
ᐅᖃᐅᓯᐅᓯᒪᓐᖏᒻᒪᑦ.  ᖁᔭᓐᓇᒦᒃ, ᐅᖃᖅᑏ.  ᐋᒡᒐᐃ, ᐅᖃᖅᑏ, ᐱᓯᒪᓐᖏᓚᕋ ᑕᒪᑐᒧᓐᖔᖓᔪᖅ.  
 
ᐅᖃᖅᑏ, ᑐᑭᓯᒋᐊᖅᑎᓛᖅᐸᕋ ᒪᓕᒐᓕᐅᖅᑎ ᒪᓕᒐᓕᐅᕐᕕᒻᒥ ᑲᑎᒪᓂᕗᑦ ᐃᓱᓕᑉᐸᑦ.  ᐊᐱᖅᓱᕐᓇᖅ ᐃᓱᓕᑉᐸᑦ, 
ᑐᑭᓯᒋᐊᖅᑎᓐᓂᐊᖅᐸᒃᑲ ᒪᓕᒐᓕᐅᖅᑏᑦ.  ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ:  ᐳᒃᑭᕐᓇᖅ. 

ᐳᒃᑭᕐᓇᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐃᒻᒪᖃ ᒥᓂᔅᑕᐅ ᑐᑭᓯᕋᑖᓐᖏᒻᒫᖓ.  ᐅᖃᐅᓯᖃᖅᐳᖓ 
ᑕᓗᕐᔪᐊᕐᒥ, ᐅᖅᓱᖅᑑᕐᒥᐅᓐᖏᑦᑐᖅ. 
 
ᑮᓇᐅᔭᐃᑦ ᑐᓂᔭᐅᓚᐅᖅᑐᑦ ᐊᕐᕌᓂ ᐋᓐᓂᐊᕕᒻᒧᑦ ᐊᒻᒪ ᓄᓇᓕᖓᑦ ᖃᐅᔨᒪᕗᖅ ᐱᓕᕆᐊᖑᒋᐊᖃᕐᒪᑦ.  ᖃᖓᒃᑯᑦ 
ᑕᒪᓐᓇ ᐱᔭᕇᖅᑕᐅᓂᐊᖅᐸ?  ᑮᓇᐅᔭᑎᒍᑦ ᐱᓕᕆᐊᖅ ᖃᖓ ᐱᔭᕇᖅᑕᐅᓛᖅᐸ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒪᓕᒐᓕᐅᖅᑎ ᓱᓕᕗᖅ.  ᑕᓗᕐᔪᐊᒥ ᒪᕐᕉᓐᓂᒃ 
ᐱᓕᕆᐊᖃᖅᐳᒍᑦ, ᐊᐃᑉᐸᖓ ᐊᖏᓪᓕᒋᐊᖅᑕᐅᓂᖓ ᓄᓇᓯᐅᑎᖃᕐᕕᐅᑉ, ᐊᐃᑉᐸᖓ ᐋᖅᑮᒋᐊᕐᓂᖅ 
ᓇᔪᒐᖃᕐᕕᐅᔪᖅ. 
 
ᐅᖃᖅᑏ, ᐱᓕᕆᐊᕐᒧᑦ ᓇᒻᒥᓂᖅ, ᑳᓐᑐᕌᓕᐊᖑᒐᓱᐊᓚᐅᖅᑐᖅ ᐊᑭᑐᓗᐊᓚᐅᕐᒪᑦ ᑮᓇᐅᔭᑎᒍᑦ ᐸᕐᓇᐅᑎᐅᔪᒧᑦ 
ᐊᖏᕈᑕᐅᓚᐅᖅᑐᒧᑦ ᑕᕝᕙᓂ ᒪᓕᒐᓕᐅᕐᕕᒻᒥ, ᐊᑭᑐᔪᓄᑦ. 
 
ᒫᓐᓇᐅᔪᖅ, ᐅᖃᖅᑏ, ᐱᓕᕆᕝᕕᒃ ᕿᒥᕐᕈᕗᖅ ᐊᑭᑐᔪᓄᑦ ᑐᔅᓯᕋᖅᑕᐅᓯᒪᔪᓄᑦ ᕿᑎᕐᒥᐅᓂᑦ ᐱᓗᐊᖅᑐᒥ ᑕᒪᑐᒧᖓ 
ᐱᓕᕆᐊᕐᒧᑦ ᑮᓇᐅᔭᖅᑖᕈᓯᐊᒃᑲᓐᓂᕈᓐᓇᕐᒪᖔᖅᑕ ᐱᓕᕆᐊᖑᔪᓐᓇᖁᓪᓗᒍ. 
 
ᓇᐃᓈᕐᓗᒍ ᑭᐅᔾᔪᑎᒐ, ᐅᖃᖅᑏ, ᐱᓕᕆᐊᖅ ᑭᖑᕙᕆᐊᖅᑕᐅᓯᒪᕗᖅ ᐱᓪᓗᒍ ᐊᒥᓲᓂᕆᓚᐅᖅᑕᖏᑦ 
ᑳᓐᑐᕌᑖᕋᓱᐊᖅᑐᑦ ᐊᑭᑐᓗᐊᓚᐅᕐᒪᑕ ᑮᓇᐅᔭᑎᒍᑦ ᐸᕐᓇᐅᑎᓕᐅᖅᓯᒪᔭᖅᑎᓐᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐃᖅᑲᐅᒪᕗᖓ ᑲᑎᒪᓂᖃᓚᐅᕋᑦᑕ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᓇᓗᓇᐃᖅᓯᕕᐅᓚᐅᕋᑦᑕ ᒥᓕᐊ ᐊᕝᕙᖏᓐᓂᑦ ᓴᓂᕐᕙᐃᔪᖃᓛᕐᒪᑦ 
ᐋᖅᑭᒋᐊᖅᑕᐅᓂᖓᓄᑦ ᐋᓐᓂᐊᕕᐅᑉ.  ᐃᓱᒪᓚᐅᕋᒪ ᓴᓇᒋᐊᖅᑕᐅᓛᕆᐊᖓ ᐊᐅᔭᖓᓂ 2002. 
 
ᒥᓂᔅᑕ ᐅᖃᐅᔾᔨᔪᓐᓇᖅᐹ ᑕᒪᓐᓇ ᐱᓕᕆᐊᖅ ᑲᔪᓯᓂᐊᕐᒪᖔᖅ ᐅᐱᕐᖔᖅ?  ᒥᓂᔅᑕ ᐅᖃᐅᑎᔪᓐᓇᖅᐹᖔ 
ᓴᓇᔭᐅᒋᐊᓛᕐᒪᖔᖅ ᐅᐱᕐᖔᖑᓂᐊᖅᑐᖅ?  ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᒥᓱᓂᖏᑦ ᐊᑐᐃᓐᓇᐅᓚᐅᖅᑐᑦ 
ᐊᖏᖅᑕᐅᓚᐅᕐᓯᒪᔪᑦ ᐅᑭᐊᒃᓵᖅ ᐊᑭᑐᔪᑎᓂᒃ ᑮᓇᐅᔭᓄᑦ ᐊᑐᖅᑐᒃᓴᓄᑦ. ᓴᓇᒋᐊᕈᑎᒃᓴᐅᔪᑦ ᐱᔭᕇᖅᑕᐅᓚᐅᖅᑐᑦ, 
ᑳᓐᑐᕋᒐᒃᓴᐃᑦ ᐊᑐᐃᓐᓇᐅᑎᑕᐅᓪᓗᑎᒃ ᐊᒻᒪ ᐱᔭᐅᓇᓱᐊᖅᑐᑎᒃ ᓈᒻᒪᓚᐅᓐᖏᒻᒪᑕ. ᓂᕆᐅᒋᓚᐅᖅᑕᑦᑕ 
ᐅᖓᑖᓂᓚᐅᕐᒪᑦ ᓴᓂᕐᕙᕐᓯᒪᓚᐅᖅᑕᑦᑕ. 
 
 
ᐅᖃᖅᑎ, ᑐᒃᓯᕋᓚᐅᕋᓗᐊᕋᑦᑕ ᑕᐃᒃᑯᐊ ᑲᔪᓯᑎᓂᐊᕐᓗᒋᑦ ᑮᓇᐅᔭᐃᑦ ᑕᐃᒃᑯᐊ ᐱᓕᕆᐊᖑᓂᐊᓚᐅᖅᑐᑦ 
ᐱᓕᕆᐊᖑᓂᐊᕐᒪᑕ ᐊᒻᒪᓗ ᕿᒥᕐᕈᓪᓗᒋᑦ ᖃᓄᐃᑦᑐᓂᖏᓐᓂᒃ ᐱᓕᕆᐊᒃᓴᐅᓂᐊᓚᐅᖅᑐᑦ. ᐅᖃᖅᑏ, ᑕᐃᒃᑯᐊ 
ᐋᖅᑭᒃᓯᒪᓂᐅᓚᐅᖅᑐᑦ ᐱᓯᒪᔪᓐᓃᕐᒥᒐᒃᑭᑦ, ᑭᓯᐊᓂᓕ ᐊᕕᒃᑐᕐᓯᒪᔪᓂᒃ ᐱᓯᒪᔪᖓ ᐱᓕᕆᐊᖑᓚᐅᖅᑐᑉ ᐊᒻᒪᓗ 
ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᑕᒪᓐᓇ ᐃᓱᓕᑦᑐᒍᑦ ᐄᐳᕈᓐ 15-ᒧᑦ. 
 
ᐅᖃᖅᑎ, ᐅᐊᑦᑎᐊᕈ ᐅᖃᖃᐅᒐᒪ, ᖃᓄᐃᒍᑎᖃᕐᕕᒋᓐᖏᑕᕋ. ᐅᖃᖅᑎ, ᐃᒃᓯᕙᖃᑎᒋᓪᓗᒍ ᒪᓕᒐᓕᐅᖅᑎᐅᔪᖅ 
ᐊᒻᒪᓗ ᖃᐅᔨᓪᓚᕆᑦᑐᖓ ᐅᓐᓄᓴᐅᔪᖅ ᖃᓄᐃᓕᖓᓕᕐᒪᖔᖅ ᐱᓕᕆᐊᖑᔪᖅ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᐄᐳᕈ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

203 

 
ᐅᖃᖅᑎ: ᖁᔭᓐᓇᒦᒃ, ᐲᑯ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎ. ᑕᐃᒪᓕ ᐊᐱᕐᓱᕈᑎᒋᔭᕋ ᑮᓇᐅᔭᓂᒃ ᓴᓂᕐᕙᖅᑕᐅᓯᒪᔪᖃᕐᒪᖔᖅ 
ᑕᕗᖓ ᐱᓕᕆᐊᒧᑦ.  ᑕᐃᒪᓕ ᐊᐱᖅᑯᑎᒃᓴᑐᐊᕋ ᖃᖓᒃᑯᑦ ᓴᓇᔭᐅᒋᐊᓛᕐᒪᖔᑕ. ᐃᓕᓐᓂ 
ᑲᑎᒪᖃᑎᖃᕈᒪᓐᖏᑦᑐᖓ. ᖃᐅᔨᔪᒪᑐᐃᓐᓇᖅᑐᖓ ᖃᖓᒃᑯᑦ ᓴᓇᒋᐊᖅᑕᐅᓚᕐᒪᖔᖅ ᐊᒻᒪᓗ ᖃᖓᒃᑯᑦ 
ᐱᔭᕇᕐᕕᒃᓴᖃᕐᒪᖔᑕ. 
 
ᖃᐅᔨᒪᔪᖓ ᑮᓇᐅᔭᖅᑕᖃᕐᒪᑦ, ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐊᑦᑎᐊᕈ ᐅᖃᖅᑲᐅᒐᒪ, ᐅᖃᖅᑏ, ᑕᐃᒃᑯᐊ 
ᑳᓐᑐᕌᒃᓴᐅᔪᑦ ᓴᖅᑭᔮᖅᑎᑕᐅᓚᐅᖅᑐᑦ, ᐊᒥᓲᓂᖏᑦ ᑳᓐᑐᕌᒐᒃᓴᐅᔪᑦ ᖃᐃᑕᐅᓚᐅᖅᑐᑦ ᐅᖓᑖᓂᓚᐅᕐᒪᑕ 
ᓴᓂᕐᕙᖅᑕᐅᓯᒪᔪᑦ ᐊᒥᓲᓂᖏᓐᓂᒃ. ᑕᐃᒪᓕ ᐅᖃᖅᑏ, ᐅᑎᕆᐊᖃᖅᐳᒍ ᐱᓕᕆᕕᐅᔪᒧᑦ ᐊᒻᒪᓗ ᑲᑐᑦᔨᖃᑎᖃᕐᓗᑕ 
ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂᒃ ᐊᒻᒪᓗ ᓴᓂᕐᕙᐃᑲᓐᓂᕈᓐᓇᕐᓗᑕ ᐅᕝᕙᓘᓐᓃᑦ ᐱᓯᒪᓗᒋᑦ ᐊᑭᑐᔪᑎᓄᑦ 
ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᐊᒻᒪᓗ ᓇᓗᓇᐃᖅᑐᕆᐊᒃᑲᓐᓂᕐᓗᒍ ᐱᓕᕆᐊᖑᔪᖅ ᑕᒪᒃᑯᐊ ᐱᔭᒃᓴᐅᔪᑦ ᐊᓯᐊᒍᑦ 
ᐱᓕᕆᐊᕆᔪᓐᓇᕐᒪᖔᑦᑎᒍᑦ. 
 
ᐅᖃᖅᑎ, ᐅᐊᑦᑎᐊᕈ ᐅᖃᖅᑲᐅᒐᒪ. ᖃᐅᔨᓐᖏᓐᓇᒪ ᖃᖓᒃᑯᑦ ᓴᖅᑭᑕᐅᒃᑲᓐᓂᓛᕐᒪᖔᑦᑕ ᐊᒻᒪᓗ ᖃᖓᒃᑯᑦ 
ᐱᒋᐊᕋᔭᕐᒪᖔᖅ ᑕᒪᔾᔭᑐᐊᑦ ᑐᑭᓯᒋᐊᕈᑎᒃᓴᐅᔪᑦ ᑐᓂᔪᓐᓇᖅᑕᒃᑲ ᒪᓕᒐᓕᐅᖅᑎᐅᔪᒧᑦ. ᑐᓴᖅᑎᖅᑐᓐᓇᖅᑕᕋᓗᐊᕋ 
ᖃᖓᒃᑯᑦ ᑕᒪᓐᓇ ᐱᓕᕆᐊᖑᔪᖅ ᐱᒋᐊᕋᔭᕐᒪᖔᖅ ᐊᒻᒪᓗ ᐊᓯᖏᑦ. 
 
ᒫᓐᓇᐅᔪᖅ ᑕᒪᒃᑯᐊ ᐱᓯᒪᓐᖏᓐᓇᒃᑭᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᖅ ᐳᑭᕐᓇᖅ. ᐊᐱᕆᒃᑲᓐᓂᕈᓐᓇᐃᓪᓕᔪᑎᒃ. ᒪᓕᒐᓕᐅᖅᑎᐅᔪᑦ 
ᖃᐅᔨᒪᓕᑦ ᐊᐱᕐᓱᕐᓇᐅᔪᖅ ᐅᖃᐅᓯᒃᑯᑦ ᓇᒻᒪᒃᓯᒻᒪᑦ. ᑲᑎᒪᔾᔪᑎᒃᓴᒧᕐᓗᑕ 8. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴ 9. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴ 10. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 
ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ ᑮᓇᐅᔭᓕᕆᓂᕐᒧᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 12. ᑐᒃᓯᕋᐅᑏᑦ 
ᐊᑎᓕᐅᕐᓯᒪᔪᑦ. ᑲᑎᒪᔾᔪᑎᒃᓴᖅ 13. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᖑᐃᓐᓇᖅᑐᑦ. ᑲᑎᒪᔾᔪᑎᒃᓴ 
14. ᐅᓂᒃᑳᖏᑦ ᑲᑎᒪᔨᕋᓛᑦ ᐱᖁᔭᒃᓴᓂᒃ ᕿᒥᕐᕈᑎᓪᓗᒋᑦ. ᑲᑎᒪᔾᔪᑎᒃᓴ 15. ᓴᖅᑭᑕᐅᓂᖏᑦ ᑎᑎᖅᑲᕐᐃᑦ. 
ᐊᓚᑲᓐᓄᐊᖅ. 
 

 
ᑲᑎᒻᒪᔾᔪᑎᒃᓴᖅ 15: ᓴᖅᑭᑕᐅᔪᑦ ᑎᑎᖅᑲᐃᑦ 

 
 
ᓴᖅᑭᑕᐅᔪᖅ ᑎᑎᖅᑲᒃ 006-1(6): ᓇᐅᔮᑦ ᕼᐊᒻᓚᒃᑯᖏᓐᓂᑦ ᐱᒋᐊᖅᑎᑕᐅᔪᖅ: ᐱᔾᔪᑎᓕᒃ: 
ᐋᓐᓂᐊᕐᕝᓕᐊᖅᑐᓄᑦ ᐊᐅᓪᓚᖃᑦᑕᕐᓂᖅ 
  
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᓴᖅᑭᔪᒪᔪᖓ ᑎᑎᖅᑲᐅᔪᒥᒃ ᐱᔾᔪᑎᖃᖅᑐᒥᒃ 
ᐱᒋᐊᖅᑎᑕᐅᓂᑯᒥᑦ ᓇᐅᔮᓂ ᕼᐊᒻᓚᒃᑯᓐᓂᑦ 2001/2002, ᐱᔾᔪᑎᖃᖅᑐᑦ ᐋᓐᓂᐊᕐᕕᓕᐊᖅᑐᑦ 
ᐊᐅᓪᓚᖃᑦᑕᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 15. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᕐᕚᕐᓗᒃ. 

ᓴᖅᑭᑕᐅᔪᖅ ᑎᑎᖅᑲᒃ 007-1(6): ᓴᓪᓕᓂ ᕼᐊᒻᓚᒃᑯᓐᓂᒃ ᐱᒋᐊᖅᑎᑕᐅᓯᒪᔪᖅ ᐱᔾᔪᑎᓕᒃ: 
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᖅ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ 007-1(6): ᓴᓪᓕᓂ ᕼᐊᒻᓚᒃᑯᓐᓂᒃ ᐱᒋᐊᖅᑎᑕᐅᓯᒪᔪᖅ ᐱᔾᔪᑎᓕᒃ: 
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᖅ. 
 
ᐊᕐᕚᕐᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᐱᒋᐊᖅᑎᑕᐅᓯᒪᔪᓂᒃ ᒪᐃᔭᖓᓐᓂᒃ ᓴᓪᓖᑦ. 
ᐱᒋᐊᖅᑎᑕᐅᓯᒪᔪᖅ ᐅᓪᓗᖓ ᓇᓗᓇᐃᕐᓯᒪᔪᖅ ᒫᑦᓯ 28, 2002 ᐊᒻᒪᓗ ᐱᒋᐊᖅᑎᑕᐅᓚᐅᖅᑐᖅ 
ᕼᐋᒻᒪᓚᒃᑯᖏᓐᓄᑦ ᓴᓪᓖᑦ ᐱᔾᔪᑎᒋᓪᓗᒍ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ ᐃᑲᔪᖅᓱᓐᖏᒻᒪᑕᓗ 
ᐅᓯᖃᑦᑕᖅᑐᓂᒃ ᖃᖓᑕᓲᒃᑯᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᓕᒫᕐᓂᖅ ᑎᑎᖅᑲᓂᒃ.  ᑲᑎᒪᔾᔪᑎᔅᓴᖅ 16.  ᒨᓴᓕᐊᑦ.  ᑲᑎᒪᔾᔪᑎᔅᓴᖅ 16.  ᒨᓴᓕᐊᖑᖁᔭᐃᑦ.  
ᑲᑎᒪᔾᔪᑎᔅᓇᖅ 16.  ᑲᑎᒪᔾᔪᑎᔅᓴᖅ 17.  ᒧᓴᓕᐊᖑᖁᔭᐃᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ.  
ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᐅᖃᖅᑏ, ᐊᖏᖅᑕᐅᔪᒪᕗᖓ ᒪᓕᒐᓕᐅᕐᕕᒻᒥᑦ  ᑖᓐᓇ ᓄᑦᑎᖅᑕᐅᖁᓪᓗᒍ ᒪᕐᕉᓐᓂᒃ 
ᐅᓪᓘᓐᓂᒃ ᐱᕕᔅᓴᖃᖅᑎᑕᐅᒋᐊᓕᓐᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑎᓪᓗᒍ ᒪᓕᒐᔅᓴᖅ 6.  ᑮᓇᐅᔭᓄᑦ 
ᐊᒥᐊᒃᑯᒥᓂᕐᓄᑦ ᒪᓕᒐᖅ ᓇᒻᒪ 2 2002-2003 ᐅᓪᓗᒥ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ ᐃᖕ.  ᓯᕗᒃᑲᖅᑕᓗᐊᓕᕋᕕᑦ ᓇᒻᒥᓂᖅ.  ᑲᑎᒪᔾᔪᑎᔅᓴᒦᑉᐳᒍᑦ 17-ᒥ.  
ᒨᓴᓕᐊᖑᖁᔭᐃᑦ ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᒥ.  ᒥᓂᔅᑕ ᐃᖕ ᐊᐱᕆᔪᒪᕙᒋᑦ ᐅᖃᐅᓯᕆᒃᑲᓐᓂᖁᓗᒍ 
ᑲᑎᒪᔾᔪᑎᔅᓴᖅ 17-ᒥ.  ᒨᓴᓕᐊᖑᖁᔭᖏᑦ ᓯᕗᓪᓕᖅᐹᒥ ᐅᖃᓕᒫᕐᓂᕐᒧᑦ ᒪᓕᒐᔅᓴᓂᒃ ᖃᐅᔨᒪᔭᐅᓂᐊᕐᒪᑦ.  
ᖁᔭᓐᓇᒦᒃ. 
 
ᒪᓕᒐᓕᐅᖅᑏᑦ ᓄᖅᑲᖓᑲᐃᓐᓇᕐᓂᐊᖅᐳᒍᑦ 10-ᒥᓂᔅᓯᓂᒃ.  ᐃᖏᒍᓐᓇᖅᐳᓯ.  15-ᒥᓂᔅᓯᓂᒃ 
ᓄᖅᑲᖓᑲᐃᓐᓇᕐᓂᐊᖅᐳᒍᑦ.  ᐅᓪᓗᑯᑖᑯᒻᒪᑦ.  15-ᒥᓂᔅ ᓄᖅᑲᖓᑲᐃᓐᓇᖅᑕ.  ᑳᐱᑕᖃᖅᐳᖅ ᒪᓕᒐᓕᐅᖅᑏᑦ 
ᕿᑲᑲᐃᓐᓇᕐᕕᖓᓂ.  ᒥᓂᔅᑕ ᐃᖕ ᑲᑎᖃᑎᒋᑲᐃᓐᓇᕈᒪᕙᒋᑦ.  ᐊᔾᔭᖅᓯᔩ. 
 
>>ᑲᑎᒪᓐᓇᖅ ᑲᔪᓯᓚᐅᖅᐳᖅ 4:24 ᐅᓐᓄᓴᒃᑯᑦ 
 
ᐅᖃᖅᑎ:  ᐅᑎᕐᓗᑕ ᐃᓂᖅᑎᕆᓂᕐᒧᑦ.  ᑲᑎᒪᔾᔪᑎᔅᓇᖅ 17.  ᒧᓴᓕᐊᖑᖁᔭᐃᑦ ᐅᖃᓕᒫᖅᑕᐅᓂᖏᑦ 
ᓯᕗᓪᓕᖅᐹᖓᓂ ᒪᓕᒐᔅᓴᐃᑦ.  ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 17: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᒃᓴᖅ 6 - ᐃᓚᒋᐊᕈᑎᒃ ᒪᓕᒐᖅ ᓈᓴᐅᑖ 2, 2002-2003 - ᖃᐅᔨᒃᑲᐃᒍᑦ  
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ ᐊᒻᒪ ᒪᓕᒐᓕᐅᖅᑏᑦ ᐅᑕᖅᑭᔪᓐᓇᑦᑎᐊᕋᔅᓯ.  ᐅᖃᖅᑏ, 
ᓇᓗᓇᐃᖅᓯᕗᖓ ᑎᓴᒻᒥᖅ, ᒪᐃ 2-ᒥ ᐱᒋᐊᖅᑎᑦᑎᓛᕋᒪ ᑭᖑᕝᕕᖅᑕᐅᓗᓂ ᒥᓂᔅᑕ ᕿᑭᖅᑖᓗᒃ ᓂᒋᐊᓄᑦ 
ᒪᓕᒐᔅᓴᖅ 6, ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ ᒪᓕᒐᖅ ᓇᒻᒪ 2, 2002-2003, ᓯᕗᓪᓕᖅᐹᖓᓂ 
ᐅᖃᓕᒫᖅᑕᐅᖁᓗᒍ.  ᖁᔭᓐᓇᒦᒃ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᑲᑎᒪᔾᔪᑎᔅᓴᖅ 17.  ᒧᓴᓕᐊᖑᖁᔭᐃᑦ ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᖓᓂ 
ᒪᓕᒐᔅᓴᐃᑦ. ᑲᑎᒪᔾᔪᑎᔅᓴᖅ 18.  ᒨᓴᐃᑦ.  ᑲᑎᒪᔾᔪᑎᔅᓴᖅ 19.  ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ.  
ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᒪᓕᒐᓕᐅᕐᕕᒻᒥ ᐊᖏᖅᑕᐅᔪᒪᕗᖓ ᖁᔭᓈᖅᑕᐅᖁᓪᓗᒍ 
ᐅᓪᓘᓐᓂᒃ ᒪᕐᕉᓐᓂᒃ ᖃᐅᔨᒃᑲᐃᔭᕆᐊᖃᕐᓂᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᓐᓇᖁᓪᓗᒍ ᒪᓕᒐᒃᓴᖅ 6, 
ᐃᓚᒋᐊᖅᓯᓂᕐᒧᑦ ᒪᓕᒐᖅ ᓈᓴᐅᑖ 2, 2002-2003 ᐅᓪᓗᒥᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐃᖕ. ᒥᓂᔅᑕ ᐊᖏᖅᑕᐅᔪᒪᕗᖅ ᖁᔭᓈᖅᑕᐅᖁᓪᓗᒍ ᒪᓕᒋᐊᓕᒃ 62(1) ᒪᓕᒐᒃᓴᖅ 
ᓯᕗᓪᓕᖅᐹᖓᓐᓂᒃ ᐅᖃᓕᒫᖅᑕᐅᔪᓐᓇᖁᓪᓗᒍ ᐅᓪᓗᒥ. ᐊᖏᓐᖏᑦᑐᖃᖅᐹ. ᐊᖏᓐᖏᑦᑐᖅᑕᖃᓐᖏᓚᖅ. ᐊᑏ 
ᑲᔪᓯᒋᐊᕆᑦ ᒥᓂᔅᑖ. 
 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 6 - ᐃᓚᒋᐊᖅᓯᓂᕐᒧᑦ ᒪᓕᒐᖅ ᓈᓴᐅᑖ 2, 2002-2003 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 6 ᐃᓚᒋᐊᖅᓯᓂᕐᒧᑦ ᒪᓕᒐᖅ ᓈᓴᐅᑖ 2, 2002_2003 ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᖓᓐᓂᒃ, ᐊᒻᒪ ᐅᐃᒍᖃᓯᐅᔾᔭᐅᓗᑎᑦ ᓇᓚᐅᒃᓵᒐᓪᓗᐊᑕᐃᑦ ᑎᑎᖅᑲᖏᑦ ᐊᒻᒪ ᑮᓇᐅᔭᖅᑐᕈᑎᒃᓴᖅ. 
ᖁᔭᓐᓇᒦᒃ ᐅᖃᖅᑏ. 
 

ᑲᑎᒪᔾᔪᑎᔅᓴᖅ 20: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᔅᓴᖅ 6 - ᐃᓚᒋᐊᖅᓯᓂᕐᒧᑦ ᒪᓕᒐᖅ ᓈᓴᐅᑖ 2, 2002-2003 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 6 ᐃᓚᒋᐊᖅᓯᓂᕐᒧᑦ ᒪᓕᒐᖅ ᓈᓴᐅᑖ 2, 2002_2003 ᐅᖃᓕᒫᖅᑕᐅᖁᓪᓗᒍ 
ᐊᐃᑉᐸᒃᓵᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑏ, ᒪᓕᒐᒃᓴᖅ ᐱᔾᔪᑎᖃᖅᐳᖅ ᒪᓕᒐᓕᐅᕐᕕᒻᒥ ᐊᖏᖅᑕᐅᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ ᒥᓂᔅᑕᐅᕝᕕᖏᑦ 
ᐊᐅᓚᓂᖏᓐᓄᑦ ᐱᔭᕆᐊᖃᖅᑕᖏᓐᓂᑦ, ᐊᑭᖃᖅᑐᓂᑦ $689 ᒥᓕᐊᓐ 608 ᑕᐅᓴᓐ ᐱᓇᓱᐊᒐᐃᑦ ᐱᔨᑦᑎᕋᐅᑎᓪᓗ 
ᓴᖅᑭᑕᐅᔪᓐᓇᖁᓪᓗᒋᑦ ᐱᒋᐊᕐᓗᒍ ᐄᐳᕈ 1, 2002ᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐱᒋᐊᖅᑎᑕᖅ ᓈᒻᒪᑉᐳᖅ. ᒪᓕᒐᒃᓴᐅᑉ ᐱᓪᓗᐊᑕᖓᓄᑦ. ᐊᐱᖅᑯᑕᐅᓂᖃᖅᐳᖅ. 
ᓈᒻᒪᓴᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᒪᓕᒐᒃᓴᖅ ᐊᐃᑉᐹᓂᒃ ᐅᖃᓕᒫᖅᑕᐅᓂᖃᖅᐳᖅ ᑕᐃᒪᓐᓇᓗ 
ᒪᓕᒐᒃᓴᖅ ᑐᓐᓂᕆᔭᐅᕗᖅ ᑲᑎᒪᔨᕋᓛᓄᑦ. ᓯᕗᓕᖅᑏ. 
 
ᒪᓕᒐᔅᓴᖅ 10 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᓄᓇᓂᑦ ᐊᑎᖃᕐᓂᕐᒧᑦ ᒪᓕᒐᕐᒥᒃ - ᐊᐃᑉᐹᓂᒃ ᐅᖃᓕᒫᕐᓂᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. (ᑐᓵᔨ ᓄᖅᑲᖅᐳᖅ) ᐱᒋᐊᖅᑎᑦᑎᕗᖓ 
ᐊᐃᑉᐱᓪᓗᓂ ᒪᓕᒐᓕᐅᖅᑎ ᕼᐊᑦᓴᓐ ᐸᐃᒧᑦ ᒪᓕᒐᒃᓴᖅ 10 ᒪᓕᒐᖅ ᐋᖅᑭᒋᐊᕆᓂᕐᒥᒃ ᓄᓇᓂᑦ ᐊᑎᖃᕐᓂᕐᒧᑦ 
ᒪᓕᒐᕐᒥᒃ, ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ. 
 
ᐅᖃᖅᑏ, ᐅᖃᐅᓯᖅᑕᖏᑦ ᐃᓚᖓᓐᓂ ᓄᓇᓂᑦ ᐊᑎᖃᕐᓂᕐᒧᑦ ᒫᓐᓇᒫᒃᑲᑦ ᐊᑐᓕᕐᓂᐊᖅᐳᖅ, ᐊᐃᑉᐸᕆᔭᒧᑦ 
ᐊᖏᖅᑕᐅᓂᖃᕆᐊᖃᕋᔭᖅᑐᖅ ᐃᑲᔪᖅᑐᐃᓂᕐᒥᓪᓘᓐᓃᖅ ᓇᓗᓇᐃᖅᓯᒍᑎᒥᒃ ᐊᑎᓕᐅᖅᑕᐅᑎᑦᑎᓂᕐᒥᒃ 
ᐊᑐᖅᑐᐊᒐᒥᒃ ᐃᒡᓗᒧᓪᓘᓐᓃᖅ ᐊᑭᓕᒃᓴᖅᑖᕈᑎᒧᑦ. 
 
ᑕᒪᑐᒪᓂ ᒪᓕᒐᒃᓴᒥ ᐋᖅᑭᒋᐊᕈᑦ ᐱᓐᖏᑦᑐᖃᕈᓐᓇᖅᑎᑦᑎᕗᖅ ᑕᒪᓐᓇ ᐊᑐᓕᖁᓇᒍ ᑎᑎᖅᑲᓄᑦ ᑕᒪᓐᓇ ᒪᓕᒐᖅ 
ᑲᔪᓯᓚᐅᓐᖏᓐᓂᖓᓂ. (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᐱᒋᐊᖅᑎᑕᖅ ᓈᒻᒪᑉᐳᖅ. ᒪᓕᒐᒃᓴᓪᓗᐊᑕᒧᑦ. ᐊᐱᖅᑯᑕᐅᓂᖃᖅᐳᖅ. ᓈᒻᒪᓴᖅᑐᑦ. 
ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᒪᓕᒐᒃᓴᖅ ᐅᖃᓕᒫᖅᑕᐅᓂᖃᖅᐳᖅ ᐊᐃᑉᐹᓂᒃ ᑕᐃᒪᓐᓇᓗ 
ᑐᓐᓂᕆᔭᐅᕗᖅ ᑲᑎᒪᔨᕋᓛᓄᑦ. 
 
ᓈᓴᐅᑖ 20, ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 21, ᐃᓱᒪᖅᓴᖅᓯᐅᕐᓂᖅ ᑲᑎᒪᔨᕋᓛᓂᑦ ᑕᒪᐃᓐᓄᑦ 
ᒪᓕᒐᒃᓴᓂᑦ ᐊᓯᖏᓐᓂᓪᓗ. ᐃᓕᖅᑯᓯᖅ ᒪᓕᓪᓗᒍ ᓇᓚᐅᒃᓵᒐᓪᓗᐊᑕᐃᑦ ᕿᒥᕐᕈᔭᐅᓂᐊᖅᑐᑦ ᑲᑎᒪᔨᕋᓛᓄᑦ 
ᑕᒪᐃᓐᓄᑦ ᖃᐅᑐᐊᖅᐸᑦ ᐊᒻᒪᓗ ᑲᑎᒪᔨᕋᓛᓃᑦᑐᖅᑕᖃᒃᑲᓐᓂᓐᖏᒻᒪᑦ ᐊᓯᐊᓄᐊᓚᐅᕐᒥᑕ. 
 
ᓈᓴᐅᑖ 22, ᐅᓂᒃᑳᑦ ᑕᒪᐃᓐᓄᑦ ᑲᑎᒪᔨᕋᓛᓂᑦ. ᓈᓴᐅᑖ 23, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 
ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 24, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎᑦ ᑲᑎᒪᓂᐊᖅᑐᑦ 10ᒧᐊᖅᐸᑦ ᐊᖃᒍ ᐅᓪᓛᒥ ᓇᑦᑎᖅ 
ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓄᑦ ᒪᐃ 1, 2002ᒥ. 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 
11. ᐊᑎᓕᐅᕈᑕᐅᓯᒪᔪᑦ 
12. ᑲᑎᒪᔨᕋᓛᓂᑦ ᐅᓂᒃᑳᑦ 
13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
14. ᑎᑎᖅᑲᓂᑦ ᓴᖅᑭᑎᕆᓂᖅ 
15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
17. ᐱᒋᐊᖅᑎᑕᐃᑦ 
18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 9 
 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 
• ᒪᓕᒐᒃᓴᖅ 6 

 
21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
23. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐱᖓᔪᓐᖑᓇᓱᓐᓂᖓᓂ ᒪᐃ 1ᒥ 
1:30ᒧᐊᖅᐸᑦ ᐅᓐᓄᓴᒥ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 4:30ᒧᐊᖅᑎᓪᓗᒍ ᐅᓐᓄᓴ

